
ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 6, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᒫᓂᑲ 

ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᐊᖓᔪᖅᑳᖅ ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 

ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 

ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᖅ. 

 

>>ᑲᑎᒪᓂᖅ ᐱᒋᐊᖅᑐᖅ 13:31-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑏ. ᑲᔪᓯᒋᐊᓚᐅᖏᓐᓂᑦᑎᓐᓂ 

ᐅᓪᓗᒥ, ᐊᐱᕆᔪᒪᓪᓗᒍ ᒥᔅᑕ ᐅᓲᑖᐱᒃ ᑐᒃᓯᐊᕐᓂᒃᑯᑦ 

ᐱᒋᐊᖅᑎᑦᑎᖁᓪᓗᒍ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐅᓐᓄᓴᒃᑯᑦ ᐃᓘᓐᓇᓯ. ᐅᓪᓛᖑᒻᒪᑦ ᓱᓕ 

ᐱᓐᖑᐊᕕᒡᔪᐊᕆᐊᖅᑐᖅᓯᒪᔪᖁᑎᑦᑎᓐᓄᑦ ᑖᕙᓂ 

ᕗᐊᐃᑦᕼᐅᐊᔅᒥ. ᐅᓪᓛᒃᑯᑦ ᑕᖃᐃᖅᓯᑦᑎᐊᖁᕙᕗᑦ 

ᐊᒻᒪᓗ ᐊᔪᓐᖏᖁᕙᕗᑦ. ᑲᔪᓯᓗᑕ 

ᑲᑎᒪᔾᔪᑎᒃᓴᑦᑎᓐᓄᑦ ᐅᓪᓗᒥᒧᑦ ᐊᒻᒪᓗ 

ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᑦᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 138 - 3(3): 

ᐊᑯᓂᐅᔪᒥᒃ ᐱᔨᑦᑎᖅᓯᒪᓂᕐᒧᑦ 

ᑐᓐᓂᕈᓯᐊᖃᖅᑎᑦᑎᓂᖅ (ᓯᐊᓪ) 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): 

ᓇᖏᖅᓯᕗᖓ ᐅᓪᓗᒥ ᐱᔾᔪᑎᖃᖅᖢᖓ 

ᐃᖅᑲᓇᐃᔭᖅᑎᐅᑯᑖᖃᑦᑕᖅᑐᓄᑦ ᐱᔨᑦᑎᕋᖅᑎᐅᒐᒥᒃ 

. ᐅᖃᖅᑎ ᐊᑯᓂᐅᔪᒧᑦ ᐃᖅᑲᓇᐃᔭᖅᓯᒪᔪᓄᑦ 

ᑕᓪᓕᓄᑦ, ᖁᓕᓄᑦ, 15-ᓄᑦ, 20-ᓄᑦ, 25-ᓄᑦ, 30-

ᓄᑦ 35-ᓄᓪᓗ ᐃᓕᓴᑦᓯᔪᖃᓚᐅᕐᒪᑦ ᒐᕙᒪᒃᑯᓐᓂ 

ᕕᕗᐊᕆ 16-ᖑᓚᐅᖅᑐᒥ. 150-ᓚᐅᖅᑐᑦ ᓄᓇᕗᒥ 

ᐃᓕᓴᐃᔨᑦ ᑲᑎᒪᔭᖅᑐᖅᓯᒪᑎᓪᓗᒋᑦ ᐃᓕᓴᕆᔭᐅᔪᑦ.  

 

ᐅᖃᖅᑎ ᐃᓕᓴᖅᓯᔪᒪᓪᓗᐊᑕᖅᑐᖓ ᓄᓇᕗᒥ 

ᐃᓕᓴᐃᔨᐅᑐᖃᓕᖅᑐᓂᒃ. 35 ᐊᕐᕌᒍᓄᑦ 

ᐃᖅᑲᓇᐃᔭᖅᓯᒪᓕᖅᑐᖅ ᒦᑲ ᖃᖁᓪᓗᒃ, ᐃᓕᓴᐃᔨ 

ᐃᖃᓗᖕᓂ, 30-ᓄᑦ ᐊᕐᕌᒍᓄᑦ ᐃᓕᓴᐱ ᔭᐃᐴᑎ 

ᑲᖏᖅᖢᒑᐱᒃ, ᒪᓚᐃᔭ ᐊᐅᓪᓚᕿᐊᖅ ᐃᖃᓗᐃᕐ, 

ᑖᓄᑦ ᐄ, ᑲᓛᒃ ᑲᖏᖅᖠᓂᖅ, ᓴᐃᒨᓂ ᑲᓛᒃ 

ᑲᖏᖅᖠᓂᖅ, ᒪᐅᕕᓐ ᒪᑲᐃ ᑮᓇᓐ ᐊᕐᕕᐊᑦ, 

ᐊᔅᑯᕇᓇ ᐳᑐᓕᒃ ᓇᐃᔮᓂᑦ, ᔫ ᑕᐅᑭ ᑭᓐᖓᐃᑦ, 

ᐲᑕ ᐲ ᐊᐅᑦᓗᒃ ᐊᕐᕕᐊᑦ ᐊᒻᒪᓗ ᓲᓴᓐ ᐃᕙᒡᓗᖅ 

ᖁᕐᓗᖅᑐᖅ. 

 

ᑕᐃᒪ ᓂᕆᐅᓇᖅᐳᖅ ᓱᓕ 

ᐃᓕᓴᕆᔭᐅᔪᖃᒃᑲᓐᓂᖃᑦᑕᕐᓂᖃᕐᓂᖓᓂᒃ ᑕᒫᓂ. 

700 ᐅᖓᑖᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ 

ᐃᓕᓴᕆᔭᐅᔪᒃᓴᐅᑕᐅᔪᑦ ᐊᑯᓂ ᐃᖅᑲᓇᐃᔭᖅᓯᒪᔪᑦ. 

ᐃᓇᑉᐸᔅᓯ ᐅᐱᒋᕙᒪᓪᓗᒋᑦ ᑖᒃᑯᐊ ᐊᑯᓂᐅᔪᓱᑦ 

ᒐᕙᒪᒃᑯᑎᓐᓄᑦ ᐃᖅᑲᓇᐃᔭᖅᓯᒪᓕᖅᑐᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᓴᕆᒪᒋᕙᕗᑦ ᑕᐃᒃᑯᐊ ᑐᓂᔭᐅᓚᐅᖅᑐᑦ 

ᐃᓕᓴᖅᓯᔾᔪᑎᓂᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐱᕙᓪᓕᐊᔪᓕᕆᓂᕐᒥᒃ ᐃᖏᕐᕋᔪᓕᕆᓂᕐᒥᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 139 - 3(3): ᓄᑖᖅ 

ᓄᓇᓯᐅᑎᓄᑦ ᓚᐃᓴᓐᓰᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪᓗ ᓄᓇᕗᒻᒥᐅᑦ.  

 

ᐅᖃᖅᑏ, ᑐᓴᖅᑎᑦᑎᔪᒪᕗᖓ ᓄᑖᖅᑕᖃᓕᕐᓂᖓᓂᒃ 

ᓄᓇᓯᐅᑎᓄᑦ ᓚᐃᓴᓐᓯᑦ ᓄᓇᕗᒧᑦ 

ᓴᖅᑭᑎᑕᐅᓕᖅᐸᑦ ᐅᓐᓄᓴᐅᔪᖅ. ᑕᐃᒃᑯᐊ 

ᖁᔭᓐᓇᒦᕈᒪᕙᒃᑲ ᓵᓚᒃᓴᖃᑕᐅᓇᓱᓚᐅᖅᑐᑦ 

ᐅᓄᑦᑐᑦ. 209 ᑎᑎᕋᐅᔭᖅᑕᐅᓚᐅᖅᑐᑦ 123-ᓄᑦ 

ᐃᓄᓐᓄᑦ ᐱᓕᐅᑦᑐᓄᑦ. ᖃᐅᔨᒪᔭᐅᖏᒃᖢᑎᒃ 

ᑭᒃᑰᒋᐊᖏᓐᓂᒃ ᐱᓇᓱᒃᑐᑦ ᑲᑎᒪᔨᕋᓛᑦ 

ᓂᕈᐊᓚᐅᖅᑐᑦ ᑎᓴᒪᓂᒃ (4) ᑖᑉᑯᓇᓐᖓᑦ 200-ᓂᑦ 

ᓴᓇᔭᐅᔪᓂᒃ. ᑳᑉ ᒫ, ᓈᑕᓕ ᓯᑐᕋᐃᔮᒃ, ᔮᓇᑕᓐ ᑯᕉᔾ, 

ᐊᒻᒪ ᕌᓐ ᑯᕉᔾ ᑖᒃᑯᐊ ᑎᓴᒪᐅᓚᐅᖅᑐᑦ 

ᑭᖑᓪᓕᖅᐹᒥᒃ ᐱᓕᐅᑎᓂᐊᖅᑐᓂᒃ 

ᓂᕈᐊᖅᑕᐅᓚᐅᖅᑐᑦ ᓄᓇᓯᐅᑉ ᓚᐃᓯᓐᓯᖓᓄᑦ.  

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᐅᖃᖅᑎ ᐊᑕᐅᓯᐅᔪᓐᓇᕐᒪᑦ ᑭᓯᐊᓂ 

ᓵᓚᑦᓴᕋᔭᖅᑐᖅ. ᓄᑖᖅ ᓄᓇᓯᐅᒻᒧᑦ 

ᓚᐃᓯᓐᓯᐅᓂᐊᓕᖅᑐᖅ ᓴᓇᐅᒐᕆᔭᐅᔪᖅ ᕌᓐ ᑯᕉᔾ 

ᐃᖃᓗᖕᒥᐅᑕᐅᔪᖅ. ᑖᓐᓇ ᓵᓚᒃᓴᓚᐅᖅᑐᖅ 

ᐱᓕᐅᑎᑦᓯᓂᕆᔭᑉᑎᓐᓂᒃ, ᑐᓂᔭᐅᓚᐅᖅᑐᖅ 

$1500-ᓂᒃ ᐊᒻᒪ ᑭᖑᓪᓕᖅᐹᖅᓯᐅᖃᑎᖏᑦ 

ᐱᖓᓱᑦ $500-ᓂᒃ ᑐᓂᔭᐅᓂᐅᔭᖅᑐᑎᒃ, ᐊᑐᓂ. 

ᐅᐱᒋᔪᒪᕙᒃᑲ ᑭᒃᑯᑦ ᑕᒪᑐᒪᓐᖓᑦ 

ᑲᔪᓯᑎᑦᑎᓚᐅᖅᑐᐃᑦ.  

 

ᐅᓪᓗᖅ ᑖᓐᓇ ᐱᓪᓗᐊᑲᓪᓚᐅᕗᖅ ᖁᕕᐊᑉᐳᖓᓗ 

ᐃᓕᑦᑎᓐᓄᑦ ᐅᓐᓂᖅᓯᐅᑎᒋᔪᓐᓇᕋᒃᑯ. ᐅᖃᖅᑎ, 

ᑖᓐᓇ ᓄᑖᖅ ᓄᓇᓯᐅᒻᒧᑦ ᓚᐃᓯᓐᓯᐅᔪᖅ ᑭᖑᕝᕖᔪᖅ 

ᐱᓚᐅᖅᓯᒪᔭᑦᑎᓐᓂᒃ ᓄᓇᑦᑎᐊᕐᒥᑦ 1999-

ᖑᑎᓪᓗᒍ. ᐊᓯᔾᔨᐸᓪᓕᐊᓂᐊᖅᑕᕗᑦ ᓄᑖᒧᑦ 

ᓚᐃᓯᓐᓯᒧᑦ ᑕᖅᑭᓂᒃ ᐊᒡᒋᖅᑐᓂ. ᐅᖃᖅᑎ, ᓄᓇᕗᑦ 

ᐊᑯᓂᐅᖏᑦᑐᖅ 13-ᓂᒃ ᐊᕐᕌᒍᖃᓛᓕᕐᖓᑦ.  

 

ᐃᓕᑕᕆᒐᓗᐊᖅᐸᕋ ᐊᒥᓱᑦ ᐃᑉᐱᒋᔭᖃᕐᒪᑕ ᐅᓪᓗᒥ 

ᓄᓇᓯᐅᒻᒧᑦ ᓚᐃᓯᓐᓯᓯᐅᔪᒥᒃ ᓇᓄᓐᖑᐊᒥᒃ. 

ᖃᐅᔨᓚᖓᒐᑦᓯ, ᑖᓐᓇ ᓄᑖᖅ 

ᓚᐃᓯᓐᓯᐅᓂᐊᓕᖅᑐᖅ ᐅᔾᔨᐅᖏᑦᑐᒥᒃ ᓄᓇᕗᒻᒥᑦ 

ᐱᓯᒪᓂᖃᕐᒪᑦ ᐃᑲᔪᕐᓂᖃᕐᓂᐊᖅᑐᓂ 

ᓴᖅᑮᒋᐊᒃᑲᓂᓐᓂᕐᒧᑦ ᐃᓕᖅᑯᓯᑦᑕ 

ᐊᔾᔨᐅᖏᓐᓂᖓᓂᒃ. ᓂᕆᐅᑦᓯᐊᖅᑐᖓ 

ᑕᑯᔭᐅᑎᓂᐊᕋᒃᑯ ᓚᐃᓯᓐᓯᕆᓂᐊᓕᖅᑕᕗᑦ 

ᑲᑎᒪᔨᐅᖃᑎᓐᓄᑦ ᓄᖅᑲᖔᑲᐃᓐᓇᓕᕈᑦᑕ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᓈᓴᐅᑎᖓ 3 ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᐋᕆᐊᒃ. 

ᐊᑐᐊᒐᓕᐅᕐᓂᖅ ᐃᖃᓗᒋᔭᐅᔪᓂᑦ ᓄᓇᕘᒥ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. 

ᑲᖏᖅᑐᒑᐱᖕᒥᐅᑕᐅᖃᑎᒃᑲ ᕼᐊᓘᖅᐸᒃᑲ 

ᐊᒻᒪᑦᑕᐅᖅ ᕿᑭᖅᑕᕐᔪᐊᕐᒥᐅᑕᑦ. ᐅᖃᖅᑎ, 

ᐱᕙᓪᓕᐊᑎᑕᐅᓂᖏᑦ ᐃᓕᓐᓂᐊᕈᑎᒃᓴᐃᑦ 

ᐃᓚᓕᐅᔾᔨᓯᒪᔪᑦ ᑕᒪᐃᓐᓂᒃ ᖃᐅᔨᓴᖅᑐᓕᕆᓂᕐᒥ 

ᐊᒻᒪ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ 

ᐱᕐᔪᐊᖑᓛᖑᖕᒪᑕ ᐱᓕᕆᐊᕆᔭᒃᓴᑦᑎᓐᓂ 

ᐱᓕᕆᕕᔪᓕᒫᓂ.  

 

ᐃᖃᓗᓕᓕᕆᔨᕗᑦ ᓇᑦᑎᓕᕆᔨᕗᓪᓗ 

ᐱᔭᕇᖅᓯᒪᓕᖅᑐᑦ ᐱᕙᓪᓕᐊᑎᑦᓯᓪᓗᑎᒃ ᐊᑐᐊᒐᕐᒥᒃ 

ᐃᖃᓗᐃᑦ ᒥᒃᓵᓄᒃ ᓄᓇᕗᒻᒦᑦᑐᓂᒃ. ᑖᓐᓇ 

ᐅᖃᓕᒫᒐᖅ ᐱᔾᔪᑎᖃᕐᓂᐊᖅᑐᖅ 

ᐱᕙᓪᓕᐊᔾᔪᑎᖃᕐᓗᓂᓗ ᐱᕙᓪᓕᐊᖑᓚᐅᖅᑐᓂᒃ 

ᓯᔾᔭᒃᑯᑦ ᐊᑐᐃᓐᓇᐅᔪᓂᒃ ᓈᓴᐃᓂᕐᒥᒃ 

ᐱᓕᕆᐊᖑᔪᓂᒃ.  ᐃᓚᓕᐅᑎᔭᐅᓂᐊᖅᐳᖅ 

ᐱᓕᕆᐊᖑᔪᓂᒃ ᓄᓇᕗᒻᒥ 

ᑎᑎᕋᖅᓯᒪᔪᖑᖅᑎᑕᐅᔪᓂ.  

 

ᐃᓚᓕᐅᑎᓯᒪᓪᓗᑎᒃ ᑕᒪᒻᒥᒃ ᓄᓇᒥᐅᑕᑦ 

ᐃᒪᕐᒥᐅᑕᓪᓗ ᐊᒻᒪᓗᑦᑕᐅᖅ ᐆᒪᔪᑦ ᐊᒫᒪᑦᑎᑦᓯᓲᑦ 

ᑕᒪᒃᑯᐊ ᐆᓇᕈᔪᒃᑐᒥ ᐊᐅᓕᑦ ᓄᓇᕗᒻᒦᑦᑐᑦ. ᑖᒃᑯᐊ 

ᑎᑎᕋᖅᓯᒪᔪᓐᖑᖅᑎᑕᐅᔪᑦ 

ᐊᑐᖅᑕᐅᕐᔪᐊᓕᕇᖕᓂᕐᒪᑕ ᐃᓕᓴᐃᔨᓄᑦ 

ᖃᐅᔨᓴᖅᑎᓄᑦ ᐊᒻᒪ ᑭᒃᑯᑐᐃᓐᓇᑦᓯᐊᕐᓄᑦ. 

ᐱᓕᕆᕝᕕᑦᑎᓐᓂ ᑲᑐᔾᔨᖃᑎᒌᒃᐸᓪᓕᐊᕗᑦ ᓄᓇᕗᑦ 

ᒐᕙᒪᒃᑯᓐᓂᒃ ᐱᓕᕆᖃᑎᒌᒃᑲᓐᓂᕐᓂᖏᓐᓂ.  

 

ᑲᓇᑕᒥ ᐱᓕᕆᕕᑦ ᐊᒻᒪ ᓄᓇᓕᖕᓂ ᓇᖕᒥᓂᖃᖅᑎᑦ 

ᓇᓗᓇᐃᖅᓯᒍᒪᓪᓗᑎᒃ ᐱᓕᕆᐊᖑᔪᓂᒃ 

ᓴᖅᑭᑎᑕᐅᕙᓪᓕᐊᔪᓂᒃ, ᐱᓕᕆᐊᖑᕙᓪᓕᐊᔪᓂᒡᓗ 

ᑎᑎᖅᑲᓐᖑᖅᑎᑕᐅᕙᓪᓕᐊᔪᓂᒃ. ᐱᓕᕆᕕᒃᐳᑦ 

ᐊᖏᖅᓯᒪᒻᒪᕆᒃᑭᕗᑦ ᐃᓚᓕᐅᔾᔨᔪᒪᓪᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᕈᑎᒃᓴᓄᑦ.  

 

ᐊᒻᒪ, ᐃᖃᓗᓕᕆᓂᕐᒧᑦ ᓄᓇᕗᒻᒥ ᐅᖃᓕᒫᒐᐃᑦ 

ᐃᓚᓕᐅᑎᓯᒪᔭᐅᓂᐊᖅᑐᑦ. ᐅᖃᖅᑎ, ᑎᓕᐅᖅᐸᒃᑲ 

ᓇᖕᒥᓂᖃᖃᑕᐅᔪᓕᒫᑦ ᐃᓚᐅᖁᓪᓗᒋᑦ 

ᐃᑲᔪᖁᓪᓗᒋᓪᓗ ᐱᕙᓪᓕᐊᑎᑕᐅᓕᖅᑎᓪᓗᒍ ᑖᓐᓇ 

ᑎᑎᖅᑲᓐᖑᖅᑎᑕᐅᕙᓪᓕᐊᔪᖅ ᓯᕗᓂᒃᓴᑦᑎᓐᓂ 

ᑎᑎᖅᑲᐅᓕᕐᓗᑎᒃ ᐅᓂᒃᑲᐅᓯᖅᑕᖅᑐᓂᒃ 

ᐃᒪᕐᒥᐅᑕᓂᒃ ᑕᒫᓂ ᓄᓇᑦᑎᓐᓂ. ᖁᔭᓐᓇᒦᒃ 

ᐅᖃᖅᑎ: 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓈᓴᐅᑦ 2 ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕ 

ᐱᓕᕆᐊᖃᖅᑐᖅ ᐃᖅᑲᖅᑐᐃᔪᓕᕆᓂᕐᒧᑦ ᒥᔅᑕ 

ᓯᐅᑦᓴᒃ. 

ᐃᑲᔫᑎᓄᑦ ᐊᖏᖃᑎᒌᒍᑦ ᐋᓐᓂᐊᖅᑕᐅᔪᓄᑦ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᖁᕕᐊᓱᒃᐳᖓ 

ᑐᓴᖅᑎᑦᓯᔪᓐᓇᕋᒪ ᑲᓇᑕᐅᑉ ᒐᕙᒪᒃᑯᖏᑦᑕᐃᒪ 

ᐃᖅᑲᖅᑐᐃᕕᓕᕆᔨᒃᑯᖏᑦ ᐃᒻᒪᓇ ᑮᓇᐅᔭᓂᒃ 

ᐃᑲᔪᕈᑎᖃᕐᓂᐊᕐᒪᑕ ᓄᓇᕘᒥ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2104 

ᐋᓐᓂᖅᑕᐅᖃᑦᑕᖅᑐᓄᑦ ᐃᑲᔪᕈᑏᑦ. ᑖᒃᑯᐊ ᑮᓇᐅᔭᑦ 

ᐃᑲᔪᕐᓂᐊᖅᐳᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑕᐃᒪᓐᓇ 

ᐋᓐᓂᖅᑕᐅᖃᑦᑕᖅᑐᓂᒃ  ᑕᐃᒪᓐᓇ 

ᐱᕋᔭᒃᑕᐅᖃᑦᑕᖅᑐᓂᒃ ᐃᑲᔪᕈᓐᓇᕐᓂᕐᒧᑦ.  

 

ᑲᑎᓪᓗᒋᑦ ᑖᒃᑯᐊ ᑲᓇᑕᒥ ᐱᔭᐅᓂᐊᖅᑐᑦ ᐊᕐᕌᒎᓄᑦ 

ᑕᓪᓕᒪᐅᓂᐊᖅᑐᓄᑦ ᐃᒪᓐᓇ ᐅᓄᕐᓂᖃᕐᓂᐊᖅᐳᑦ, 

$1,397,761.00. ᑖᒃᑯᐊ ᐃᑲᔪᕈᑎᒃᓴᐅᓂᐊᖅᑐᑦ 

ᐃᒪᓐᓇ ᐊᑐᕈᓐᓇᕐᓂᐊᖅᐸᕗᑦ ᐃᖏᕐᕋᖃᑦᑕᖁᓪᓗᒋᑦ 

ᐃᓚᒌᑦ ᑖᒃᑯᐊ ᓲᕐᓗ ᐃᓄᐊᖅᑕᐅᓯᒪᔪᑦ ᐃᓚᖏᑦ 

ᐊᓯᖏᓐᓂᒡᓗ. ᐃᒪᓐᓇ 

ᐃᖅᑲᖅᑐᐃᕕᖕᒨᖅᑎᑕᐅᔪᓐᓇᖃᑦᑕᕐᓂᐊᕐᒪᑕ  

ᑐᓵᔭᖅᑐᖅᑎᑕᐅᓗᑎᒃ ᐊᒻᒪᓗᑦᑕᐅᖅ ᑕᑯᔭᖅᑐᕐᓗᑎᒃ 

ᓄᓇᓕᖕᓂ ᑕᐃᒪᓐᓇ. ᐊᒻᒪᓗ ᐱᓗᐊᖅᑐᒥᒃ 

$75,000.00 ᑖᒃᑯᐊ ᐃᑲᔪᕈᑎᒃᓴᐅᓂᐊᖅᑐᑦ 

ᐃᖏᕐᕋᔾᔪᑎᒃᓴᐃᑦ ᐊᒻᒪᓗ ᓯᓂᒃᑕᕐᕕᖕᒦᒍᑎᒃᓴᐃᑦ 

ᐃᓚᒌᓄᑦ ᐋᓐᓂᖅᑕᐅᓯᒪᔪᓄᓪᓗ ᐱᕋᔭᖕᓂᕐᒧᑦ 

ᐊᒻᒪᓗ $200,000.00 ᐊᕐᕌᒍᑕᒫᑦ 2016 ᑎᑭᓪᓗᒍ.  

 

ᑖᒃᑯᐊ ᑮᓇᐅᔭᑦ ᐅᕙᒍᑦ ᐊᑐᕈᓐᓇᕐᓂᐊᖅᑕᕗᑦ 

ᐊᑐᐊᒐᓕᐅᕐᓂᕐᒧᑦ, ᐃᓕᖅᑯᓯᓕᐅᕐᓂᕐᒧᑦ, ᖃᓄᕐᓗ 

ᖃᓄᖅᑑᕈᑎᒃᓴᐅᒐᔭᕐᓗᑎᒡᓗ ᐃᖏᕐᕋᔭᖕᓂᕐᒧᑦ 

ᐃᑲᔪᕈᑕᐅᓂᐊᕐᓗᑎᒃ. 

ᐃᓕᓐᓂᐊᕈᑎᒃᓴᐅᓂᐊᖅᖢᑎᒡᓗ ᐊᑐᓂ ᑖᒃᑯᓇᓂ 

ᓄᓇᓕᕐᔪᐊᓂ ᓄᓇᕗᒻᒥ. ᓄᓇᓕᖕᓂ ᑖᒃᑯᐊ 

ᑲᑎᒪᔨᒋᔭᐅᔪᑦ ᐊᓯᖏᓪᓗ ᓄᓇᕗᒻᒥ 

ᖃᐃᖁᔭᐅᖃᑦᑕᕐᓂᐊᖅᐳᑦ ᐃᓚᐅᓂᕐᒧᑦ. 

ᐃᑲᔪᕈᑕᐅᓂᐊᖅᑐᑦ ᑭᒡᒐᖅᑐᐃᕗᑦ ᑕᐃᒪᓐᓇ 

ᖁᕕᐊᓇᖅᑐᒥᒃ ᑖᒃᑯᐊ ᐊᓯᔾᔨᕈᑕᐅᔪᓐᓇᖁᓪᓗᒋᑦ 

ᓄᓇᕗᒻᒥ. 

 

ᐅᖃᖅᑏ, ᐅᕙᒍᑦ ᒪᓕᒐᓕᕆᔨᒃᑯᓐᓂᒥᐅᑕᐅᓪᓗᑕ 

ᐱᓕᕆᖃᑎᒋᔪᒪᔭᕗᑦ ᑲᓇᑕᒥ 

ᐃᖅᑲᖅᑐᐃᕕᓕᕆᔨᒃᑯᑦ. ᑕᐃᒪᓐᓇ 

ᒪᒥᓴᖅᐸᓪᓕᐊᔪᓐᓇᖁᓪᓗᒋᑦ ᐱᕋᔭᒃᑕᐅᕙᑦᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᑎᓕᒃᒧᑦ, ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᓕᖅᑯᓯᕆᔭᐅᔪᖅ ᐅᖅᓱᐊᓗᓕᕆᓂᕐᒧᑦ 

ᑳᓐᑐᕌᓄᑦ (ᐅᒡᔪᒃ) 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. 

ᐅᑉᓛᒃᑰᖅᑐᒋᓪᓗ ᓇᑦᑎᓕᖕᒥᐅᑕᐃᑦ. ᐄ, 

(ᑐᓵᔨᑎᒍᑦ): ᐅᓪᓗᒥ ᓂᑯᕕᑦᑐᖓ ᑖᒃᑯᐊ ᒐᕙᒪᒃᑯᑦ 

ᐱᓕᕆᐊᖃᖃᑦᑕᕐᓂᖏᑦ ᐅᖅᓱᐊᓗᖕᒥᒃ ᑕᒪᒃᑯᐊ 

ᑳᑦᑐᕌᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᑕᐃᒪᖃᐃ 

ᑭᖑᓪᓕᖅᐹᒥ ᑕᐃᒪᓐᓇ ᐅᖃᐅᓯᕆᒍᒪᔭᕋ ᑕᒪᓐᓇ. 

 

ᑲᑎᒪᔩᑦ ᐃᖅᑲᐅᒪᔾᔪᒃᓴᐅᕗᑦ ᑕᒪᒃᑯᓂᖓ 

ᐃᓱᒫᓗᒍᑎᖃᓚᐅᕋᒪ ᑲᑎᒪᑐᐃᓐᓇᖅᑎᓪᓗᑕ 

ᐃᑉᐸᒃᓴᖅ ᐅᖅᓱᐊᓗᐃᑦ ᑖᒃᑯᐊ ᑳᑦᑐᕌᒃᑎᑕᐅᓂᖏᑦ 

ᑕᓗᕐᔪᐊᕐᓂ. ᐅᖃᖅᑐᖓ ᑕᒪᒃᑯᐊ ᖃᓄᐃᒋᓐᖏᑕᒃᑲ 

ᑳᑦᑐᕌᒃᑎᑦᑎᖃᑦᑕᕐᓂᖏᑦ ᑭᓯᐊᓂ ᐅᒃᐱᕈᓱᒃᑲᒪ 

ᑕᒪᓐᓇ ᐋᖅᑭᒃᑕᐅᔪᓐᓇᕐᒪᑦ. ᑲᑎᒪᔩᑦ ᖃᐅᔨᒪᖕᒪᑕ 

ᑖᒃᑯᐊ ᑳᑦᑐᕌᒃᒋᔭᐅᔪᑦ 

ᐊᑲᐅᓐᖏᓕᐅᕈᑎᖃᖃᑦᑕᕐᒪᑕ ᑮᓇᐅᔾᔭᒃᓴᐅᑎᐅᔪᓂᒃ 

ᓄᓇᓕᕋᓛᓂ. ᐃᓱᒪᓘᒍᑎᒋᔭᐅᔪᑦ ᐅᖃᐅᓯᕆᔭᐅᔪᑦ 

ᑕᕝᕙᓂ ᑲᑎᒪᑎᓪᓗᑕ ᖃᐅᔨᓇᕈᑕᐅᕗᑦ 

ᐱᒻᒪᕆᐅᓂᖓᓂᒃ ᒐᕙᒪᒃᑯᑦ 

ᑳᑦᑐᕌᒃᑖᑎᑦᑎᖃᑦᑕᕋᔭᕐᓂᖏᓐᓄᑦ 

ᖃᐅᔨᓴᖃᑦᑕᖅᓯᐊᕐᓗᑎᒃ ᐊᒻᒪᓗ ᑕᑯᒃᓴᐅᑦᑎᐊᕐᓗᑎᒃ 

ᐱᔪᓐᓇᕐᓂᖃᑐᐊᕌᖓᒥᒃ. 

 

ᖃᐅᔨᓯᒪᒐᑦᑕ ᑕᒪᕐᒥᓗᒃᑖᖅ ᓄᓇᓖᑦ ᑕᐃᒪᓐᓇ 

ᐊᕕᒃᓯᒪᓲᖑᖕᒪᑕ ᑳᑦᑐᕌᒃᑖᖅᑎᑕᐅᔪᖃᑦᑎᓪᓗᒍ. 

ᑕᒪᓐᓇ ᖁᕕᐊᓇᓐᖏᒻᒪᑦ.  

 

ᐅᖃᖅᑏ, ᒐᕙᒪᒃᑯᑦ ᖃᐅᔨᓴᓕᕌᖓᑕ 

ᐅᖅᓱᐊᓗᖃᑦᑎᑦᓯᓂᕐᒧᑦ ᑕᐃᒪᓐᓇ 

ᑳᑦᑐᕌᒃᑕᐅᓂᐊᖅᑐᓂᒃ. ᐅᒃᐱᕈᓱᒃᑲᒪ ᐱᒻᒪᕆᐅᖕᒪᑦ 

ᑕᒪᒃᑯᐊ ᒐᕙᒪᒃᑯᑦ ᐃᖏᕐᕋᖃᑦᑕᕆᐊᖃᕐᒪᑕ 

ᓄᓇᓕᖕᓄᑦ ᑳᑦᑐᕌᒃᑎᑕᐅᓂᐊᖅᑐᓄᑦ. ᑖᒃᑯᐊ 

ᑳᑦᑐᕌᒃᒋᔭᐅᔪᑦ ᐊᑯᓂᒃ ᑖᒃᑯᐊ 

ᑳᑦᑐᕌᒃᒋᔭᐅᖃᑦᑕᕐᒪᑕ. ᑕᐃᒪᓐᓇ 

ᐊᐅᓚᖃᑦᑕᕆᐊᖃᖅᐳᑦ ᓄᓇᓕᖕᓄᑦ. 

ᐃᓛᓐᓂᑯᓪᓘᓐᓃᑦ ᑐᒃᓯᕋᐅᑎᒋᔭᐅᔪᑦ 

ᖃᓄᐃᖏᑦᑑᒐᓗᐊᑦ ᐸᐃᑉᐹᒃᑯᑦ ᑭᓯᐊᓂ 

ᐱᒻᒪᕆᐅᕗᖅ ᒐᕙᒪᒃᑯᑦ ᑖᒃᑯᐊ ᑳᑦᑐᕌᒃᑖᕋᓱᐊᖅᑐᑦ 

ᐱᖁᑎᖃᕆᐊᖃᖅᐳᑦ ᑮᓇᐅᔭᖃᕐᓗᑎᒃ, 

ᐱᖁᑎᖃᓪᓗᑎᒡᓗ ᑲᔪᓯᑦᓯᐊᕈᓐᓇᖁᓪᓗᒋᑦ ᑕᒪᒃᑯᐊ 

ᒪᓕᒃᑕᐅᒋᐊᖃᖅᑐᑦ ᑳᑦᑐᕌᒃᒥ ᑎᑎᕋᖅᓯᒪᔪᑦ.  

 

ᐅᖃᖅᑎᑦᑎᔩ, ᑳᑦᑐᕌᒃ ᑕᒪᒃᑯᐊ ᑐᓂᔭᐅᓯᒪᓕᕌᖓᑕ 

ᐱᒻᒪᕆᐅᔪᑦ ᑖᒃᑯᐊ ᒐᕙᒪᒃᑯᑦ ᐃᒪᓐᓇ 

ᑐᑭᓯᓇᑦᓯᐊᖅᑐᒥᒃ ᑕᑯᒃᓴᐅᑦᑎᐊᖅᑐᒥ 

ᑲᒪᒋᔭᖃᕆᐊᖃᕐᒪᑕ ᐃᓱᒫᓗᒍᑎᒋᔭᐅᔪᓂᒃ 

ᑳᑦᑐᕌᖃᑦᑐᒧᑦ. ᐱᓗᐊᖅᑐᒥᒃ ᑕᐃᒪᓐᓇ 

ᖃᐅᔨᓴᖅᑕᐅᓂᖏᓐᓂ.  

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2105 

ᐅᖃᖅᑎᑦᑎᔩ, ᑎᓕᐅᖅᐸᒃᑲ ᑖᒃᑯᐊ ᒥᓂᔅᑕᐅᔪᑦ 

ᑲᑎᒪᕕᐅᑉ ᐃᓗᐊᓂ ᑐᓴᖅᑎᑦᓯᖁᓪᓗᒋᑦ ᐅᐱᕐᖔᒥ 

ᑲᑎᒪᓕᖅᐸᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ 

ᑲᓇᖕᓇᖓᓂ, ᒥᔅ ᐃᐊᓪ. 

ᓄᓇᓕᓐᓂ ᐃᓕᓐᓂᐊᓯᓐᓈᑦ ᑲᑎᒪᓂᖅ 

ᑎᒥᒃᑯᑦ ᐊᔪᕈᑎᓕᓐᓄᑦ (ᐃᐊᓪ) 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᓂᑯᕕᑦᑐᖓ 

ᑕᕝᕙᓂ ᒪᓕᒐᓕᐅᖅᑎᐅᖃᑎᒃᑲ ᑐᓴᖁᓪᓗᒋᑦ 

ᖁᕕᐊᓇᖅᑐᒥᒃ ᐱᓕᕆᐊᖑᓚᖓᔪᒥᒃ ᑕᕝᕙᓂ 

ᑕᖅᑭᑦᑕ ᐃᓚᖓᓂ ᐃᖃᓗᓐᓂ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐊᑯᓂ 

ᐃᑲᔪᖅᑐᐃᖃᑦᑕᖅᓯᒪᓪᓗᖓ ᓄᓇᕗᒻᒥ ᑖᒃᑯᐊ 

ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐃᑲᔪᖅᓱᖃᑦᑕᕋᒪ ᑕᒪᒃᑯᓂᖓ ᐊᔪᕈᑎᖃᖅᑐᓂ. 

ᖁᕕᐊᓱᑉᐳᖓ ᑖᒃᑯᐊ ᐃᓕᓐᓂᐊᕈᑎᒋᔭᐅᓚᐅᖅᑐᑦ 

ᐊᔪᕈᑎᖃᖅᑐᑦ ᑎᒥᒥᒍᑦ ᒫᑦᓯ 28-ᒥ 

ᐊᑐᖅᑕᐅᓂᐊᕐᒪᑦ ᑕᐃᑲᓂ ᕗᕋᐱᓱᐃᓐᒥ. 

 

ᐅᖃᖅᑎᑦᑎᔩ, ᑖᓐᓇ 

ᐃᓕᓐᓂᐊᖅᑎᑕᐅᒍᑕᐅᓂᐊᖅᑐᖅ ᑲᑎᖅᓯᓂᐊᖅᐳᖅ 

ᑭᒡᒐᖅᑐᖅᑎᓂᒃ ᑕᒪᐃᓐᓂ ᓇᑭᑐᐃᓐᓇᖅ ᓄᓇᕗᒻᒥ 

ᐃᓱᒫᓗᒍᑎᖃᖅᑐᓂ ᑎᒥᒥᒍᑦ ᐊᔪᕈᑎᖃᖅᑐᓂ 

ᑕᐃᒪᓐᓇ ᑭᐅᔭᐅᖃᑦᑕᖁᓪᓗᒋᑦ ᐊᐱᖅᑯᑦ. ᖃᓄᖅ 

ᐃᓚᐅᑎᑦᓯᒍᓐᓇᖅᐱᑕ ᐊᔪᕈᑎᖃᖅᑐᓂ ᑎᒥᒥᒍᑦ 

ᑕᒪᐃᑎᒍᑦ ᓄᓇᕗᒥ. 

 

ᐅᖃᖅᑎᑦᑎᔩ, ᑕᒪᒃᑯᐊ ᑐᕌᕐᓂᕆᓂᐊᖅᑕᖏᑦ 

ᐃᓕᓐᓂᐊᕈᑎᒋᔭᐅᓂᐊᖅᑐᑦ ᑕᐃᒪᓐᓇ 

ᑲᑎᒪᔾᔪᑎᒃᓴᖃᕐᓂᐊᖅᐳᖅ ᖃᓄᖅᑑᕈᑎᒃᓴᓂ. 

ᒪᓕᒐᓕᐅᖅᑎᐅᓪᓗᖓ ᐃᖃᓗᐃᑦ ᑲᓇᖕᓇᖓᓂ 

ᑖᒃᑯᐊ ᑎᑎᕋᖅᑕᐅᓯᒪᔪᑦ ᓴᖅᑭᑎᓐᓂᐊᖅᐸᒃᑲ 

ᐅᐱᕐᖔᒥ ᑲᑎᒪᕐᔪᐊᓕᕈᑦᑕ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑲᑎᒪᔾᔪᑎᒃᓴᖅ 3. ᑲᑎᒪᔩᑦ ᐅᖃᐅᓯᖏᑦ. 

ᑲᑎᒪᔨᐅᔪᖅ ᐊᒥᑦᑐᕐᒥᑦ. ᒥᔅᑕ ᑕᐹᕐᔪᒃ. 

2012-ᒥ ᓯᓚᕐᔪᐊᕐᒥ ᑯᐊᐸᓄᑦ ᐊᕐᕌᒍᖓ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 

ᐅᓪᓗᒃᑰᕈᒪᕙᒃᑲ ᓂᕈᐊᖅᑎᒋᓯᒪᔭᒃᑲ ᐃᒡᓗᓕᖕᒥᓗ 

ᓴᓂᕋᔭᖕᒥᓗ. ᐅᖃᖅᑎᑦᑎᔩ, ᐅᓐᓄᓴᐅᔪᖅ ᑕᒪᑐᒪᓂ 

ᓂᑯᕕᔾᔪᑎᒋᕙᕋ, ᑖᓐᓇ 2012 ᑕᒫᓂ ᓄᓇᕐᔪᐊᓕᒫᒥ 

ᐃᓕᓴᕆᔭᐅᓯᒪᖕᒪᑕ ᑯᐊᐸᒃᑯᑦ ᐊᕐᕌᒍᒋᔭᖓ 

ᓄᓇᕐᔪᐊᒥ. ᐅᖃᖅᑎᑦᑎᔩ, ᐊᒥᓱᑎᒍᑦ ᑯᐊᐸᒃᑯᑦ 

ᐱᕙᓪᓕᐊᓕᖅᑎᓪᓗᒋᑦ ᑯᐊᐸᒃᑯᓐᓂ ᐃᓕᑦᑎᓯᒪᒐᑦᑕ 

ᐊᒻᒪᓗ ᓇᓗᓇᖏᑦᑐᖅ ᐊᒥᓱᑎᒍᑦ ᒫᓐᓇ 

ᐱᓕᕆᐊᑦᑎᓐᓃᓐᓇᔭᓚᐅᖏᑦᑐᒍᑦ ᑯᐊᐸᒃᑯᓐᓂ ᓲᕐᓗ 

ᐃᓕᓐᓂᐊᖅᑎᑕᐅᓯᒪᖏᒃᑯᑦᑕ 

ᐱᕙᓪᓕᐊᓚᐅᖏᒃᑯᑦᑕ. 

 

ᖃᐅᔨᒪᑦᑎᐊᖅᑐᖓ ᐅᖃᖅᑎᑦᑎᔩ, ᑕᒪᒃᑯᐊ ᐃᓄᐃᑦ 

ᓯᕗᓕᑦᑎᓐᓂ ᑭᓯᐊᓂ ᑲᑐᔾᔨᖃᑎᒌᖕᓂᒃᑯᑦ 

ᐱᓕᕆᓪᓗᑎᑦ ᐊᓐᓇᐅᒪᔪᓐᓇᓚᐅᕐᒪᑕ, ᑕᒪᒃᑯᐊᓗ 

ᓂᕐᔪᑏᑦ ᑭᓱᑐᐃᓐᓇᖅ ᐊᔪᕐᓇᖅᑎᓪᓗᒋᑦ ᐃᓚᒌᒃᖢᑎ 

ᑲᑐᔾᔨᖃᑎᒌᖕᓂᒃᑯᑦ ᒫᓐᓇᒧ ᑎᑭᑎᓯᒪᖕᒪᑕ. ᐊᒻᒪ 

ᑯᐊᐸᒃᑯᑦ ᑕᐃᒪᓐᓇᐃᑦᑐᒥ ᐃᓕᓴᕆᓯᒪᕙᕗᑦ 

ᑲᑐᔾᔨᖃᑎᒌᒃᑲᒥᒃ ᐱᒍᖅᑕᒥᖕᓂᒃ. ᑕᒪᒃᑯᓂᖓ 

ᐱᕐᔪᐊᓂᑦ ᐱᖃᑕᐅᔪᓐᓇᖅᓯᓪᓗᑎ, 

ᑳᓐᑐᕌᕈᓐᓇᖅᓯᓪᓗᑎ ᐊᒻᒪᓗ 

ᓂᐅᕕᕐᕕᖃᕈᓐᓇᖅᓯᓪᓗᑎ ᓇᖕᒥᓂᖅ ᐊᐅᓚᑕᒥᖕᓂ, 

ᑲᑎᒪᔨᒥᑦᑎᒍᑦ. 

 

ᐅᖃᖅᑎᑦᑎᔩ ᑕᒪᑐᒪᓂ ᐊᕐᕌᒍᒥ 2012 

ᐃᓕᓴᕆᔭᐅᓯᒪᑎᓪᓗᒋᑦ ᑯᐊᐸᒃᑯᑦ 

ᐊᒃᓱᕈᒃᑲᓐᓂᖁᒐᓗᐊᖅᐸᒃᑲ ᐱᓗᐊᖅᑐᒥ 

ᑐᓴᐅᒪᑎᑕᐅᒐᑦᑕ ᖃᐅᔨᒪᓪᓗᑕᓗ 

ᓇᖕᒥᓂᖃᕐᓂᖏᓐᓂ ᑯᐊᐸᐅᔪᑦ ᐃᓚᒋᔭᐅᔪᑦ. 

ᑭᓯᐊᓂ ᓂᐅᕕᕐᕕᖏᑦᑕ ᐃᓗᐊᓐᓂ ᐃᓚᖏᑦ 

ᐊᑭᑭᒡᓕᒋᐊᖅᓯᒪᔪᓪᓘᓐᓃᑦ 

ᐃᓄᒃᑎᑑᓕᖅᓯᒪᖃᑦᑕᖏᒻᒪᑕ, ᑕᒪᒃᑯᐊ 

ᓇᖕᒥᓂᖃᖅᑑᒐᓗᐊᑦ ᒥᑦᑖᖑᓕᖅᖢᑎ.  

 

ᑕᒪᑐᒪᓂ 2012 ᐊᑐᖅᑎᓪᓗᒍ ᐅᖃᖅᑎᑦᑎᔩ, ᑕᒫᓂ 

ᓄᓇᕗᒻᒥ ᑯᐊᐸᐅᔪᑦ ᐊᒃᓱᕈᑦᑎᐊᒃᑲᓐᓂᖁᕙᒃᑲ 

ᑕᒪᒃᑯᓂᖓ ᓇᖕᒥᓕᓂᖃᖅᑎᒋᔭᒥᖕᓂ 

ᐃᒃᐱᒍᓱᒃᑲᓐᓂᕐᓗᑎᑦ ᐊᒻᒪᓗ ᓂᐅᕕᕐᕕᖏᓪᓗ 

ᐱᓂᐊᕐᓂᖏᓪᓗ ᐱᕈᑦᑎᐊᒃᑲᓐᓂᕐᓗᑎ. ᑖᒃᑯᐊ 

ᐃᓄᐃᑦ ᓄᓇᕗᒻᒥᐅᑦ ᓴᓐᖏᓂᖃᕈᓐᓇᕐᒥᖕᒪᑕᑦᑕᐅᖅ 

ᑲᑐᔾᔨᖃᑎᒌᖕᓂᒃᑯᑦ ᑕᒪᑐᒪᓂ ᑯᐊᐸᒃᑯᑦ ᐅᐱᕙᒃᑲ 

ᐊᒻᒪᓗ ᖁᕕᐊᒋᕙᒃᑲ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ. ᒥᔅᑕ ᓯᐅᑦᓴᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 216 - 3(3): 

ᐱᒃᑯᒋᔭᐅᓂᖓ ᑕᒡᓚᔅ ᐋᓕ ᐊᕐᕕᐊᕐᒥᐅᖅ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ ᐊᕐᕕᐊᕐᒥᐅᓐ. 

ᐅᐱᑦᑐᕖᓐᖔᓘᔪᖓ ᐅᓪᓗᒥ ᓂᕈᐊᖅᑕᐅᓯᒪᕕᓐᓂ 

ᐊᔪᖏᑦᑐᒥᒃ ᐱᕙᓪᓕᐊᔪᖃᕐᒪᓐ. ᑕᒡᓚᔅ ᐆᓕ ᑕᐃᒪ 

ᐳᑭᖅᑕᓕᖕᓂ ᐃᓚᐅᖃᑕᐅᓯᒪᔪᖅ 2010-2011-ᒥᓗ 

ᐊᒻᒪᓗ ᐃᓕᓵᓂᒃᓯᒪᓕᖅᑐᓂᓗ ᓄᓇᖃᖅᑳᖅᑐᑦ 

ᐃᓕᓴᕈᑎᖏᓐᓂ ᕆᔭᐅᓇᒥ ᐊᒻᒪ ᓵᔅᑳᑦᓱᖃᓐᒥ 

ᑕᐃᒃᑯᐊ ᓴᓇᔪᓕᕆᔨᒃᑯᓐᓂ ᐃᓕᓴᖅᓯᒪᔪᖅ. 

 

ᓇᓗᓇᐃᒃᑯᑕᖅᑖᖅᓯᒪᓪᓗᓂᓗ ᐸᕐᓇᐃᔾᔪᑎᒃᓴᖏᓐᓂ 

ᐃᖅᑲᓇᐃᔮᖅᑖᕈᓐᓇᕐᓂᐊᕐᒪᑦ ᐳᕿᖅᑕᓕᕆᔨᒃᑯᓐᓂ. 

ᑲᓇᑕᓕᒫᒥ ᓄᓇᕗᒥᓗ ᐳᑭᖅᑕᓕᐅᒍᓐᓇᖅᓯᓪᓗᓂ. 

ᐳᑭᖅᑕᓂ ᐃᖅᑲᓇᐃᔮᖅᑖᓚᐅᖅᑐᖅ ᐊᒻᒪᓗ 

ᒥᑦᑕᕐᕕᖕᓂᓗ ᐊᒻᒪᓗ ᑕᒫᓂ ᐃᓯᕐᕕᖕᓂ ᐊᒻᒪᓗ 

ᐱᓐᖑᐊᕐᕕᖕᓂ ᖃᐅᔨᒪᓕᓚᐅᖅᑐᖅ ᑕᒪᒃᑯᓂᖓ 

ᖃᐅᔨᕚᓪᓕᕈᑎᒃᓴᓂᒃ ᖃᐅᔨᓴᕈᑎᓂᑦ ᐊᒻᒪᓗ 

ᑕᐃᒃᑯᓂᖓᓗ ᑐᓴᐅᒪᔾᔪᑎᓂᑦ ᐊᒻᒪᓗ 

ᐸᓖᓯᓕᕆᔾᔪᑎᓂᑦ, ᐱᕋᔭᖕᓂᕐᒧᑦ ᒪᓕᒐᓕᕆᓂᖅ, 

ᐃᓅᖃᑎᒌᓂᑦ ᐱᓕᕆᓂᖅ, ᐅᐸᓗᖓᐃᔭᕐᓂᖅ 

ᐸᓖᓯᒃᑯᓐᓂᑦ ᖃᐅᔨᓴᕐᓂᐊᓂᕐᒥᒃ, ᐃᓚᒌᓂᑦ 

ᓂᓐᖓᐅᒪᓂᖅ, ᐃᒻᒥᓃᖅᑕᐃᓕᑎᑦᑎᓂᖅ, 

ᐋᓐᓂᖅᑐᓕᕆᓂᖅ ᐊᓂᖅᓵᖅᑐᖅᑎᑦᑎᒋᐊᕐᓂᕐᓗ, 

ᖁᑭᐅᓯᕆᓂᕐᒧᑦ ᐃᓕᓐᓂᐊᓕᓵᕐᓂᖅ ᐊᒻᒪᓗ 

ᓄᓇᖃᖅᑳᖅᑐᓕᕆᔾᔪᑏᑦ. 

 

ᐅᖃᖅᑏ, ᐱᒃᑯᒋᔪᒪᕙᒃᑲ ᑕᒡᓚᔅ ᐊᖓᔪᖅᑳᖏᓪᓗ 

ᖃᑕᓐᖑᑎᖏᓪᓗ ᑲᔪᓯᑎᑦᑎᐊᓚᐅᕐᓂᖓᓄᑦ ᐊᒻᒪ 

ᓯᕗᒧᐊᕐᓂᖃᑦᑎᐊᖁᓪᓗᒍ 

ᐃᖅᑲᓇᐃᔮᕆᔪᒪᓂᐊᖅᑕᒥᓂ ᐸᓖᓯᐅᔪᒪᓂᖓᓂᒃ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐱᒃᑯᒋᕙᕋ ᑕᒡᓚᔅ ᐅᕙᓂ ᐃᓅᓱᒃᑐᓂ 

ᒪᓕᒐᓕᐅᖅᑎᓐᖑᐊᖑᖃᑕᐅᓚᐅᕐᒪᑦ ᑕᒪᓃ. 

ᖁᕕᐊᓇᖅᐳᖅ ᑲᔪᓯᕙᓪᓕᐊᖕᒪᑦ ᐊᖏᓂᖅᓴᓄᑦ 

ᐊᑑᑎᖃᕐᓂᖅᓴᓄᓪᓗ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑭᒡᒐᖅᑐᐃᔪᖅ ᓇᓄᓕᖕᒧᑦ, ᒥᔅᑕ ᓂᖏᐅᖓᓐ. 

ᐱᒃᑯᒋᔭᐅᓂᖏᑦ ᓴᓇᓂᕐᒧᑦ ᐃᓕᓐᓂᐊᖅᑏᑦ 

ᓴᓪᓕᕐᒥ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐱᒃᑯᒋᔪᒪᓪᓗᒋᑦ 

ᓴᓇᓂᕐᒧᑦ ᐃᓕᓐᓂᐊᖅᑏᑦ ᓴᒃᑯ ᐃᓕᓐᓂᐊᕐᕕᖕᒥ 

ᓴᓪᓕᓂ ᐊᔾᔨᐅᖏᑦᑐᒥᒃ ᐱᓕᕆᐊᕆᓚᐅᖅᑕᖏᓐᓂᒃ 

ᒫᓐᓇᓵᒃᑯᑦ. ᐅᖃᖅᑏ, ᖁᓪᓕᐅᓂᖅᓴᐃᑦ 

ᐃᓕᓐᓂᐊᖅᑏᑦ ᑎᑎᖅᑐᒐᓚᐅᖅᐳᑦ ᓴᓇᓪᓗᑎᒡᓗ 

ᑎᑎᕋᐅᑎᓂᑦ ᓲᕐᓗ ᐅᓇ ᑎᒍᒥᐊᖅᑕᕋ, ᐊᑏ 

ᑕᑯᓯᐅᒃ. ᑖᒃᑯᐊ ᑕᑯᒥᓇᑦᑎᐊᖅᑐᑦ ᐊᒡᒐᒧᑦ 

ᓴᓇᔭᐅᓚᐅᖅᐳᑦ ᓴᐅᓂᕐᒥᒃ, ᓇᒡᔪᕋᔭᒥᒃ ᕿᔪᖕᒥᓪᓗ. 

 

ᐅᖃᖅᑏ, ᐱᒃᑯᒋᔪᒪᕙᒃᑲ ᐃᓕᓴᐃᔨᖓᑦ, ᐹᓪ ᔮᓐᑎᔅ 

ᐱᔭᒃᓴᖃᖅᑎᑦᑎᐊᓚᐅᕐᒪᑦ 

ᐃᓕᓐᓂᐊᖅᑎᖁᑎᑦᑎᓐᓂᑦ. ᐱᓕᕆᐊᖓᑦ 

ᑕᐅᑐᒐᖃᕆᐊᖃᕐᓇᓚᐅᖅᐳᖅ, ᐊᔪᐃᓐᓈᕈᒪᓂᕐᒥᒃ 

ᐊᒻᒪ ᐅᔾᔨᖅᓱᑦᑎᐊᕐᓂᕐᒥᒃ ᒥᑭᓛᖏᓐᓂᑦ ᐊᒡᓛᑦ. 

ᑕᒪᒃᑯᐊ ᐃᓕᖅᑯᓯᐅᔪᒥᓇᖅᐳᑦ ᐃᓕᓐᓂᐊᖅᑎᓄᑦ 

ᐃᓅᓯᕆᓂᐊᖅᑕᒥᓂ. ᐅᖃᖅᑏ, 

ᐱᒃᑯᒋᖃᑕᐅᔪᒪᕗᖓ ᑖᒃᑯᓂᖓ ᐃᓕᓐᓂᐊᖅᑎᓂᑦ 

ᐊᒻᒪ ᐃᖅᑲᓇᐃᔭᖅᑏᑦ ᓴᒃᑯ ᐃᓕᓐᓂᐊᕐᕕᖕᒥ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒃᑯᒋᕙᒃᑲ, ᑖᒃᑯᐊ ᐊᑎᓕᐅᕈᑎᑦᑎᐊᕙᐅᒍᒥᓇᖅᐳᑦ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 218 - 3(3): 

ᖁᑦᑎᑦᑐᒥ ᑲᔪᓯᓂᖃᑦᑎᐊᕐᓂᖅ 

ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᖅᑐᓂ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᓇᖏᖅᓯᕗᖓ ᐅᓪᓗᒥ ᐱᒃᑯᒋᔪᒪᓪᓗᒋᑦ 

ᐱᓐᖑᐊᕕᒡᔪᐊᖃᑕᐅᔪᑦ ᐃᓚᖏᓐᓂᒃ 

ᓂᕈᐊᖅᑕᐅᓯᒪᕕᓐᓃᖔᖅᑐᓂᑦ ᖁᑦᑎᒃᑐᒥ 

ᐱᒃᑲᐅᓚᐅᕐᓂᖏᓐᓄᑦ. ᐅᖃᖅᑏ, ᔪᐊᑕᓐ ᓕᕙᐃ 

ᒎᓗᒥᒃ ᐅᓗᒃᑖᓚᐅᖅᐳᖅ ᒪᒃᑯᒃᑐᓄᑦ ᐊᓪᓚᐃᑦ 

ᐊᖑᑎᓄᑦ ᐱᓐᖑᐊᖅᑎᓪᓗᒋᑦ. 

 

>>ᐸᑦᑕᑐᖅᑐᑦ 

 

ᔮᓂ ᔭᐃᒥᓯ ᕿᓚᕝᕙᖅ ᖃᑯᓪᓕᕐᒥᒃ 

ᐅᓗᒃᑖᓚᐅᕆᕗᖅ ᒪᒃᑯᒃᑐᓄᑦ ᐊᖑᑎᓄᑦ ᐊᓪᓚᐃᑦ 

ᐱᓐᖑᐊᕈᑎᖏᓐᓂᒃ. ᐅᖃᖅᑏ, ᐊᓯᖏᑦᑕᐅᖅ 

ᐱᓐᖑᐊᖅᑏᑦ ᖁᑦᑎᒃᑐᒦᓐᖔᖅᑐᑦ ᐊᓪᓚᐃᑦ 

ᐱᓐᖑᐊᕈᑎᖏᓐᓂᑦ ᐊᒻᒪ 

ᖁᓪᓕᐅᓂᖅᐹᖑᖃᑕᐅᕙᒃᑐᑎᑦ 

ᖁᓕᐅᔪᓃᖃᑕᐅᓪᓗᑎᑦ. 

 

ᐅᖃᖅᑏ, ᓄᓇᓖᑦ ᐱᖓᓱᑦ ᑭᒡᒐᖅᑐᖅᑕᒃᑲ 

ᐱᒃᑯᒍᓱᑦᑎᐊᒻᒪᕆᒃᐳᑦ ᐱᓐᖑᐊᖅᑎᖁᑎᑦᑎᓐᓂᑦ. 

ᒪᓕᒐᓕᐅᖅᑎᐅᖃᑎᓐᓄᑦ ᐱᒃᑯᒍᓱᖃᑕᐅᒍᒪᕗᖓ 

ᔪᐊᑕᓐ ᓕᕙᐃᑦ ᐊᓯᓕᒫᖏᓪᓗ ᐱᓐᖑᐊᖅᑏᑦ 

ᖁᑦᑎᒃᑐᒥᒃ 

ᑲᔪᓯᓂᖃᑦᑎᐊᖅᑐᒻᒪᕆᐅᓚᐅᕐᓂᖏᓐᓄᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᒃᑯᒋᕙᒃᑲ ᑖᒃᑯᐊ ᒪᕐᕉᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᑭᒡᒐᖅᑐᐃᔪᖅ ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᒥᔅᑕ ᑰᓕ. 

ᐃᑲᔫᑎᑦ ᒥᑭᔫᑎᓄᑦ ᓇᖕᒥᓂᕆᔭᓄᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓐᓄᒃᓴᒃᑯᑦ 

ᑲᖏᖅᖠᓂᕐᒥᐅᑦ. ᓂᑯᕕᑦᑐᖓᑦᑕᐅᖅ 

ᓂᑉᓕᐊᕐᔪᒍᒪᓪᓗᖓ ᑕᒪᒃᑯᐊ ᓄᓇᕗᑦᒥ 

ᓇᖕᒥᓂᖃᐅᖅᑐᖁᑎᖃᐅᕋᑦᑕ, ᓇᖕᒥᓂᖃᖅᑐᓂᑦ 

ᐊᒻᒪ ᐃᓚᖏᑦ ᓇᖕᒥᓂᑐᐃᓐᓇᐅᖏᒻᒪᕆᒃᖢᑎᒃ, 

ᐃᓚᖏᑦ ᑲᑐᔾᔨᖃᑎᒌᒃᑰᖅᖢᑎᒃ ᑕᐃᒪᐃᑦᑑᖕᒪᑕ 

ᐊᑕᐅᓯᐅᓕᖓᓐᖏᒻᒪᑕ ᓇᖕᒥᓂᕆᔭᐅᔪᖁᑎᕗᑦ 

ᓄᓇᕗᑦᒥ free enterprise-ᖑᑎᓪᓗᑕ ᑕᒫᓂ 

ᓂᐅᕐᕈᑎᖃᕐᓂᒃᑯᑦ ᑭᓯᐊ ᐱᓇᓱᖃᑦᑕᕐᒪᑕ. 

 

ᑖᓐᓇ ᐱᔾᔪᑎᒋᓪᓗᒍ ᓂᑉᓕᐊᕐᔪᒍᒪᒐᒪ ᐊᒻᒪ 

ᒐᕙᒪᒃᑯᑦ ᐃᓕᖅᑯᓯᕆᔫᔮᖅᑕᖓ 

ᐃᒪᓐᓇᐃᑦᑑᔮᕐᓂᖓᓂᒃ, ᑕᐅᕙᓂ ᑕᕆᐅᑉ ᐊᑭᐊᓂ 

ᓄᓇᒋᔭᐅᔪᓂ ᐅᖃᐅᑕᐅᓲᖑᖕᒪᑕ socialist 

ᒐᕙᒪᖑᖕᒪᑕᒎᖅ, ᒐᕙᒪᒃᑯᑦ ᐊᐅᓚᑦᑎᓂᖅᓴᐅᓪᓗᑎᒃ 

ᑭᓇᒃᑯᑦ ᓇᖕᒥᓂᐅᓂᐊᖅᑐᓂᒃ 

ᑳᓐᑐᐊᒃᑎᖃᑦᑕᖅᑎᑦᑎᓂᐊᕐᒪᖔᕐᒥᒃ. 

 

ᑕᐃᒪᓐᓇᒧᑦ ᐃᖏᕐᕋᒐᓚᒋᐊᑭᓕᕐᒪᑦ ᒐᕙᒪᕗᑦ 

socialist ᐊᑐᐊᒐᖅ. ᑕᒪᒃᑯᐊ ᓂᑉᓕᕐᓚᖓ ᑯᐋᑉᑯᑦ 

ᐊᖏᔪᒻᒪᕆᖕᒥᒃ ᐱᔨᑦᑎᖅᑐᑦ ᐃᑲᔪᖅᓯᒪᔪᑦ 

ᓄᓇᓕᖕᓂ. ᓂᐅᕕᕐᕖᑦ ᐱᑕᖃᕆᐊᓖᑦ. ᑐᔪᕐᒥᕖᑦ 

ᑐᔪᕐᒥᕖᑦ ᑲᒪᒋᔭᐅᑦᑎᐊᕆᐊᓖᑦ. ᐃᒡᓗᕐᔪᐊᑦ 

ᓴᓇᔭᐅᔭᕆᐊᓖᑦ ᐊᒻᒪ ᐊᑐᖅᑐᐊᖅᑕᐅᔪᓐᓇᕐᓗᑎᒃ, 

ᑯᐋᑉᑯᑦ ᐱᓕᕆᐊᕆᔪᓐᓇᖅᑕᖏᑦ. 

 

ᐊᒻᒪ ᐃᓚᖏᑦ ᓇᖕᒥᓂᑯᓗᐃᑦ ᒥᑭᔪᑦ ᑮᓇᐅᔭᓂᑦ 

ᑐᓂᔭᐅᖃᑦᑕᖅᓯᒪᓐᖏᑦᑐᑦ ᐅᑭᐅᓂᑦ 30-ᓂᑦ 

ᐅᖓᑖᓂ ᒐᕙᒪᑐᖃᒃᑯᑦ ᐃᒻᒪᖃ $50 ᒥᓕᐊᓂᑦ 

ᑐᓂᓯᓯᒪᓕᖅᑐᑦ ᑯᐊᐸᒃᑯᓐᓄᑦ. $5 ᒥᓕᐊᓐ 

ᐊᕐᕌᒍᑕᒫᑦ-ᖑᓚᐅᖅᑐᖅ. ᑖᓐᓇ ᐱᓪᓗᒍ 

ᓇᖕᒥᓂᑯᓗᒋᔭᐅᔪᑦ ᐊᑭᑦᑐᕋᐅᑎᓂᖏᓐᓂ ᐊᔪᖅᑐᑦ 

ACL-ᑯᓐᓄᑦ. ᐃᓂᖃᖅᑐᖅ ᑐᓂᔭᐅᖃᑦᑕᕆᐊᓖᑦ.  

 

ᐃᒪᓐᓇ, ᐅᖃᖅᑏ, ᐱᔮᖅᑯᒨᖏᑦᑐᖅ, Field 

Contracts, ᑕᒪᕐᒥᑲᓴᑦᑎᐊᖅ $165 ᒥᓕᐊᓐ 

ᐅᖅᑐᐊᓗᒃ, ᑯᐊᑉᑯᓐᓄᑦ ᑐᓂᔭᐅᔪᑦ. 

ᐃᓱᒪᒃᓴᖅᓯᐅᖅᑎᐊᕆᐊᖃᖅᑐᒍᑦ ᑕᒪᕐᒥᒃ ᑖᓐᓇ 

ᓇᖕᒥᓂᑯᓗᖁᑎᖃᖅᑐᖅ ᑯᐊᑉ ᐃᓂᖃᕆᐊᖃᕐᒪᑕ 

ᑕᒪᕐᒥᒃ ᐅᐱᒋᓚᐅᕐᓚᕗᑦ ᑲᑎᒪᔨᐅᑎᓪᓗᑕ ᐅᕙᓂ. 

ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 3-

ᒦᑦᑐᒍᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ 

ᓂᓐᖓᖅ, ᐊᑯᓪᓕᕐᒥᐅᑦ. 

ᐃᑲᔫᑎᑦ ᓄᓇᓕᓐᓂ ᑯᐊᐸᒃᑯᓐᓄᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ 

ᑕᐃᓐᓇ ᑲᖏᖅᖠᓂᕐᒥᐅᑕᖅ, ᑰᓕ, 

ᐊᖏᖃᑎᒋᖏᑦᑎᐊᖅᖢᒍ ᑕᒪᒃᑯᓂᖓ 

ᐅᖃᐅᓯᕆᔭᖓᓂᒃ. ᑭᓯᐊᓂ ᐊᒥᓱᑎᒍᑦ ᓄᓇᕗᑦ 

ᐃᓗᐊᓂ ᒪᑭᑎᑕᐅᓯᒪᔪᒍᑦ ᑯᐊᐸᒃᑯᓐᓂᑦ. ᐅᕙᖓᓕ 

ᒪᑭᑎᑕᐅᓯᒪᒐᒪ ᑯᐊᐸᒃᑯᓐᓂᑦ. ᐊᒻᒪ ᑯᐊᐸᒃᑯᑦ 

ᓄᓇᓕᖕᓂ ᒥᑭᓐᓂᖅᓴᓂ, ᐅᖃᖅᑎᑦᑎᔩ, 

ᐊᒥᓲᓂᖅᐹᖑᔪᓂᒃ ᓴᓇᑎᑦᑎᓯᒪᓕᖅᑐᑦ, 

ᓴᓇᔭᖅᓴᖅᑖᖅᑎᑦᑎᓯᒪᓕᖅᑐᑦ 

ᐃᓕᓐᓂᐊᖅᑎᑦᑎᓯᒪᓕᖅᑐᑦ. ᐃᓛᓐᓂᒃ 

ᑕᐅᑐᒍᒪᕙᒃᑲᑉᑕ ᐊᖏᔪᒥᒃ ᐊᔾᔨᓐᖑᐊᒥᒃ.  

 

ᑕᒫᓂ ᑳᓇᑕᒥ ᑕᐃᒃᑯᐊ ᑐᐊᐃᐆᑕ ᒐᕙᒪᑐᖃᒃᑯᓐᓂᑦ 

ᑐᓂᔭᐅᓯᒪᔪᑦ ᑮᓇᐅᔭᓕᐅᕈᑎᒃᓴᒃᑲᓐᓂᖏᓐᓂᒃ. ᐊᒻᒪ 

ᑕᐃᒃᑯᐊ ᐊᔪᓐᖏᑦᑐᐊᓗᐃᑦ ᕗᐊᑦ ᑐᓂᔭᐅᓯᒪᖕᒥᔪᑦ, 

ᐅᖃᖅᑎᑦᑎᔩ. ᐊᒻᒪ ᑕᐃᒃᑯᐊ ᐳᕌᑦ ᐊᓐ ᕗᐃᕐᓂ - 

Pratt & Whitney ᑕᐃᒃᑯᐊᑦᑕᐅᖅ ᑐᓂᔭᐅᓯᒪᔪᑦ.  

 

ᖃᓄᐃᒻᒪᑦ ᓴᓇᑎᑦᓯᖃᑦᑕᕐᓂᖓᓄᑦ 

ᓇᓗᓇᓐᖏᑦᑐᖅ. ᐅᖃᐅᓯᕆᒃᑲᓐᓂᕈᒪᕙᕋ ᑕᐃᓐᓇ 

ᐊᒥᓱᐊᓗᐃᑦ ᓄᓇᕗᑦ ᐃᓗᐊᓂ 

ᐃᓕᓐᓂᐊᖅᑎᑕᐅᓯᒪᔪᑦ ᓴᓇᑎᑕᐅᓯᒪᔪᑦ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᒃᑰᕈᑎᓂᒃ ᐊᖁᑦᑐᓐᓇᖅᑐᑦ, ᑲᒪᔨᓐᖑᕈᓐᓇᖅᑐᑦ, 

ᒐᕙᒪᒃᑯᓐᓄᑦ ᓴᓇᓕᕈᓐᓇᖅᑐᑦ, ᐊᓯᖏᓐᓂᒡᓗ. 

ᐃᖕᒥᓂᒃ ᒪᑭᑕᓇᓱᓚᐅᕈᑎᒃ ᐊᔪᕋᔭᓚᐅᖅᑐᑦ.  

 

ᑯᐊᐸᒃ ᑖᓐᓇ ᐃᑲᔪᖅᑐᖅ ᓄᓇᓂ ᒥᑭᓐᓂᖅᓴᓂ 

ᑮᓇᐅᔭᓕᐅᕈᑕᐅᔪᖅ ᓯᓂᒃᑕᕕᖕᓄᑦ ᐊᒻᒪ 

ᓂᐅᕕᕐᕕᒡᓄᑦ ᐊᒻᒪ ᑳᑦᑐᕌᒃᓄᑦ ᓄᓇᓃᖃᑦᑕᖅᑐᖅ, 

ᓄᓇᓕᖕᒦᖃᑦᑕᖅᑐᖅ. ᐃᒻᒪᖄ ᖃᓪᓗᓈᑐᑦ recycle-

ᑕᐅᔪᖅ ᑖᓐᓇ. ᑕᐃᒪ ᐃᓕᑕᕆᔪᒪᕙᒃᑲ ᓄᓇᕗᑦ 

ᐃᓗᐊᓂ ᑕᒪᒃᑯᓂᖓ ᐱᓇᓱᐊᖅᑐᑦ. ᐊᒻᒪ pre-

enterprise ᐃᓕᑕᕆᓯᒪᖕᒥᔭᒃᑲ ᐅᐱᓐᓇᕋᓂ. 

ᐊᖏᖃᑎᒋᓪᓗᒍ ᐱᖃᑖᒍᓪᓗ ᐊᖏᖃᑎᒌᖏᖦᖢᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᓇᒻᒪ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᑭᖅᑖᓘᑉ 

ᓂᒋᐊᓄᑦ, ᒥᓂᔅᑕ ᓯᐊᓪ. 

ᑕᕆᐅᑉ ᐊᑭᐊᓃᓐᖒᖅᑐᓂᑦ ᐃᒥᐊᓗᒻᒥᒃ 

ᓄᖅᑲᖓᑎᑦᑎᓂᖅ (ᓯᐊᓪ) 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓇᖏᖅᓯᔪᒪᔪᖓ ᐱᐅᓱᒋᓪᓗᖓ 

ᓇᖏᖅᓯᔪᖓ ᐊᐃᑦᑖᖑᖕᒪᑕ ᑕᐃᒃᑯᐊ Greece-

ᒥᐅᓐ ᑮᓇᐅᔭᑭᒃᓴᓕᕐᒪᑕ ᐊᓯᐅᔨᕙᓪᐊᔪᑦ, French-

ᓗ, Italian-ᓗ, Spanish-ᓗ, 

ᓂᕆᑦᑎᐊᖃᑦᑕᕈᓐᓃᖅᑐᑦ ᐃᑲᔪᖅᑕᐅᒋᐊᖃᓕᕐᒪᑕ 

ᑕᐃᒃᑯᐊ. ᑕᕝᕙ ᐃᒡᓗᕐᔪᐊᖅᑎᓐᓂ ᐅᕙᒍᑦ ᓇᖕᒥᓂᖅ 

ᐅᐱᒍᓱᒋᐊᖃᖅᑐᒍᑦ. ᐄᔫ ᑕᐃᒃᑯᐊ ᐃᒥᐊᓗᐃᑦ 

ᓂᐅᕕᐊᒃᓴᕆᔭᐅᒍᓐᓃᓚᐅᕐᒪᑕ ᑕᒫᓂ 

ᐅᐱᒍᓱᒋᐊᖃᑦᑐᒍᑦ. ᖁᔭᓐᓇᒦᒃ. ᑕᕝᕙ ᑕᒪᑐᒪᓂ 

ᐊᕐᓇᐃᑦ ᐊᖑᑏᓪᓗ ᐋᖓᔮᖏᓪᓗᑎᒃ 

ᐃᓱᒪᔅᓴᖅᓯᐅᕈᑎᒋᔭᕆᐊᖃᓕᖅᑕᕗᑦ.  

 

>>ᐸᑦᑕᑐᖅᑐᑦ 

 

ᐃᑲᔪᕈᓐᓇᖅᑐᒍᓐ ᑕᕝᕙ ᑲᑐᔾᔨᖃᑎᒌᕝᕕᒋᔭᕗᑦ 

ᑕᒫᓂ ᑲᔪᓯᑦᑎᐊᕐᒪᑕᓕ ᐅᕙᒍᓪᓖᓛᒃ. ᐃᓐᖓᓚᒃᑯᑦ 

ᑕᐃᒫᑦᑕᐃᓐᓇᖅ ᑲᑕᖕᓂᖅᐸᑕ 

ᐊᐃᑦᑖᖑᒐᔭᕐᒥᔫᒐᓗᐊᖅ. ᐊᑏ ᑕᕝᕙ 

ᖁᕕᐊᓱᓚᐅᖅᑕ ᑕᕝᕙ ᐊᑖᓃᖅᑰᓕᕋᑦᑕ, ᑕᐃᒃᑯᐊ 

ᐊᑖᓃᓕᕐᒪᑕ ᖃᑦᑕᐅᔭᕐᔪᐊᑉ, ᑲᑎᒪᔨᐅᔪᖅ 

ᓄᐃᑦᑎᓇᔭᖅᐸᑦ ᐱᒋᐊᖅᑎᑦᓯᔾᔪᒻᒥᒃ 

ᐃᑲᔪᖅᑕᐅᖁᓪᓗᑕ ᐊᒻᒪ ᐃᑲᔪᖅᑕᐅᖁᓪᓗᒋᑦ ᑯᐃᓐ 

ᐊᑖᓃᑦᑐᑦ ᓄᓇᓕᕐᔪᐊᑦ ᖁᔭᓈᖅᑕᐅᖁᓪᓗᒍ 

ᐱᖁᔨᕗᖔᕈᑕᐅᓯᒪᔪᖅ 

ᓂᐅᕕᖅᑕᐅᖃᑦᑕᖁᔭᐅᒍᓐᓃᕐᓂᖏᑕ EU 

ᐃᒥᐊᓗᐃᑦ ᓄᓇᕗᑦ ᐃᒥᐊᓗᓕᕆᔨᒃᑯᓐᓄᑦ ᑖᓐᓇ 

ᐃᑲᔪᖅᑐᓪᓚᕆᒃᑲᔭᖅᑕᕋ.  

 

ᐅᖃᖅᑎ, ᑖᒃᑯᐊ ᐊᕙᑎᓕᕆᔨᒃᑯᑦ 

ᐋᖅᑭᒃᓱᐃᕙᓪᓕᐊᑎᓪᓗᒋᑦ ᖃᓄᐃᓕᖓᒋᐊᕈᑎᒃᓴᒥᒃ 

EU ᐱᓪᓗᒍ ᐊᔪᕐᓇᕋᔭᖏᒻᒪᖔᑦ ᑕᕆᐅᑉ ᐊᑭᐊᓄᑦ 

ᐊᐅᓪᓚᖃᑦᑕᕐᓗᑎᒃ 2012-ᖑᓂᖓᓂ ᓇᓗᓇᖏᒻᒪᑦ 

ᐳᐃᔨᑦ ᓯᖅᑯᓕᑦ ᓴᖅᑭᑕᐅᓂᐅᔭᒐᔭᕐᓂᖏᓐᓄᑦ.  

 

ᐅᑉᐱᕆᒐᒃᑯ ᐱᒻᒪᕆᐅᓂᖓᓂᒃ ᐊᕐᕕᐊᓗᑕᐅᔪᑦ 

ᐲᔭᖅᑕᐅᕙᓪᓕᐊᖁᓪᓗᒋᑦ ᐱᓕᕆᖃᑎᒌᖔᕐᓂᕐᒧᑦ 

ᐃᓕᑕᖅᓯᒋᐊᕐᓗᑕᓗ ᐱᓕᕆᐊᒃᓴᑦᑎᓐᓂᒃ ᑕᕆᐅᑉ 

ᐊᑭᐊᓂ. ᑭᓯᐊᓂ, ᐱᖁᔨᕗᖔᕈᑎᒥᒃ 

ᖁᔭᓈᖅᓯᓂᒃᑯᑦ, ᐅᖃᖅᑎ, ᐃᓚᐅᑎᔪᓐᓃᕐᓗᑕ 

ᐊᑭᔭᐅᔾᔪᑎᒋᑐᐃᓐᓇᕆᐊᖃᖅᑕᑦᑎᓐᓄᑦ 

ᐱᓂᐊᕐᓂᕆᔭᑦᑎᓐᓄᑦ. ᑕᕆᐅᑉ ᐊᑭᐊᓂ 

ᓯᕗᓕᖅᑎᐅᔪᓄᑦ ᐱᓕᕆᔨᐅᔪᓄᓪᓗ 

ᐃᓚᐅᓂᖅᓴᐅᖁᓪᓗᑕ ᐱᓇᓱᐊᖅᑕᕗᑦ ᐱᓪᓗᒋᑦ 

ᐊᒃᑐᖅᑕᐅᓗᐊᖁᓇᑕᓗ 

ᐊᑐᐃᓂᕐᓗᓗᐊᖅᑕᐃᓕᓯᓐᓈᑦ 

ᑕᐅᖅᓰᖃᑎᖃᖅᐸᖕᓂᑦᑎᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᓪ. 

ᐊᒻᒪᓗ ᓅᒃᒥᐅᓂᒃ ᐅᐱᒋᒐᕕᒋᑦ 

ᐃᑲᔪᖅᑕᐅᒋᐊᖃᕐᒪᑕ ᓲᖃᐃᒻᒪ. 3-ᒦᑦᑐᒍᑦ. 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᓚᐅᕐᒥᑕ. ᑭᐅᔾᔪᑎᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᑕᕆᔭᐅᔪᑦ ᐳᓛᕆᐊᖅᓯᒪᔪᑦ ᒪᓕᒐᓕᐅᕐᕕᖕᒧᑦ, 

ᐃᖃᓗᖕᒥᐅᖅ ᒥᔅ ᐃᐅᓪ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐃᐅᓪ: ᓇᑯᕐᒦᒃ ᐅᖃᖅᑎ. ᑖᒃᑯᐊ ᐃᓕᑕᕆᔪᒪᒐᒃᑭᑦ 

ᑕᕝᕙᓃᑦᑑᒃ ᓯᕗᓪᓕᕐᒥ ᓄᐊ ᐸᐹᑦᓯ (ᑐᑎᓵᔨᑎᒍᑦ): 

ᑖᓐᓇ ᑎᑎᕋᖅᑎ ᐊᒡᓚᒃᑎ ᑖᒃᑯᓄᖓ ᑎᒥᒃᑯᑦ 

ᐊᔪᕈᑎᖃᖅᑐᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᑕᒫᓂ 

ᐊᕐᕌᒍᓄᑦ ᒪᕐᕉᖕᓄᑦ ᑲᑎᒪᔨᐅᖃᑕᐅᓯᒪᔪᖅ ᐊᒻᒪ 

ᐃᓄᐃᑦ ᑕᕐᕆᔮᒃᓴᓕᕆᔨᒃᑯᓐᓄᑦ 

ᐃᖅᑲᓇᐃᔭᓚᐅᖅᓯᒪᔪᖅ ᐊᐅᓚᑦᑎᔨᒻᒪᕆᐅᓕᖅᑐᓂ 

ᑖᒃᑯᓇᓂ ᑕᕐᕆᔭᕋᒃᓴᓕᕆᔨᓂ.  

 

ᐊᕐᕌᒎᓯᒪᔪᓂ ᓄᐊ ᐃᒻᒥᒃᑯᑦ ᐊᐅᓚᒐᓱᐊᖅᓯᒪᔪᖅ 

CNIBᓄᑦ ᕿᒻᒥᖅᑖᕋᓱᐊᖅᓯᒪᒐᓗᐊᕐᖓᑦ 

ᐃᑲᔪᖅᑎᑦᓴᒥᓂᒃ ᑕᐅᑐᖏᓐᓇᒥ. ᑖᓐᓇᑦᑕᐅᖅ 

ᓂᕈᐊᖅᑕᐅᕝᕕᒋᓯᒪᔭᓐᓃᑦᑐᖅ ᐊᒻᒪᓗ ᒫᓐᓇᐅᔪᖅ 

ᑐᑭᒧᐊᖅᑎᑦᓯᔨᐅᓪᓗᓂ ᑎᒥᒥᒍᑦ ᐊᔪᕈᑎᖃᖅᑐᑦ 

ᑲᑐᔾᔨᖃᑎᒌᖏᓐᓂ. ᑕᕝᕗᖓ 

ᐃᖃᓗᖕᓅᕋᑖᓚᐅᖅᑐᖅ 2006-ᒥ 

ᐃᓕᓐᓂᐊᖅᑎᑦᓯᒋᐊᖅᑐᖅᓯᒪᓪᓗᓂ 

ᐱᓐᖑᐊᖅᑐᓕᕆᓂᕐᒥᒃ.  

 

ᖃᓄᖅ ᐃᓚᐅᑎᑕᐅᓂᖅᓴᐅᔪᓐᓇᕐᒪᖔᑕ ᓱᕈᓯᑦ 

ᐊᔪᕈᑎᖃᖅᑐᑦ ᑕᒪᒃᑯᓄᖓ. ᑖᓐᓇ ᑕᒪᑐᒥᖓ 

ᐃᑲᔪᖅᑐᐃᓯᒪᔪᖅ ᑕᒪᒃᑯᐊ ᐃᓚᐅᑦᓯᐊᕈᓐᓇᖁᓪᓗᒋᑦ 

ᑎᒥᒥᒍᑦ ᐊᔪᕈᑎᓕᑦ, ᐊᒻᒪᓗ ᐅᑭᐅᓄᑦ 15-ᓄᑦ 

ᑕᒪᑐᒥᖓ ᐱᓕᕆᐊᖃᖅᖢᓂ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐅᓪ. 5. 

ᒪᓕᒐᓕᐅᕐᕕᖕᒥ ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 314 - 3(3): ᓯᖏᖅᓯᓇᖅᑐᓂᑦ 

ᐱᓕᕆᐊᖃᓐᓂᖅ ᓄᓇᕘᒥ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐊᕙᑎᓕᕆᓂᕐᒧᑦ 

ᒥᓂᔅᑕᒧᑦ ᔭᐃᒥᓯ ᐋᕆᐊᒃ. ᐅᖃᖅᑎ, ᑕᐃᒃᑯᐊ 

ᓯᖏᖅᓯᔪᓂᑦ ᐅᑭᐅᖅᑕᖅᑐᒥ ᑕᐃᒫᒃ 

ᐊᒪᕈᖃᖅᓯᒪᖕᒪᑕ ᖃᒪᓂᑦᑐᐊᑉ ᓴᓂᐊᓂ 

ᐃᓱᒫᓘᑕᐅᖕᒪᑦ ᐊᒪᕈᐃᑦ 

ᐱᖦᖤᓐᖏᓴᕈᓐᓇᕐᓂᖏᓐᓂᒃ. ᑖᒃᑯᐊ ᐸᓖᓯᒃᑯᑦ 

ᐃᒪᓐᓇ ᐱᓕᕆᐊᖃᐃᓐᓇᕈᓐᓇᖏᒻᒪᑕ ᐆᒪᔪᓕᕆᔨᑦ 

ᑲᒪᒋᒋᐊᓕᖏᓐᓂᒃ. ᑖᓐᓇ ᒥᓂᔅᑕ ᐅᖃᕈᓐᓇᖅᐸ 

ᖃᓄᐃᓕᐅᖅᑐᖃᖅᑐᒃᓴᐅᖕᒪᖔᑕ ᑕᒪᒃᑯᐊ 

ᐱᖦᖤᓐᖏᓴᓕᖁᓇᒋᑦ ᕿᒥᑦ ᓂᕐᔪᑎᓪᓗ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᓂᕐᒧᑦ ᒥᔅᑕ 

ᐋᕆᐊᒃ. 

 

ᐊᖓᔪᖅᑲᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ ᐅᖃᖅᑎ. 

ᑕᐃᓐᓇᑦᑕᐅᑦ ᒥᔅᑕ ᐊᐅᐸᓗᒃᑐᖅ ᓂᕈᐊᖅᑕᐅᖃᑎᒐ 

ᖁᔭᓐᓇᒦᕆᕙᕋ. ᐄ, ᑕᒪᒃᑯᐊ ᓯᖏᖅᓯᓇᖅᑐᑦ 

ᓯᖏᖅᓯᖃᑦᑕᖅᑐᑦ, ᐋᖏᔮᕐᓂᕋᖅᑕᐅᓲᖑᖕᒥᔪᓂᒃᑯᐊ 

ᑕᐅᕙᓂ ᐱᖦᖤᓐᖏᓴᖅᑐᑦ, ᖁᔭᓐᓇᒦᒃ.  

 

ᑕᐃᒪᐃᑦᑐᕈᔫᔪᒥᒃ ᓂᕐᔪᑎᒥᒃ ᖃᐅᔨᔭᐅᔪᖃᕈᓂ 

ᑖᒃᑯᐊ ᑲᒪᒋᔭᐅᑦᓴᐅᑎᒋᔭᕆᐊᓕᑦ ᓄᓇᓕᑦ 

ᖃᓂᒋᔮᓃᓐᓂᖅᐸᑕ ᐅᕝᕙᓘᓐᓃᑦ ᓇᒥᑐᐃᓐᓇᖅ. 

ᐊᒻᒪᑦᑕᐅᖅ ᐊᒃᑐᖅᑕᐅᑦᑕᐃᓕᓗᑎᒃ 

ᖃᒡᓕᔭᐅᑦᑕᐃᓕᓗᑎᒃ. ᐊᒻᒪ, ᐆᒪᔪᕐᓂᐊᖅᑎᒥᒃ 

Wildlife Officerᒧᖏᓛᒃ 

ᖃᐅᔨᒃᑲᐅᔾᔭᐅᔭᕆᐊᖃᕋᔭᕐᒥᔫᒐᓗᐊᑦ ᐱᑕᖃᖅᐸᑦ 

ᐊᒻᒪᑦᑕᐅᖅ ᒪᓕᒐᕋᓛᓕᕆᔨᒧᑦ 

ᑕᐃᒪᐃᑦᑐᕆᔪᓐᓇᖅᑎᑕᐅᒋᓪᓗᓂ 

ᕿᒻᒥᓕᕆᔨᐅᔪᓪᓘᓐᓃᑦ ᑕᒪᒃᑯᐊ ᖃᐅᔨᒃᑲᖅᑕᐅᒃᐸᑕ 

ᑕᒪᒃᑯᓇᓐᖓᑦ ᐱᓕᕆᑎᑕᐅᔪᓐᓇᖅᑐᑦ. ᑕᐃᒪ 

ᑐᖁᑕᐅᔪᖃᖅᐸᑦ ᑕᐃᒪᐃᑦᑐᓕᖕᒥᒃ ᓂᕐᔪᒻᒥᒃ.  

 

ᑖᒃᑯᐊ ᐊᒃᑐᖅᓯᑦᑕᐃᓕᒪᔭᕆᐊᖃᕋᔭᖅᑐᑦ 

ᐅᕕᓂᖕᒥᓄᑦ ᐊᒻᒪᑦᑕᐅᖅ ᑕᐃᒫᒃ ᐊᒡᒑᖅᓯᒪᓗᑎᒃ 

rubber gloves-ᓂᖏᓛᖅ ᐊᑐᕈᓐᓇᕈᑎᒃ ᐊᑐᕐᓗᑎᒃ 

ᐱᐅᒻᒪᕆᒃᑲᔭᖅᑑᒐᓗᐊᖅ. ᑖᒃᑯᐊ ᑐᖁᑕᐅᔪᑦ 

ᓂᐊᖁᐃᖅᑕᐅᖃᑦᑕᕆᐊᖃᕐᒪᑕ ᐊᒻᒪᑦᑕᐅᖅ 

ᓂᐅᖁᖓ ᑖᓐᓇ ᐆᒪᔪᓕᕆᔨᒨᖅᑕᐅᓗᓂ 

ᐊᐅᓪᓚᖅᑎᑕᐅᔪᓐᓇᖃᑦᑕᕐᓂᐊᕐᒪᑦ. ᑖᒃᑯᐊ ᑕᐃᒫᒃ 

ᐸᓯᒋᔭᐅᔪᖅᑕᖃᑐᐊᕌᖓᑦ 

ᖃᐅᔨᒃᑲᐅᔾᔭᐅᑲᐅᑎᒋᔭᕆᐊᖃᖅᑐᑦ ᑕᒪᒃᑯᓄᖓ 

ᑕᐃᒪᐃᑦᑐᓕᕆᔨᐅᔪᓐᓇᖅᑐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐄ, ᑕᐃᒫᒃ ᖁᕕᐊᓇᖅ ᐃᓄᐃᑦ ᑐᓴᖅᑎᑕᐅᖕᒪᑕ 

ᓯᖏᖅᓯᓇᓐᖏᑦᑑᔪᓐᓇᕐᒪᖔᑕ. ᐅᖃᖅᑏᔩ, 

ᐅᕙᖓᑦᑕᐅᖅ ᑖᒃᑯᐊ ᐊᑦᑕᕐᓇᕐᓂᖏᑦ 

ᖃᐅᔨᒪᑦᑎᐊᑕᒃᑲ. ᑕᒪᒃᑯᐊ ᓯᖏᖅᓯᓯᒪᔪᑦ, 

ᐱᖦᖤᓐᖏᓴᖅᑐᑦ ᐊᕐᕌᒎᓪᓗᐊᖑᓕᖅᑐᖃᐃ ᑕᐃᒪ 

ᕿᒻᒥᕗᑦ ᐸᑎᒥᒃ ᐊᑎᖃᖅᑐᖅ ᐃᒪᓐᓇ 

ᓴᐳᔾᔨᓯᒪᓚᐅᕐᖓᑦ ᖃᑕᕐᖑᑎᑦᑎᓐᓂᒃ. ᑖᓐᓈ ᒥᓂᔅᑕ 

ᐅᖃᐅᓯᖃᕈᓐᓇᖅᑲ ᖃᓄᖅ ᑖᒃᑯᐊ 

ᖃᓄᐃᓕᐅᕈᓐᓇᕐᒪᖔᑎᒍ ᐊᑦᑕᕐᓇᖅᑐᒦᖁᓇᑎᒍ 

ᓱᕈᓰᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᑖᓐᓇ 

ᓂᕈᐊᖅᑕᐅᓯᒪᖃᑎᒐ ᐊᐱᕆᔪᖅ ᑕᒪᑐᒥᖓ. ᐃᓛᒃ 

ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᑕᐃᒫᒃ ᓱᓕ, ᑕᐃᒪ 

ᓂᕐᔪᑎᓂᒃ ᑕᐃᒪᐃᑦᑐᖃᐸᓗᒃᑐᒋᔭᐅᑐᐊᕌᖓᑦ 

ᑕᒪᒃᑯᐊ ᐋᓪᓚᐅᔪᒥᒃ ᐊᐅᓚᔭᕌᖓᑕ 

ᑐᖁᑕᐅᖃᑦᑕᕈᓐᓇᖅᑐᑦ ᖃᓄᐃᑦᑐᑐᐃᓐᓇᐃᑦ 

ᓂᕐᔪᑏᑦ.  

ᐊᒻᒪᑦᑕᐅᖅ ᐃᓄᖕᒥᒃ ᐊᒃᑐᖅᑕᐅᔪᖃᕐᓂᖅᐸᑦ, 

ᑮᔭᐅᔪᖃᕐᓂᖅᐸᓪᓘᓐᓃᑦ 

ᐋᓐᓂᐊᓯᐅᖅᑎᓅᑲᐅᑎᒋᔭᕆᐊᓕᐅᒐᓗᐊᑦ ᑕᒪᒃᑯᐊ 

ᑮᔭᐅᓂᑯᑦ ᐅᕝᕙᓘᓐᓃᑦ ᐊᒃᑐᖅᓯᔪᕕᓃᑦ 

ᐅᕕᓂᖕᒥᓄᑦ ᐊᕐᖏᖕᓂᖃᕐᓂᖅᐸᑕᓘᓐᓃᑦ 

ᑭᒡᓕᖃᕐᓂᖅᐸᑕᓘᓐᓃᑦ ᑕᐃᒪᐃᑦᑐᒥᒃ 

ᖁᐱᕐᕈᖅᑖᑐᐃᓐᓇᕆᐊᖃᕐᒪᑕ. 

ᐋᓐᓂᐊᓯᐅᖅᑎᓅᑲᐅᖅᑐᖃᑦᑕᕐᓕᑦ ᑭᓯᐊᓂ 

ᓄᓇᓕᖕᓅᖅᑎᑦᑎᑦᑕᐃᓕᒪᔭᕆᐊᒃᓴᖅ ᓇᓕᐊᖕᓂᒃ 

ᐸᕐᓇᒃᓯᒪᓪᓚᕆᖏᓐᓇᑦᑕ. ᑭᒃᑯᑐᐃᓐᓇᕐᓂᒃ ᑕᒪᒃᑯᐊ 

ᑲᒪᒋᔭᐅᔭᕆᐊᓖᑦ, ᔪᓐᓇᖅᑐᑦ ᐆᒪᔪᐃᑦ. ᐊᒻᒪ ᑕᐃᒫᒃ 

ᑐᖁᑕᐅᔪᓐᓇᑦᑎᐊᕐᒪᑕ ᑕᐃᒃᑯᐊ.  

 

ᐊᒻᒪ ᑕᐃᒪᐃᑦᑐᖃᕐᓂᓚᐅᖅᐸᑦ ᑕᐃᒃᑯᐊ 

ᑕᐃᒪᐃᑦᑐᓕᒃᑖᖑᓐᓂᓚᐅᖅᐸᑕ ᐊᒪᕈᐃᑦ 

ᑕᑲᓇᓃᓐᓂᓚᐅᖅᑐᑦ ᖃᒪᓂᑦᑐᐊᕐᒥ. ᑕᐃᒃᑯᐊ 

ᒪᓕᒃᑕᐅᔭᕆᐊᖃᖅᑐᑦ ᒪᓕᒃᑕᐅᔭᕆᐊᓖᑦ. ᑕᐃᒃᑯᐊ 

ᐊᐃᑉᐸᖓᐃᓛᒃ ᐊᒪᕈᖅᑕᐅᓐᓂᓚᐅᖅᑐᖅ 

ᖃᒡᓕᓗᐊᓕᕐᓂᖅᑰᓚᐅᕐᒪᑦ ᐃᒡᓗᒋᔭᐅᔪᒧᑦ 

ᐊᒻᒪᑦᑕᐅᖅ ᕿᒥᕆᔭᐅᔪᒧᑦ ᑐᖁᖓᔪᒧᑦ. ᐄ, ᑖᒃᑯᐊ 

ᑲᒪᒋᔭᐅᖃᑦᑕᕐᓕᑦ ᑕᐃᒪᐃᑦᑐᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐅᖃᖅᑎᑦᑎᔩ. 

ᖁᕕᐊᓇᑯᓂ ᑖᓐᓇ ᐊᕙᑎᓕᕆᓂᕐᒧᑦ ᒥᓂᔅᑕ 

ᑖᑉᓱᒥᖓ ᑭᐅᓚᐅᕋᕕᑦ. ᑕᐃᓐᓇ ᕿᒻᒥ’ᓈᖅ Buddy-

ᒥᒃ ᐊᑎᓕᒃ ᑎᒍᐊᖅᑕᐅᓚᐅᖅᕼᐃᒪᒐᒥ ᑕᐅᓇᓂ 

ᐋᓐᑎᐅᕆᐅᒥ ᐱᔮᕆᔭᐅᓂᑰᑉᓗᓂ 

ᖃᒪᓂᑦᑐᐊᕐᒨᓕᕋᒥ ᖁᕕᐊᓱᑦᑎᐊᕐᒥᐊᖅᖢᓂ 

ᑕᐃᓐᓇ ᕿᒻᒥ’ᓈᖅ ᒥᐊᓂᕆᑦᓯᐊᕐᒥᐊᑦᑕᓕᓚᐅᕐᒪᓪᓕ 

ᐅᕙᑦᑎᓐᓄᑦ. ᐅᒡᒍᐊᖅᑐᒎᒐᓗᐊᖅ 

ᑕᐃᑲᓃᓐᖏᓕᕐᒪᑦ, ᑕᒫᓐᓃᖏᓕᕐᒪᑦ Buddy. ᐊᒻᒪ 

ᑖᒃᑯᓂᖓᑦᑕᐅᖅ ᕼᐋᖓᔮᓄᑦ ᒥᒃᓵᓄᒃ ᓂᑉᓕᒃᓯᐊᕋᒥ 

ᒪ’ᓇᐅᔪᖅ. 

 

ᐊᐱᕆᕼᐅᐊᖅᑐᖓ ᑖᑉᓱᒧᖓ ᒥᓂᔅᑕᒧᑦ ᖃᓄᖅ 

ᑖᑉᑯᐊ ᕿᒻᒦᑦ ᑲᐱᔭᐅᓂᖓᓐᓄᒃ ᑖᒃᑯᐊ Vaccine-

ᖑᓂᕋᖅᑕᐅᔪᑦ ᓄᓇᕗᑦᒥ ᖃᓂᐃᓕᕐᒪᖔᑕ, 

ᖃᓄᐃᓕᐅᒐᐅᒻᒪᖔᑕ ᐊᒻᒪᓗ ᑖᑉᓱᒥᖓᑦ 

ᒪᓕᒐᓕᐅᕐᕕᖕᒥ ᐱᖁᔭᓂᒃᑕᐅᖅ 

ᕼᐊᖅᑭᑦᑎᑦᑎᓐᓅᑦᑑᓪᓗᐊᕐᒪᖔᑦᑕ ᐃᑲᔪᖅᑎᐅᑉᓗᑕ 

ᑖᒃᑯᓂᖓ ᑲᐱᔭᐅᓂᕐᒧᑦ vaccination-ᒧᑦ. ᑖᓐᓇ 

ᐊᐱᕆᒍᐊᓚᐅᖅᑐᖓ ᒥᓂᔅᑐᒧᒃ. ᑖᒃᑯᐊ ᕿᒻᒦᑦ 

ᑲᐱᔭᐅᓂᖓᓄᑦ ᐋᖓᔮᓂᐅᒃ ᒥᒃᓵᓄᒃ 

ᖃᓄᐃᓘᓕᕐᒪᖔᑕ ᑖᒃᑯᓂᖓ programs-

ᖑᓂᕋᖅᑕᐅᔪᑦ ᓄᓇᕗᑦ ᐃᓗᐊᓂ? ᒪ’ᓇᐅᔪᑎᑦ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐱᓕᕆᐊᖃᖅᑐᖅ 

ᐊᕙᑎᓕᕆᓂᕐᒧᑦ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᑲᐱᓯᖃᑦᑕᕐᓂᖅ ᓂᕐᔪᑎᓂ 

ᐱᓕᕆᐊᕆᖕᒪᖔᒍ ᑖᒃᑯᐊ ᐊᕙᑎᓕᕆᔨᒃᑯᑦ 

ᑭᐅᔪᓐᓇᖏᓐᓇᒪ ᒫᓐᓇ. ᑕᒪᓐᓇ 

ᑐᓴᕆᐊᒃᑲᓐᓂᓚᐅᕐᓗᒍ ᑭᐅᔾᔪᑎᒋᔪᓐᓇᖅᑕᕋ. 

ᐱᓕᕆᐊᕆᖅᑰᓐᖏᑕᕗᑦ ᐃᒪᐃᓕᔪᓐᓇᕋᓗᐊᖅᑐᖓ 

ᑭᓯᐊᓂ ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ. 

ᒥᔅ ᐅᒡᔪᒃ.  

 

ᐊᐱᖅᑯᑦ 315 - 3(3): ᑎᑎᖅᑲᒃ ᓄᓇᓕᓐᓂ 

ᐃᖅᑲᕐᔪᐅᔪᓕᕆᓂᕐᒧᑦ ᑲᑎᒪᔨᕋᓛᓂᑦ 

ᐅᖅᓱᖅᑑᒥ (ᐅᒡᔪᖅ) 

 

ᐅᒡᔪᒃ: ᖁᔭᓐᓇᖅᑯᑎᑦ, ᐅᖃᖅᑎᑦᑎᔩ. ᑖᒻᓇ 

ᐊᐱᕆᔪᒪᓪᓗᒍ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑖ. (ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ 

ᐃᖅᑲᖅᑐᐃᕕᑎᒍᑦ ᐊᓯᐊᒎᖅᑎᑦᑎᔩ ᐅᖅᓱᖅᑑᒥ 

ᖃᑦᓯᓂ ᐃᓄᖕᓂᒃ ᐃᑲᔪᖅᓱᐃᖕᒪᖔᑕ ᑖᒃᑯᐊ 

ᓄᓇᓕᖕᓂ ᕿᒫᕕᖕᒥ. ᑖᒃᑯᐊ 289-ᓂ 

ᐊᑎᓕᐅᖅᑎᑦᓯᓚᐅᕐᒪᑕ ᐊᒻᒪᓗ ᒪᐃᔭᖓ ᐅᖅᓱᑑᒃᑯᑦ 

ᑖᓐᓇ ᒥᓂᔅᑕᒧᑦ ᑐᔫᑎᒋᓚᐅᖅᓱᒍ ᓄᕕᐱᕆ 3, 

2011. 

 

ᕕᕝᕗᐊᕆ 2012 ᑖᓐᓇ ᒥᓂᔅᑕ ᒪᓕᒐᓕᕆᓂᕐᒧᑦ 

ᑐᓂᓯᓚᐅᕐᒪᑦ ᑎᑎᖅᑲᓂ ᑖᑦᓱᒧᖓ ᒥᓂᔅᑕᖓᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 

ᑖᓐᓇ ᒥᓂᔅᑕ ᓇᓗᓇᐃᕈᓐᓇᖅᑲᑦ ᑖᑦᓱᒥᖓ 

ᑎᑎᖅᑲᓂᑦ ᐱᓚᐅᕐᒪᖔᑦ ᑐᒃᓯᕋᐅᑎᓂᑦ 

ᐊᑎᓕᐅᖅᓯᒪᔪᓂᑦ. ᑖᒃᑯᐊ ᐃᖅᑲᖅᑐᐃᕕᒃᑯᑦ 

ᐊᓯᐊᒎᖅᑎᑦᑎᔨᖏᑕ ᑲᑎᒪᔨᕋᓛᖏᓐᓂ ᐅᖅᓱᖅᑑᒥ 

ᕿᒫᕕᒃᑖᕈᒪᓂᖏᓐᓄᑦ ᓄᓇᓕᖕᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓄᓕᕆᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᒥᓂᔅᑕ ᐲᑕᓴᓐ. 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᒥᔅ ᐅᒡᔪᒃ ᐊᒻᒪᓗ ᐅᖃᖅᑏ. ᑕᐃᒪ 

ᑎᑎᖅᑲᖅᑖᕈᓘᔭᖅᓯᒪᒐᑦᑕ ᐊᔾᔨᒌᓐᖏᕈᓘᔭᖅᑐᓂᑦ, 

ᑕᐃᒪ ᑕᖅᑭᓂᑦ ᐊᓐᖑᑎᒋᐊᖃᕋᓗᐊᕋᒪ 

ᐅᖃᓕᒫᕋᓱᖃᑦᑕᕋᓗᐊᖅᑐᖓ ᑕᒪᒃᑯᓂᖓ. ᑕᐃᒪ 

ᖃᐃᑕᐅᓚᐅᖅᑐᖅ ᑖᓐᓇ ᒪᓕᒐᓕᕆᔨᒃᑯᓐᓂ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᖅ ᑖᑉᓱᒥᖓᓗ ᑎᑎᖅᑲᒥᒃ 

ᐱᓐᓂᒻᒪᑦ ᖁᔭᓇᖅᑯᖅ. (ᑐᓵᔨᑎᒍᑦ) ᑖᓐᓇ ᒥᓂᔅᑕ 

ᖃᐅᔨᒪᖕᒪᑦ ᐅᖃᐅᓯᕆᓯᒪᖃᖃᑦᑕᒃᑲᓂᐅᒃ. 

ᐅᒃᐱᕈᓱᒃᑲᒪ ᖃᓄᐃᓘᒃᑲᓐᓂᕈᑎᖃᕆᐊᖃᕋᑦᑕ 

ᑕᒪᒃᑯᐊ ᐱᑦᑎᐊᖃᑦᑕᐅᑎᖏᑦᑐᑦ ᖃᑕᕐᖑᑎᒌᑦ 

ᐱᔾᔪᑎᒋᓪᓗᒍ ᓄᓇᑦᑎᓐᓂ. ᒥᓂᔅᑕ 

ᑐᑭᓯᒋᐊᖅᑎᑦᑎᒍᓐᓇᖅᑲ ᖃᑦᓯᑦ ᓄᓇᓕᐅᔪᐃᑦ 

ᕿᒫᕕᖃᕐᒪᖔᑕ ᐊᒻᒪᓗ ᑭᓱᓂ 

ᐃᑲᔪᖅᓱᐃᔾᔪᑎᖃᖅᑲᑦ ᐱᓕᕆᕕᖓ ᑕᒪᒃᑯᓄᖓ 

ᕿᒫᕕᒃᑖᕈᒪᔪᓄᑦ ᓄᓇᓕᖕᒥᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓄᓕᕆᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᒥᔅ ᐅᒡᔪᒃ. ᑕᐃᒪ 

ᐃᖅᑲᐅᒪᑦᓯᐊᕈᒪ 6-ᖑᕙᓪᓚᐃᔪᑦ ᑖᒃᑯᐊ 

ᓄᓇᕗᒦᑦᑐᑦ ᐱᖓᓱᓪᓗ ᐊᐅᓚᓪᓗᑎ ᐊᒻᒪᓗ 

ᐱᓕᕆᐊᕆᔭᐅᕙᓪᓕᐊᓪᓗᑎ ᐊᓯᖏᑦ ᑕᐃᒃᑯᐊ 

ᐊᐅᑦᓯᔪᑦ ᐅᖃᕐᕕᐅᕙᓪᓕᐊᔪᑦ ᑖᒃᑯᐊ ᖃᓄᖅ 

ᐊᐅᓚᓕᕈᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓐᓂ ᐃᓚᒋᐊᕈᑏᑦ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᖅ ᐅᖃᖅᑎᑦᑎᔩ. ᑕᐃᓐᓇᓗ 

ᒥᓂᔅᑑᔪᖅ ᑭᐅᑦᑎᐊᖃᑦᑕᕐᒪᑦ ᖁᔭᒋᕙᕋ. (ᑐᓵᔨᑎᒍᑦ) 

ᐱᓇᓱᐊᕈᓯᐅᓚᐅᖅᑐᒥ ᑕᒡᕙᓂ ᐊᖏᕈᑎᖃᓚᐅᕐᒪᑕ 

ᑮᓇᐅᔭᖅᑑᑎᒃᓴᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ. ᐅᔾᔨᕈᓱᓚᐅᕐᒥᒐᒪ ᑖᒃᑯᐊ 

ᐅᓄᕐᓂᖏᑦ ᖃᑕᕐᖑᑎᒌᑦ 

ᐱᑦᓯᐊᖃᑦᑕᐅᑎᖏᓐᓂᖏᑦ ᐱᔨᑦᓯᕋᐅᑏᑦ 

ᐅᓄᖅᓯᒋᐊᖅᑕᐅᔾᔮᖏᒻᒪᑕ. ᑖᓐᓇ ᒥᓂᔅᑕ 

ᓇᓗᓇᐃᔭᐃᒍᓐᓇᖅᑲᑦ ᑭᓱᓂ ᐃᑲᔫᑎᖃᕐᒪᖔᑕ 

ᑕᕝᕘᓇ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇ ᒥᔅ ᐅᒡᔪᒃ ᖃᐅᔨᒪᑦᓯᐊᕐᖓᑦ 

ᐃᓘᓐᓇᖏᓐᓂᑦ ᐃᑲᔪᕈᑎᒃᓴᑕᓂ ᐱᒍᒪᔪᖃᒻᒪᕆᖕᒪᑦ 

ᑭᓯᐊᓂ ᐅᖃᓐᖑᐊᑐᐃᓐᓇᖏᑦᑐᖓ. 

ᓇᓗᓇᐃᖅᓯᒍᓐᓇᖏᑦᑐᖓ ᑭᓯᐊᓂ ᐱᒍᒪᔪᐃᑦ 

ᒪᓕᒃᖢᒋ ᑕᒪᒃᑯᓄᖓ ᓴᖅᑭᑉᐸᓪᓕᐊᖃᑦᑕᕐᖓᑦ 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐅᒡᔪᒃ. 

 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᐄ, 

ᑐᑭᕼᐃᓇᑦᑎᐊᖅᑐᖅ ᑭᐅᔾᔪᑖ. ᖁᔭᒋᕙᕋᓗ 

ᑭᐅᑦᑎᐊᕐᒪᑦ. (ᑐᓵᔨᑎᒍᑦ) ᐃᓕᑕᖅᓯᒐᒪ ᑖᒃᑯᐊ 

ᐋᖅᑭᒃᓯᓂᖅ ᕿᒫᕕᐅᒐᔭᖅᑐᒥᒃ ᑕᒪᒃᑯᓄᖓ 

ᐱᓂᕐᓗᒃᑕᐅᔪᓄᑦ, ᐋᓐᓂᖅᑎᖅᑕᐅᔪᓄᑦ. 

ᐃᑲᔪᖅᑎᒌᒍᑕᐅᒋᐊᖃᕐᒪᑦ ᐊᔾᔨᒌᖏᑦᑑᖕᓄᑦ 

ᐱᓕᕆᔨᓄᑦ ᐊᒻᒪᓗ ᓄᓇᓕᖕᓂ ᑎᒥᐅᔪᓄᑦ. ᑖᓐᓇ 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑎᓕᐅᕆᖁᓪᓗᒍ 

ᐊᖓᔪᖅᑳᒥᓂᒃ ᐃᑲᔪᖅᓱᐃᖁᓪᓗᒍ ᓄᓇᓕᐊᓂ 

ᐅᖅᓱᖅᑑᑉ ᐋᖅᑭᒃᓯᒐᓱᐊᖅᑎᓪᓗᒋᑦ ᑕᒪᒃᑯᓂᖓ 

ᕿᒫᕕᖕᓂᒃ ᐱᓂᕐᓗᒃᑕᐅᖃᑦᑕᖅᑐᓄᑦ, 

ᐋᓐᓂᖅᑎᖅᑕᐅᖃᑦᑕᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓲᓖᓛᒃ ᖁᔭᓐᓇᒦᖅᐸᕋ ᑖᓐᓇ ᐊᐱᕆᔪᖅ 

ᐊᒻᒪᓗ ᑐᑭᓯᓪᓗᒍ ᑖᓐᓇ ᐃᓱᒫᓘᑎᒋᔭᖓ. 

ᐳᓛᕆᐊᖃᑦᑕᖅᓯᒪᒐᒃᑯ ᑕᕝᕗᖓ 

ᓇᓗᓇᐃᕈᓐᓇᖏᓐᓇᒪ ᑭᓯᐊᓂ ᐱᑐᐊᕈᑦᑕ ᑖᒃᑯᐊ 

ᕿᒥᕐᕈᑦᑎᐊᕈᓐᓇᕋᔭᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᐃᓄᒃ. 

 

 

 

 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐅᖅᑕᖅᑑᑉ ᑕᕆᐅᖓᓂ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓐᓄᓴᒃᑯᑦ 

ᒥᑦᑎᒪᑕᓕᖕᒥᐅᑦ, ᓄᓇᕗᒻᒥᐅᖑᖃᑎᒃᑲᓗ. 

ᐅᖃᖅᑎᑦᓯᔩ, ᒫᓐᓇ ᐊᐱᖅᓱᕈᒪᔪᖓ ᑖᔅᓱᒧᖓ 

ᐊᕙᑎᓕᕆᓂᕐᒧᑦ, ᒥᓂᔅᑐᖑᔪᒧᑦ. ᑕᐃᒪ ᐅᑭᐅᖅ 

ᑎᓯᐱᕆᐅᑎᓪᓗᒍ ᐅᑭᐅᖑᕋᑖᖅᑐᖅ ᑖᒃᑯᐊ ᑲᓇᑕᒥ 

ᐆᒪᖅᑯᑎᓕᕆᓂᕐᒧᑦ ᑲᑎᒪᔩᑦ 

ᐅᖃᓪᓚᖃᑎᖃᕆᐊᖅᑐᖅᓯᒪᓚᐅᖅᓯᒪᖕᒪᑕ 

ᓄᓇᓕᖕᓄᑦ ᐊᔾᔨᒌᖏᑦᑐᓄᑦ ᐱᔾᔪᑎᖃᖅᖢᑎᒃ 

ᐃᒪᕕᖕᒥ ᐃᑰᑕᕐᓂᕐᒥᒃ ᐅᕝᕙᓘᓐᓃᑦ ᓂᐅᖅᑐᕐᓂᕐᒥᒃ 

ᑕᒫᓂ ᐅᑭᐅᖅᑕᖅᑐᒥ. ᓄᓇᕗᑦᓗ ᑖᓐᓇ 

ᑎᑭᑕᐅᖃᓯᐅᔾᔭᐅᓚᐅᖅᓯᒪᖕᒪᑦ ᑕᐃᒃᑯᓄᖓ 

ᐅᖃᖃᑎᖃᖅᑐᓄᑦ.  

 

ᖃᐅᔨᒪᒐᒪ, ᐃᓛᒃ ᑐᑭᓯᐅᒪᒐᒪ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᑖᒃᑯᓇᓂ ᐅᑭᐅᖅᑕᖅᑐᒧᑦ 

ᐃᑲᔪᕋᓱᐊᖅᑎᐅᔪᓂᒃ ᑲᑎᒪᔨᓄᑦ ᐃᓚᒋᔭᐅᔪᖃᕐᒪᑦ. 

ᒥᓂᔅᑐᒧᑦ ᐅᖃᐅᔾᔭᐅᔪᒪᔪᖓᐅᒐᓗᐊᖅ ᒫᓐᓇ ᑖᒃᑯᐊ 

ᑭᓱᒥᒃ ᐱᓕᕆᐊᖃᓗᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐱᓕᕆᐊᖃᑦᑐᖅ ᐊᕙᑎᒥᐅᑕᓕᕆᓂᕐᒧᑦ, 

ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᓐᓇ ᓂᕈᐊᖅᑕᐅᓯᒪᖃᑎᒐ 

ᒪᒥᐊᒋᒐᓗᐊᖅᐸᕋ ᑭᓱᓪᓚᑦᑖᒥᒃ ᐊᐱᕆᖕᒪᖔᑦ. 

ᐊᐱᖅᑯᑎᖓ ᐋᖅᑭᒋᐊᒃᑲᓐᓂᕐᓗᓂᐅᒃ 

ᐊᐱᕆᒃᑲᓐᓂᕈᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᒥᔅᑕ ᐃᓄᒃ, ᐊᑏ ᐅᖃᒃᑲᓐᓂᓚᐅᕈᒃ 

ᐊᐱᖅᑯᑎᒋᖅᑲᐅᔭᐃᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐄᖑᒋᐊᕐᓂᐊᖅᐳᖓ. ᐃᒻᒪᖄ ᖃᓪᓗᓈᑎᑐᖅᑲᐃ 

ᑐᑭᓯᓂᖅᓴᐅᓂᐊᖅᐳᖓᐃ ᒥᓂᔅᑐᖑᔪᖅ. (ᑐᓵᔨᑎᒍᑦ) 

ᑐᑭᓯᐅᒪᒐᒪ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᑭᒡᒐᖅᑐᖅᑎᑕᖃᕐᒪᑕ ᑕᐃᑲᓂ ᐅᑭᐅᖅᑕᖅᑐᒥ 

ᑲᑎᒪᔨᖏᓐᓂᒃ ᐅᖅᓱᐊᓗᒃ ᑯᕕᔭᐅᓂᖏᓐᓄᑦ 

ᑭᐅᖃᑦᑕᖅᖢᑎᒃ. ᑖᓐᓇ ᒥᓂᔅᑕ ᐅᖃᕈᓐᓇᖅᐹ 

ᑖᒃᑯᐊ ᖃᓄᐃᓕᐅᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐊᕙᑎᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐋᕆᐊᒃ. 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᑖᓐᓇ 

ᑐᑭᓯᓇᖅᓯᑎᐊᕐᒪᑦ ᐊᐱᖅᑯᓯᕆᔭᖓ. ᒫᓐᓇ ᓱᓕᓛᒃ 

ᑖᒃᑯᓂᖓ ᐊᕙᑎᓕᕆᔨᒃᑯᓐᓂᑦ Brief-ᑕᐅᓯᒪᓂᖅ 

ᑲᔪᓯᑦᑕᕇᖅᓯᒪᑦᑎᐊᖏᒻᒪᑕ ᑖᓐᓇ 

ᐱᖃᓯᐅᑎᓯᒪᖏᒻᒥᒐᒃᑯ ᑭᐅᔪᓐᓇᓐᖏᓐᓇᒃᑯ ᒫᓐᓇ 

ᑐᓴᑐᐃᓐᓇᑲᐃᓐᓇᕐᒥᓗᒍ ᑭᓯᐊᓂᐅᖕᒥᔪᖅ. 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑖᓐᓇ ᐊᐱᖅᑯᑎᒋᔭᖓ ᑭᐅᒃᑲᓂᕐᓂᐊᕐᒪᐅᑉ 

ᐅᐊᑦᓯᐊᕈᒃᑲᓐᓂᖅ. ᐃᖃᓗᐃᑦ ᑲᓇᖕᓇᖓᓄᑦ, ᒥᔅ 

ᐃᐊᓪ. 

ᐃᑭᒃᑐᖃᑦᑕᐃᓕᓂᕐᒧᑦ ᒪᓕᒐᐅᑉ ᐊᑖᒍᑦ 

(ᐃᐊᓪ) 

ᐃᐊᓪ: ᓇᑯᒻᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓚᖓᔭᕋ ᒥᓂᔅᑐᒋᔭᐅᔪᒧᑦ ᓄᓇᓕᓐᓄᑦ 

ᐊᒻᒪ ᒐᕙᒪᓕᕆᓂᕐᒧᑦ, ᐊᖏᔪᖅᑳᒧᑦ ᓗᐊᓐ ᑯᓱᒐᖅ. 

ᐃᓛᒃ, ᐅᖃᖅᑎᑦᓯᔩ, ᐊᐱᕆᓚᐅᕋᓗᐊᖅᑕᕋ 

ᒥᓂᔅᑑᔪᖅ ᑖᓐᓇ ᐱᓇᓱᐊᕈᓯᒋᓚᐅᖅᑕᑎᓐᓂ ᑕᒪᓐᓇ 

ᐱᔾᔪᑎᒋᓪᓗᒍ ᑕᐃᓐᓇ ᖃᑦᑎᕆᓂᕐᒧᑦ 

ᐊᖓᔪᖅᑳᕆᔭᐅᔪᖅ ᐊᒻᒪᓗ ᐃᓪᓗᓄᑦ 

ᐅᐸᖃᑦᑕᓲᖑᒻᒪᖔᓐ ᐊᒻᒪᓗ 

ᑭᐅᓂᐊᕐᓇᕋᓚᐅᖅᓱᓂᖓ ᑖᓐᓇ ᐅᑕᖅᑭᓂᐊᖅᐸᕋ 

ᑭᐅᓂᐊᕐᓂᕆᓚᐅᖅᑕᖓ. 

 

ᑖᓐᓇᓕ ᓄᑖᖅ ᐊᐱᖅᑯᑎᒋᓂᐊᖅᑕᕋ 

ᖃᐅᔨᓴᖅᑕᐅᓂᕆᖃᑦᑕᖅᑕᖏᑦ ᐃᑭᖃᑦᑕᖅᑐᑦ 

ᑕᕝᕙᓂ ᒪᓕᒐᕐᔪᐊᖅ ᑕᐃᓐᓇ ᐃᑭᑦᑐᐃᑦ ᒥᑦᓵᓄᑦ 

ᐱᔾᔪᑎᒋᓪᓗᒍ, Fire Prevention Act. ᑖᓐᓇᖃᐃ 

ᒥᓂᔅᑐ ᐅᖃᕈᓐᓇᖅᐸ ᖃᑦᓯᓂᑦ 2011-ᖑᑎᓪᓗᒍ 

ᑖᓐᓇ ᖃᐅᔨᓴᓚᐅᕐᒪᖔᑦ ᑕᒪᒃᑯᓂᖓ 

ᐃᑭᑦᑐᒥᓂᕐᓂᑦ? ᓇᑯᕐᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᓐᓂᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒡᕙᓂ ᑖᒃᑯᐊ ᖃᑉᓯᑦ 

ᕿᒥᕐᕈᔭᐅᓚᐅᕐᒪᖔᑕ ᐃᑭᑦᑐᕕᓃᑦ 

ᑎᑎᕋᖅᓯᒪᓐᖏᖦᖢᒍ, ᑭᓯᐊᓂ ᑕᒪᕐᒥᒃ ᐃᑭᑦᑐᓗᒃᑖᑦ 

ᖃᐅᔨᓴᖅᑕᐅᖃᑦᑕᕋᓱᒋᕙᒃᑲ ᑖᒃᑯᓄᖓ 

ᐃᑭᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᖁᔭᓐᓇᒦᒃᑕᐅᖅ ᒥᓂᔅᑕ. ᐃᓚᖓ 5.4 ᑎᓕᐅᕆᕗᖅ 

ᐃᑭᑦᑕᐃᓕᓂᕐᒧᑦ ᒪᓕᒐᕐᒥ ᐃᑭᑦᑐᓕᕆᔨᒃᑯᑦ 

ᐊᖓᔪᖅᑳᖓ ᑐᒡᓕᐊ ᐱᕕᒃᓴᖃᑦᑎᐊᖅᑎᑕᐅᓗᓂ 

ᖃᐅᔨᓴᕇᖅᓯᒪᑎᓪᓗᒍ ᐃᓚᖓᑕ ᐊᑖᓂ 1 

ᑐᓂᓯᖁᓪᓗᒍ ᐃᑭᑦᑐᓕᕆᔨᒃᑯᑦ ᐊᖓᔪᖅᑳᖓᓂᒃ 

ᐅᓂᒃᑳᒥᒃ ᑎᑎᕋᖅᓯᒪᔪᒥᒃ ᖃᐅᔨᔭᐅᔪᓂᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ 2011-ᒥ 

ᖃᐅᔨᓴᕐᓂᐅᓚᐅᖅᑐᑦ ᐃᑭᑦᑐᖃᓚᐅᖅᑎᓪᓗᒍ 

ᐃᖃᓗᖕᓂ ᐊᒻᒪ ᐊᖏᕈᓐᓇᖅᐹ ᓴᖅᑭᑦᑎᓂᐊᕐᓗᒋᑦ 

2011-ᒥ ᖃᐅᔨᓴᕐᓂᐅᓚᐅᖅᑐᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᓐᓂᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊ ᓴᖅᑭᑦᑐᓐᓇᕐᓂᖅᐸᑕ 

ᓴᖅᑭᑦᑐᓐᓇᖅᓯᒃᐸᑕ ᓴᖅᑭᑦᑐᒫᖅᐸᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅ ᐃᐊᓪ. 

 

ᐃᐊᓪ: ᓇᑯᕐᒦᒃ ᐅᖃᖅᑎᑦᓯᔩ ᐊᒻᒪ 

ᓂᕆᐅᒋᓛᖅᐸᕗᑦ ᑕᒪᒃᑯᐊ 

ᓴᖅᑭᑦᑐᓐᓇᓛᖅᑐᑦᓴᐅᒻᒪᑕ. ᑕᐃᑲᓂᑦᑕᐅᖅ 

ᐱᖁᔭᕐᔪᐊᒥ ᐃᓚᖓ 8-ᖑᓇᕋᖅᑕᐅᔪᖅ ᑖᓐᓇ 

ᖃᑦᑎᕆᔨᓄᑦ ᓴᐳᓐᓂᐊᖅᑎᐅᑉ ᒥᑦᓵᓄᑦ 

ᐊᖓᖅᑳᕆᔭᐅᔪᖅ ᑐᖏᓕᐊᓗ, ᑭᓇᒥᓪᓘᓐᓃᑦ 

ᑖᑦᓱᒧᖓ ᒥᓂᔅᑐᒧᑦ ᑎᓕᐅᖅᑕᐅᔪᒥᒃ 

ᖃᐅᔨᓴᕈᓐᓇᕐᒪᑕᒎᖅ ᑕᒪᒃᑯᓂᖓ ᐃᑭᑦᑐᒥᓂᕐᓂᑦ 

ᐋᓐᓂᖅᑐᒥᓂᕐᓂᑦ ᓱᑲᑦᑐᒥᓂᕐᓂᓪᓘᓐᓃᑦ ᐃᑯᐊᓚᒻᒧᑦ 

ᑕᒪᒃᑯᐊ ᐱᖁᑎᒋᔭᐅᔪᐃᑦ. ᑖᓐᓇ ᒥᓂᔅᑐ 

ᓇᓗᓇᐃᕈᓐᓇᓛᕆᕚᑦ ᑕᐃᒃᑯᐊ ᓴᖅᑭᓕᕈᓂᒋᑦ 

ᑕᕝᕙᓂ 2011-ᒥ ᐃᖃᓗᓐᓂ ᐱᓗᐊᖅᑐᒥ ᖃᓄᖅ 

ᐋᓐᓂᖅᑐᖃᖅᓯᒪᓐᓂᕐᒪᖔᖅ ᓱᓂᒥᓂᖏᑦ ᑕᐃᑲᓂ 

ᑕᕝᕙᓂ ᓇᓗᓇᐃᕆᓕᕈᓂ? ᓇᑯᕐᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑐᓕᕆᔨᒃᑯᓐᓂᑦ, 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒃᑯᐊ ᓴᖅᑭᓐᓂᐊᖅᐸᑕ 

ᐊᐱᖅᑯᑎᒋᔭᖏᑦ ᒥᔅ ᐃᐊᓪ ᑕᒪᒃᑯᓂᖓ 

ᐃᓗᓕᖃᖅᐸᑕ ᐃᓗᓕᖃᕈᒫᖅᐳᑦ, ᐅᖃᖅᑎᑦᑎᔩ, 

ᑕᒡᕙ ᐊᔪᕐᓇᕐᓂᖏᑉᐸᑕ ᓴᖅᑭᑦᑐᒥᓇᕈᒫᖅᐳᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 318 - 3(3): ᓄᓇᕘᒥ ᐃᑯᒻᒪᖅᑯᑎᓄᑦ 

ᐊᑭᑦᑐᕆᐊᕐᓂᒃᓴᐃᑦ ᐊᑐᓕᖅᑎᑕᐅᓂᖏᑦ 

(ᑰᓕ) 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᓱᕈᒪᓪᓗᒍ 

ᑖᓐᓇ ᒥᓂᔅᑐᖑᔪᖅ ᑕᒪᒃᑯᓄᖓ ᖃᐅᒻᒪᖅᑯᑎᑦ 

ᒥᒃᓵᓄᑦ, energy. ᕕᕝᕗᐊᕆ 21-ᖑᑎᓪᓗᒍ ᒥᓂᔅᑐ 

ᑕᒡᕗᖓ ᑲᑎᒪᕕᐅᑉ ᐃᓗᐊᓄᑦ ᐅᖃᓚᐅᕐᒪᑦ ᑖᓐᓇ 

Phase 2 ᐱᖃᑖᓂ 

Qulliq Energy Corporation 

ᐋᖅᑭᒋᐊᖅᑎᑦᑎᔪᒪᓂᖓ ᐊᔾᔨᒌᓕᖅᑎᑦᑎᒋᐊᕐᓗᒋᑦ. 

ᑖᓐᓇ ᐊᖏᖅᑕᐅᓯᒪᓕᒡᒎᖅ.  

 

ᑕᐃᒃᑯᐊ ᐱᒋᐊᖅᑎᑦᑎᓚᐅᕐᒪᑕ QEC-ᑯᑦ 

ᑐᒃᓯᕋᖅᖢᑎᒃ ᑖᒃᑯᐊ ᓄᑖᑦ ᐊᑭᓕᖅᑑᑕᐅᒐᔭᖅᑐᑦ 

ᖃᐅᒻᒪᖅᑯᑎᓄᑦ ᑕᒡᕙᓂ ᐱᒋᐊᕈᓐᓇᖁᓪᓗᓂᔾᔪᖅ 

ᐊᐃᐳᕈᓪ 1, 2012 ᐊᕐᕌᒍᑦᑎᓐᓂ. ᑖᔅᓱᒪ ᒥᓂᔅᑑᔫᑉ 

ᐱᔪᓐᓇᕐᓂᖓ ᒪᓕᒃᖢᒍ. ᑭᓯᐊᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑦ ᑐᒃᓯᕋᖅᑕᖓ 

ᑭᖑᕙᕆᐊᖅᑕᐅᖕᒪᑦ ᐊᑭᒋᔭᐅᒐᔭᖅᑐᑦ ᓄᓇᕗᓕᒫᒥ 

ᖃᐅᒻᒪᖅᑯᑎᓄᑦ ᐊᐃᐳᕈᓪ 1, 2014.  

 

ᑖᒃᑯᐊ ᐃᓱᒪᓕᐅᓐᖏᓐᓂᖏᓐᓂ ᒐᕙᒪᒃᑯᑦ 

ᐃᓱᒪᒃᓴᖅᓯᐅᕈᑎᒃᓴᖃᕆᐊᖃᓚᐅᕐᒪᑕ ᑖᒃᑯᓂᖓ 

ᑐᒃᓯᕋᐅᑎᒋᔭᐅᔪᓂᑦ ᐱᖁᔨᕕᖄᕈᑎᒋᔭᖏᓐᓂ 

Utilities Rate Review Council 

ᖃᐅᒻᒪᖅᑯᑎᓕᕆᓂᕐᒧᑦ ᐃᓱᒪᓕᐅᖅᑎᐅᔪᓄᑦ. 

ᒥᓂᔅᑕᖃᐃ ᐅᖃᐅᑎᔪᓐᓇᖅᐹ ᑖᓐᓇ ᐃᒡᓗ ᑕᒪᒃᑯᐊ 

ᐱᒋᐊᖁᔭᐅᓚᐅᖅᑐᑦ URRC-ᑯᓐᓂᑦ 

ᓱᓇᓪᓚᑦᑖᖑᓚᐅᕐᒪᖔᑕ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ 

ᑰᓕ ᑕᐃᒪᖃᐃ ᓇᓗᓇᐃᖅᓯᒍᓐᓇᕋᔭᕐᓂᐊᕋᕕᑦ 

ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ ᐅᕝᕙᓘᓐᓃᑦ 

ᖁᓪᓕᒃᑯᓐᓄᑦ ᒥᓂᔅᑕ ᑯᓱᒐᕐᒧᓪᓘᓐᓃᑦ?  

ᑰᓕ: ᐅᖃᖅᑎᑦᑎᔩ, ᐅᖃᑦᑎᐊᖅᑲᐅᔪᖓᐅᒐᓗᐊᖅ 

ᐃᓄᒃᑎᑐᑦ ᖃᐅᒻᒪᖅᑯᑎᓕᕆᓂᕐᒧᑦ ᒥᓂᔅᑐᖑᔪᒧᒃ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᑖᓐᓇ ᒥᓂᔅᑕᒧᑦ 

ᐊᐱᖅᑯᑎᒋᔭᖓᓄᑦ ᑖᔅᓱᒧᖓ ᒥᓂᔅᑕᒧᑦ ᑐᕌᖅᑐᒧᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᒥᓂᔅᑕ ᖁᓪᓕᒃᑯᓐᓄᑦ ᖁᓪᓕᖅ ᑯᐊᐳᕇᓴᒃᑯᖏᓐᓄᑦ, 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ URRC-ᑯᑦ 

ᑎᓕᓯᒪᔾᔪᑎᒋᔭᖏᑦ ᐊᒥᓲᖕᒪᑕ. 18-ᖑᓚᐅᕐᒪᑕ 

ᑖᒃᑯᐊᓗ 13-ᓂᑦ ᐊᒥᓲᑎᒋᔪᑦ 

ᒪᓕᒃᑕᐅᔭᕆᐊᖃᖅᖢᑎᒃ ᑭᐅᔭᐅᔭᕆᐊᖃᖅᖢᑎᒃ 

ᐱᒋᐊᒃᑲᓐᓂᓚᐅᓐᖏᓐᓂᖏᓐᓂ ᑭᖑᓪᓕᕐᒥ. ᑖᒃᑯᐊ 

ᐊᒥᓲᖕᒪᑕ ᐅᖃᓕᒫᖅᑕᐅᖁᔭᐅᒃᐸᑕ 

ᐅᖃᓕᒪᐅᔮᓗᒍᓐᓇᕋᓗᖅᑕᒃᑲ, ᐃᒃᓯᕙᐅᑖᖅ, URRC-

ᑯᓐᓄᑦ ᑎᓕᓯᓂᐅᔪᑦ ᑖᒃᑯᓄᖓ ᖁᓪᓕᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑲᔪᖅᑲᐅᒐᕕᓪᓗ 

ᖁᔭᓐᓇᒦᒃ ᑖᓐᓇ QEC-ᑯᓐᓄᑦ ᒥᓂᔅᑕᖑᔪᒧᑦ ᓱᓕ. 

ᑖᓐᓇᖃᐃ ᒥᓂᔅᑕ ᐅᓂᒃᑳᑦᑎᐊᕈᓐᓇᖅᐳᖅ 

ᓇᓗᓇᓐᖏᑎᐊᕐᓗᓂ ᑖᒃᑯᐊ ᐱᖁᔨᕗᖄᕈᑎᒋᔭᐅᔪᑦ 

ᐊᑐᓕᖁᔭᐅᔪᑦ ᑕᐃᒃᑯᓇᓐᖓᑦ Independent -

ᖑᔪᓂᑦ ᐃᓛᒃᑰᖅᑐᓂᒃ Utility Rates Review 

Council ᐃᓱᒪᓕᐅᖅᑎᐅᔪᓄᑦ. ᑖᒃᑯᐊ ᐱᖁᔭᖏᑦ 

ᐊᑐᓕᖁᔭᖏᑦ ᐊᖏᖅᑕᐅᓚᐅᓐᖏᒻᒪᖔᑕ 

ᒐᕙᒪᒃᑯᓐᓄᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᖁᓪᓕᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᑉᓱᒥᖓ ᐊᐱᕆᒐᕕᑦ 

ᑐᑭᓯᐅᒪᑦᓯᐊᕐᓂᐊᕐᒪᑕ ᑕᐃᒃᑯᐊ ᐃᑭᑦᑕᖅᑐᓂᒃ 

ᐊᑭᓕᖅᑐᐃᖃᑦᑕᖅᑐᑦ.  

 

ᑖᒃᑯᐊ ᕿᒥᕐᕈᒐᑉᑎᒍ ᐃᓱᒫᓘᑎᖃᕐᕕᒋᓚᐅᓐᖏᑕᕗᑦ 

ᐃᒪᓐᓈᖅᑐᖅᑕᐅᖁᔨᓂᕆᔭᖏᑦ URRC-ᑯᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ: ᐅᖃᖅᑎᑦᑎᔩ ᐊᒻᒪ ᓱᓕ ᑖᒃᓱᒧᖓ 

ᒥᓂᔅᑐᖑᔪᒧᑦ, Quliq Energy. ᑖᓐᓇ 

ᑲᑎᒪᕝᕕᒋᔭᕗᑦ ᑲᑎᒪᕝᕕᐊᓗᒃ 

ᐱᔪᓐᓇᕐᓂᖃᓕᓚᐅᕐᒪᑦ ᐅᑭᐊᒃᓵᖑᑎᓪᓗᒍ 2008 

ᐊᒻᒪ ᓄᑖᖅ ᒐᕙᒪᒃᑯᑦ ᐱᔪᓐᓇᕐᓂᖃᓕᓛᖅᖢᑎᒃ 

ᐃᐳᕈ 1. ᐃᓛᒃ ᐱᔪᓐᓇᕐᓂᖃᓛᖅᖢᑎᒃ 

ᓂᕈᐊᕌᓂᒃᓯᒪᓕᖅᐸᑕ ᐃᐳᕈ 1, 2014. ᒥᓂᔅᑐᖃᐃ 

ᐅᓂᒃᑳᑦᑎᐊᕈᓐᓇᖅᐳᖅ ᖃᓄᖅ ᑖᓐᓇ ᑐᑭᖃᕐᒪᖔᑦ 

ᑖᒃᑯᐊ ᒐᕙᒪᐅᔪᒫᑦᑐᑦ ᑖᒃᑯᐊ ᐊᑐᓕᖁᔭᓯ ᐃᐳᕈ 1, 

2014 ᑎᒍᓇᔭᕐᒪᖔᔾᔪᒃ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᖁᓪᓕᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᓐᓇ ᑕᒪᒃᑯᐊ ᑲᔪᓯᓲᖑᖕᒪᑕ 

ᒐᕙᒪᑦ ᐊᓯᓐᖑᕌᖓᑕ. ᑕᒪᒃᑯᐊ 

ᑲᔪᓯᕙᓪᓕᐊᓲᖑᖕᒪᑕ ᑖᒃᑯᐊ ᐃᓱᒪᖃᓚᐅᕋᑦᑕ 

ᑖᒃᑯᐊ ᐃᒃᐱᓇᕐᓂᖅᑕᖃᓗᐊᕐᓂᐊᖅᑎᒻᒪᕆᐊᓘᖕᒪᑦ 

ᑖᒃᑯᐊ ᐊᑐᓕᖁᔭᐅᔪᑦ 

ᐊᖏᖃᑎᒌᑦᑎᐊᕋᓗᐊᖅᖢᑎᒍ 

ᐱᒋᐊᑲᐅᑎᒋᓗᐊᖅᐸᑕ 

ᐊᑭᑦᑐᕆᐊᕕᒡᔪᐊᓵᓚᐅᖅᖢᑎᒡᓗ ᑖᒃᑯᐊ ᓇᖕᒥᓂᓖᑦ 

ᐃᑭᑦᑕᖅᑐᖏᑦ. ᑖᓐᓇ 

ᑭᖑᕙᕆᐊᖅᓯᒪᔭᕆᐊᖃᕐᓂᖓᓄᑦ 

ᑕᐃᒪᓐᓇᐃᑦᑑᖕᒪᑦ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ (ᑐᓵᔨᑎᒍᑦ): ᐅᖃᖅᑏᔩ, ᑭᖑᓪᓕᖅᐹᒥᒃ 

ᐃᓚᒋᐊᕈᑎᒐ. ᐃᓱᒫᓗᒋᒐᒃᑯ ᑖᓐᓇᓕ ᒐᕙᒪᑎᕗᓐ 

ᖃᓄᖅ ᐊᖏᕈᑎᓕᐅᕈᑎᒍᓐᓇᖅᐹ ᓄᑖᖑᓂᐊᖅᑐᒧᓐ 

ᒐᕙᒪᑎᒧᓐ ᑲᔪᓯᑎᑕᐅᒍᓐᓇᖅᓯᒍᒫᕐᒪᑕ ᑖᒃᑯᐊ 

ᐊᑭᓖᑎᑦᑎᔾᔪᑏᑦ. ᒫᓐᓇ ᓱᓕ ᐆᒪᖏᑦᑐᓄᑦ 

ᒐᕙᒪᑦᑎᓐᓄᑦ ᐊᒻᒪᓗ ᑎᓕᒍᓐᓇᖅᐸᖏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᖁᓪᓕᒃᑯᓐᓄᑦ, ᒥᓂᔅᑕ ᑯᓱᒐᖅ. 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᐃᓱᒪᓕᐅᕆᐊᖃᓚᐅᕋᑦᑎᒍ 

ᖃᓄᖅ ᐱᓕᕆᐊᖑᔭᕆᐊᖃᕐᒪᖔᑕ. ᑖᒃᑯᐊ ᑕᕝᕙᓂ 

ᐅᑭᐅᓂ ᐊᑐᖅᑕᑉᑎᓐᓂ ᐃᓱᒪᓕᐅᓚᐅᖅᐳᒍᑦ ᑖᒃᑯᐊ 

ᐊᑭᑦᑐᕆᐊᕐᓂᐊᖅᐸᑕ. ᐊᑭᑦᑐᕆᐊᕐᓂᖓ 

ᑭᖑᕙᕆᐊᖏᑉᐸᑦ ᒫᓐᓇ 

ᐊᑭᑦᑐᕆᐊᕆᐊᖃᕐᓂᐊᖅᐸᑕ 

ᐋᖅᑭᒋᐊᕆᐊᖃᕐᓂᐊᖅᐸᑕ ᐃᑭᑦᑕᖅᑐᐃᑦ 

ᓄᓇᕗᑦᒥᐅᑦ ᐊᖏᔪᒻᒪᕆᐊᓗᖕᒥᒃ ᐃᒃᐱᒋᓂᐊᕐᒪᑕ.  

 

ᐊᕐᕌᓂᓵᖅ 18-ᐳᓴᓐ ᐅᖓᑖᓄᑦ 

ᐊᑭᑦᑐᕆᐊᓚᐅᖅᑐᑦᒃ ᐃᑭᑦᑕᖅᑐᓄᑦ ᐊᑭᓕᖅᑐᐃᔪᑦ 

ᓇᖕᒥᓂᓖᑦ, ᓇᖕᒥᓂᖃᐅᖅᑐᑦ, ᐃᒡᓗᖃᐅᖅᑐᖅ 

ᓇᖕᒥᓂᖅ. ᐊᖏᔪᒻᒪᕆᐊᓗᖕᒥᒃ ᐃᒃᐱᒋᓂᖃᓚᐅᖅᑐᑦ 

ᐃᑭᑦᑕᖅᑐᑦ ᐊᑭᑦᑐᕆᐊᕐᓂᕆᔭᖓᓂᒃ.  

 

ᑖᓐᓇ ᐊᖏᖃᑎᒋᑦᓯᐊᖅᑕᕗᑦ 

ᐋᖅᑭᒋᐊᕆᐊᖃᕐᓂᖏᑦ ᐊᑭᖏᑦ ᖁᓪᓕᒃᑯᓐᓄᑦ 

ᐃᑭᑦᑕᖅᑐᓂᒃ ᐊᑐᖅᐸᒃᑐᑦ. ᑭᓯᐊᓂ ᒫᓐᓇ 

ᐊᑭᑦᑐᕆᐊᒃᑲᓐᓂᕋᓗᐊᖅᐸᑦ 

ᐊᖑᒻᒪᑎᔪᓐᓃᖅᐱᒃᓯᓐᓇᖅᑐᑦ ᐳᓚᓂᐊᕐᒪᑕ 

ᐊᑮᑦᑐᓄᑦ. ᓴᓇᔫᒐᓗᐊᑦ ᐃᑭᑦᑕᖅᑐᓂᒃ 

ᐊᑐᓐᖏᑉᐹᓪᓕᕆᐊᖃᕐᒪᑕ.  

 

ᑕᕝᕙᓂ ᐅᑭᐅᓂ ᐊᑐᖅᑕᑦᑎᓐᓂ ᖃᐃᔪᓂ 

ᐋᖅᑭᒃᓱᐃᓂᕐᒥᒃ ᐸᕐᓇᒋᐊᖃᓲᖑᒐᑦᑕ ᐃᑭᑦᑕᖅᑐᑦ 

ᐊᑐᓐᖏᓐᓂᖅᓴᐅᓗᑎᒍᑦ ᐅᕝᕙᓘᓐᓃᑦ 

ᑮᓇᐅᔭᓕᐊᕌᕐᔪᒃᐳᑦ ᐋᖅᑭᒋᐊᕆᐊᖃᓲᖑᖕᒪᑕ 

ᐊᑭᑦᑐᖅᐸᓪᓕᐊᓃᑦ ᒪᓕᒃᖢᒋᑦ. ᐊᒻᒪ ᑕᒪᒃᑯᐊ 

ᑮᓇᐅᔭᓄᑦ ᐃᑲᔫᑕᐅᕙᑦᑐᑦ ᒐᕙᒪᒃᑯᓐᓂᒃ 

ᑐᓂᔾᔪᓯᐊᖑᕙᑦᑐᑦ ᐊᑭᓕᖅᑐᐃᔾᔪᑕᐅᕙᑦᑐᓄᑦ 

ᐊᑭᓗᒃᓯᒋᐊᕈᑕᐅᕙᑦᑐᑦ ᑕᒪᒃᑯᐊᓗᒃᑖᑦ 

ᕿᒥᕐᕈᔭᐅᓂᐊᕐᒪᑕ ᑕᕝᕙᓂ ᐅᑭᐅᓂ ᖃᐃᔪᓂ. 

ᑕᐃᒪᓐᓇᒧᑦ ᑭᖑᕙᕆᐊᕆᐊᖃᓚᐅᖅᑐᖅ 

ᐃᓱᒪᓕᐅᕆᐊᖃᓚᐅᕋᑦᑕ ᒐᕙᒪᒃᑯᓐᓂ 

ᐃᖏᕐᕋᑎᓪᓗᑕ ᖃᓄᐃᑦᑑᓂᐊᕐᒪᖔᑦ. ᑖᓐᓇ 

ᑕᐃᑲᓂ 2014-ᒥ ᒐᕙᒪᐅᔪᒫᖅᑐᓄᑦᑕᐅᖅ 

ᐃᓱᒪᓕᐅᕈᑕᐅᔪᒫᕆᕗᖅ 

ᑭᖑᕙᕆᐊᖅᑕᐅᒃᑲᓐᓂᕐᓂᐊᕐᓂᖅᐸᑦ 

ᐅᕙᓘᑕᐅᓂᐊᖅᐸᓪᓘᓐᓃᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒥᐅᖅ, ᒥᔅᑕ 

ᐃᐊᓕᐊᑦ. 

 

ᐊᐱᖅᑯᑦ 319 - 3(3): ᑎᑎᖅᑲᒃ ᓴᐳᑎᓯᒪᓂᖅ 

ᐃᑦᑕᕐᓂᓴᖃᕐᕕᒻᒥ ᓇᐹᖅᑐᓕᒃ ᕿᑭᖅᑕᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᐊᕙᑎᓕᕆᔨᒃᑯᓐ ᒥᓂᔅᑕᖓᓐᓄᑦ, 

ᒥᔅᑕ ᔭᐃᒥᓯ ᐋᕆᐊᖕᒧᑦ. ᐃᓱᒫᓗᒋᔭᐅᔪᓂᒃ 

ᓂᕈᐊᖅᑕᐅᓯᒪᕝᕕᒋᔭᓐᓄᑦ ᖃᐅᓱᐃᑦᑐᒥᐅᓄᑦ, 

ᐊᐅᔪᐃᑦᑐᒥᐅᓂᓪᓗ ᐅᒥᐊᕐᔪᐊᑦ ᑎᑭᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ ᑖᒃᑯᓄᖓ ᑖᕙᓂ 

ᐃᑦᑕᕐᓂᓴᖃᕐᕕᐅᔪᓂ ᐳᓛᕆᐊᖃᑦᑕᖅᑎᓪᓗᒋᑦ. 

ᐅᖃᐅᑎᒍᓐᓇᖅᐹᖓ ᒐᕙᒪᑎᒃᑯᓐ ᓴᐳᑎᔭᐅᓯᒪᔾᔪᑏᑦ 

ᑕᐃᒃᑯᐊ ᐃᑦᑕᕐᓂᑕᖃᕐᕕᐅᔪᒃ ᐊᒻᒪᓗ 

ᐱᑕᖃᕐᕕᐅᔪᓂᒃ ᖃᓄᖅ ᓴᐳᔾᔨᓯᒪᔾᔪᑎᖃᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᑕᐃᓐᓇ ᖁᑦᑎᒃᑐᒥ 

ᓂᕈᐊᖅᑕᐅᓂᑯ ᑲᑎᒪᔨᐅᖃᑎᒋᔭᕗᑦ. ᑕᑉᐱᖕᓇ 

ᑕᑉᐹᓃᑦᑐᖅ ᐱᕕᒡᔪᐊᕆᔭᐅᒻᒪᕆᒃᒪᑦ ᓇᐹᖅᑐᓕᖕᒥ 

ᐃᖕᓇ ᑕᐃᒍᖅᑕᐅᖅᑰᖅᑐᖅ 

ᒥᕐᖑᐃᖅᓯᕐᕕᒃᓴᐅᕙᓪᓕᐊᑎᑕᐅᓇᓱᒃᑐᓂ.  

 

ᑕᐃᒃᑯᐊ ᑎᒍᔭᐅᖃᑦᑕᓕᕐᓂᓚᐅᖅᓯᒪᖕᒪᑕ ᑕᒪᐅᖓ 

ᐳᓛᕆᐊᖅᓯᒪᑐᐃᓐᓇᖅᑐᓄᑦ ᑕᑯᕚᖅᑖᖑᒐᓱᒃᑐᑎᒡᓗ 

ᑕᑯᕚᖅᑖᖑᒐᓱᒃᑐᑎᑦ ᐱᑐᖃᒻᒪᕆᐅᓂᕋᖅᑕᐅᖕᒪᑕ 

ᓇᐹᖅᑐᒥᓃᑦ ᐊᒻᒪᑦᑕᐅᖅ ᐅᖃᐅᔾᔭᕕᓂᖏᑦ 

ᐅᖃᐅᔭᖏᓂᓛᒃ ᑕᒪᒃᑯᐊ 

ᐱᔭᐅᕙᓪᓕᐊᑐᐃᓐᓇᖅᑐᑎᑦ.  

 

ᒫᓐᓇ ᒥᕐᖑᐃᖅᓯᕐᕕᓐᖑᖅᑎᑦᑕᐅᕙᓪᓕᐊᓇᓱᒃᑐᖅ 

ᒥᕐᖑᐃᖅᓯᕐᕕᓐᖑᖅᐸᑦ ᓴᐳᒻᒥᔭᐅᒍᓐᓇᖅᓯᒐᔭᕐᒪᑦ. 

ᑕᕝᕙ ᒫᓐᓇ ᐸᕐᓈᖑᔪᖅ ᒫᓐᓇᒧᓂᓛᒃ ᑎᒃᑯᑐᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᐅᒪᔭᒃᑯᑦ ᑕᐃᓐᓇ ᖃᐅᔨᓴᖅᑎᐅᓚᐅᖅᑐᖅ 

ᑭᖑᓪᓕᖅᐹᒥ ᐅᓂᒃᑳᓕᐅᓚᐅᕐᒪᑕ ᑖᒃᑯᐊ 

ᓇᐹᖅᑐᓕᖕᒥ ᑕᐃᓐᓇ ᖃᐅᔨᓴᕐᕕᐅᓚᐅᖅᑎᓪᓗᒍ. 

ᐅᓂᒃᑲᐅᑎᒍᓐᓇᖅᐱᑎᒎᑦ ᖃᓄᐃᓕᐅᕐᓂᐊᕐᒪᖔᑕ 

ᐊᒻᒪᓗ ᑖᓐᓇ ᐅᓂᒃᑳᖓ ᓴᖅᑭᑎᑕᐅᒍᓐᓇᖅᐸ 

ᐃᒡᓗᕐᔪᐊᑦᑎᓐᓂ? ᖁᔭᓐᓇᒦᒃ, ᐅᖃᖅᑏ.  



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2116 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᖓᓕᒫᖅ ᐱᔭᕇᖅᓯᒪᓕᖅᑑᒐᓗᐊᑦ. 

ᒫᓐᓇ ᐊᖏᕈᓐᓇᖅᐳᖓ ᓴᖅᑭᑦᑐᓐᓇᖅᓯᒃᐸᑕ 

ᓴᖅᑭᑦᑐᓐᓇᖅᑲᑦ ᑕᕝᕗᖓ ᐃᒡᓗᒧᑦ ᐅᓂᒃᑳᖑᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᕗᖃᐃ ᒥᓂᔅᑕ ᑖᒃᑯᐊ ᓴᕕᕋᔭᒃᓴᓂᒃ ᑕᕝᕙᓂ 

ᕿᓂᖅᑐᖃᕐᒪᖔᖅ ᑕᒫᓂ ᓇᐹᖅᑐᓕᖕᒥ? 

ᖃᓄᐃᓕᖓᓂᐊᖅᐸᓪᓕ ᑖᒃᑯᐊ ᒐᕙᒪᑎᒃᑯᑦ ᑖᓐᓇ 

ᕿᓂᕐᕕᐅᓕᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐅᖃᖅᑎᑦᑎᔩ, ᒫᓐᓇ 

ᑕᑉᐹᓂ ᖃᓄᐃᓕᐅᖅᑐᖃᓪᓚᕆᖕᒪᖔᑦ ᑕᒪᒃᑯᓂᖓ 

ᐱᓇᓱᒃᑎᐅᔪᓂᒃ ᐅᔭᕋᖕᓂᐊᖅᑎᒃᑯᓐᓂ, 

ᐅᖅᓱᐊᓗᖕᓂᐊᖅᑎᒃᑯᓐᓂᓂᓛᒃ ᖃᐅᔨᓯᒪᓐᖏᑦᑐᒍᑦ. 

ᒫᓐᓇ ᐊᐅᓚᑦᑎᔪᖃᓐᖏᑦᑐᖅ ᖃᐅᔨᒪᔪᒍᑦ, ᒫᓐᓇ 

ᐱᔪᒪᔪᑦ ᓇᒥᑐᐃᓐᓇᖅ ᐱᔪᒪᔫᒐᓗᐊᑦ ᑕᒪᒃᑯᓂᖓ. 

ᖃᐅᔨᓴᖅᑕᐅᑎᓪᓗᒍ ᑕᐃᒪ ᑕᑉᐱᖕᓇ 

ᓴᐳᒻᒥᔪᒪᓪᓚᕆᒃᑲᑦᑎᒍ ᑕᒫᓂ 

ᐅᓂᒃᑳᓕᐊᖑᓯᒪᓪᓗᓂᓘᒎᖅ ᕿᒥᕐᕈᐊᒐᓕᕆᔨᒃᑯᓐᓂ 

ᓇᒥᑐᐃᓐᓇᖅ ᓯᓚᕐᔪᐊᓕᒫᒥ ᓄᓇᕐᔪᐊᓕᒫᒦᓛᒃ 

ᐊᒃᑐᐊᔪᓐᓇᕐᓂᕋᖅᑕᐅᖕᒪᑦ. ᐃᒫᒃ 

ᓴᐳᒻᒥᔾᔪᑎᒃᓴᖓᓂᒃ ᒫᓐᓇ ᕿᓂᖅᑳᕐᓂᐊᖅᑐᒍᑦ 

ᑖᒃᑯᐊ ᐅᖅᓱᐊᓗᖕᓂᐊᖅᑎᑦ 

ᐊᖏᖅᑕᐅᑎᓐᓇᓱᓚᐅᓐᖏᓐᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓂᓯᒍᓐᓇᖅᐳᖃᐃ ᒥᓂᔅᑕ 

ᐸᕐᓇᐃᔾᔪᑎᒋᓯᒪᔭᖏᓐᓂ ᐅᖃᐅᓯᕆᖅᑲᐅᔭᖓᓂᒃ 

ᓇᐹᖅᑐᓕᖕᒥ Axel Heiburg ᕿᑭᖅᑕᖓᓃᑦᑐᒥᒃ 

ᑖᓐᓇ ᒥᕐᖑᐃᖅᓯᕐᕕᓕᐊᕆᔭᐅᓂᐊᕐᒪᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᒥᔅᑕ ᐃᐊᓕᐊᑦ. 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑕᑉᐱᒃᓱᒧᖓ 

ᐱᓕᕆᔪᓐᓇᕐᒪᑕ ᑕᐃᒃᑯᓂᖓ ᐱᑐᖃᐅᑎᓂᐅᔭᓂ 

ᑖᒃᑯᐊ ᐱᑐᖃᐅᔪᓂᓛᒃ 

ᐅᔭᕋᓐᖑᖅᓯᒪᓐᖏᓐᓂᖏᓐᓄᑦ ᐃᑭᑕᐅᔪᓐᓇᖅᑐᑎᒃ 

ᐃᑭᑦᑐᓐᓇᖅᑐᑎᒡᓘᖕᒪᑕ. ᓱᓕ ᒫᓐᓇ 40 ᒥᓕᐊᓐ 

ᐊᕐᕌᒍᑦ 45 ᒥᓕᐊᓐ ᑕᒫᓂ ᐊᕐᕌᒍᓂᑦ 

ᑕᑉᐹᓃᑦᑐᕆᔭᐅᖕᒪᑕ. ᐱᕕᒡᔪᐊᖑᖕᒪᑕ ᑕᒪᐅᓐᖓ 

ᓄᓇᕐᔪᐊᒧᑦ ᒫᓐᓇ ᖃᐅᔨᓴᕋᓱᒃᑕᕗᑦ ᐊᒻᒪ ᑕᒪᓐᓇ 

ᐱᔭᕇᖅᑕᐅᓚᐅᖅᑐᓂ ᑎᓯᐱᕆᒥ ᖃᐅᔨᓴᖅᑕᐅᓂᖅ. 

ᑕᐃᒃᑯᐊ ᐅᓂᒃᑳᑦ ᓴᖅᑭᑉᐸᑕ ᖃᓄᖅ 

ᐱᓕᕆᐊᖑᒃᑲᓐᓂᕐᒪᖔᑦ ᑐᓴᕋᓐᓇᖅᓯᓛᖅᑐᑦ 

ᑕᐃᒃᑯᐊ ᓴᖅᑭᑕᐅᖁᖅᑲᐅᔭᖏᑦ ᓴᖅᑭᑉᐸᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎ. ᐃᓚᓐᓈᕋ ᐊᑯᓪᓕᕐᒧᑦ ᒥᔅᑕ 

ᓂᓐᖓᖅ. 

 

ᐊᐱᖅᑯᑦ 320 - 3(3): ᐊᑕᐅᓯᑐᐊᒥᒃ 

ᐃᓯᕐᕕᖃᓐᓂᖏᑦ ᐃᒡᓗᐃᑦ ᒪᓕᓐᓂᖓ 

ᒪᓕᒋᐊᓕᒻᒥᒃ (ᓂᓐᖓᖅ) 

 

ᓂᓐᖓᖅ (ᑐᓵᔨᑎᒍᒋᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᔭᕋ ᑖᓐᓇ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓄᑦ. ᖃᐅᔨᒪᒐᒃᑯ ᑖᓐᓇ ᒥᓂᔅᑕ 

ᖃᐅᔨᒪᖕᒪᑦ ᐃᑲᔪᖅᓯᖅᓱᓂᓗ ᐋᓐᓂᐊᕐᓇᖏᑦᑐᒥᒃ 

ᐊᑦᑕᕐᓇᖏᑦᑐᒥᒃ ᐃᒻᒥᒃᑰᖓᔪᒥᒃ ᐊᒻᒪᓗ 

ᐅᒃᐱᕐᓇᖅᑐᒥᒃ ᐃᒡᓗᖃᑦᓯᐊᕈᑎᒃᓴᓂᒃ 

ᐋᖅᑭᒃᓱᐃᓲᖑᖕᒪᑕ ᐃᒡᓗᖃᕈᓐᓇᖁᓪᓗᒋᑦ 

ᓄᓇᕗᒻᒥᐅᑦ.  

 

ᓂᕈᐊᖅᑕᐅᕝᕕᒋᓯᒪᔭᓐᓂ ᐃᓱᒫᓗᒋᔭᒥᓂᒃ ᐅᕙᓐᓄ 

ᐅᖃᖃᑦᑕᖅᓯᒪᖕᒪᑕ ᐊᔾᔨᒌᓐᖏᑦᑐᓄᑦ ᐃᒡᓗᐃᑦ 

ᐱᓪᓗᒋᑦ. ᐊᑕᐅᓯᕐᒥᒎᑦ ᐹᖃᖅᐸᖕᒪᑕ ᑖᓐᓇ 

ᐊᑦᑕᕆᔭᐅᕙᒻᒪᑦ ᐃᒡᓗᒦᑦᑐᓄᑦ. ᐊᐱᖅᑯᑎᒋᔪᒪᔭᕋᓕ 

ᑖᑦᓱᒧᖓ ᒥᓂᔅᑕᒧᑦ, ᐅᖃᖅᑎ, ᑖᒃᑯᐊ ᐃᒡᓗᐃᑦ 

ᐊᑕᐅᓯᕐᒥᒃ ᐹᖃᖅᑐᑎᒃ ᒪᓕᒐᕐᒥᒃ 

ᐊᑐᐊᖅᓯᒐᓗᐊᕐᒪᖔᑕ ᐃᒡᓗᓕᐅᕈᑎᑦ 

ᐊᑐᐊᒐᖏᓐᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᒥᔅᑕ ᓯᐊᓪ. 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇᓗ ᐅᖃᐅᓯᕆᔭᖏᑦ. ᒪᓕᒐᕐᓂᒃ 

ᐊᑐᐊᖅᓯᑦᑎᐊᖅᑐᑦ ᑭᓯᐊᓂ ᐊᓯᔾᔨᕈᓐᓇᕐᒥᔪᒍᑦ 

ᐊᑦᑕᕐᓇᐃᔾᔭᐃᒃᑯᑎᑦᓴᓂᒃ. 

ᐃᒡᓗᑐᖃᐅᓕᕋᓗᐊᖅᑎᓪᓗᒋᑦ ᑖᒃᑯᐊ 

ᐋᖅᑭᒋᐊᖅᑕᐅᔪᓐᓇᕐᒪᑕ. ᓴᓇᔭᐅᓯᒪᔫᒐᓗᐊᑦ 

ᐊᑐᐊᒐᐅᓚᐅᖅᓯᒪᔪᑦ ᐊᑐᐊᖅᓱᒋᑦ ᑭᓯᐊᓂ ᒫᓐᓇ 

ᐋᖅᑭᒃᓱᐃᕙᓪᓕᐊᓕᖅᑐᑦ ᐃᒐᓛᑦ ᐃᓚᖏᓐᓂ 

ᐊᓂᕕᐅᔪᓐᓇᖁᓪᓗᒋᑦ. ᖃᖓᑐᐃᓐᓇᒃᑯᓪᓗ 

ᐃᓇᖏᖅᑕᐅᒍᒫᖅᑐᑦ ᐊᒻᒪ ᒫᓐᓇᐅᓂᖓᓂ 

ᐋᖅᑭᒋᐊᖅᑕᐅᖃᑦᑕᓚᖓᔪᑦ ᐊᓂᕝᕕᓕᐅᖅᑕᐅᓗᑎᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐊᓪ. 

ᓯᕗᓪᓕᖅᐹᒥ ᐃᓚᒋᐊᕈᑎᑦ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓕᔭᕋ ᑖᓐᓇ ᒥᓂᔅᑕᐅᑉ ᐃᓱᒫᓗᒋᔭᖏᑦ. 

ᐃᓄᖁᑎᕗᑦᑕᐅᖅ ᐃᓱᒫᓗᒃᐸᖕᒪᑕ ᓇᖕᒥᓂ 

ᐊᖏᕐᕋᖃᖅᑐᑦ ᐊᑕᐅᓯᑐᐊᒥᒃ ᐹᖃᖅᑐᓂᒃ. 

ᐊᑐᐊᒐᓕᐅᓲᖑᖕᒪᑕ ᐋᑐᐊᒥᐅᓄᑦ ᐊᔾᔨᒌᓐᖏᑦᑐᒥᒃ 

ᓄᓇᖃᖅᑐᑎᒃ ᑕᐅᕙᓂᕐᒥᐅᑦ. ᐊᑐᐊᒐᓕᐅᖅᐸᖕᒥᔪᑦ 

ᓱᕋᐃᖃᑦᑕᕐᒪᖕᒥᒪᑕ ᑕᒪᒃᑯᓂᖓ ᒪᓕᒐᓕᐅᖅᓯᒪᔪᓂ.  

 

ᐱᒻᒪᕆᐅᓪᓗᓂ ᑕᒪᓐᓇ ᒥᓂᔅᑕᐅᑉ 

ᕿᒥᕐᕈᔪᓐᓇᖅᑐᑦᓴᕆᔭᖓ ᐊᑦᑕᕐᓇᖅᑕᐃᓕᓂᕐᒧᑦ 

ᒪᓕᒐᕐᓂᒃ ᐊᑐᐊᖅᓯᒐᓗᐊᕐᒪᖔᑕ ᐊᑕᐅᓯᕐᒥᒃ 

ᐹᖃᖅᐸᒃᑐᑦ ᐱᓪᓗᒋᑦ, ᐃᒻᒪᖄ ᐃᒐᓛᖏᓐᓂᒃ 

ᐊᖏᒡᓕᕚᓪᓕᖅᑎᑦᓯᓗᑎᒃ ᐅᕝᕙᓗ ᐊᓯᐊᒍᖔᖅ 

ᐊᓂᕝᕕᖃᖅᐸᓕᕐᓗᑎᒃ. ᓄᓇᕗᒻᒥ ᐃᒡᓗᓕᕆᔾᔪᑎᑦ 

ᐋᖅᑭᒋᐊᖅᑕᐅᔪᓐᓇᖅᐳᖅᑲᐃ ᑕᒪᒃᑯᓂᖓ 

ᐃᒡᓗᖃᖅᑐᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ, ᒥᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᒋᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᖓ. 

ᑕᒪᕐᒥᓕᒫᖅ ᐊᑦᑕᓇᖅᑕᐃᓕᓂᕐᒧᑦ ᐃᒡᓗᕐᔪᐊᓄᑦ 

ᕿᒥᕐᕈᒐᑦᑎᒍ ᐊᒻᒪᓗ ᒪᓕᒐᑎᒍᑦ 

ᐊᑐᐊᖅᓯᑦᑎᐊᓚᐅᖅᑑᒐᓗᐊᑦ ᓴᓇᔭᐅᔾᔪᑎᑦ. 

ᒫᓐᓇᕋᑖᖅ ᐃᑭᑦᑐᖃᖃᑦᑕᖅᑎᓪᓗᒍ 

ᐊᒃᓱᕉᑎᒋᓪᓗᑎᒍ ᕿᒥᕐᕈᑦᓯᐊᓕᖅᑕᕗᑦ 

ᖃᐅᔨᓴᖅᑕᐅᓪᓗᑎᒡᓗ ᐊᒻᒪ 

ᐋᖅᑭᒋᐊᖅᑕᐅᔪᒫᖅᑐᑎᒃ ᑕᒪᒃᑯᐊ ᐃᒡᓗᐃᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐊᓪ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓕᕙᕋ ᒥᓂᔅᑕ. ᖃᖓ ᕿᓚᒥᐅᔪᒃᑯᑦ ᒥᓂᔅᑕ 

ᐅᓂᒃᑳᕈᒫᖅᐸ ᒪᓕᒐᓕᐅᕐᕕᖕᒥ ᖃᐅᔨᔭᖏᓐᓂᒃ 

ᓴᐳᑎᓯᒪᓂᑎᒍᑦ ᐃᓄᓕᒫᖅᓯᐅᑏᑦ ᐃᒡᓗᖏᓐᓂ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᒋᕙᕋᓗ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓄᑦ. ᖃᖓᐅᒐᔭᕐᒪᖓ 

ᐅᖃᕈᓐᓇᓐᖏᒃᑲᓗᐊᖅᑐᖓ, ᑭᓯᐊᓂ 

ᐅᖃᐅᑎᔪᓐᓇᖅᑕᕋ ᑕᒪᓐᓇ ᐱᒻᒪᕆᐊᓘᖕᒪᑦ ᐊᒻᒪ 

ᓂᕆᐅᒃᐳᖓ ᐊᕐᕌᒎᑉ ᐃᓗᐊᓂ ᑭᐅᔪᓐᓇᕐᓂᐊᖅᑐᒍᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐊᓪ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ 

ᑲᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 321 - 3(3): ᖃᐅᔨᓴᕐᓂᐅᔪᑦ 

ᐊᕙᑎᒥᒃ ᓴᐳᔾᔨᓂᕐᒧᑦ ᒪᓕᒐᐅᑉ ᐊᑖᓂ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᖃᕈᒪᔪᖓ ᒥᓂᔅᑕᒧᑦ ᐊᕙᑎᓕᕆᓂᕐᒧᑦ, 

ᔭᐃᒥᓯ ᐋᕆᐊᒃ. ᐅᖃᖅᑏ, ᐅᑭᐊᒃᓵᒥ 

ᑲᑎᒪᓂᖃᖅᑎᓪᓗᑕ ᑎᑎᖅᑲᒃᑯᑦ 

ᐊᐱᖅᑯᑎᖃᓚᐅᖅᓯᒪᒐᒪ ᐊᕙᑎᒥᒃ ᓴᐳᔾᔨᓂᕐᒧᑦ 

ᒪᓕᒐᐅᑉ ᒪᓕᒃᑕᐅᑎᑕᐅᓂᖓᓂᒃ ᒥᓂᔅᑕᐅᓚᐅᖅᑐᒧᑦ 

ᑕᐃᒃᓱᒪᓂ. 

 

ᑭᐅᔾᔪᑕᐅᓚᐅᖅᑐᖅ ᐊᐱᖅᑯᑎᒋᔭᕐᓄᑦ 

ᐃᒪᐃᓕᖓᓚᐅᖅᐳᖅ 

ᐃᖅᑲᖅᑐᕋᒃᓴᓐᖑᖅᑎᑕᐅᔪᖃᓚᐅᓐᖏᒻᒪᑦ ᐄᐳᕈ 1, 

1999 ᐊᒻᒪ ᐅᑐᐱᕆ 31, 2011 ᐊᑯᓐᓂᖓᓂ 

ᑕᒪᑐᒨᓇ ᒪᓕᒐᑎᒍᑦ. ᒥᓂᔅᑕᒧᑦ 

ᐅᖃᐅᔾᔭᐅᔪᓐᓇᖅᐳᖓ ᖃᑦᓯᐊᖅᑎ 

ᖃᐅᔨᓴᕐᓂᖅᑕᖃᓚᐅᕐᒪᖔᖅ ᑕᒪᑐᒪᐅᑉ ᒪᓕᒐᐅᑉ 

ᐊᕙᑎᒥᒃ ᓴᐳᔾᔨᓂᐅᑉ ᐊᑖᒍᑦ ᐅᓪᓗᒥᒧᑦ? ᖁᔭᓐᓇᒦᒃ 

ᐅᖃᖅᑏ. 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ 

ᖃᐅᔨᓴᖃᑦᑕᖅᑐᑦ ᐊᕙᑎᓕᕆᔨᒃᑯᑦ ᑕᒫᓂ 150-

ᓃᕈᔪᒃᑐᓂᑦ ᑕᒪᑐᒥᖓ ᐊᕐᕌᒍᑕᒫᑦ 

ᑕᐃᒪᐃᑦᑐᓕᕆᓂᕐᒥᒃ… ᐊᓯᖔᖓᓂᒃ ᐴᖅᑕᖓᓂᒃ 

ᑭᐅᓗᒃᑲᒪ. ᐃᓛᒃ ᑕᒪᑐᒥᖓ ᖃᐅᔨᓴᖃᑦᑕᖅᑐᑦ 

150-ᓂᕈᔪᒃ ᐊᕐᕌᒍᑕᒫᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᒋᕙᕋ ᑭᐅᔾᔪᑎᖓ ᖃᔅᓯᐊᖅᑎ 

ᖃᐅᔨᓴᖅᓯᒪᓕᕐᓂᖏᓐᓂᑦ. ᐊᕙᑎᒥᒃ ᓴᐳᔾᔨᓂᕐᒧᑦ, 

ᐅᖃᖅᑏ, ᐊᐱᕆᔪᒪᔪᖓ ᐱᓕᕆᕕᐅᑉ 2009-2010-

ᒥ ᐊᐅᓚᓂᕐᒧᑦ ᐸᕐᓇᐅᑎᖓᓂ ᓇᓗᓇᐃᖅᓯᒪᖕᒪᑦ 

ᓄᓇᓕᖕᓂ ᒫᓐᓇᕐᓂᓴᖅᓯᐅᑎᑕᖃᓐᖏᒻᒪᑦ 

ᐊᓂᑦᑎᒍᑎᓂᑦ ᐊᑦᑐᐃᓂᕐᒧᑦ ᒪᓕᖕᓂᕐᒧᑦ ᐊᕙᑎᒥᒃ 

ᓴᐳᔾᔨᓂᐅᑉ ᒪᓕᒐᖓᓂ. ᐅᓪᓗᒥᒧᑦ ᖃᔅᓯᐅᕙᑦ 

ᓄᓇᓖᑦ ᒪᓕᓐᖏᓐᓂᖃᖅᐸᑦ ᑕᒪᑐᒥᖓ ᒪᓕᒐᕐᒥᒃ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᒥᔅᑐ ᐊᐅᐸᓗᒃᑐᖅ 

ᑕᒪᑐᒥᖓ ᐊᐱᕆᔪᖅ. ᒫᓐᓇᐅᔪᖅ ᑕᒫᓂ ᓄᓇᕘᒥ 

25 ᓄᓇᓕᐅᔪᑦ ᑕᒪᑐᒥᖓ ᐊᑐᑦᑎᐊᖏᑦᑐᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᕆᔪᒪᓕᕐᒥᔭᕋ ᒥᓂᔅᑕ ᑐᓴᖅᑎᑦᑎᒍᓐᓇᕐᒪᖔᖅ 

ᒪᓕᒐᓕᐅᕐᕕᖕᒥ ᖃᓄᖅ ᐱᓕᕆᕕᖓ 

ᐱᓕᕆᖃᑎᖃᕐᒪᖔᖅ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᓐᓂ ᒐᕙᒪᒃᑯᑦ ᐊᑦᑕᖅᑕᐅᓂᕐᒧᑦ 

ᐅᐸᓗᖓᐃᔭᐅᑎᖓᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᑕᒪᑐᒥᖓ 

ᐊᓐᓂᕆᔭᑦᑎᓐᓂ ᐊᕙᑎᑦᑎᓐᓂᒃ ᐊᐱᖅᓲᑎᖃᕐᒪᑦ 

ᓂᕈᐊᖅᑕᐅᓯᒪᖃᑎᒐ. ᐄ, ᑖᒃᑯᐊ ᒐᕙᒪᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᑦᑎᐊᖃᑦᑕᖅᑕᕗᑦ ᑕᒪᑐᒥᖓ 

ᐸᕐᓇᒃᐸᓪᓕᐊᓪᓗᑕ ᐊᒻᒪᑦᑕᐅᖅ ᖃᓄᖅ 

ᐱᓕᕆᐊᖑᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ ᐊᑦᑕᕐᕕᐅᔪᑦ 

ᑯᕕᑦᑕᕐᕕᐅᔪᓪᓘᓐᓃᑦ ᐱᓕᕆᐊᖑᔭᕆᐊᖃᕐᓂᖏᓐᓂ. 

 

ᑖᒃᑯᐊ ᐸᕐᓇᖃᑎᒋᔭᐅᑦᑎᐊᖃᑦᑕᖅᑐᑦ 

ᐊᕙᑎᓕᕆᔨᒃᑯᓐᓂ ᐱᓕᕆᔪᒪᑎᓪᓗᒋᑦ ᐊᒻᒪᑦᑕᐅᖅ 

ᖃᐅᔨᒪᖃᑦᑕᐅᑏᓐᓇᕋᓱᒃᐸᒃᑐᑎᒃ ᑖᒃᑯᐊ 

ᒪᓕᒃᑕᐅᔭᕆᐊᓖᑦ ᒪᓕᒃᑕᐅᒐᓗᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᑦ ᐃᓚᒋᐊᕈᑏᑦ. ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᕕᐊᓇᑯᓂ ᑖᒃᑯᓂᖓ ᓇᓗᓇᐃᖅᓯᑦᑎᓚᐅᕐᒪᑦ 

ᑖᓐᓇ ᒥᓂᔅᑕ. ᑖᒃᑯᐊ 150 

ᖃᐅᔨᕼᐊᖅᑕᐅᕙᓪᓕᐊᓕᖅᖢᑎ ᐊᒻᒪᓗ ᓄᓇᑉᑎᓐᓂ 

ᑖᒃᑯᐊ 25 ᖃᐅᔨᕼᐊᖅᑕᐅᓐᓇᑦᓂᐊᕐᒪᑕ 

ᑖᒃᑯᓂᓐᖓᑦ ᐅᖃᖃᑎᒋᒃᓂᕐᓗᒋᑦᑕᐅᖅ ᑖᒃᑯᓂᓐᖓᑦ 

ᑎᑎᖅᑲᐅᑎᒃᑯᓪᓗᓄ 

ᐊᐱᕆᕙᓪᓕᐊᓂᐊᓕᖅᖢᖓᑦᑕᐅᖅ ᑖᒃᑯᐊ 

ᓇᓗᓇᐃᖅᓯᕙᓕᐊᑦᓯᐊᕐᓂᐊᖅᐸᑕ ᐅᕙᓐᓄ 

ᖃᐅᔨᒋᐊᒃᑲᓐᓂᕈᒪ ᐊᐱᖅᑯᕼᐃᖃᒃᑲᓐᓂᕈᒫᕐᒥᔪᖓ. 

ᑕᐃᒪ ᒪ’ᓇᐅᔪᑎᑦ. 

 

ᐅᖃᖅᑎ: ᒪ’ᓇ, ᒥᔅᑕ ᐊᐅᐸᓗᒃᑐᖅ. (ᑐᓵᔨᑎᒍᑦ) 

ᐊᕙᑎᓕᕆᓂᕐᒧᑦ ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐄ, ᑖᓐᓇ 

ᑕᐃᒪᐃᖃᑎᒋᔪᓐᓇᕐᓂᐊᖅᑕᕗᑦ ᐊᐱᖅᑯᓯᕐᒥᑦ 

ᑐᓴᖏᒃᑲᓗᐊᖅᑐᖓ. ᑕᐃᒪ 150-ᓂᐅᓂᕋᖅᑲᐅᒐᒃᑭᑦ 

ᐊᕐᕌᒍᑕᒫᑦ ᖃᐅᔨᓴᖅᑕᐅᕙᑦᑐᑦ ᑕᒪᒃᑯᓂᖓ 

ᐃᓚᖃᖅᐸᒃᑐᑦ ᖁᕕᔪᖃᕐᓂᖅᐸᑦ ᐊᑦᑕᕐᓇᖅᑐᒥ 

ᑭᓱᑐᐃᓐᓇᕐᒧᑦ ᐊᕙᑎᒧᓪᓘᓐᓃᑦ. ᑕᐃᒫᒡᓘᓐᓃᑦ 

ᐸᓯᔭᒃᓴᓕᐊᖑᔪᖃᕆᐊᖃᕐᒪᖔᑦ ᖃᐅᔨᓇᓱᒃᐸᖕᒥᔪᑦ 

ᑕᒪᑐᒥᖓ ᖃᐅᔨᓴᖅᑎᓪᓗᒋᑦ. 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᓯᒃᑐᒧᑦ. 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 322 - 3(3): ᓄᓇᕗᒻᒥ 

ᐃᒻᒥᓃᖅᑕᐃᓕᑎᑦᑎᓂᑦᒧᑦ ᐅᐸᓗᖓᐃᔭᐅᑎᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᕋ ᑖᓐᓇ ᑐᕌᖅᑐᖅ ᒥᓂᔅᑕᖓᓄᑦ 

ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 

ᒥᓂᔅᑕ ᐲᑕᓴᓐ. ᑲᑎᒪᑐᐃᓐᓇᖅᑎᓪᓗᒋᑦ ᕕᕝᕗᐊᕆ 

29 ᐊᐱᕆᓚᐅᖅᓯᕐᒪᒐᒃᑯ ᒥᓂᔅᑕᖓᑦ ᑖᒃᑯᐊ 

ᐱᔾᔪᑎᒋᓪᓗᒋᑦ ᑐᕌᒐᐅᔪᐃᑦ 2.6 ᑖᒃᑯᓇᓂ 

ᐱᓕᕆᐊᒃᓴᓂ.  

 

ᑖᒃᑯᐊ ᐃᒪᓐᓇ ᐃᓄᐃᑦ ᐃᓕᖅᑯᓯᖏᓐᓅᖓᔪᓂ 

ᑖᒃᑯᐊ ᐃᓅᓯᕕᖃᕋᔭᕐᓂᖏᓐᓂ ᑕᒫᓂ ᐃᐳᕈᒥ. 

ᑖᒃᑯᐊ ᐃᓄᓕᕆᔨᒃᑯᑦ ᓇᓗᓇᐃᖅᓯᓯᒪᖕᒪᑕ 

ᐃᑲᔪᖅᑎᖃᖅᓱᑎ. ᑖᓐᓇ ᒥᓂᔅᑕ ᑭᐅᓚᐅᕐᒪᑦ 

ᐱᓕᕆᐊᖃᐃᓐᓇᕐᓂᐊᕐᓂᕋᐃᓚᐅᖅᑐᖅ 

ᐊᖏᔪᖅᑲᐅᑎᒥᓂᒃ. ᐊᐱᖅᑯᑎᒋᔭᕋ ᒫᓐᓇᐅᔪᖅ 

ᑖᓐᓇ ᐱᓕᕆᕕᐅᔪᖅ ᐋᖅᑭᑦᓯᓂᐊᖅᐸᑦ ᑖᒃᑯᐊ 

ᐃᓕᖅᑯᓯᕐᓅᖓᔪᓂᑦ ᑕᖅᑭᐅᓂᐊᖅᑐᖅ, ᐄᓘᓐᓃᒃ 

ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ. ᐄ, ᐋᒃᑲ 

ᐃᒻᒪᖃ ᖃᓄᖅ ᑖᓐᓇ ᓇᓗᓇᐃᕈᓐᓇᖏᓐᓇᒃᑯ ᒫᓐᓇ 

ᑖᒃᑯᐊ ᐱᕕᒃᓴᖃᕆᐊᖃᕐᒪᑕ ᐃᓚᖏᑦ 

ᐱᓇᓱᐊᕈᓯᕐᒥᐅᓚᐅᕐᒪᑕ. ᖃᑦᓯᐅᓚᐅᕐᒪᖔᑕ 

ᖃᖓᓗ ᐱᕕᒃᓴᖃᕐᒪᖔᑕᓗ ᖃᐅᔨᒫᓂᖏᓐᓇᒃᑭᑦ. 

ᒪᓕᒐᓱᖃᑦᑕᕋᓗᐊᕋᑦᑕ ᐃᓱᓕᑦᑕᕐᕕᒋᔭᖏᓐᓂ. 

ᐊᒻᒪᓗ ᑕᒪᓐᓇ ᐱᒻᒪᕆᐅᑎᑕᐅᓪᓗᓂ ᓄᓇᕗᒻᒥ. 

 

ᑖᒃᑯᐊ ᐸᕐᓇᐅᑏᑦ 2010-ᒥ ᓴᖅᑭᑎᑕᐅᓚᐅᕐᖓᑕ. 

ᑭᖑᓪᓕᖅᐹᒥ ᑲᑎᒪᑎᓪᓗᒋᑦ ᑖᒃᑯᐊ ᓯᑕᒪᐃᑦ 

ᐃᑲᔪᖅᑎᒋᔭᕗᑦ ᐱᓕᕆᐊᒃᓴᖃᕐᒥᖕᒪᑕ 

ᐊᒃᓱᕈᖅᓱᑐᑎᒡᓗ ᐱᓕᕆᐊᖃᖅᓯᒪᓪᓗᑎ ᑖᒃᑯᓂᖓ 

ᐃᓱᓕᑦᑕᕐᕕᖕᓂ ᒪᓕᒐᓱᐊᖅᑐᑦ. ᓱᓕ 

ᑲᔪᓯᓯᒪᓂᐊᖅᑐᑦ ᑖᒃᑯᓂᖓ ᒪᓕᒐᓱᐊᕐᓗᑎ 

ᐃᓱᓕᑦᑕᕐᕕᒋᔭᒥᓂ ᐊᔪᖏᓐᓂᓕᒫᒥᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑏᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᑭᐅᒐᕕᑦ ᒥᓂᔅᑕ. ᑖᒃᑯᐊ ᐱᓕᕆᐊᒃᓴᐃᑦ 

ᐸᕐᓇᐅᑕᐅᓯᒪᔪᑦ ᓴᖅᑭᑎᑕᐅᓚᐅᖅᑐᑦ ᐅᑦᑐᐱᕆᒥ 

ᒐᕙᒪᒃᑯᓐᓂᑦ ᓴᖅᑭᑎᑦᑎᓂᐊᖅᓯᒪᖕᒪᑕ ᐃᒪᓐᓇ 

ᓇᓗᓇᐃᔭᖅᓯᒪᑦᑎᐊᖅᓱᑎᑦ ᑖᒃᑯᐊ ᐱᕕᒃᓴᖏᑦ. 

ᑕᐃᒪ ᒥᓂᔅᑕ ᐅᖃᓚᐅᖅᑎᓪᓗᒍ, ᐃᓱᒪᓕᕋᒪ 

ᐃᓚᖏᑦ ᒪᓕᖕᓂᐊᖅᑑᔮᖏᒻᒪᑕ ᑖᒃᑯᓂᖓ 

ᐃᓱᓕᑦᑕᕐᕕᒃᓴᖏᓐᓂ. ᑕᐃᒪ ᐱᒋᐊᒃᑲᓐᓂᕐᓗᑎᑦ 

ᑭᓯᐊᓂᐅᓛᓕᖅᑳ? ᑖᒃᑯᐊ ᐱᕕᒃᓴᖏᑦ 

ᓈᒻᒪᓐᖏᓗᐊᕐᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏᔩ. ᐊᒻᒪᓗ ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ. 

ᐃᓱᒫᓘᑎᖓᓂᓐ ᑐᓴᕋᑖᕋᒪ. ᑕᒪᓐᓇ 

ᐃᒻᒥᓃᖃᑦᑕᖅᑕᐃᓕᑎᑦᑎᓂᕐᒧᑦ ᐸᕐᓇᐅᑕᐅᔪᖅ 

ᑎᑎᕋᖅᓯᒪᓂᖓ ᐱᒻᒪᕆᐅᖕᒪᑦ ᐃᒪᓐᓇ 

ᐸᕐᓇᐅᑎᓕᐅᕈᒪᓚᐅᖏᓐᓇᑦᑕ 

ᕿᑲᑐᐃᓐᓇᕐᓂᐊᖅᑐᓂᒃ. ᑕᐃᒪᐃᒻᒪᑦ 

ᐃᑲᔪᖅᑎᒌᒍᑎᒋᔭᕗᑦ, ᑲᑎᒪᔨᕋᓛᓪᓗ 

ᐃᑲᔪᖅᑎᖃᐅᑦᓱᑎᒃ. ᑖᒃᑯᓇᓂ ᐃᑲᔪᖅᑎᒌᓂ 

ᐊᒃᓱᕈᖃᑦᑕᖅᑐᑦ ᐃᓱᓕᒃᑕᕐᕕᖕᒥᓂᒃ 

ᐱᐊᓂᒃᕕᒃᓴᒥᓂᒃ ᒪᓕᒐᓱᐊᖅᑐᑎᒃ. ᐃᓚᖏᑦ 

ᑭᖑᕙᖃᑦᑕᕐᒪᑕ, ᐃᓚᖏᑦ 

ᑕᐃᒫᑦᓯᐊᖑᒐᓗᐊᖅᖢᑎᒃ. ᐃᒪᓐᓇᐅᖏᑦᑐᖅ 

ᐱᓕᕆᑦᓯᐊᖏᓐᓂᖏᓐᓅᖏᑦᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ. ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐱᓕᕆᕕᐅᔪᑦ ᐃᖅᑲᓇᐃᔭᖅᑎᖏᑦ 

ᓈᒻᒪᑦᑎᐊᕋᓗᐊᖅᐸᑦ ᑖᒃᑯᐊ ᐅᖃᐅᓯᐅᓯᒪᔪᑦ 

ᓴᖅᑭᖁᓪᓗᒋᑦ ᐸᕐᓇᐅᑎᖏᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᒥᓂᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᕆᕙᕋ ᑖᓐᓇ 

ᐊᐱᕆᕋᑖᖅᑐᖅ. ᑖᒃᑯᐊ ᐊᖏᔪᖅᑲᐅᑎᒃᑲ 

ᐅᖃᖅᓯᒪᖏᒻᒪᑕ ᒫᓐᓇ ᐃᑲᔪᖅᑎᖃᕈᒪᔪᒥᒃ, 

ᐃᑲᔪᖅᑕᐅᒋᐊᖃᕐᒪᖔᕐᒥᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ. ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᓇᓗᔫᔮᓐᖏᓛᖅ ᐱᓕᕆᕕᖏᑦ ᑖᒃᑯᐊ 

ᐊᔪᓕᕈᑎᖃᖅᑐᓄᑦ ᐃᒪᓐᓇ 

ᐱᓕᕆᐊᒃᓴᖃᕆᐊᖃᖅᑎᓪᓗᒍ ᑖᒃᑯᓂᖓ ᐃᓛᒃ 

ᐸᕐᓇᐅᑎᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᑭᐅᓪᓗᒍ ᐊᓯᐊ 

ᐊᐱᖅᑯᑎᖓ. ᐄ, ᑕᐃᒪ 

ᐃᑲᔪᖅᑎᖃᐃᓐᓇᕆᐊᖃᖅᑐᒍᑦ ᑖᒃᑯᐊ 

ᑮᓇᐅᔭᑭᒃᓴᕐᓂᕐᒧᑦ ᐊᒃᓱᕈᕋᑦᑕ. ᐱᕕᒃᓴᖃᓕᕈᒪ 

ᐅᖃᐅᓯᕆᒐᔭᖅᑕᕗᑦ ᑖᒃᑯᐊ ᐱᓕᕆᐊᒃᓴᐅᒋᐊᓕᓕᒫᑦ 

ᐱᓕᕆᕕᑦᑎᓐᓂ. ᐊᒻᒪᓗ ᐃᓚᖏᑦ ᐊᒥᓱᑦ ᒪᓕᒐᕐᓄᑦ 

ᐊᑕᓪᓗᑎᒃ ᐊᒻᒪᓗ ᖃᓄᐃᓕᐅᕈᑕᐅᒋᐊᖃᕐᓂᖏᑦ. 

ᐱᓕᕆᐊᒃᓴᖃᒻᒪᕆᒃᑲᑦᑕ ᓱᓕ ᑕᒪᑐᒧᖓ 

ᐱᕕᒃᓴᖃᒃᑲᓐᓂᕆᐊᖃᕋᑦᑕ. ᐃᒪᓐᓇ 

ᐅᖃᓕᒪᖃᑎᖃᑦᓯᐊᕈᒪᓪᓗᖓ ᐊᖏᔪᖅᑲᐅᑎᒃᑲᓂᒃ 

ᖃᓄᑎᒋᓪᓗ ᐱᕕᒃᓴᖃᑦᑎᑦᑎᓂᐊᕐᒪᖔᑕ 

ᐃᑲᔫᑎᒃᓴᓂᓪᓗ ᐃᖅᑲᓇᐃᔭᖅᑎᓂᒃ. ᑖᒃᑯᓂᖓ 

ᑲᒪᒋᐊᖃᕋᔭᖅᑐᓂ ᐊᕐᕌᒎᓂᐊᖅᑐᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 323 - 3(3): ᐃᑯᒻᒪᖅᑯᑎᓄᑦ 

ᐊᑭᒋᔭᖏᓐᓄᑦ ᑐᒃᓯᕋᐅᑕᐅᔫ ᐊᐃᑉᐹ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᕆᒃᑲᓐᓂᕈᒪᓪᓗᒍ ᒥᓂᔅᑐᖑᔪᖅ QEC-ᑯᓐᓄᑦ. 

ᐊᐱᖅᑯᑎᒃᑲ ᑕᐃᒃᑯᐊ ᓇᐃᓗᐊᖅᑲᐅᖕᒪᑕ. 

ᒥᓂᔅᑐᖃᐃ ᑖᓐᓇ ᐱᔾᔪᑎᒋᓪᓗᒍ ᓄᓇᕗᑦᒥ 

ᐊᑭᑦᑐᕆᐊᕐᓂᐊᕐᒪᑕ ᓇᓗᓇᓐᖏᒻᒪᑦ ᐅᖅᓱᐊᓗᐃᓪᓗ 

ᑕᐃᑲᓂ ᐅᑭᐅᒃ ᒪᕐᕉᒃ ᐅᖓᑖᓂ 

ᓇᓗᓇᓐᖏᒻᒪᕆᖕᒪᑦ. ᒥᓂᔅᑐᖃᐃ ᑖᓐᓇ 

ᖃᐅᔨᓴᒃᑲᓐᓂᕈᓐᓇᖅᐹ ᐊᖏᕈᑎᒋᓚᐅᖅᑕᑎᑦ 

ᐃᒻᒪᖄᓗ ᑭᐳᒃᑎᒋᐊᕐᓗᒍ ᑖᓐᓇ Phase II ᒥᒃᓵᓄᑦ 

QEC General Rate Application. 

ᖁᔭᓈᑦᑎᐊᒻᒪᕆᒡᓗᒍ ᒫᓐᓇ. ᐱᔪᒪᓐᖏᑉᐸᑦ ᑕᐃᒫᒃ 

ᓲᖅ ᖁᔭᓈᕈᒪᓐᖏᓚᐅᒃ ᒫᓐᓇ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐆᒪᖅᑯᑎᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏᔩ. 

ᖁᔭᓐᓇᒥᒡᓗ ᑖᑉᓱᒥᖓ ᐊᐱᕆᒐᕕᑦ. ᐃᓛᒃ 

ᖃᐅᔨᒪᓐᖏᓐᓇᒪᓕ ᐅᖅᓱᐊᓗᒃ 

ᐊᑭᑦᑐᕆᐊᕐᓂᐊᕐᒪᖔᑦ ᓄᓇᕗᑦᒥ ᐅᑭᐅᓂ ᒪᕐᕉᖕᓂ 

ᖃᐃᔪᓂ. ᓇᓗᓇᓐᖏᓐᓂᕋᖅᑕᕋᓗᐊᑦ 

ᖃᐅᔨᒪᓐᖏᓐᓇᒃᑯᓕ.  

 

ᖃᐅᔨᒪᒐᒪᓕ ᑕᕝᕗᖓ ᓂᕈᐊᖅᑕᐅᓯᒪᑉᓗᑕ 

ᑲᑎᒪᕕᒡᔪᐊᑉ ᐃᓗᐊᓄᑦ ᐃᖏᓐᓇᑦᑕ ᑕᐃᒪᓐᖓᓂᒃ 

ᑕᕝᕙᓃᓕᕋᑦᑕ ᐅᖅᓱᖅ, ᐅᖅᓱᐊᓗᒡᓗ 

ᐊᑭᒡᓕᒋᐊᖅᓯᒪᐃᓐᓇᖅᑐᑦ. ᐱᖓᓱᐃᖅᖢᑎᒃ 

ᐊᑭᒡᓕᒋᐊᖅᓯᒪᓕᖅᑐᖅ ᒐᕙᒪᐅᓕᖅᑎᓪᓗᑕ. 

ᒐᕙᒪᒋᓚᐅᖅᑕᑦᑎᓐᓂᒃ 

ᐊᑭᑦᑐᕆᐊᖃᑦᑕᓚᐅᕋᓗᐊᖅᑎᓪᓗᒍ.  

 

ᐅᖃᕈᓐᓇᓐᖏᓚᖓᓕ ᐊᑭᑦᑐᕆᐊᒻᒪᕆᖕᓂᐊᖅᑐᖅ 

ᐅᕝᕙᓘᓐᓃᑦ ᐊᑭᓗᒃᓯᒋᐊᕐᓂᐊᖅᑐᖅ ᐊᑉᓛᑦ. ᑖᓐᓇ 

ᖃᐅᔨᒪᖏᓐᓇᒃᑯ speculate-ᒍᒪᖏᓐᓇᒪ ᑕᒪᑐᒪ 

ᒥᒃᓵᓄᑦ. ᑭᓯᐊᓂ ᑖᒃᑯᐊ ᒥᒃᓵᓄᑦ URRC-ᑯᑦ 

ᐱᓕᕆᐊᕆᓚᐅᖅᑕᖓ ᑖᒃᑯᐊ 

ᐃᒪᓐᓇᐃᑦᑕᕆᐊᖃᖅᑑᖅᓯᒪᓂᖏᑦ 

ᐊᖏᖃᑎᒋᑦᓯᐊᖅᑕᕗᑦ ᐱᓕᕆᐊᕆᔭᖓ 

ᐊᖏᔫᓚᐅᖅᑐᓂ ᑭᓯᐊᓂ 

ᑐᓐᖓᕕᖃᑦᑎᐊᖅᖢᑎᒃᑕᐅᖅ ᑕᐃᒃᑯᐊ 

ᑐᕌᒐᕆᔭᕆᐊᖃᑦᑕᕐᒥᓂᒃ ᐱᓕᕆᐊᖃᓚᐅᕐᒪᑕ.  

 

ᑕᐃᒪᓐᓇᐃᑎᓪᓗᒍ ᑖᑉᑯᐊ ᐃᓱᒪᖃᕋᑉᑕ 

ᑭᖑᕙᕆᐊᖅᓯᒪᑐᐃᓐᓇᕐᓗᒋᑦ ᑕᐃᒃᑯᖓ 

ᐊᑭᑦᑐᕆᐊᕐᓂᐅᓇᔭᖅᑐᑦ 2014-ᖑᓚᐅᖅᑳᑎᓐᓇᒍ. 

ᒫᓐᓇᒥ ᑕᐃᑯᖓ ᕿᒥᕐᕈᓂᐊᕋᑉᑕ ᐃᓗᓕᖏᑦ 

ᖃᓄᐃᑦᑑᔭᕆᐊᖃᕐᒪᖔᑕ. ᑕᒪᒃᑯᐊᓗ ᒐᕙᒪᒃᑯᓐᓄᑦ 

ᑐᓂᔾᔪᓯᐊᖑᕙᑦᑐᑦ ᑖᒃᑯᓄᖓ ᓇᖕᒥᓂᖃᐅᖅᑐᓄᑦ 

ᐊᑭᓗᒃᓯᒋᐊᕈᑏᑦ ᒪᑯᐊᖑᕙᒻᒪᑕ ᐃᑭᑦᑕᖅᑑᑉ 

ᒥᔅᓵᓄᓗ ᐅᕝᕙᓘᓐᓃᑦ ᐅᖅᓲᑉ ᒥᒃᓵᓄᑦ.  

 

ᒪᑯᐊ ᐊᑭᓗᒃᓯᒋᐊᕈᑕᐅᕙᑦᑐᑦ ᐋᖅᑭᐅᒪᓂᐊᕐᒪᖔᑕ 

ᑖᓐᓇ 2014 ᑎᑭᓚᐅᖅᑎᓐᓇᒍ. ᑕᒪᒃᑯᓂᖓᓗᒃᑖᖅ 

ᕿᒥᕐᕈᓂᐊᕋᑉᑕ. ᑕᐃᒪᓐᓇᒧᑦ ᐋᒃᑳᑦᓯᐊᕈᒪᓐᖏᑕᕗᑦ 

ᑭᓯᐊᓂ ᑲᔪᓯᒋᐊᖁᔭᕗᑦ ᑖᒃᑯᐊ ᐱᓕᕆᐊᕆᔭᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑎᒃ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᑭᓯᑦᑎᐊᖅᑕᕋᓗᐊᕋ ᑖᓐᓇ. ᑭᓯᐊᓂ ᐅᓇ 

ᐱᔾᔪᑎᒋᖅᑲᐅᓪᓗᒍ ᑕᐃᑲᓂ 2014-ᒥ ᑖᓐᓇ 

ᒐᕙᒪᒃᑰᔪᖅ ᐅᕙᒍᓪᓘᓐᓃᑦ 

ᐱᔪᓐᓇᕐᓂᖃᓐᖏᓚᑦᑖᕋᑦᑕ. ᑕᐃᓐᓇ 

ᐱᔪᓐᓇᕐᓂᐅᖏᒻᒪᑦ ᑕᐃᑲᓂ 2014-ᒥ ᑕᐃᑯᖓ 

ᑭᖑᕙᕆᐊᖅᐸᕗᑦ ᑕᐃᑲᓂ ᐊᖏᖅᑕᐅᔪᒫᕐᒪᑦ 

ᓂᕈᐊᖅᑕᐅᒪᒃᓯᒪᓕᖅᐸᑕ ᑭᓯᐊᓂ.  

 

ᓇᓗᓇᓐᖏᑦᑎᐊᖅᑐᖅ, ᐅᖃᖅᑎᑦᑎᔩ, ᑲᖏᖅᖠᓂᕐᒥ 

ᐊᑭᑦᑐᕆᐊᕈᒫᖅᑐᑦ ᑕᐃᒃᑯᐊ 

ᐊᔾᔨᒌᓕᖅᑕᐅᔾᔫᒥᒋᐊᖅᐸᑕ. ᐃᖃᓗᖕᓂᓗ 

ᐊᑭᑦᑐᕆᐊᕐᓂᐊᖅᑐᖅ ᑕᐃᓐᓇ Phase 2 ᒪᓕᒐᖅ 

ᐃᓕᔭᐅᒐᔭᖅᐸᑦ 2014, ᐊᐃᐳᕈ 1. 

ᐃᖢᐊᕐᓂᖅᓴᐅᓇᔭᓐᖏᓛᖅ ᑖᓐᓇ 

ᖁᔭᓈᑦᑎᐊᒻᒪᕆᒡᓗᒍ ᓂᕈᐊᖅᑕᐅᓇᓱᒃᑎᓪᓗᒋᑦ 

ᒪᑯᐊ ᐃᓚᖏᑦ ᐃᑲᔪᕐᓂᐊᖅᑐᒃᓴᐅᔫᒐᓗᐊᑦ ᑖᔅᓱᒥᖓ 

ᐊᑭᑦᑐᕆᐊᓛᕐᒪᑕ ᐊᐃᐳᕈᓪ 1, 2014 ᐊᒻᒪ ᒫᓃᑦᑐᑦ 

ᑖᒃᑯᐊ ᑕᐃᒪᐃᖁᔨᓪᓚᕆᒃᖢᑎᑦ. 

ᐱᐅᓂᖅᓴᐅᖅᑰᖅᑐᖅ ᖁᔭᓈᒻᒪᕆᒡᓗᒍ 

ᓂᕈᐊᖅᖠᖅᑎᓪᓗᒋᑦ ᐃᒻᒪᖃ 

ᐊᑭᑦᑐᕆᐊᖁᔨᔪᑑᓛᖅᑰᕋᕕᑦ? ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᑕᐃᒪᓐᓇᒥᐊᖅ 

ᐅᖃᓚᐅᖦᖤᖅᐳᖅ. 

ᐊᑭᑦᑐᕆᐊᖁᔨᔪᑑᔪᒫᓐᖏᑦᑎᐊᖅᑐᖓ ᖃᐅᔨᒪᔪᑎᑦ. 

ᐊᑭᑦᑐᕆᐊᖁᔨᓐᖏᑦᑐᖓᓘᓐᓃᑦ. ᐅᖃᖅᑏ, 

ᑕᐃᒪᓐᓇ ᐅᖃᓐᖏᑕᑉᑎᒻᓂᒃ ᐅᖃᖅᑎᑦᓯᑎᓪᓗᒍ 

ᒥᔅᑕ ᑰᓕ ᐃᖏᒋᐊᕌᖓᑦ ᑕᖃᓇᖅᓯᖦᖤᕋᓗᐊᖅᐳᖅ. 

ᐊᑭᑦᑐᕆᐊᖁᔨᔪᒫᖅᑐᑑᓂᕋᕐᒪᖓ ᓴᒡᓗᔪᖅ. 

ᑕᒻᒪᖅᑐᖅ. ᑕᐃᒪᓐᓇ ᐅᖃᓐᖏᑦᑐᖓ. ᑕᐃᑲ ᑕᐃᓐᓇ 

ᐅᑉᓗᕐᓘᓐᓃᑦ ᑎᑭᓐᓂᐅᔭᓐᖏᑦᑐᖅ. ᑕᐃᒪᓐᓇ 

ᖁᕕᐊᒋᓐᖏᑕᕋ ᐅᖃᖅᑎᓪᓗᒍ. ᐅᖃᖅᑏ. 

ᐅᖃᕈᓐᓇᖅᐳᖓ ᐃᒪᓐᓇ ᒐᕙᒪᐅᓚᐅᖅᑐᑦ 

ᑕᐃᒪᓐᖓᑦ ᓄᓇᕗᑖᕋᑉᑕ ᑖᒃᑯᐊ… 

 

ᐅᖃᖅᑎ: ᖁᔭᓐᓇᒦᒃ. ᑰᓕ ᐃᓐᓂᖅᑎᕆᒋᐊᕈᒪᖕᒪᑦ.  

 

ᐃᓂᖅᑎᕈᑎᒃ 

 

ᑰᓕ (ᑐᓵᔨᑎᒍᑦ): ᓴᒡᓗᑑᓂᕋᖅᑕᐅᒐᒪ. ᐃᒪᓐᓇ 

ᓴᒡᓗᓪᓗᖓᓗ ᐅᖃᐅᓯᖃᖅᑲᐅᒐᒪ 

ᓴᒡᓗᖏᖅᑲᐅᒐᓗᐊᖅᑐᖓ ᑕᒪᒃᑯᓂᖓ 

ᖃᐅᔨᒪᓪᓚᑦᑖᖅᑕᑦᑎᓐᓂ ᐱᖁᔨᕗᖔᕈᑕᐅᓯᒪᔪᓂᒃ. 

ᑕᒪᒃᑯᐊ ᐃᓚᖏᑦ ᓄᓇᓖᑦ 

ᐊᑭᑦᑐᕆᐊᖅᑕᐅᓂᐊᕐᒪᑕ. ᑕᒪᓐᓇ ᐱᔾᔪᑎᒋᓪᓗᒍ 

ᖃᐅᔨᒪᒐᑉᑎᒍ ᑖᒃᑯᐊ 

ᐅᖃᐅᓯᕆᓐᖑᐊᕈᓗᑐᐃᓐᓇᖏᑦᑕᒃᑲ.  

ᓴᒡᓗᑎᐅᓂᕋᖅᑕᐅᒐᒪ ᑕᒪᓐᓇ ᓈᒻᒪᒋᓐᖏᑕᕋ. ᑖᓐᓇ 

ᑲᑎᒪᔨᐅᔪᖅ ᑖᔅᓱᒥᖓ ᐅᑎᖅᑎᑦᓯᖁᔭᕋ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐃᓂᖅᑎᕈᑕᐅᔪᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᔅᑕ ᑰᓕ 

ᓂᑯᕕᖦᖢᓂ ᐅᕙᖓᒎᖅ ᐅᕙᖓᑐᐊᕉᖅ ᑖᓐᓇ 

2014-ᖑᓕᖅᐸᑦ ᒐᕙᒪᒃᑯᑦ ᑲᑎᒪᓕᖅᐸᑕ 

ᐊᖏᖅᑎᑦᑎᓂᐊᕋᒪ ᑖᒃᑯᓂᖓ 

ᐊᑭᑦᑐᕆᐊᖅᑎᑦᓯᓂᕐᒧᑦ. ᐅᕙᖓᒎᖅ ᑕᐃᒪᓐᓇ 

ᐅᖃᖅᑐᑐᐊᖑᓂᐊᕋᒪ. ᖃᓂᐅᓕᐅᕐᓂᐊᕐᒪᖔᑦᑕ 

2014-ᒥ ᖃᐅᔨᒪᓐᖏᓐᓇᑉᑕ. ᑖᓐᓇ ᓱᓕᓐᖏᑦᑐᖅ. 

ᐃᒪᓐᓇ ᓂᕈᐊᓐᖏᑐᐃᓐᓇᕆᐊᖃᖅᑕᕋ 2014-

ᒦᖏᓐᓇᑉᑕ ᓱᓕ. ᐅᖃᓚᐅᖅᖢᓂᓗ ᐅᕙᖓᒎᖅ 

ᓂᕈᐊᖅᑐᑐᐊᖑᓂᐊᖅᑰᕋᒪ ᐃᑲᔪᖅᑐᕐᓗᖓ 

ᑖᑉᓱᒥᖓ. ᑖᓐᓇ ᓴᒡᓗᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔨᐅᔪᑦ. 

ᒪᒥᐊᓇᐅᒐᓗᐊᖅ ᑭᖑᕙᕆᐊᕋᑦᑕ ᑲᑎᒪᔨᑦ 

ᖃᐅᔨᒪᔪᒃᓴᐅᔪᑦ ᑖᒃᑯᐊᓴᐃᓐᓇᐃᑦ 

ᐃᓂᖅᑎᕈᑎᖃᖅᑐᖃᓚᐅᕐᒪ ᑲᑎᒪᔨ 

ᐅᖃᓪᓚᒃᑎᓪᓗᒋᒃ. ᐅᖃᓚᐅᕋᒪ ᑕᒪᒃᑯᐊ 

ᑐᑭᑖᕈᑎᒋᔭᐅᔪᑦ ᐊᑲᐅᓐᖏᓕᐅᕈᑕᐅᕙᒻᒪᑕ ᑖᒃᑯᐊ 

ᐃᓂᖅᑎᕈᑎᒋᔭᐅᖏᑦᑐᑦ. ᐃᓂᖅᑎᕆᔪᖃᖏᑦᑐᖅ. 

ᑕᐃᒪ ᐊᐱᕆᔪᖓ ᐅᖃᕈᒪᔪᖓ ᒥᓂᔅᑕ ᑭᐅᓪᓗᓂ 

ᑖᑦᓱᒧᖓ ᐃᓂᖅᑎᕈᑎᖓᓄᑦ ᑖᓐᓇ ᓴᒡᓗᔪᖅ 

ᐃᒪᓐᓇᐃᓕᖅᑲᐅᖕᒪᑦ ᑖᓐᓇ ᐊᑐᖅᑕᐅᒋᐊᖃᖏᒻᒪᑦ 

ᑲᑎᒪᓂᐅᔪᒥ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 

ᐅᖃᖅᑎ, ᑕᐃᒪ ᖁᔭᓐᓇᒦᒃ. ᑕᒪᒃᑯᐊ ᓱᓕᓐᖏᑦᑐᑦ 

ᑕᒪᒃᑯᐊ ᐅᖃᐅᓯᕆᔭᐅᖅᑲᐅᔪᑦ ᑖᒃᑯᐊ 

ᓴᐱᕐᓂᐊᕈᒃᑭᑦ ᓴᒡᓗᒐᔭᕋᒪ. ᑕᐃᒪᓕ ᑕᒪᒃᑯᐊ 

ᖃᓄᐃᓐᓂᕋᖅᑕᐅᒍᑎᒋᔭᐅᔪᑦ ᓱᓕᖏᒻᒪᑕ. 

ᖁᔭᓐᓇᒦᒃ ᐅᖃᖅᑎ. 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᑯᓱᒐᖅ ᐅᖃᖅᑲᐅᒐᒪ 

ᑖᓐᓇ ᓴᒡᓗᔪᖅ ᓴᒡᓗᔪᑎᑦ ᑕᐃᒪᓐᓇᐃᓕᖅᑲᐅᒐᕕᑦ 

ᑕᐃᒪᓐᓇ ᐊᑐᕆᐊᖃᓐᖏᑦᑐᑎᑦ ᐅᖃᐅᓯᕐᒥᒃ. ᑖᒃᑯᐊ 

ᐅᑎᖅᑎᓚᐅᒃᑭᑦ ᐅᖃᐅᓯᕆᖅᑲᐅᔭᑎᑦ, ᑖᒃᑯᐊ 

ᓴᒡᓗᔪᑦ ᐃᒪᓐᓇᐃᓕᔾᔪᑎᒋᖅᑲᐅᔭᑎᑦ. ᑕᐃᒪᓐᓇ 

ᐅᖃᖅᐱᑦ ᒥᔅᑕ ᑯᓱᒐᖅ? 

 

ᐊᖏᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐅᖃᖅᑎ, 

ᐄ, ᑐᓴᖅᑎᑦᓯᔪᒪᔪᖓ ᑲᑎᒪᔾᔪᑎᑦᑎᓐᓂ ᑕᐃᒪᓐᓇ 

ᒥᔅᑕ ᑰᓕ ᐅᖃᖃᑦᑕᕐᓂᐊᖅᐸᑦ ᐅᕙᓐᓄᑦ 

ᓱᓕᖏᑉᐸᑕ ᑎᑎᕋᖅᑕᐅᓯᒪᔭᕆᐊᖃᕐᒪᑕ 

ᐲᖅᑕᐅᓂᐊᖅᐸᑦ ᓴᒡᓗᔪᖅ ᑕᐃᒪᓐᓇᐃᓕᔭᒃᑲ 

ᐅᖃᖅᑕᐅᔪᑦ ᖃᐅᔨᑎᑕᐅᒍᒪᒐᓗᐊᖅᐳᖓ ᖃᓄᖅ 

ᐲᒍᓐᓇᕋᔭᕐᒪᖔᒃᑯ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐ. 

ᑕᐃᒪ ᐅᖃᖅᑲᐅᒐᒪ ᑕᒪᒃᑯᐊ ᐋᖅᑭᒃᓱᖅᑕᐅᓗᑎᒃ 

ᑕᐃᒪᓐᓇ ᑲᑎᒪᔨᐅᔪᖅ ᑕᒪᓐᓇ 

ᐊᐃᕙᖃᑎᒋᓚᐅᕋᕕᐅᒃ ᐅᖃᐅᓯᕆᔭᐅᔪᑦ. ᐄ, 

ᓱᓕᓚᐅᖏᒻᒪᑕ ᑕᐃᒪᓐᓇ ᐊᖏᖃᑎᒋᒍᒪᖏᓐᓇᕕᐅᒃ 

ᐊᑐᕆᐊᖃᖏᓐᓇᔅᓯᐅᒃ ᑖᓐᓇ ᓴᒡᓗᔪᖅ 

ᐃᒪᓐᓇᐃᓕᓂᖅ. ᑕᐃᒪ ᐅᖃᖅᑲᐅᒐᕕᑦ ᑖᒃᑯᐊ 

ᐅᑎᖅᑎᒍᓐᓇᕐᓂᕐᓄᑦ ᑖᒃᑯᐊ ᐅᖃᐅᓯᑦᑎᑦ ᓴᒡᓗᔪᖅ 

ᐃᒪᓐᓇᐃᓕᒍᒪᕖᓐ? ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 

ᐅᑎᖅᑎᑦᑎᒍᓐᓇᕈᒪ ᐅᑎᖅᑎᑕᒃᑲ ᑭᓯᐊᓂ 

ᐅᖃᕈᒪᑉᓗᖓ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ ᑖᓐᓇ 

ᓇᓗᓇᐃᔭᕋᕕᐅᒃ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᔭᕋ 

ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᐱᒃᑲᓐᓂᕈᒪᒐᒃᑯ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩ, 

ᒪᒥᐊᓇᐅᒐᓗᐊᖅ ᑖᓐᓇ ᐋᖅᑭᒃᑕᐅᖕᒪᑦ. ᑕᐃᒪ 

ᑲᔪᓯᑐᐃᓐᓇᓕᖅᑕ. ᑐᒡᓕᐊᓂᒃ ᐃᓚᒋᐊᕈᑦ 

ᐊᐱᖅᑯᑎᒧᑦ, ᑰᓕ. 

 

ᑰᓕ (ᑐᓵᔨᑎᒍᑦ): ᐅᖃᖅᑏ, ᑕᐃᒪ 

ᑎᑎᕋᖅᓯᒪᓂᐊᖅᑐᖅ, ᓂᐱᓕᐅᖅᓯᒪᓂᐊᖅᑐᖅ 

ᐅᖃᐅᓯᖃᖅᑲᐅᖏᓐᓇᒪ ᑖᒃᑯᓂᖓ 

ᐃᑲᔪᖅᑐᐃᖕᒪᖔᑦ ᐅᖃᐅᓯᕆᖅᑲᐅᒐᒃᑯ 

ᐊᑐᐊᒐᐅᓂᐊᖅᑐᓂᒃ ᓂᕈᐊᖅᑕᐅᓇᓱᐊᓕᕈᑦᑕ. 

ᑕᐃᒪᓐᓇ ᐊᑐᐊᒐᕐᒥᒃ ᐃᑲᔪᖅᑐᐃᔪᓐᓇᔾᔮᖏᓐᓇᑦᑕ 

2014-ᒥ ᐊᑭᑦᑐᕆᐊᕐᓂᐊᖅᐸᑕ. ᒥᓂᔅᑕᐅᔪᓄᑦ 

ᐊᑭᑦᑐᕆᐊᖅᑎᑕᐅᓂᐊᕐᒪᑕ ᑖᓐᓇ 

ᓇᓗᓇᖅᑲᐅᖏᑦᑐᖅ.  

 

ᑕᐃᒪ ᐅᖃᐅᓯᕆᒍᒪᔭᕋ, ᐅᖃᖅᑎᑦᑎᔩ, ᐱᒻᒪᕆᐅᖕᒪᑦ 

ᑕᒪᒃᑯᐊ ᖃᐅᒻᒪᖅᑯᑎᓄᑦ ᐊᑭᑦᑐᕆᐊᕈᑕᐅᓂᐊᖅᑐᑦ 

2014-ᒥ ᒪᓕᒐᓕᐅᖅᑎᓄᑦ ᓄᑖᓄᑦ 

ᑲᒪᒋᔭᐅᒋᐊᖃᕐᓂᐊᕐᒪᑦ. ᒥᓂᔅᑐ ᑕᐃᒪ 

ᐃᓱᒪᒃᓴᖅᓯᐅᕈᓐᓇᖅᐹ ᓂᕈᐊᕈᑎᒋᓂᐊᖅᑕᖏᑦ 

ᑕᒪᓐᓇ ᑲᔪᓯᑎᑕᐅᓂᐊᖅᑎᓪᓗᒍ 

ᐊᑭᑦᑐᕆᐊᖅᑎᑦᓯᓂᖅ 2014-ᒧᑦ. ᑕᐃᒪ 

ᕿᐱᓗᑦᓯᐊᒻᒪᕆᒡᓗᑎᓪᓕᑭᐊᖅ ᒫᓐᓇ ᐱᒃᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᖁᓪᓕᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᒃᑯᑦ 

ᑭᖑᕙᑦᑎᑦᑎᒋᐊᖅᓯᒍᒪᖕᒪᑕ 

ᐊᑭᑦᑐᕆᐊᕈᑕᐅᓂᐊᖅᑐᓂᒃ ᑭᓯᐊᓂ 2014-

ᖑᓕᖅᐸᑦ. ᐱᒻᒪᕆᐅᖕᒪᑦ ᐃᑲᔪᖅᑐᕆᐊᖃᕋᑦᑎᒍ 

ᑖᒃᑯᐊ ᓇᖕᒥᓂᖅ, ᓇᖕᒥᓂᖃᖅᑐᓪᓗ ᐊᒻᒪᓗ 

ᓇᖕᒥᓂᖅ ᐃᒡᓗᖃᖅᑐᓪᓗ. ᑭᖑᕙᕆᐊᖅᑎᓪᓗᒍ 

ᑕᒪᓐᓇ ᐱᓕᕆᐊᕆᔪᓐᓇᕐᓂᐊᕋᑦᑎᒍ ᑕᒪᒃᑯᐊ 

ᐊᔾᔨᒌᖏᑦᑐᑦ ᑕᖅᑳᓂ.  

 

ᐊᒻᒪᓗᒃᑕᐅᖅ ᐃᖢᐃᓪᓕᐅᕈᑕᐅᖏᓐᓂᖅᓴᐅᓂᐊᕐᒪᑦ 

ᓄᓇᕗᒥᐅᑕᐅᔪᓄᑦ ᐊᑭᑦᑐᕆᐊᖅᑕᐅᒃᐸᑕ 

ᖃᐅᒻᒪᖅᑯᑎᓄᑦ ᐊᑭᓕᐅᑎᒋᖃᑦᑕᖅᑕᖏᑦ. 

ᐊᑭᑦᑐᕆᐊᓚᐅᖅᓯᒪᖕᒪᑕᑦᑕᐅᖅ ᑕᐃᔅᓱᒪᓂ ᑖᒃᑯᐊ 

ᓇᖕᒥᓂᖃᖅᑐᑦ ᐃᑲᔪᕈᒪᒐᑦᑎᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ (ᑐᓵᔨᑎᒍᑦ): ᐄ, ᐅᖃᖅᑏ, ᑖᓐᓇ ᒥᓂᔅᑕ 

ᐅᖃᓚᐅᕐᒪᑦ ᖃᑦᓯᑲᓪᓚᖕᓂᒃ ᑕᒪᒃᑯᓂ 

ᕿᒥᕐᕈᔭᐅᔪᓂᒃ ᐱᓕᕆᐊᕆᔭᒥᖕᓄᑦ. ᑖᒃᑯᐊ 

ᑐᑭᓯᔭᒃᑲᐅᒐᓗᐊᖅ ᑭᓯᐊᓂ ᐃᒪᓐᓇ 

ᐃᑲᔪᕈᑎᑕᖃᕐᓂᐊᕐᒪᒡᒎᖅ ᐊᑭᑦᑐᕆᐊᖅᑕᐅᒃᐸᑕ 

ᑕᒪᒃᑯᐊ ᐆᒪᖅᑯᑎᑦ, ᖃᐅᒻᒪᖅᑯᑏᓪᓗ, ᐊᒻᒪᓗ 

ᐅᖅᓱᐊᓗᐃᑦ. ᑭᓇ ᑕᐃᒪ ᓯᕗᓕᖅᑎᒋᔭᐅᓂᐊᖅᐸ 

ᑕᒪᒃᑯᐊ ᕿᒥᕐᕈᔭᐅᓂᖏᓐᓄᑦ ᖃᐅᒻᒪᖅᑯᑎᑦ 

ᐃᑲᔪᕈᑕᐅᓂᐊᖅᑐᑦ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᖁᓪᓕᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᒪ ᑎᒥᐅᓂᐊᖅᑐᑦ 

ᐊᔾᔨᒌᖏᑦᑐᓂ ᐃᖅᑲᓇᐃᔭᕐᕕᖏᓐᓂ ᒐᕙᒪᒃᑯᓐᓂ 

ᖁᓪᓕᒃᑯᓐᓂᒃ ᐱᓕᕆᖃᑎᖃᕐᓂᐊᖅᑐᑦ. ᐅᖃᖅᑏ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑕᐃᒪ ᖃᐅᔨᒪᓂᐊᖅᐳᓯ ᖃᐅᔨᓴᐅᑦ ᑕᑯᒋᐊᕐᓗᒍ 

ᐊᐱᖅᓱᕐᓇᖅ ᐃᓱᓕᒻᒪᑦ. ᑕᐃᒪ ᐱᒋᐊᒃᑲᓐᓂᕐᓗᑕ 

ᑲᑎᒪᔾᔪᑎᒃᓴᑦᑎᓐᓄᑦ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᕐᓄᑦ* 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 011 - 

3(3): ᓄᓇᕗᑦ ᒐᕙᒪᒃᑯᑦ ᐊᑭᓕᐅᑎᖏᑦ 

ᐆᕙᑖᐃᓐᓂᕐᒧᑦ ᑖᕗᓐᖓᓕᒫᖅ, 

ᐃᖅᑲᓇᐃᔭᑲᐃᓐᓇᖅᑐᑦ, 

ᑭᓪᓕᖃᖅᑎᑕᐅᔪᓄᓪᓗ ᐃᖅᑲᓇᐃᔭᖅᑎᓄᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᖁᕕᐊᓱᒃᐳᖓ ᑖᒃᑯᓂᖓ ᑭᐅᔾᔪᑎᖃᕈᓐᓇᕋᒪ 11-

3(3) ᐊᐱᖅᑯᑎᒋᔭᐅᓚᐅᖅᑐᖅ ᒥᔅᑕ ᐃᐊᓕᐊᑦᒧᑦ 

ᑖᒃᑯᐊ ᑮᓇᐅᔭᑦ ᖄᖏᐅᑎᔪᓄᑦ ᐃᖅᑲᓇᐃᔭᕐᓂᕐᒧᑦ 

ᐊᑭᓕᐅᑎᒋᔭᐅᕙᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᒃᑯᐊ ᒪᓕᒐᖅᐳᑦ ᒪᓕᒡᓗᒋᑦ ᑖᓐᓇ 

ᑭᐅᔾᔪᑎᒋᔭᐅᔪᖅ ᑎᑎᕋᖅᑕᐅᓂᐊᖅᐳᖅ 

ᑲᑎᒪᔾᔪᑎᒋᔭᐅᕙᓪᓕᐊᔪᓂᒃ.  

 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

9. ᑭᐅᔾᔪᑏᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10. 

ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑦ ᑐᒃᓯᕋᐅᑕᐅᓚᐅᖅᑐᓄᑦ. 12. 

ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᐃᑦ ᐊᓯᖏᓪᓗ ᐱᔾᔪᑎᒋᓪᓗᒋᑦ. 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑎ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

*ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᑦ ᑭᐅᔾᔪᑎᒃ 

ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 11 - 3(3). 

ᓴᖅᑭᑕᐅᔪᖅ ᑎᑎᖅᑲᒃ 169 - 3(3): ᐊᕐᕌᒍᑕᒫᑦ 

ᐅᓂᒃᑳᖅ ᐊᑐᐃᓐᓇᖃᓐᓂᕐᒧᑦ 

ᑐᑭᓯᒋᐊᕈᑎᓂᑦ ᐊᒻᒪ ᓴᐳᔾᔨᓂᕐᒧᑦ 

ᓇᒻᒥᓂᕆᔭᓂᑦ ᐄᐳᕈ 1, 2010-ᒥᒃ ᒫᑦᓯ 

31, 2011-ᒧᑦ (ᐋᕆᐊᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 170 - 3(3): ᓄᓇᕗᑦ 

ᒐᕙᒪᖓᑦ ᑭᐅᔾᔪᑎᖓᑦ 2010-2011 

ᐊᕐᕌᒍᑕᒫᑦ ᐅᓂᒃᑳᖑᔪᒧᑦ ᑐᑭᓯᒋᐊᕈᑎᓄᑦ 

ᓇᒻᒥᓂᕆᔭᓄᓪᓗ ᑲᒥᓴᓇᒧᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔨ. ᒪᕐᕉᖕᓂᒃ ᓴᖅᑭᑎᑦᑎᓂᐊᕋᒪ. 

ᓯᕗᓪᓕᖅᐹᖅ ᐅᖃᖅᑏ, ᑕᐃᒪ ᖁᕕᐊᓱᒃᐳᖓ 

ᓴᖅᑭᑎᑦᑎᒍᓐᓇᕋᒪ ᐊᕐᕌᒍᑕᒫᖅᓯᐅᑎ 

ᑐᑭᓯᒋᐊᕈᑎᒃᓴᐃᓪᓗ ᒐᕙᒪᒃᑯᓐᓂ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐊᐃᐳᕈᓪ 1, 

2011-ᒧᑦ ᐊᒻᒪᓗ ᑖᓐᓇ ᐱᖃᑖ ᓴᖅᑭᓐᓂᐊᕐᒥᔭᕋ. 

ᖁᕕᐊᓱᒃᐳᖓ ᓴᖅᑭᑎᑦᑎᒍᓐᓇᕋᒪ ᓄᓇᕗᑦ 

ᒐᕙᒪᒃᑯᖏᑕ ᑭᐅᔾᔪᑎᒋᔭᖏᓐᓂ 2010-2011 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᖏᓐᓂ ᑖᒃᑯᐊ 

ᑐᑭᓯᒋᐊᕈᑎᒃᓴᐃᑦ ᒐᕙᒪᒃᑯᓐᓂ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᖁᑦᑎᒃᑐᒥ 

ᒪᓕᒐᓕᐅᖅ, ᒥᔅᑕ ᐃᐊᓕᐊᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 171 - 3(3): 

ᕿᒥᕐᕈᔭᐅᓂᕆᔭᒥᓃᑦ ᐃᒻᒥᓃᕈᑕᐅᔪᓂᑦ ᐊᒻᒪ 

ᐋᓐᓂᐊᕐᕕᓕᐊᕈᑕᐅᔪᓂᑦ ᐃᒻᒥᓃᕋᓱᓐᓂᕐᒧᑦ 

ᓇᐃᐋᒍᐊᒥᐅᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᖅᑲᐅᒐᒪ ᐅᖃᐅᓯᒃᑯᑦ ᐅᖃᐅᓯᕆᓚᐅᖅᑕᒃᑲ 

ᒪᓕᓪᓗᒋᑦ ᐃᒃᐸᒃᓴᖅ ᓴᖅᑭᑎᑦᑎᓂᐊᕋᒪ ᑖᒃᑯᓂᖓ 

ᐱᓕᕆᐊᕆᔭᐅᒋᐊᖃᖅᑐᓂᒃ ᑕᒫᓂ 

ᐃᒻᒥᓃᖅᑕᐃᓕᒪᓂᕐᒧᑦ ᓄᓇᕗᒻᒥ ᐱᔾᔪᑎᖃᖅᑐᓂᒃ 

ᐊᒻᒪᓗ ᐅᖃᓕᒫᓕᐅᖅᑕᐅᓯᒪᔪᑦ ᑖᒃᑯᐊ Niagara-ᒥ. 

ᑕᒪᒃᑯᐊ ᐋᓐᓂᐊᕐᕕᓕᐊᖃᑦᑕᖅᑐᑦ 

ᐃᒻᒥᓃᕋᓱᐊᖅᓯᒪᓂᑯᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᓂᒃ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᖏᓕᖓᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕆᐊᓕᖕᓂᖅ ᒪᓕᒐᒃᓴᓂᑦ ᐊᓯᖏᓂᒡᓗ 

ᐅᖃᐅᓯᖃᕐᓂᐊᕐᓗᓂ, ᒪᓕᒐᒃᓴᐃᑦ 21, 24, 25, 

26, 27, ᐊᒻᒪᓗ 34. ᒥᔅᑕ ᐃᓄᒃ ᐃᒃᓯᕙᐅᑕᐅᓗᓂ.  

 

ᑖᒃᑯᐊ ᐱᔪᓐᓇᕐᓂᕆᔭᖅᐳᑦ ᒪᓕᒡᓗᒋᑦ ᐅᕙᓐᓄᑦ 

ᐱᖁᔨᕗᖔᖅ 22-3(3) ᑲᑎᒪᐃᓐᓇᕐᓂᐊᖅᐳᒍᑦ 

ᑭᓯᐊᓂ ᐱᐊᓂᒃᓯᒪᓕᕈᑦᑕ ᐊᒻᒪᓗ 

ᐱᒋᐊᒃᑲᓐᓂᓚᐅᖏᓂᑦᑎᓐᓂ 

ᑲᑎᒪᓂᕆᓂᐊᖅᑕᑦᑎᓐᓂᒃ ᑕᐃᒪ ᖃᐃᖅᑯᔭᐅᓯᒪᒐᑦᑕ 

ᒥᓂᔅᑕᒥᒃ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᑖᒃᑯᐊ ᓚᐃᓯᓐᓰᑦ ᒥᒃᓵᓄᑦ 

ᖃᐅᔨᒃᑲᐃᒍᑎᖃᕐᓂᐊᕐᒪᑦ ᑕᑯᑎᑦᓯᓂᐊᕐᒪᑦ. 30 

ᒥᓂᔅᓯᒥᒃ ᓄᖅᑲᖓᓚᐅᐱᓪᓚᒃᑕ. 

 

ᐃᖅᓱᒃᑏ.  

 

>>ᓄᖅᑲᖓᑲᐃᓐᓇᖅᑐᑦ 15:18ᒥ ᑲᔪᓯᒃᑲᓂᖅᑐᑎᓪᓗ 

15:52ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. 

ᒫᓐᓇ ᑲᔪᓯᒋᐊᓐᓂᐊᖅᑎᓪᓗᑕ ᑲᑎᒪᔨᑐᐃᓐᓇᐅᓂᕐᒧᑦ 

ᐱᒋᐊᓐᖏᓂᑦᑎᓐᓂ ᒥᔅᑕ ᑕᑉᑑᓇ 

ᖁᔭᓐᓇᒦᕈᒪᓪᓗᑎᒃ ᑕᐃᒃᑯᓂᖓ ᓇᓗᓇᐃᒃᑯᑕᕐᓂᒃ 

ᓄᓇᒃᑰᕈᑎᒧᑦ ᓄᑖᓂᒃ ᖃᐃᑦᑎᕋᑖᕋᑦᑎᒍ, 

ᖁᔭᓐᓇᒦᒃ. ᐅᑯᐊ ᒫᓐᓇ ᑲᑎᒪᔨᑐᐃᓐᓇᐅᑎᓪᓗᑕ 

ᐱᓕᕆᐊᕆᓂᐊᕋᑦᑎᒍ ᐅᓪᓗᒥ ᐱᓕᐊᕆᔭᒃᓴᕆᕋᑦᑎᒍ 

ᒪᓕᒐᒃᓴᐃᑦ 21, 24, 25, 27, ᐊᒻᒪᓗ 34. ᑲᑎᒪᔨ 

ᖃᓄᐃᑦᓱᒪᕙᑦ? ᒥᔅᑕ ᓂᖏᐅᖓᑦ. 

 

ᓂᖏᐅᖓᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᑲᔪᓯᔪᒪᔪᖓ. ᒪᓕᒐᒃᓴᖅ 24 ᑮᓇᐅᔾᔭᒃᓴᐅᑎᖏᑦ 

ᐱᕙᓪᓕᐊᑎᑦᑎᔨᑦ ᐊᒻᒪ ᐃᖏᕐᑉᕋᔾᔪᑎᓕᕆᔨᒃᑯᑦ, 

ᐊᒻᒪ ᑭᖑᓂᖓᒍᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, 

ᐃᖅᑲᖅᑐᐃᔪᓕᕆᔨᒃᑯᑦ, ᐊᒻᒪ ᓄᓇᕗᒻᒥ 

ᓯᓚᑦᑐᓴᕐᕕᒃᑯᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᑦ. ᒫᓐᓇ 

ᐊᖏᖃᑎᒌᒃᐱᑖ ᑲᔪᓯᔪᒪᓪᓗᑕ ᑖᒃᑯᓄᖓ ᐃᑉᐸᒃᓴᖅ 

ᐱᓕᕆᐊᕆᓚᐅᖅᑕᑦᑎᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᐊᖏᓐᓂᒃ. ᐊᖏᖅᐱᑖ? 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᐃᑉᐸᒃᓴᖅ ᒥᓂᑕ ᑕᑉᑑᓇ 

ᐅᖃᓪᓚᒌᓚᐅᕐᒪᑦ ᒪᑐᐃᕈᑎᒥᓂᒃ ᐊᒻᒪᓗ 

ᑲᑎᒪᔨᕋᓛᑦ ᐃᒃᓯᕙᐅᑕᕆᔭᖓᑦ ᒥᔅᑕ ᕋᒻᐴᑦ 

ᐅᖃᓪᓚᒌᓚᐅᕐᒪᑦ. ᐊᐱᕆᔪᒪᔪᖓ ᒥᓂᔅᑕ ᑕᑉᑑᓇ 

ᐃᖅᑲᓇᐃᔭᖅᑎᖕᓂᒃ 

ᐊᐱᖅᓱᖅᑕᐅᕕᖕᒧᐊᖃᑎᖃᕈᒪᕕᑦ? ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ, 

ᐃᒃᓯᕙᐅᑕᖅ. 

 

ᐅᖃᖅᑎ: ᑲᑎᒪᔨᑐᐃᓐᓇᐃᑦ ᐊᖏᖅᐱᓯ ᑖᓐᓇ 

ᐊᐱᖅᓱᖅᑕᐅᕕᖕᒨᖁᓪᓗ?.  

 

ᑲᑎᒪᔨᑦ: ᐊᖏᖅᑐ ᐃᓚᖏᑦ 

 

ᐅᖃᖅᑎ: ᖁᔭᓐᓇᒦᒃ, ᐃᖅᓱᖅᑎ 

ᐃᖅᑲᓇᐃᔭᖅᑎᖏᑦ ᐃᖏᑎᑲᐃᓐᓇᒃᑭᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐃᖅᓱᒃᑏ. ᒥᓂᔅᑕ ᑕᑉᑑᓇ, 

ᑎᑎᕋᖅᓯᒪᓂᐊᕐᒪᑦ ᓇᓗᓇᐃᖅᓯᒪᓂᐊᕐᒪᓪᓗ ᑖᒃᑯᐊ 

ᐊᐱᖅᓱᖅᑕᐅᕕᖕᒦᖃᑏᒃᑭᒃ ᑭᒃᑯᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ. 

 

ᐊᖓᔪᖅᑳᖅ ᐱᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᑕᓕᖅᐱᓐᓂ ᑖᓐᔭ ᕗᐃᓐᒥᐅᓪ, 

ᑐᑭᒧᐊᒃᑎᑦᑎᔨ ᑮᓇᐅᔭᓕᕆᔨᒃᑯᓐᓄᑦ, ᐊᒻᒪᓗ 

ᓴᐅᒥᓐᓂ, ᐸᑉ ᓛᖕ, ᑐᖓᓕᕆᔭᕋ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ, 

ᑐᓐᖓᓱᒋᑦᑎᒃ. ᐃᑉᐸᒃᓴᖅ 

ᐅᖃᐅᓯᑐᐃᓐᓇᐅᓚᐅᖅᑐᓄᑦ ᒥᓂᔅᑑᑉ 

ᒪᑐᐃᖅᓯᔾᔪᑎᒋᓚᐅᖅᑕᖓᓄᑦ 

ᐅᖃᐅᓯᒃᓴᖃᖅᑐᖃᖅᐹ? ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᐃᓐᓅᖓᔪᓄᑦ 

ᐅᖃᐅᓯᖃᕈᓐᓇᖅᑰᕋᒪ, ᑐᑭᓯᐅᒪᓇᑦᑎᐊᕐᓂᐊᕐᒪᑦ 

ᑕᒪᐃᓐᓅᖓᔪᓄᑦ ᐅᖃᐅᓯᒃᓴᑦ, ᐃᒻᒪᖄ 10 

ᒥᓂᑦᓯᖃᖅᑑᓪᓗᐊᖅᑰᖅᖢᖓᓗ. 

ᑐᑭᓯᐅᒪᑦᑎᐊᕐᓂᐊᕋᑦᑕ, ᑕᐃᒪᓐᓇᐃᑉᐳᖔ? 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᑕᐃᒪᓐᓇ 

ᑐᑭᓯᐅᒪᑦᑎᐊᖅᐳᑎᑦ. ᑲᔪᓯᒍᒪᒍᕕᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐅᓂᒃᑳᖅᑕᐅᖃᑦᑕᕐᒪᑕ ᖃᓄᖅ ᖃᔅᓯᓂ 

ᒥᓂᑦᓯᖃᕐᒪᖔᑕ, ᑖᒃᑯᓄᖓ ᑕᒪᐃᓐᓄᑦ 

ᐅᖃᐅᓯᑐᐃᓐᓇᐅᓚᖓᔪᑦ ᐅᖃᐅᓯᕆᔭᒃᑲ. ᖁᔭᓐᓇᒦᒃ 

ᒥᓂᔅᑕ ᑕᒪᐅᓐᖓᕈᓐᓇᕋᕕᑦ ᐊᒻᒪ ᑖᒃᑯᐊ 

ᐃᖅᑲᓇᐃᔭᖅᑎᑎᑦ. 

 

ᐊᒻᒪᓗ ᖃᐅᔨᒪᓪᓗᖓ ᑖᓐᓇ ᐱᓕᕆᕝᕕᒋᔭᐃᑦ 

ᐱᒻᒪᕆᐊᓘᖕᒪᑦ, ᐃᓄᖕᓄᑦ ᓄᓇᓕᖕᓄᓪᓗ 

ᓇᓂᑐᐃᓐᓇᖅ ᐱᓇᓱᐊᖃᑦᑕᖅᑐᓄᑦ, 

ᑲᔪᖏᖅᓴᐃᓂᕐᒧᑦ ᐱᔅᓇᓯᖃᖅᑎᐅᔪᓄᓪᓗ 

ᐅᐱᒋᔭᐅᓪᓚᕆᒃᖢᓂ ᐱᕙᓪᓕᐊᔪᓕᕆᔨᒃᑯᑦ. 

ᑕᐃᒪᐃᖁᓪᓚᕆᒃᖢᑎᒡᓗ, ᐊᒻᒪᓗ 

ᒥᓂᔅᑐᓐᖑᖅᑎᓪᓗᑎᑦ ᐃᖏᕐᕋᑦᓯᐊᕐᒪᑕ ᑖᒃᑯᐊ 

ᐋᖅᑭᒃᐸᓪᓕᐊᔪᑦ. 

 

ᐅᖃᕈᒪᓪᓗᖓ, ᑐᓐᖓᕕᐅᖃᑕᐅᓪᓚᕆᖕᒪᑦ ᑖᓐᓇ 

ᐱᓕᕆᕝᕕᒋᔭᐃᑦ ᐊᒥᓱᓄᑦ ᓄᓇᓕᖕᓄᑦ ᐊᒻᒪᓗ 

ᑖᒃᑯᐊ ᐱᓕᕆᐊᕆᔭᓯ ᑕᒪᑐᒧᖓ 

ᐊᒃᖢᐃᓕᕚᓪᓕᕋᓱᖕᓂᐅᑉ ᐊᒻᒪ 

ᑳᓗᐊᖃᑦᑕᖅᑕᐃᓕᓂᐅᑉ ᒥᒃᓵᓄᑦ ᑕᐃᒃᑯᐊ 

ᐅᖃᐅᓯᕆᖃᑦᑕᖅᑕᑎᑦ ᓂᕆᐅᒋᔭᐅᓪᓚᕆᖕᒪᑕ 

ᓄᓇᕘᒥᐅᓄᑦ. 

 

ᑖᓐᓇ ᒥᓂᔅᑐ ᖃᐅᔨᒪᖁᓪᓚᕆᒃᖢᑎᑦ, ᐊᒻᒪᓗ 

ᐃᑲᔪᖅᑐᖅᖢᑎᑦ ᑕᒪᑐᒧᖓ. ᐆᒥᖓᓕ ᐊᒻᒪ 

ᑎᖕᒥᓲᓕᕆᓂᐅᑉ ᑕᐃᒃᑯᐊ 

ᐅᖃᐅᑕᐅᖃᑦᑕᖅᓯᒪᓪᓗᑎᒃ ᑕᒡᕙᓂ 

ᒪᑐᐃᕆᐊᕈᑎᒃᑯᑦ ᐅᖃᐅᓯᒃᑯᑦ, ᑕᒪᓐᓇ ᖃᖓᑕᓲᖅ 

ᐃᖏᕐᕋᔾᔪᑎᑐᐊᕆᓪᓚᕆᒃᑖᓗᒋᒐᑦᑎᒍᑦ. 

 

ᖃᓄᒃᑲᓐᓂᐊᓗᒃ ᐋᖅᑭᒐᔭᕐᒪᖔᑦ ᐃᓚᖓᓂᑦ 

ᐃᓱᒪᒃᓴᖅᓯᐅᕐᓇᖅᖢᓂ, ᐊᑭᑐᔪᓪᓚᕆᐊᓘᓪᓗᓂ 

ᖃᖓᑕᓂᖅ ᐊᒻᒪ 

ᐊᑭᑦᑐᖅᐸᓪᓕᐊᖏᓐᓇᐅᔭᓪᓚᕆᒃᖢᓂ 

ᓄᓇᕘᒻᒥᐅᖁᑎᕗᑦ ᓇᒡᓕᖕᓇᖃᑦᑕᖅᑐᑦ 

ᐃᖏᕐᕋᔾᔪᑎᓄᑦ ᐊᒃᓱᕉᓴᒃᑎᓪᓗᒋᑦ. ᐃᓛᓐᓂᒃᑯᑦ 

ᑐᐊᕕᕐᓇᖅᑐᒥᒃ ᐃᖏᕐᕋᔭᕆᐊᖃᓕᓲᖑᓪᓗᑎᒃ. 

 

ᑕᐃᒃᑯᐊ ᐃᑲᔪᖃᑦᑕᖅᑐᑦ 

ᖁᔭᓐᓇᒦᖃᑕᐅᔪᒪᓪᓚᕆᒃᑕᒃᑲ 

ᐱᕙᓪᓕᐊᔪᓕᕆᔨᒃᑯᑐᐊᖑᓐᖏᑦᑐᖅ, ᐃᓛᓐᓂᑦ 

ᕿᒃᓵᖅᑐᖃᓕᕌᖓ ᑕᐃᒃᑯᐊ ᑲᑐᔾᔨᖃᑎᒌᓪᓘᓐᓃᑦ 

ᐃᓚᖏᑦ ᑮᓇᐅᔭᓂᒃ ᓴᖅᑭᑦᑎᓇᓱᓕᓲᖑᓪᓗᑎᒃ. 

ᐊᒻᒪᓗ ᐱᕈᖅᓴᐃᓇᓱᐊᖅᑐᑦ ᑮᓇᐅᔭᓂᒃ 

ᒪᑯᐊᖑᖃᑦᑕᖅᑐᑦ, ᓄᓇᕘᒥᐅᑦ 

ᐊᒥᓱᐊᓘᖏᒃᑲᓗᐊᖅᑎᓪᓗᑕ 

ᐱᓇᓱᕈᓘᔭᓪᓚᕆᖃᑦᑕᕐᒪᑕ. 

 

ᒥᓂᔅᑕ ᐆᒥᖓ ᒪᑐᐃᕆᐊᕈᑎᖏᒍᑦ ᐅᖃᐅᓯᖏᓐᓄᑦ 

ᐅᖃᐅᑎᔪᒪᓪᓗᑎᑦ, ᓄᓇᕘᒥᐅᓄᑦ 

ᑐᓐᖓᕕᒋᔭᐅᓂᕋᖅᑲᐅᒐᒃᑭᑦ, ᑖᓐᓇ 

ᑎᒍᒥᐊᓪᓚᕆᖁᓪᓗᒍ, ᐱᔅᓇᓯᖃᖅᑎᓄᑦ 

ᐱᕙᓪᓕᐊᔾᔪᑎᒃᓴᓄᑦ ᐱᓗᐊᖅᑐᒥᒃ. ᐃᓚᖏᑦ 

ᓄᓇᕘᒥᑦ ᑭᓇᒥᑦᑐᖅ ᐅᖃᖃᑎᖃᓚᐅᕐᓚᖓ 

ᒐᕙᒪᒃᑯᓐᓂᑦ ᐃᓱᖃᑦᑕᕐᒪᑕ. 

 

ᑖᓐᓇ ᐱᔾᔪᑎᒋᓪᓗᒍ ᐅᖃᕈᑎᒋᔭᕋ, ᑕᐃᓐᖓ 

ᐱᓕᕆᐊᕆᖃᑕᐅᒻᒫᕋᖕᓂ ᐊᖏᕈᑎᐊᓛᖅ 24 

ᐊᑐᐊᒐᖓᑦ, NNI policy. ᑖᓐᓇ ᐱᔾᔪᑎᒋᓪᓗᒍ, 

ᕿᒥᕐᕈᔭᐅᓂᒃᓴᖓ ᓂᕆᐅᖃᑕᐅᓂᐊᖅᑐᖓ ᑕᒪᒃᑯᐊ 

ᐱᔅᓇᓯᖃᖅᑎᐅᔪᑦ ᑐᓴᕐᕕᐅᓪᓚᑦᑖᕐᓂᐊᕐᒪᑕ. 

 

ᐊᒻᒪᓗ ᐅᑕᖅᑭᑯᑖᓗᐊᓐᖏᒃᑯᑦᑕ ᐱᐅᓇᔭᖅᑰᖅᖢᓂ, 

ᐅᑭᐅᑦ ᐊᒥᓲᓕᕐᒪᑕ ᑎᑭᐅᑎᓕᕐᒪᑦ 12 ᐊᕐᕌᒍᓄᑦ 

ᓄᓇᕗᑦ ᓴᖅᑭᓚᐅᖅᓯᒪᑎᓪᓗᒍ, ᐃᓛᒃ 13 ᐊᕐᕌᒍᑦ, 

1999-ᒥ ᐱᒋᐊᖅᖢᒍ ᐊᒻᒪ ᑖᓐᓇ 

ᒪᓕᒋᐊᖃᓪᓚᑦᑖᕋᑦᑎᒍᑦ ᑳᓐᑐᕌᑦᑎᓐᓂᐅᑉ ᒥᒃᓵᓄᑦ 

ᐃᖢᐊᖅᓯᒋᐊᕆᐊᖃᕐᒪᑦ ᐊᒻᒪᓗ ᖃᐅᔨᒪᓇᖅᖢᓂ 

ᑖᓐᓇ ᓇᖕᒥᓂᖃᖅᑎᓄᑦ ᐃᑲᔫᑎ ᐊᑐᐊᒐᖓ 

generous-ᒪᕆᐊᓘᖕᒪᑦ. 21 ᐳᓴᓐᒥᒃ 

ᐊᑭᑐᓂᖅᓴᐅᒐᓗᐊᕈᓂ ᐃᓚᓐᖓᕆᐊᕈᓐᓇᕐᒪᑦ 

ᑕᐃᒪᓐᓇᓪᓗᐊᖅ. ᑕᐅᑐᒃᑕᒃᑯᑦ ᐃᕝᕕᑦ ᐱᓕᕆᐊᑦ 

ᑐᓐᖓᕕᐅᒐᕕᑦ. ᑕᐃᒪ ᐅᖃᖅᑲᐅᒐᒪ ᐅᑉᓗᒥ 

ᐊᐱᖅᓱᕐᓇᖅᐸᓪᓕᐊᑎᓪᓗᒍ ᐃᓚᖓᓂ ᓄᓇᕗᑦ 

ᒐᕙᒪᓐ ᓲᕐᓗ ᓵᓐᖓᓂᖅᓴᐅᔮᕆᔭᐅᖃᑦᑕᓕᕐᒪᑦ 

Socialist approach.  

 

ᑐᑭᖃᖅᑐᖅ ᑖᓐᓇ ᓇᓕᐊᖕᓄᑦ 

ᐃᑲᔪᖅᑐᐃᓂᖅᓴᐅᕕᓯ, Socialist control. 

ᕼᐊᒻᓚᒃᑯᑦ ᐱᓕᕆᓂᖅᓴᐅᒋᐊᖃᖅᐹᑦ ᑳᑦᑐᕌᒃᓯᓂᒃ 

ᑐᓂᔭᐅᖃᑦᑕᕐᓗᑎᒃ ᐱᓕᕆᐊᓂᒃ. ᐅᕝᕙᓗ ᐅᕝᕙ 

tender-ᑕᐅᖃᑦᑕᓚᑦᑖᕆᐊᖃᖅᐸᑦ ᐱᓕᕆᐊᑦ 

ᐊᑭᓗᖕᓂᖅᓴᓂᒃ, efficient-ᖑᓂᖅᓴᓂᒃ 

ᓇᓂᓯᖃᑦᑕᕐᓂᐊᕋᑦᓯ. ᐅᕝᕙᓗ ᐅᕝᕙ ᑕᒪᓐᓇ ᖁᔭᓇ 

ᐊᒻᒪ ᓲᕐᓗ ᐊᑕᐅᓯᕐᒧᑦ ᑳᑦᑐᕌᒃ ᐊᒥᓲᓂᖅᓴᐃᑦ 

ᐱᔭᐅᖃᑦᑕᕐᓗᑎᒃ ᓲᕐᓗ ᑯᐊᑉᑯᓐᓄᓪᓘᓐᓃᑦ.  

 

ᑕᒪᓐᓇ ᐅᔾᔨᖅᑐᑦᑎᐊᕆᐊᖃᖅᑰᕐᒪᒍ ED&T 

ᓇᓕᐊᖕᓄᑦ ᐅᕙᒃᑯᓪᓕ ᑲᑎᑐᐃᓐᓇᕆᐊᖃᖅᑰᖅᑐᑦ. 

ᐊᔾᔨᒌᒐᓚᒡᓗᒋᑦ mix-ᖑᓗᑎᒃ, ᐊᑕᐅᓰᓐᓇᖅ 

ᐱᓐᖏᓪᓗᓂ. ᑖᒃᑯᐊ ᓇᑉᐸᖏᓪᓘᓐᓃᑦ 

ᓵᓐᓂᐊᕈᑦᑎᒍ. ᑕᐃᒪ ᐱᐅᓛᖑᔪᖅ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓂᐊᖅᐴᖅᓯᒪᓂᖅ ᐱᐅᓛᖑᔫᒐᓗᐊᖅ. ᑭᓯᐊᓂ 

ᐃᓚᖓᓂ ᐃᓱᒪᒋᐊᖃᖅᑰᖅᑐᒍᑦ ᐃᒡᓗᐃᓐᓈᓗᐊᓄᑦ 

ᓅᓕᕈᑦᑕ ᑖᓐᓇ ᐃᖢᐊᕆᔭᐅᓇᔭᓐᖏᒻᒪᑦ 

ᓄᓇᕗᑦᒥᐅᓂᑦ.  

 

ᑖᓐᓇ ᐱᔾᔪᑎᒋᓪᓗᒍ ᑕᕝᕗᒐ ᐅᖃᖅᐸᕋ ᑭᓯᐊᓂ 

ᐅᓇ ᑐᓴᕐᕕᒋᔪᒪᓂᐊᕋᑦᑎᒋᑦ ᑕᐃᒃᑯᐊ ᑎᖕᒥᓲᑦ 

ᒥᒃᓵᓄᑦ ᓄᓇᕗᑦᒥᐅᑦ ᐃᖏᕐᕋᔾᔪᑎᒐᓚᐃᑦ 

ᖃᓄᐃᓕᒃᑲᓐᓂᕐᓗᑕ ᓯᕗᓂᑦᑎᓐᓂ. 

ᓂᕆᐅᖕᓂᖃᕈᓐᓇᕐᓂᐊᕐᒪᖔᑕ 

ᑐᓴᕈᒪᓪᓚᕆᖕᓂᐊᕋᑦᑕ ᐃᓕᖕᓂᒃ. ᑖᓐᓇ ᑕᕝᕗᖓ 

ᐃᓱᓕᓪᓗᒍ, ᐅᖃᐅᓯᒃᓴᑐᐃᓐᓇᕐᓂᒃ ᓂᓪᓕᖅᐳᖓ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐊᓯᐊᓂᒃ 

ᑕᕝᕗᖓ ᒪᒃᐱᒋᐊᕈᑎᓄᑦ ᐅᓂᒃᑳᕆᓚᐅᖅᑕᖏᓐᓄᑦ 

ᒥᓂᔅᑕ ᑕᑉᑑᓇ ᐅᖃᓪᓚᒍᒪᔪᖃᖅᐹ, 

ᐅᖃᐅᓯᑐᐃᓐᓇᕐᓂᒃ? ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᑐᓐᖓᓱᒋᔅᓯ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᐄ, 

ᑕᒪᓐᓇ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᑕᒪᑐᒪᓂ 

ᐱᕙᓪᓕᐊᑎᑦᑎᕙᓪᓕᐊᓪᓚᕆᖕᓂᖓᓂᒃ 

ᐅᔾᔨᓇᖅᓯᒪᓪᓗᓂᐅᒐᓗᐊᖅ ᑭᓯᐊᓂ ᓱᓕ ᐊᒥᓲᓪᓗᑕ 

ᑭᒡᒐᖅᑐᖅᑐᑎᒍᑦ ᐃᓱᒫᓘᑎᖃᕋᑦᑕ ᐃᓛᒃ 

ᑐᓚᒃᑕᕐᕕᖕᒥᒃ.  

 

ᑖᒃᑯᐊ ᐱᖃᑖ ᑭᒡᒐᖅᑐᖅᑕᒪ ᓴᓂᕋᔭᒃ 

ᐱᓗᐊᓐᖑᐊᖅᑐᒥᒃ. ᑕᐃᒪᓐᓇ 

ᐅᒃᑯᐃᕐᕕᖃᖏᑦᑎᐊᒻᒪᕆᖕᒪᑦ ᑕᒫᓂ ᓯᒡᔭᒃᑯᓪᓗ 

ᐊᒻᒪᓗ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᖃᐅᔨᒪᒐᓗᐊᖅᑐᒐ ᑮᓇᐅᔭᓂᒃ ᑭᓯᐊᓂ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐃᑲᔪᖅᓯᖅᑕᐅᓗᑎᒃ ᑕᒪᒃᑯᓂ 

ᓴᖅᑮᕙᓪᓕᐊᔪᓐᓇᕐᓂᐊᖅᑐᑦ ᓇᓗᓇᖅᑰᔨᓐᖏᒻᒪᑦ. 

ᐊᒻᒪᓗ ᑕᐃᒃᑯᐊ ᖃᐅᔨᓴᖅᑕᐅᓯᒪᔫᒐᓗᐊᑦ 

ᑕᐃᓚᐅᖅᑕᕋᓗᐊᖏᑦ ᑕᐃᒃᑯᐊ ᓄᓇᐃᑦ 

ᒐᕙᒪᑐᖃᒃᑯᓐᓂᒃ ᖃᐅᔨᓴᖅᑕᐅᓯᒪᓂᑯᕕᓃᑦ.  

 

ᐅᓇ ᐃᒃᓯᕙᐅᑖᖅ, ᑖᓐᓇ 

ᕿᒥᕐᕈᔭᐅᒃᑲᓐᓂᕆᐊᖃᕋᓱᒋᓪᓗᒍ. ᑕᒪᒃᑯᐊ ᓲᕐᓗ 

ᑐᓚᒃᑕᕐᕕᒃᑖᖅᑎᑕᐅᔪᓐᓇᕋᔭᖅᑰᔨᖕᒪᑕ ᑭᓯᐊᓂ 

ᑖᓐᓇ ᑮᓇᐅᔭᓕᐅᕈᑕᐅᓂᐊᑐᐊᖅᐸᑦ. ᓲᕐᓗ 

ᐃᖃᓗᐃᓪᓘᓐᓃᑦ ᓂᐅᓯᕕᒃᓴᖓ ᐊᒻᒪᓗ ᐊᓯᖏᑦ. 

ᑭᓯᐊᓂᑦᑕᐅᖅ ᑕᒪᒃᑯᐊ ᐊᖑᓇᓱᒃᑎᓪᓗ ᐃᓛᒃ 

ᐱᓗᐊᖅᑐᒥᒃ ᑖᒃᓱᒧᖓ ᐊᒃᖢᓗᐊᖃᑦᑕᕐᓂᕐᒧᑦ 

ᑐᕌᖓᑎᓪᓗᒋᑦ ᑕᒪᒃᑯᐊ ᐊᖑᓇᓲᑕᐅᕙᑦᑐᓪᓗ 

ᑲᒪᒋᔭᐅᑦᑎᐊᕆᐊᖃᕐᒪᑕ ᐅᒥᐊᑦ ᐱᓗᐊᖅᑐᒥᒃ 

ᐊᒻᒪᓗ ᐊᓯᖏᑦ ᐃᓂᒃᓴᖃᑦᑎᐊᖅᑎᓐᓇᒋᑦ.  

ᑕᒪᒃᑯᐊ ᓲᕐᓗ ᓯᖁᒥᑉᐸᒃᖢᑎᒃ, ᐃᓚᒃ 

ᓱᕋᒃᐸᒃᖢᑎᒡᓗ ᐊᓄᕆᒧᑦ. ᑎᒃᑕᐅᔪᓪᓘᓐᓃᑦ ᑕᒪᒃᑯᐊ 

ᑲᒪᒋᔭᐅᑦᑎᐊᖅᑎᓐᓇᒋᑦ. ᑖᓐᓇ ᐃᒃᓯᕙᐅᑖᖅ 

ᓂᓪᓕᕈᑎᒋᔪᒪᖅᑯᐅᔭᕋ ᑕᒪᑐᒪᓂ 

ᓂᕆᐅᖃᑕᐅᔪᒪᓪᓗᒐ ᑕᒪᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᑖᒃᑯᐊ ᐊᒃᓱᕈᕐᓂᖅᓴᐅᔭᕆᐊᖃᕋᓱᒋᓪᓗᒋᑦ 

ᑕᒪᒃᑯᓄᖓ. ᓲᕐᓗ ᑐᓚᒃᑕᕐᕖᑦ ᐅᕝᕙᓘᓐᓃᑦ 

ᐅᒃᑯᐃᕐᕕᒃᓴᐃᑦ ᐊᐅᔭᒃᑯᑦ ᐱᓗᐊᖅᑐᒥᒃ. 

ᓯᑯᓇᓵᖅᐸᓪᓕᐊᖃᑦᑕᑐᐃᓐᓇᓕᖅᑎᓪᓗᑕ ᑕᒪᑐᒥᖓ 

ᑖᒃᑯᐊ ᐃᓱᒪᒃᓴᖅᓯᐅᕆᐊᖃᕐᓂᐊᕋᓱᒋᓪᓗᒋᑦ 

ᑕᒪᑐᒪᓂ ᐅᖃᐅᓯᕆᕙᕋ. 

ᐊᒃᓱᕉᑕᐅᒃᑲᓐᓂᖃᖅᑑᑎᒋᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐅᖃᖃᑎᒋᕙᒋᑦ. ᒥᓂᔅᑕ ᑕᑉᑑᓇ (ᑐᓵᔨᑎᒎᓕᖅᑐᖅ) 

ᐅᖃᕈᒪᖅᑲᐅᕕᑦ? ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒥᑭᔫᑎᓂᒃ ᑕᒪᒃᑯᐊ ᑐᓚᒃᑕᕐᕖᑦ 

ᐱᔭᕆᑐᖕᒪᑕ. ᒐᕙᒪᑎᑐᖃᒃᑯᓐᓂᒃ 

ᐃᒪᕐᒥᐅᑕᓕᕆᔨᒃᑯᓐᓂ ᐱᓕᕆᖃᑎᖃᕆᐊᖃᕋᔭᕋᑦᑕ 

ᕿᓂᕐᓗᑕ ᖃᓄᖅ ᐋᖅᑭᒃᓱᐃᒍᓐᓇᕐᒪᖔᑕ 

ᑕᒪᒃᑯᓂᖓ ᓄᓇᕗᒻᒥᐅᓂᑦ 

ᐱᖁᑎᕐᔪᐊᕆᔭᐅᒋᐊᓕᖕᓂᒃ ᑐᓚᒃᑕᕐᕕᖃᖅᑐᓂᒃ 

ᑕᒪᒃᑯᓄᖓ.  

 

ᐅᖃᐅᓯᕆᑐᐃᓐᓇᖏᓪᓗᒋᑦ ᐋᑐᕚᒥᐅᑕᐃᑦ 

ᐊᒻᒪᓗᑦᑕᐅᖅ ᐅᔭᕋᒃᑕᕐᓂᐊᕐᕖᑦ ᕿᓂᕐᓂᖃᓕᖅᑐᑦ 

ᐊᒻᒪᓗ ᕿᓂᖅᑏᑦ ᖃᓄᑭᐊᖅ ᑕᕝᕙ ᓄᓇᓕᖕᒥᐅᓄᑦ 

ᐊᑐᕐᓂᖃᖅᑐᑦ ᐋᖅᑭᒍᓐᓇᕐᒪᖔᑦᑎᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᑐᐃᓐᓇᐃᑦ. ᒥᔅ ᐃᐊᓪ.  

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. ᓇᑯᕐᒦᓪᓗ ᒥᓂᔅᑕ. 

ᐃᕝᕕᑦ ᐅᖃᐅᓯᕆᓚᐅᖅᑕᖏᓐᓂ ᑕᕝᕙᓂ 

ᒪᒃᐱᖅᑐᒐᖓᓂ 3, ᑖᒃᑯᐊ 

ᐅᖃᐅᓯᕆᑲᐃᓐᓇᕐᓂᐊᕋᑦᑎᒍ 

ᒪᑭᒪᓂᖑᓂᕋᖅᑕᐅᔪᖅ. ᐅᓇ ᑐᑭᓯᒍᒪᖅᑳᖅᑕᕋ 

ᖃᓄᖅ ᐱᓕᕆᐊᕆᔭᔅᓯᓐᓂᒃ ᑐᑭᖃᓪᓚᕆᒻᒪᖔᑦ 

Poverty-ᖑᓂᕋᖅᑕᐅᔪᖅ ᑲᔪᓯᕙᓪᓕᐊᓂᐊᖅᑎᓪᓗᑕ 

ᑕᖅᑮᓪᓗ ᑖᒃᑯᐊ ᓇᓗᓇᐃᖅᑑᔭᓚᐅᖅᑐᒋᑦ ᐃᒻᒪᖃ 

ᐊᕐᕌᒎᓗᐊᖅ ᐅᖓᑖᓂ ᐱᓕᕆᐊᖑᕙᓪᓕᐊᓂᐊᖅᑐᖅ.  

ᐊᐱᖅᑯᑎᒋᒐᓚᓐᓂᐊᕋᒃᑭᑦ ᑕᕝᕙᓂ ᐃᓗᐊᓃᑦᑐᐃᑦ 

ᒪᑭᒪᓂᖑᓂᕋᖅᑕᐅᔪᖅ ᑐᑭᓯᒋᐊᒃᑲᓂᕐᓂᐊᕋᑦᑎᒍ. 

ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓕᖕᒥᔭᕋ ᐊᐱᖅᓱᖅᑐᖅ. 

ᒪᑭᒪᓂᕐᒥᒃ ᐸᕐᓇᐃᔾᔪᑏᑦ ᑖᓐᓇ ᐊᑐᐊᒐᕆᔭᐅᖕᒪᑦ 

ᑕᑎᒋᔭᑦᑎᓐᓄᑦ ᐅᕙᑦᑎᓐᓄᓪᓗ ᒐᕙᒪᑎᒃᑯᓐᓄᑦ 

ᐱᓕᕆᐊᕆᔭᐅᓂᐊᖅᑐᑦ ᑕᒪᒃᑯᐊ ᐃᓄᐃᑦ 

ᑎᒥᖁᑎᖏᓐᓄᑦ ᐱᓕᕆᖃᑎᖃᖅᖢᑕ 

ᐸᕐᓇᐃᔾᔪᑕᐅᓯᒪᔪᓂᑦ.  

 

ᐅᑯᐊ ᐱᓕᕆᐊᕆᔭᐅᓂᐊᖅᑐᓂᒃ 

ᓇᓗᓇᐃᔭᐃᖃᑦᑕᕐᓂᐊᕋᑦᑕ ᓄᓇᓖᑦ 

ᐱᓕᕆᖃᑎᒋᓗᒋᑦ ᐋᖅᑭᒃᓱᖅᑕᐅᓂᐊᖅᑐᑦ. 

ᐃᓚᐅᒃᐸᑕ ᑕᒪᐃᑕ ᐋᖅᑭᒃᐹᓪᓕᕈᑕᐅᒍᓐᓇᕐᓂᐊᕐᒪᑕ 

ᒐᕙᒪᑎᑐᐊᖑᔾᔮᖏᑦᑐᓄᑦ ᓴᓇᔭᐅᑐᐃᓐᓇᕐᓗᑎᑦ 

ᐱᔾᔮᖏᒻᒪᑕ. ᐸᕐᓇᐃᔾᔪᑎᑎᒍᑦ ᐅᓂᒃᑳᖅᓯᒪᖕᒥᖕᒪᑕ 

ᒪᓕᒐᓕᐅᕈᑕᐅᒍᓐᓇᕐᓂᐊᕐᒪᑕ ᐊᒻᒪᓗᑦᑕᐅᖅ 

ᑖᒃᑯᓄᖓ ᐊᒃᖢᐃᓗᐊᓕᖃᑦᑕᖅᑐᓄᑦ 

ᐊᔪᖅᓴᓗᐊᓕᖃᑦᑕᖅᑐᓄᑦ ᖃᓄᖅ 

ᑮᓇᐅᔭᓕᕆᔾᔪᑎᑎᒍᑦ ᐋᖅᑭᒃᓱᐃᒍᓐᓇᕐᒪᖔᑦᑕ 

ᐋᖅᑭᒃᓱᐃᒍᒪᖕᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᕈᒪᔪᖃᖅᐸ ᓱᓖ? ᒥᔅ ᐃᐊᓪ.  

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᓄᖅᑑᓚᖓᕙᓪᓚᐃᒻᒪᑕ ᐃᓗᓕᖏᑦ. 

ᐱᔭᕇᖅᓯᒪᓕᕐᒪᖔᑕ ᐅᖃᖃᑎᖃᖃᑦᑕᕐᓂᖅ 

ᓄᓇᕗᒻᒥᐅᓂᑦ, ᓯᕗᓪᓕᕐᒥᖃᐃ ᐊᐱᕆᑲᐃᓐᓇᕐᓚᒍ 

ᑲᔪᓯᒃᑲᓂᕐᓂᐊᕐᒪᖔᕐᓘᓐᓃᑦ ᑕᒪᑐᒥᖓ? ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐸᕐᓇᐃᔾᔪᑏᑦ 

ᑕᒪᑉᑕ-ᒥ ᐊᒃᓱᕉᑎᒋᓚᖓᔭᕗᑦ ᑕᒪᑐᒪᓂ ᓄᓇᑦᑎᓐᓂ 

ᐊᔪᖅᓴᓗᐊᖅᑐᓂ ᑲᒪᒐᓱᐊᕈᒪᒐᑦᑕ ᐃᓚᐅᖃᑕᐅᓗᑕ. 

ᑮᓇᐅᔭᓕᕆᔾᔪᑎᒋᓪᓗᒋᑦ ᐃᓚᐅᖃᑕᐅᓗᑕ 

ᐊᔪᖅᓴᓗᐊᖅᑐᓂᒃ ᐱᑕᖃᕈᓐᓃᕋᓱᐊᕈᒪᓪᓗᑕ 

ᓄᓇᕗᒻᒥ.  

 

60%-ᖑᖕᒪᑕ ᐊᔪᖅᓴᓗᐊᖃᑦᑕᖅᑐᑦ ᒪᒃᑯᒃᑐᐃᑦ 

ᐊᒻᒪᓗᑦᑕᐅᖅ ᓄᑕᕋᓛᑦ ᐃᓕᓴᕆᐊᓲᖑᖕᒪᑕ 

ᓂᕆᓚᐅᕐᓇᑎᒡᓘᓐᓃᑦ. ᓇᒻᒥᓂᕐᓗ 

ᐱᓇᓱᐊᒐᖃᐅᖅᑐᑦ ᓄᓇᓕᖕᒥᐅᑦ 

ᐃᓚᐅᑎᑕᐅᒐᓱᐊᕐᓂᐊᖅᑐᑦ. ᐅᖃᐅᔾᔭᐅᖃᑦᑕᕋᑦᑕ 

ᓄᓇᓕᖕᒥᐅᓄᑦ ᐊᔪᖅᓴᓗᐊᖅᑑᓂᕋᐃᖃᑦᑕᖅᖢᑎᑦ 

ᐊᒻᒪᓗᑦᑕᐅᖅ ᐅᔭᕋᖕᓂᐊᖅᑏᑦ 

ᒪᑐᐃᖓᖕᒥᖕᒪᑕᑦᑕᐅᖅ ᖃᓄᖅ 

ᐃᑲᔪᕈᓐᓇᕐᒪᖔᕐᒥᓂᒃ ᐊᔪᖅᓴᓗᐊᖃᑦᑕᖅᑐᓂᑦ 

ᐃᑲᔪᖅᓱᕈᑎᒃᓴᓂ ᐋᖅᑭᒃᓱᐃᒍᓐᓇᕐᒥᔪᑦ 

ᐃᓚᐅᑎᓪᓗᒋᑦ ᑕᒪᐃᑕᓕᒫᖅ ᐃᓚᐅᑎᒐᓱᐊᖅᑕᕗᑦ 

ᐱᔭᕆᐊᑐᓂᐊᖅᑑᒐᓗᐊᖅ ᑲᔪᓯᒐᓱᐊᕐᓂᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅ 

ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑕᐃᒪ ᓯᕗᒧᐊᒃᐸᓪᓕᐊᑎᓪᓗᑕ 

ᑖᔅᓱᒥᖓ ᐊᑐᓕᖅᑎᑕᐅᕙᓪᓕᐊᑎᓪᓗᒍ ᑕᒪᓐᓇ 

ᐊᒃᑐᐃᔾᔫᒥᓕᕈᑕᐅᒐᔭᖅᑐᖅ. ᑖᓐᓇ ᒥᓂᔅᑕ, 

ᐊᐱᕆᒍᒪᒐᒪ ᑖᓐᓇ ᐱᓕᕆᕕᒃᓯ 

ᓴᖅᑭᑦᑎᓚᐅᕐᒪᖔᖅ ᑐᑭᖓᓂ ᑖᑦᓱᒪ 

ᐊᔪᖅᓴᓗᐊᖅᑐᑦ, ᑖᓐᓇ ᑐᑭᖓ ᐊᖏᔪᐊᓘᒍᓐᓇᕐᒪᑦ 

ᐊᔾᔨᒌᓐᖏᑦᑑᒍᓐᓇᕐᒪᑦ. ᑕᐃᒪ 

ᓯᕗᒧᐊᒃᐸᓪᓕᐊᑎᓪᓗᓯ ᑖᒃᑯᐊ ᖃᐅᔨᒪᒐᔭᕋᔅᓯᐅᒃ 

ᑖᒃᑯᐊ ᐊᔾᔨᒌᓐᖏᑦᑐᑦ ᐊᔪᖅᓴᕈᑕᐅᖃᑦᑕᖅᑐᑦ 

ᓄᓇᕗᒻᒥᐅᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. 

ᑖᔅᓱᒪ ᑐᑭᖓ ᐊᖏᔪᐊᓘᖕᒪᑦ 

ᐊᑕᐅᓯᕈᖅᑎᒐᓱᐊᕐᓗᒍ ᐱᔭᕆᐊᑐᖕᒪᑦ, 

ᑐᑭᖃᕈᓐᓇᕐᒪᑦ ᐊᔾᔨᒌᓐᖏᑦᑐᕈᓘᔮᓗᖕᓂᑦ. 

 

ᐃᓘᓐᓇᑲᓴᖏᑎᒍᑦ ᑖᓐᓇ ᐊᑐᕋᓱᐊᖅᑕᕗᑦ. ᑖᒃᑯᐊ 

ᓄᓇᓕᖕᓃᓐᖔᖅᐸᓪᓕᐊᔪᑦ ᐃᒪᓐᓇ 

ᐃᓱᒪᑦᑎᐊᕐᓂᕐᒨᖓᖕᒪᑦ, ᐃᓱᒪᑦᓯᐊᕆᐊᕐᓂᕐᒨᖓᖕᒪᑦ; 

ᐃᓄᒃ ᖃᑕᕐᖑᑎᒌᒡᓘᓐᓃᑦ ᓯᕗᓂᑦᓴᒥᓂᒃ 

ᐋᖅᑭᑦᓯᒍᓐᓇᖏᑉᐸᑕ ᓇᑭᑦ 

ᓂᕆᓂᐊᓕᕋᓗᐊᕐᒪᖔᕐᒥᒃ ᑕᕝᕙ ᓱᒃᑯᑦ ᐊᔪᖅᓴᖅᐳᑦ.  

 

ᐃᒪᓐᓇ ᐃᑲᔫᑎᒍᓐᓇᐃᓕᓪᓗᓂᓗ ᐊᓯᒥᓄᑦ, 

ᓯᕗᓂᑦᓴᒥᓂᓪᓗ ᖃᑕᕐᖑᑎᒥᓂᒡᓗ ᑕᐃᒪ ᑭᓯᐊᓂ 

ᐊᔪᖅᓴᕋᒥ ᑕᐃᒪᐃᑦᑐᒦᑉᐳᖅ. ᐃᒪᓐᓇ ᑖᓐᓇ 

ᑐᑭᖓᓂ ᐊᓯᐊᒍᑦ ᐅᖃᕋᓱᐊᓐᖏᓪᓗᓂ ᑖᓐᓇ 

ᐃᒪᓐᓇ ᑕᐅᑦᑐᖓᓄᑦ ᓲᕐᓗ ᐆᒻᒪᕆᒍᓐᓃᖅᑐᑦ 

ᓱᓪᓗᐊᕈᒪᒍᓐᓃᖅᑐᑦ. 

 

ᐅᒃᐱᕈᓱᒃᑲᒪ ᐅᖃᐅᓯᖅᑕᖃᖅᑑᒐᓗᐊᖅ ᒪᑭᒪᓂᖅ 

ᐸᕐᓇᐅᑎᓂᒃ, ᑭᓯᐊᓂ ᐃᖅᑲᐅᒪᒍᓐᓇᖏᓐᓇᒃᑯ 

ᑕᐃᓐᓇ ᐅᖃᐅᓯᐅᔪᖅ ᑭᓯᐊᓂ ᑖᒃᑯᐊ ᐃᓄᐃᑦ 

ᖃᑕᕐᖑᑎᒌᓪᓘᓐᓃᑦ ᐃᒪᓐᓇ ᓯᕗᓂᑦᓴᒧᑦ 

ᐃᓱᒪᓕᐅᕈᑎᖃᕈᓐᓇᐃᓪᓕᔪᑦ ᐊᔪᖅᓴᕐᓂᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑕᑉᑑᓇ. ᐃᖅᑲᐃᑎᒋᐊᑐᐃᓐᓇᕐᓗᓯ ᒫᓐᓇ ᑖᒃᑯᓄᖓ 

ᒥᓂᔅᑕᐅᑉ ᒪᑐᐃᖅᓯᔾᔪᑎᒋᓚᐅᖅᑕᖏᓐᓄᑦ 

ᐅᖃᐅᓯᒃᓴᖃᕐᒪᖔᔅᓯ. ᑕᒪᒃᑯᐊᓕ ᐃᓗᐊᓃᓐᓂᖅᓴᐃᑦ 

ᐱᕕᖃᕐᓂᐊᕐᒥᒐᔅᓯ ᐊᐱᖅᑯᑎᒋᔪᒪᒍᔅᓯᐅᒃ 

ᑎᑭᑦᑕᕌᖓᑦᑎᒍ ᒪᑉᐱᖅᑐᒐᖓ. ᒥᔅ ᐃᐊᓪ. 

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᖃᐅᓯᕆᔭᖏᓐᓃᒃᑲᒪ ᒪᑉᐱᖅᓯᓂᕆᓚᐅᖅᑕᖓᓄᑦ 

ᒪᑭᒪᓂᖅ-ᓚᓯᒪᒻᒪᑦ ᑕᕝᕙᓂᑦᑕᐅᖅ ᒪᑭᒪᓂᕐᒦᑦᑐᒥᒃ 

ᐅᖃᐅᓯᖃᕐᒥᒻᒪᑕ ᐃᓪᓗᑦᓴᐃᑦ ᒥᑦᓵᓄᑦ 

ᐊᔾᔨᒌᓐᖏᑦᑐᓂᒃ ᖃᓄᖅ 

ᐊᑐᕐᓂᖅᓴᐅᔪᓐᓇᕐᓂᐊᕐᓂᑦᑎᓐᓂ ᓯᕗᓂᔅᓴᑎᓐᓂᑦ 

affordable-ᖑᓂᕋᖅᑕᖅ ᑕᕝᕙᓂ ᖃᓪᓗᓇᐅᔭᕐᓗᒍ.  

 

ᐃᓅᓯᑦᑎᓐᓄᑦ ᐊᑐᖅᐸᓪᓕᐊᓂᐊᕐᒪᑦ ᐊᒻᒪᓗᑦᑕᐅᖅ 

ᖃᓪᓗᓇᐅᔭᑲᐃᓐᓇᕐᓚᖓᐃ. (ᑐᓵᔨᑎᒍᑦ) ᒪᑉᐱᒐᖅ 

7-ᒥ ᑖᒃᑯᓇᓂ ᒪᑭᒪᓂᖅ ᐸᕐᓇᐅᑎᓂᒃ CND-ᒥᑦ 

ᐅᖃᐅᓯᖃᕋᕕᑦ ᐃᒪᓐᓇ ᐊᑭᑐᓗᐊᓐᖏᑦᑐᓂᑦ 

ᐃᓪᓗᖃᖅᑎᑦᑎᒐᔭᕐᓂᕐᒥᒃ ᐊᒻᒪᓗ ᐊᒥᓲᓪᓗᑎᕐ 

ᖃᐅᔨᓴᕆᐊᖃᑦᑕᕐᓂᖅ, ᐅᓂᒃᑳᕈᓐᓇᖅᑮᑦ ᐊᒥᓱᓂᑦ 

ᖃᐅᔨᓴᕐᕕᐅᓗᑎᑦ ᖃᓄᐃᓕᖓᓕᖅᑭᓪᓕ, 

ᓇᒦᓕᖅᑭᓪᓕ ᑕᒪᓐᓇ ᐱᔾᔪᑎᒋᓪᓗᒍ ᖃᓄᖅ 

ᓯᕗᒧᐊᑉᐸᓪᓕᐊᓂᐊᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᑖᒃᑯᐊ ᐃᑲᔪᖅᑎᒋᔭᕗᑦ 

ᐱᖃᑎᒋᔭᕗᑦ ᑲᑐᔾᔨᖃᑎᒌᖑᔪᑦ 

ᐋᔩᖃᑎᒌᖏᓐᓇᖅᑕᕗᑦ,  

ᐅᖃᓕᒪᖃᑎᒌᓐᓇᕋᓱᖕᑕᕗᑦ ᓄᓇᓕᖕᓃᑦᑐᑦ. ᑕᐃᒪ 

ᓱᓕ ᐅᖃᓕᒫᕐᓂᖃᒃᑲᓐᓂᕆᐊᖃᕋᑦᑕ 

ᐊᖏᖃᑎᒌᕆᐊᕐᓗᑕ ᑕᒪᒃᑯᓇᓐᖓ 

ᐅᑲᐃᓪᓕᐅᕈᑎᒋᔭᑦᑎᓐᓂᒃ ᒫᓐᓇᐅᔪᖅ. ᑕᐃᒪ 

ᐸᕐᓇᐅᑎᒋᓛᕋᑦᑎᒍ ᑭᒃᑯᓕᒫᓄᑦ ᐊᖏᕈᑕᐅᔪᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᓯᒃᓴᑐᐃᓐᓇᐃᑦ ᒪᑐᐃᕆᐊᕈᑎᒥᓂᕐᓄᑦ. 

ᐱᑕᖃᖏᑉᐸᑦ ᒫᓐᓇ ᑲᔪᓯᓗᑕ ᑕᕝᕗᖓ K-4 

ᐃᓄᒃᑎᑑᖓᔪᓂ ᕕ-4. ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕝᕕᐅᑉ ᓇᓗᓇᐃᕈᑎᖓ 

ᑎᒥᖁᑖᓄᑦ ᐊᐅᓚᑦᑎᕕᒃ $12,766,000. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᑕᕝᕙᓂ ᐅᖃᖅᓯᒪᖕᒪᑦ ᑖᓐᓇ 

ᓇᓗᓇᐃᔭᖅᓯᒪᑦᓯᐊᕈᒪᓪᓗᒍ ᐊᑐᐊᒐᕐᓂᒃ ᐊᒻᒪ 

ᖃᓂᖃᖅᑎᐅᓂᕐᓄᑦ ᑕᒪᐃᓐᓂᒃ ᓯᕗᓕᐅᕆᓗᓂ 

ᑐᕌᒋᓇᓱᒃᑕᒧᑦ ᐊᑐᐊᒐᐃᑦ ᐱᕙᓪᓕᐊᔭᐅᓂᖏᓐᓂᒃ 

ᑎᒥᐅᔪᒧᑦ ᑐᓴᖅᑐᓕᕆᓂᕐᒧᑦ ᓄᓇᕗᒻᒥ. ᓱᖕᒪᑦ 

ᓄᓇᕗᒻᒥ ᓇᖕᒥᓂᖃᖅᑐᓄᑦ  ᐃᑲᔪᖅᑎᑦ 

ᐊᑐᐊᒐᕐᓂᒃ ᐃᓕᓐᓂᐊᓂᕐᒧᑦ. ᐊᐱᕆᔪᒪᓪᓗᑎᑦ 

ᑕᕝᕙᓂ ᓇᓗᓇᓐᖏᑦᓯᐊᓂᐊᕐᒪᑦ ᑖᑉᓱᒪ ᒥᒃᓵᓄᑦ 

ᐊᐱᖅᓱᕐᓂᐊᕋᒪ, 10 ᒥᓂᑦᖃᖅᑰᖅᖢᖓ. 

ᐅᖓᑖᓅᔾᔮᓐᖏᑦᑐᖓ.  

 

ᑕᐃᒃᑯᐊ ᕿᒥᕐᕈᓂᐊᓐᓂᕋᖅᑕᐅᓚᐅᕐᒪᑕ ᐊᑐᐊᒐᕐᓂᒃ 

ᒥᓂᔅᑕ ᑮᓇᐅᔭᓕᕆᓂᕐᒧᑦ ᐅᖃᖅᖢᓂᒥ. ᑖᓐᓇ 

ᑭᐅᔭᐅᑦᓯᐊᕈᒪᒐᓗᐊᖅᑐᒍᑦ ᖃᓄᖅ 

ᐊᑯᓂᐅᑎᒋᓂᐊᖅᑑᔮᕐᒪᖔᑦ ᖃᐅᔨᒪᓕᖅᑐᓯᖅᑲᐃ 

ᕿᒥᕐᕈᓂᐊᖅᐸᑦ ᕿᒥᕐᕈᔭᐅᓯᒪᓕᖅᑰᖅᖢᓂᐅᒐᓗᐊᖅ 

ᕿᒥᕐᕈᑲᓐᓂᕐᓂᐊᖅᑰᒐᑦᓯᐅᒃ. 

ᑭᒡᓕᖃᕐᓂᒃᓴᕋᓚᖓᓂᖅᑲᐃ ᖃᓄᖅ 

ᐊᑯᓂᐅᑎᒋᓂᐊᕐᒪᖔᑦ ᑐᑭᓕᐅᑎᔭᐅᕈᓐᓇᖅᑭᑦ? 

ᒪᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᕿᒥᕐᕈᕆᕌᖓᑦᑕ 

ᐱᖃᑎᒋᔭᕗᑦ ᐱᖃᑎᒋᓪᓗᒋᑦ 

ᑐᐊᕕᐊᕆᒐᓱᖃᑦᑕᖅᑕᕋᓗᐊᕗᑦ ᑭᓯᐊᓂ 

ᐱᔭᕆᐊᑦᑐᖅᐸᖕᒪᑦ ᐊᖏᖃᑎᒌᓐᖏᑦᑐᖃᓕᕌᖓᑦ. 

ᐱᓕᕆᐊᑦᑎᓐᓂᒃ ᐃᓚᖏᓐᓂᒃ ᐊᑐᐊᒐᕐᓂᒃ. ᑕᐃᒃᑯᐊ 

ᒪᓕᒐᓕᕆᔨᒃᑯᑦ ᐃᑲᔪᖅᐸᒃᑐᑦ ᐅᕙᑦᑎᓐᓂᒃ 

ᒪᓕᒐᑎᒎᖅᑐᓂᒃ. ᑭᓯᐊᓂ ᓄᓇᑖᕈᑎᑎᒍᑦ 24-ᒥ 

ᓇᓗᓇᐃᖅᓯᒪᑦᓯᐊᕐᖓᑦ ᑖᒃᑯᐊ ᑐᑭᒧᐊᕈᑎᐅᒋᐊᓕᑦ.  

 

ᑖᒃᑯᐊ ᐃᓗᐊᓃᑦᑐᑦ ᐃᓚᓕᐅᑎᔭᐅᒋᐊᖃᕐᖓᑕ 

ᐊᖏᖃᑎᒌᓄᑦ ᐃᑲᔪᖅᑎᑎᑦᑎᓐᓄᑦ. ᑕᐃᒫᒃ 

ᐱᕕᑦᓴᖓ ᐃᓱᒪᒋᓪᓗᒍ ᑲᑎᒪᔨ ᖃᐅᔨᒪᖕᒪᑦ ᑕᒪᓐᓇ 

ᑕᐃᒃᑯᐊ ᐃᓚᐅᒍᒪᓯᒪᖕᒪᑕ ᐊᖏᖃᑎᖃᕈᒪᓪᓗᑎᒃ 

ᑕᒪᓐᓇ ᐱᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ: ᐄ, ᖁᔭᓐᓇᒦᒃ. ᑐᑭᓯᑦᑎᐊᖅᖢᒍ NNIᑯᑦ 

ᐱᓕᕆᖃᑎᒋᔭᐅᒋᐊᖃᖅᖢᑎᐅᓂᐊᕐᒪᑦ ᑖᑳᓐᓇ 

ᒥᒃᓵᓄᑦ. ᑖᓐᓇ NNI ᐊᑐᐊᒐᖅ ᓇᓗᓇᐃᑦᓯᐊᕐᓗᒍ 

ᑐᓴᕈᒪᒐᓗᐊᖅᑐᖓ NNI ᐊᑐᐊᒐᖅ ᒫᓐᓇ 

ᑕᐃᒪᓐᓇᐃᑎᓪᓗᒍ ᐃᓛᒃᑰᖅᑐᒥ 24ᒥᒃ ᑕᐃᑲᓐᖓᑦ 

ᒪᓕᒃᐸ? ᐃᒻᒪᖄ ᑖᓐᓇ ᑐᑭᓯᓇᖅᑰᕐᒪᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑖᓐᓇ ᑕᐃᒪ 

ᐃᓛᒃᑰᖅᑐᒥᒃ 24ᒥᒃ ᒪᓕᒃᐸᑦ ᐊᒻᒪᓗ 

ᓇᓗᓇᐃᖅᓯᒪᓕᖅᖢᓂ. ᑕᐃᒃᑯᐊ ᑭᒃᑯᓕᒫᓄᑦ 

ᒪᓂᒪᑎᑕᐅᔪᒃᑕᖃᖅᐸᑦ, ᐅᕝᕙᓘᓐᓃᑦ RRP-ᖑᑉᐸᑦ, 

ᐅᕝᕙᓘᓐᓃᑦ ᐃᓄᓕᕆᔨᒃᑰᑉᐸᑦ, ᐅᕝᕙᓘᓐᓃᑦ 

ᓄᓇᕘᓪᓕᒫᒧᑦ ᑭᒃᑯᓕᒫᓄᑦ ᒪᓂᒪᑎᑕᐅᔪᒃᑕᖃᖅᐸᑦ 

ᐅᐊᓚᑦᓯᒍᑎᑐᐃᓐᓇᐅᖏᒃᖢᓂ 

ᐊᑦᑐᐊᓂᖅᓴᐅᖅᑰᕐᒪᑦ ᑭᒃᑯᓕᒫᓄᑦ ᒪᓂᒪᑎᑕᐅᔪᐃᑦ. 

ᑕᐃᑲᓂ ᓇᓗᓇᐃᖅᓯᒪᓪᓚᓕᕐᒪᑦ 

ᑕᐃᒃᑯᐊᑐᐊᖅᑰᓐᖏᑦᑐᑦ ᓇᒻᒥᓂᖃᖅᑐᑦ 

ᐊᔾᔨᒋᑦᓴᐃᓐᓇᖅᐸᖏᓐᓂᖓ ᓲᕐᓗ 

ᑕᐃᒪᓐᓇᐃᓐᓂᕋᖅᑕᐅᓇᓱᒃᑑᔮᓚᐅᕐᒪᑦ ᐃᓚᖏᑦ 

ᒥᓂᔅᑕᐃᑦ ᐃᒪᓐᓇᐃᓕᒍᒪᔪᖓ. 

ᐊᑐᖅᑕᐅᖃᑦᑕᑦᑎᐊᖅᑑᔮᖏᒥᖕᒪᑦ ᑖᓐᓇ ᐃᑲᔫᑎ, 

ᒐᕙᒪᒃᑯᑦ ᑳᓐᑐᕌᒃᑎᑦᑎᔨᑦ ᐃᖅᑲᓇᐃ.ᕐᕕᐅᔪᓄᑦ? 

ᑖᓐᓇᖃᐃ ᓱᓕᕙ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪᒥᐊᓇᖅ. ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒻᒦᒡᓗ ᐊᐱᕆᔪᖅ. ᑖᓐᓇ 

ᓂᐅᕕᖅᑏᑦ ᑭᒡᒐᖅᑐᕐᓗᒋᑦ ᐅᖃᓕᒪᕈᓐᓇᖏᑦᑐᖓ 

ᑖᒃᑯᐊ ᐊᖏᔫᑎᐅᑎᓪᓗᒋᑦ ᓂᐅᕕᐊᒃᓴᐃᑦ 

ᐊᓯᐊᒎᕆᐊᖃᕐᒪᑕ ᐱᓕᕆᔨᑎᒍᑦ NNI-ᑯᑦ ᑕᐃᒃᑯᐊ 

ᐱᓕᕆᕕᖓᓂ. ᐃᒪᓐᓇ ᐅᑭᐊᒃᓵᖅ 

ᐃᑲᔪᖅᑕᐅᒃᑲᓐᓂᕆᐊᖃᓚᐅᕐᒪᑕ ᑕᐃᒫᒃ ᕿᒥᕐᕈᔨᒥᒃ 

ᑮᓇᐅᔭᓕᕆᓂᕐᒧᑦ ᑕᒪᒃᑯᐊ ᒪᓕᑦᓯᐊᕋᓗᐊᕐᒪᖔᑕ 

ᓄᓇᕗᒻᒥ ᓇᖕᒥᓂᖃᕐᕝᖅᑐᓂᒃ ᐃᑲᔫᑎᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᕗᑦ ᐃᑲᔫᑎᑦ ᖃᓄᐃᓗᐊᓐᖏᑦᑑᒐᓗᐊᑦ ᑭᓯᐊᓂ 

ᐋᖅᑭᒋᐊᕆᐊᖃᑐᐃᓐᓇᖅᑐᒃᓴᐅᔪᑦ. 

ᑕᐃᒪᐃᒋᐊᖃᓚᐅᖅᓯᒪᖕᒪᑦ ᐃᒪᓐᓇ ᓇᓕᒧᒌᒃᑐᒥᒃ 

ᒪᓕᒃᑕᐅᔪᖃᖃᑦᑕᓚᐅᓐᖏᒻᒪᑦ ᑕᐃᒃᑯᐊ 

ᐊᐅᓚᑦᓯᔨᖏᑦ ᑳᑦᑐᕌᑎᑦᑎᔪᑦ ᑖᒃᑯᐊ 

ᕿᒥᕐᕈᓂᖅᓯᒍᑦ ᐅᓂᒃᑳᕈᓐᓇᖅᐲᑦ ᓱᖕᒪᑦ ᑖᒃᑯᐊ 

ᕿᒥᕐᕈᓂᖃᕆᐊᖃᖅᐸᑦ ᑕᒪᑐᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. 

ᑕᒪᓐᓇ ᓯᕗᒧᐊᒃᐸᓪᓕᐊᑎᓪᓗᑕ ᒐᕙᒪᒃᑯᓐᓂ 

ᕿᒥᕐᕈᒋᐊᖃᓲᖑᒐᑦᑕ ᐊᑐᐊᒐᕐᓂᑦ ᑕᐃᒫᒃ 

ᐊᓯᔾᔨᖅᐸᓪᓕᐊᔪᑦ ᐱᔾᔪᑎᒋᓪᓗᒍ ᐊᒻᒪ ᓄᑖᑦ 

ᐱᒋᐊᖅᑎᑕᐅᔪᑦ ᓴᖅᑭᑦᓱᑎᑦ ᑖᒃᑯᐊᓗ 

ᑳᓐᑐᕌᑎᑦᑎᔨᐅᔪᑦ.  

 

ᑕᐃᒫᒃ ᒪᓕᖃᑦᑕᕆᐊᖃᕋᑦᑎᒍ ᑕᒪᒃᑯᐊ 

ᐊᓯᔾᔨᖅᐸᓪᓕᐊᔪᑦ ᐊᒻᒪᓗ ᑕᐃᒪ 

ᐊᓯᔾᔨᖅᐸᓪᓕᐊᑎᓪᓗᒋᑦ ᐊᑐᐊᒐᕗᑦ ᓇᓕᒧᒌᒃᑐᒥᒃ 

ᐋᖅᑭᒃᓯᒪᖁᓪᓗᒋᑦ ᑕᐅᑐᒃᑕᐅᖁᓪᓗᒍᓗ ᑕᐃᒫᒃ 

ᐃᓚᐃᓐᓈᖏᓪᓗᑎᑦ ᒐᕙᒪᒃᑯᑦ 

ᐱᓕᕆᒍᓐᓇᕐᓂᖏᓐᓂ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐃᖏᓐᓇᓲᖑᒐᒪ ᒪᓕᒡᓗᓂ ᓄᓇᕗᒻᒥ 

ᓄᓇᑖᕈᑎᓂᒃ 2, 4 ᑕᐃᓐᓇᒃᓴᑑᖏᑦᑑᒐᓗᐊᖅ 

ᒐᕙᒪᒃᑯᑦ ᒪᓕᒋᐊᖃᖅᑕᖓᑦ. ᐃᓛᒍᑦ 4 

ᖃᐅᔨᒪᔭᐅᖕᒪᑦ ᑭᒃᑯᓕᒫᓄᑦ ᓄᓇᕗᑦ ᒐᕙᒪᖓᑦ 

ᐋᖅᑭᒃᑕᐅᓂᐊᖅᑯᖅ.  

 

ᑕᐃᒫᒃ ᓴᖅᑭᑎᑕᐅᓯᒪᒐᑦᑕ ᓄᓇᕗᒻᒥ ᓄᓇᑖᕈᑎᓂᒃ 

ᑖᓐᓇ ᐃᓚᒋᖕᒪᒍ ᑖᓐᓇ ᐃᓚᖓ 24 

ᐃᓚᒋᑐᐃᓐᓇᕐᒪᒍ ᓇᓗᓇᐃᔭᖅᓯᒪᑦᓯᐊᖅᓱᓂ. ᑖᒃᑯᐊ 

ᐋᖅᑭᒃᓯᒋᐊᖃᕐᖓᑕ ᐊᑐᐊᒐᐅᓂᐊᖅᑐᓂᒃ ᑖᓐᓇ 

ᓇᖕᒥᓂᖃᖅᑐᓂᒃ ᐃᑲᔫᑦ ᐱᔾᔪᑎᒋᓪᓗᒍ. ᓱᖕᒪᓪᓕ 

24 NNI-ᓗ ᓱᓕ ᓱᖕᒪᑦ ᐊᑐᖅᑕᐅᒍᖕᒪᓐᖏᒪᑦ 

ᑕᒪᒃᑯᓄᖓ ᑳᓐᑐᕌᖃᑦᑕᖅᑐᓄᑦ? ᑕᐃᒫᒃ 

ᕿᒥᕐᕈᔭᐅᒐᔭᓐᖏᑦᑑᖅ ᑕᒪᓐᓇ ᑕᐃᒪᐃᑉᐹ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒋᓐᖏᑕᕋ. ᐱᓕᕆᕕᒃᑕᖃᕐᒪᑦ 

ᑖᒃᑯᓂᖓ ᓂᐅᕕᖃᑦᑕᖅᑐᑦ ᑭᒡᒐᖅᑐᖅᓱᒋᑦ 

ᒐᕙᒪᓕᒫᒃᑯᑦ. NNI-ᑐᐃᓐᓇᕐᒧᑦ ᕿᒥᕐᕈᖏᒻᒪᑕ 

ᑖᒃᑯᐊᑦᑕᐅᖅ ᐊᑐᐊᒐᐃᑦ ᕿᒥᕐᕈᐃᓐᓇᓲᖑᖕᒪᑕ 

ᐊᓯᔾᔨᖅᐸᓪᓕᐊᖃᑦᑕᖅᑐᑦ ᒪᓕᒃᓱᒋᑦ ᐃᓕᖅᑯᓯᐅᔪᓪᓗ 

ᐊᓯᔾᔨᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᓇᖕᒥᓂᖃᖅᑐᓄᑦ ᓄᓇᕗᒻᒥ ᐋᖅᑭᒃᑕᐅᖅᐸᑕ 

ᐋᖅᑭᒃᑕᐅᒃᑲᓂᖅᐸᑕ ᐃᓚᖓ 24 ᑖᒃᑯᐊ 

ᐱᓕᕆᐊᕆᔭᐅᒋᐊᖃᖅᑐᑦ. ᒐᕙᒪᒃᑯᑦ ᑎᓕᐅᖅᑕᐅᔪᑦ 

ᐃᒪᓐᓇᐃᓕᐅᕆᐊᖃᖅᐳᑦ ᐃᒪᓐᓇᐃᓕᐅᖅᓯᒪᖕᒪᑦ. 

ᑕᐃᒫ ᑖᒃᑯᐊ ᓇᖕᒥᓂᖅ ᓲᕐᓗ ᓄᓇᕗᒻᒥ ᐃᑲᔫᑎ 

ᑖᓐᓇ ᐊᑐᐊᒐᖅ ᑕᐃᒪᓐᓇ ᐅᖃᐅᓯᕇᓐᓇᕐᓂᐊᕋᒃᑯ 

ᐃᓚᖏᑦ ᐃᖅᑲᓇᐃᔭᕐᕕᒋᔭᐅᔪᑦ ᐃᒪᓐᓇ 

ᒪᓕᖃᑦᑕᕈᒪᔫᔮᖏᒻᒪᑕ ᑕᒪᒃᑯᓂᖓ ᑳᑦᑐᕌᑦᑏᑦ 

ᐊᖏᔪᐊᓗᖕᓂᒃ. ᓱᓕᓇᓱᒋᕕᐅᒃ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᓚᖓ24 

ᒪᓕᒃᑕᐅᒋᐊᖃᖅᑐᖅ. ᑖᒃᑯᐊ ᑎᑎᕋᖅᓯᒪᓂᖏᑦ 

ᐊᑐᐊᒐᖏᑦ ᒪᓕᒃᖢᒋᑦ ᐊᖏᖃᑎᒋᔭᒋᑦ. ᑖᒃᑯᐊ 

ᓄᓇᕗᒦᖔᖅᓯᒪᔪᑦ, ᓄᓇᕗᑖᕈᑕᐅᓯᒪᔪᓃᖅᑐᑦ 

ᒪᓕᒃᑕᐅᒋᐊᖃᕐᒪᑕ. ᐊᓯᖏᓪᓕ ᑖᒃᑯᐊ 

ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᓐᓂ 

ᖃᐅᔨᒪᓐᖏᑦᑕᕋᓗᐊᒃᑲ ᖃᓄᐃᓕᐅᕐᒪᖔᑕ ᑭᓯᐊᓂ 

ᕿᒥᕐᕈᑦᓯᐊᖅᓯᒪᒋᐊᖃᕋᑦᑎᒍ ᒪᓕᒃᑕᐅᑦᑎᐊᕐᓗᑎᒡᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗᑦᑕᐅᖅ 

ᑭᐅᑦᑎᐊᕋᕕᑦ ᖁᔭᓐᓇᒦᖅᐸᒋᑦ. ᑕᐃᒪ 

ᓇᓗᓇᐃᔭᑦᓯᐊᖅᓯᒪᒋᐊᖃᕋᑦᑕ ᐃᓚᖓ 24 ᑖᓐᓇ 

ᒪᓕᒃᑕᐅᒋᐊᖃᓪᓚᑦᑖᖃᑦᑕᕐᒪᑦ. ᑖᒃᑯᐊ 2-ᖓᓃᑦᑐᖅ 

ᐅᖃᓕᒫᕐᓗᒋᑦ ᑕᐃᒪᓐᓇ ᐊᖏᕈᑎᖃᕐᒪᑕ ᑕᒪᓐᓇ 

ᐊᖏᖃᑎᒌᒍᑕᐅᔪᖅ ᑐᓐᖓᕕᒋᔭᐅᔪᒥ ᑲᓇᑕᒥ.  

 

ᑕᐃᒪᓐᓇ ᒪᓕᒃᑕᐅᒋᐊᖃᓪᓚᑦᑖᕐᒪᑦ. ᐊᒻᒪᓗᑦᑕᐅᖅ 

ᓲᕐᓗ ᒪᓕᒃᑕᐅᑦᑎᐊᕐᖏᑉᐸᑦ ᑲᓇᑕᐅᑉ ᓄᓇᕗᑦᓗ 

ᒐᕙᒪᒃᑯᖏᓐᓄᑦ ᑖᓐᓇ ᐊᖏᕈᑕᐅᔪᖅ ᓄᓇᑖᕐᓂᕐᒧᑦ 

ᑖᓐᓇ ᓲᕐᓗ ᑎᒍᓯᖔᕆᐊᖃᖅᑐᖅ. 

ᐱᔪᓐᓇᕐᓂᖃᑦᓯᐊᕋᑦᑕ ᐅᓪᓗᒥᐅᓕᖅᑐᖅ 

ᓄᓇᖃᖅᑳᖅᑐᑐᖃᐅᓪᓗᑕ ᐃᓅᓪᓗᑕ 

ᐱᔪᓐᓇᕐᓂᖃᕋᑦᑕ ᖏᓚᖓ 24-ᒃᑯᑦ.  

 

ᑕᐃᒪ ᖃᓄᖅ ᑖᓐᓇ ᐊᑐᐊᒐᖅ ᑕᒪᐃᓐᓄᑦ 

ᒐᕙᒪᒃᑯᓐᓄᑦ, ᑭᒃᑯᑦ ᐊᑎᓕᐅᖃᑦᑕᖅᐸᑦ ᑖᒃᑯᓂᖓ 

ᐅᓇ ᐃᓚᒋᔭᐅᓕᖅᑐᖅ ᒪᓕᒐᕐᓂ 

ᒪᓕᒃᑕᐅᒋᐊᖃᖅᑐᖅ ᐊᒻᒪ ᐅᕝᕙᓘᓐᓃᑦ 

ᓱᕙᓕᑭᐊᕆᔭᐅᔫᔮᖔᖃᑦᑕᖅᐸ ᐃᒪᓐᓇ ᑕᐃᒪᓐᓇ 

ᑎᓕᐅᕆᖃᑦᑕᖅᐱᓰ ᐃᖅᑲᓇᐃᔭᕐᕕᖏᓐᓄᑦ 

ᒐᕙᒪᒃᑯᑦ ᑖᓐᓇ ᒪᓕᒃᑕᐅᖁᔭᐅᓪᓗᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ ᐊᑐᐊᒐᖃᕐᓗᑎᒃ 

ᒥᓂᔅᑐᓕᒫᓄᑦ ᐊᖏᖅᑕᐅᒋᐊᖃᖃᑦᑕᕐᒪᑕ 

ᕿᒥᕐᕈᑦᓯᐊᖃᑦᑕᖅᑐᑕᓗ ᑕᒪᒃᑯᓂᖓ ᐊᑐᐊᒐᕐᓂᒃ 

ᒐᕙᒪᒃᑯᓃᓕᖅᑎᓪᓗᑕ. ᐊᒻᒪᓗ ᐅᖃᒃᑲᓐᓂᕈᒪᔪᖓ 

ᑕᒪᓐᓇ ᐱᓕᕆᐊᕆᔭᐅᖏᓐᓇᖅᑐᖅ 

ᐋᖅᑭᒃᑕᐅᖃᑦᑕᕆᐊᖃᐃᓐᓇᖃᑦᑕᕐᒪᑦ.  

 

ᑕᐃᒪᓐᓇᐃᑦᑑᖃᑦᑕᕋᑦᑕ ᒐᕙᒪᐅᓪᓗᑕ 

ᐊᓯᔾᔨᖃᑦᑕᕐᒪᑕ ᓱᓇᑐᐃᓐᓇᐃᑦ. ᐱᓕᕆᓂᖅ 

ᑕᒪᒃᑯᐊ ᓇᖕᒥᓂᖃᖅᑐᓕᕆᓂᖅ ᑕᒪᓐᓇ 

ᐊᓯᔾᔨᖃᑦᑕᕐᒪᑦ. ᐊᓯᔾᔨᕆᐊᖃᕐᒥᒐᑦᑎᒍᑦᑕᐅᖅ ᑖᒃᑯᐊ 

ᐊᑐᐊᒐᐃᑦ ᐱᔾᔪᑎᒋᓪᓗᒍ ᑖᒃᑯᐊ ᐊᐅᓚᑦᓯᔩᑦ 

ᑲᑎᒪᔨᖏᑦ ᐃᓱᒪᓕᐅᖅᑎᐅᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᓐᓇ ᑐᑭᓯᔭᕋ 

ᑭᓯᐊᓂ ᑖᓐᓇ ᐊᖏᖃᑎᒌᒍᑕᐅᒋᐊᖃᕐᒪᑦ ᑕᒪᐃᓐᓄᑦ 

ᑖᒃᑯᐊ ᐃᓄᐃᑦ ᓲᕐᓗ ᐱᓕᕆᔨᖏᑦ ᐃᓛᒃ ᐃᓄᐃᑦ 

ᐊᓯᔾᔨᖅᑕᐅᓇᓱᐊᖅᐸᑕ ᑕᒪᒃᑯᐊ ᐊᑐᐊᒐᐃᑦ ᑭᓯᐊᓂ 

ᐊᖏᕈᑎᒋᔭᐅᒋᐊᖃᓲᖑᒻᒪᑕ ᐊᓯᔾᔨᕐᓂᐊᖅᐸᑕ.  

 

ᑖᒃᑯᐊ ᐅᖃᐅᓯᕆᒐᓗᐊᖅᖢᒋᑦ ᐅᖃᐅᓯᖃᕈᒪᔪᖓ 

ᑖᒃᑯᓂᖓ ᐃᓄᐃᑦ ᓇᖕᒥᓂᖁᑎᒋᔭᖏᓐᓂᒃ. ᐃᓛᒃ 

ᐃᓄᐃᑦ ᐱᓕᕆᕝᕕᖏᓐᓂᒃ ᓲᕐᓗ 

ᐅᐃᒪᔮᕈᑎᒋᔭᐅᖃᑦᑕᖅᑰᖕᒪᑕ ᐃᓄᐃᑦ 

ᐱᓕᕆᕝᕕᒋᔭᖏᑦ. ᐃᓄᐃᑦ ᐱᓕᕆᕝᕕᒋᔭᖏᑦ 

ᑕᒪᒃᑯᐊ ᓇᓗᓇᓐᖏᑦᓯᐊᕐᒪᑕ ᒪᓕᒐᒃᓴᖃᑦᑎᐊᖅᖢᓂ 

ᑕᕝᕙᓂ ᐃᓚᖓ 24-ᒥ.  

 

ᑖᒃᑯᐊ ᐱᔾᔪᑎᒋᓪᓗᒋᑦ ᑕᐃᒪᓐᓇ ᐃᓄᖕᓄᑦ 

ᑲᒻᐸᓂᒋᔭᐅᔪᑦ ᓲᕐᓗ ᐃᓄᖕᓄᑦ ᐱᒋᔭᐅᓂᖏᓐᓄᑦ 

ᐅᖃᐅᓯᕆᔭᐅᖃᑦᑕᕐᒪᑕ. ᑭᓯᐊᓂ ᐃᒪᓐᓇ 

ᑎᒃᑯᐊᖅᑕᐅᖃᑦᑕᖏᒻᒪᑕ ᐃᒪᓐᓇ ᑎᖕᒥᓲᓂᒃ 

ᐊᐅᓚᑦᓯᔨᐅᒐᔭᕐᓂᖏᓐᓄᑦ. ᑖᓐᓇ ᑳᑦᑐᕌᒃᑎᐅᔪᖅ 

ᐊᐅᓚᑦᑎᔨ ᑲᒪᒋᔭᖃᑦᓯᐊᕆᐊᖃᖅᖢᓂ.  

 

ᐊᖏᖅᐲᑦ ᐃᓛᓐᓂᒃᑯᑦ ᑖᒃᑯᐊ 

ᐅᐃᒪᔮᕈᑕᐅᖃᑦᑕᕐᒪᑕ ᐃᓄᐃᑦ ᓲᕐᓗ ᐱᖁᑎᒋᔭᖏᑦ. 

ᐃᒪᓐᓇ ᐱᔨᑦᓯᕋᕆᐊᖃᕐᓂᖏᓐᓂᒃ ᑕᒪᒃᑯᐊ 

ᐃᓕᖅᑯᓯᖏᓪᓗ ᓲᕐᓗ ᐱᐅᓂᖏᑦ 

ᐱᐅᖏᓐᓂᖏᓪᓘᓐᓃᑦ. ᐃᓛᒃ, 

ᓇᓗᓇᐃᖅᓯᑦᑎᐊᕈᓐᓇᖅᐲᑦ ᑖᒃᑯᐊ ᐃᓄᐃᑦ 

ᐱᖁᑎᒋᔭᖏᑦ ᓇᖕᒥᓂᖅ ᓄᓇᕗᑦ ᑐᓐᖓᕕᒃᑯᑎᒍᑦ? 

 

ᑕᐃᒪᓐᓇᖃᐃ ᐱᒻᒪᕆᐅᔪᒥᖃᐃ ᐊᐅᓚᑦᑎᒍᓐᓇᖅᐹ 

ᑖᓐᓇ ᑲᒪᒋᔭᐅᔪᓐᓇᑦᑎᐊᕆᐊᖃᕐᒪᑦ 

ᑳᓐᑐᕌᑦᑎᑦᑎᓂᐊᕐᓗᓂ ᑭᒃᑯᐃᓐᓇᕐᓂᑦ. ᓱᓕᕗᖔ 

ᐅᕝᕙᓘᓐᓃᑦ ᐅᐃᒪᔮᖔᖅᐳᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗᒃᑲᓐᓂᖅ, ᑕᐃᒪᓐᓇ 

ᓄᓇᑖᕐᓂᕐᒧᑦ ᐊᔪᓐᖏᑦᑐᐊᓘᓐᖏᓐᓇᒪ. 

ᐅᖃᖅᑲᐅᒐᒪ ᑖᒃᑯᐊ ᒥᓂᔅᑕᐃᑦ ᐊᖏᖅᑎᒋᔭᐅᖕᒪᑕ. 

ᐄ, ᓱᓕᔪᖅ. ᐊᓯᖓᓂᑦ ᑎᒥᐅᔪᒥᑦ ᐱᔾᔪᑎᖃᖅᐸᑕ 

ᓲᕐᓗ ᕿᓂᖃᑦᑕᖅᑐᒍᑦ ᐊᖏᖅᓯᒪᖕᒪᖔᑕ 

ᑕᒪᒃᑯᓂᖓ ᐊᑐᐊᒐᕐᓂᑦ ᐱᓗᐊᖅᑐᒥᑦ ᑖᒃᑯᐊ 

ᓄᓇᕗᒻᒥ ᓇᖕᒥᓂᖃᖅᑐᑦ ᐊᑐᐊᒐᖓᑦ.  

 

ᐃᒪᓐᓇ ᓄᓇᑖᕐᓂᕐᒧᑦ 

ᖃᐅᔨᒪᔪᐊᓘᓐᖏᒃᑲᓗᐊᖅᑐᖓ ᐊᒻᒪᓗ 

ᖃᐅᔨᒪᓗᐊᖅᑐᐊᓘᓐᖏᑦᑐᖓ ᑕᒪᒃᑯᓂᖓ ᐃᓄᐃᑦ 

ᐱᖁᑎᒋᔭᖏᓐᓂᑦ. ᑕᐃᒪᓐᓇ ᑳᓐᑐᕌᑦᑎᓕᕆᔨᒃᑯᑦ 

ᑖᒃᑯᐊ ᐱᓕᕆᖃᑦᑕᕐᒪᑕ ᐆᒃᑑᑎᖃᕈᓐᓇᖅᑐᖓ 

ᑕᒪᒃᑯᓂᖓ ᓄᓇᑦᓯᐊᕐᒥ 

ᑕᐃᒪᓐᓇᐃᑦᑐᖃᓚᐅᖅᓯᒪᖕᒪᑕ 

ᐃᑲᔫᑎᖃᓚᐅᖅᓯᒪᓐᖏᒻᒪᑕᑦᑕᐅᖅ ᑖᓐᓇᑦᑕᐅᖅ 

ᓄᓇᖃᖅᑳᖅᓯᒪᔪᓂᑦ 

ᐱᓕᕆᔨᑖᖅᑳᕆᐊᖃᓲᖑᓪᓗᑎᒃ.  

 

ᐃᒪᓐᓇ ᑕᐃᒪᓐᓇ ᓄᓇᖃᖅᑳᖅᓯᒪᔪᑦ 

ᐃᖅᑲᓇᐃᔭᖅᑎᑖᕆᐊᖃᖅᑐᓰᓛᖅᓯᒪᑐᐃᓐᓇᓚᐅᓐᖏ

ᑦᑐᖅ. ᐃᓕᓐᓂᐊᖅᓯᒪᑐᐊᖅᐸᑕ 

ᑕᐃᒪᓐᓇᐃᓕᐅᕈᓐᓇᖏᓐᓇᑦᑕ ᐃᓱᒪᓕᐅᕐᓂᕐᒧᑦ 

ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᑭᒃᑯᓐᓂᑦ ᑕᐃᒪᓐᓇ 

ᐃᓄᐃᑦ ᓇᖕᒥᓂᕆᔭᖓᓂᑦ ᐱᔾᔪᑎᖃᖅᑐᑎᒃ ᑕᐃᒫᒃ 

ᐱᓕᕆᑎᑦᑎᒑᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓖ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ 

ᐅᐃᒪᔮᕈᑎᒋᔭᐅᔫᔮᖃᑦᑕᕐᒪᑦ ᑕᒪᓐᓇ ᐊᖏᕐᓂᖅ 

ᑕᒪᒃᑯᐊ ᐃᓄᐃᑦ ᓇᖕᒥᓂᖁᑎᒋᔭᖏᑦ. ᐃᓄᐃᑦ ᓲᕐᓗ 

ᐃᓄᓐᓄᑐᐃᓐᓇᖅ ᓇᖕᒥᓂᕆᔭᐅᓂᖏᓐᓄᑦ. ᐊᖏᕈᒻᒥ 

24 ᑖᓐᓇ ᐊᑭᕋᖅᑐᕈᑕᐅᓐᖏᑦᑑᒐᓗᐊᖅ ᑭᓯᐊᓂ 

ᐅᖃᖅᓯᒪᓂᖓ ᒪᓕᒡᓗᒍ ᑎᑎᕋᖅᓯᒪᔪᑦ 

ᑎᑎᕋᖅᓯᒪᑦᑎᐊᕐᒪᑕ.  

 

ᑖᒃᑯᐊ ᓵᑦᑎᓐᓃᑦᑐᑦ ᐊᖏᕈᒻᒥᑦ 24 ᐱᔾᔪᑎᒋᓪᓗᒍ 

ᑖᓐᓇ ᑎᑎᕋᑦᑎᐊᖅᓯᒪᕗᖅ ᒪᓕᒐᒃᓴᑦᑎᐊᕙᐅᕗᕐᓗ. 

ᑖᒃᑯᐊ ᓄᓇᓕᖕᓂ 25-ᓂ ᐃᓄᐃᑦ ᓄᓇᓕᖏᓐᓂᑦ 

ᐃᓚᐅᔪᓐᓇᕐᒪᑕ ᑳᓐᑐᕌᑦᑖᖅᑎᑕᐅᓂᕐᒧᑦ, 

ᐃᓄᕕᐊᓗᒃᑎᑑᓐᖏᑦᑐᖅ ᐊᒻᒪᓗ 

ᒪᑭᕝᕕᒃᑯᑎᑑᓐᖏᑦᑐᖅ ᐅᕙᒍᑦ ᐱᕗᑦ 

ᐱᐅᓂᖅᓴᐅᖕᒪᑦ ᓄᓇᓕᖕᓂᒥᐅᑕᐅᔪᑦ ᐊᐅᓱᐃᑦᑐᕐᒥᑦ 

ᓴᓂᑭᓗᐊᕐᒧᑦ ᑎᑭᓪᓗᒍ ᑕᐃᒪᓐᓇ 

ᐱᔪᓐᓇᕐᓂᖃᖅᑎᑕᐅᖕᒪᑕ ᑳᓐᑐᕌᒃᑖᕋᓱᐊᕐᓂᒧᑦ. 

 

ᐄ, ᑕᐃᒪ ᕿᓂᖅᑐᖓ ᓯᕗᓂᒃᓴᐅᓂᐊᖅᑐᒧᑦ 

ᓂᕆᐅᒃᑐᖓ ᑕᐃᒪ 

ᐃᓕᓐᓂᐊᖅᑎᑕᐅᒍᑕᐅᒋᐊᖃᕐᓂᖓᓄᑦ ᑕᒪᓐᓇ 

ᑳᓐᑐᕌᑦᑖᖅᑎᑦᑎᖃᑦᑕᕈᓯᖅ ᒐᕙᒪᒃᑯᓐᓄᑦ. ᐅᕙᒍᑦ 

ᐅᓂᒃᑳᕐᕕᐅᒋᐊᖃᖅᑐᒍᑦ ᖃᓄᓪᓚᑦᑖᖅ ᓄᓇᕗᒻᒥ 

ᓇᖕᒥᓂᖃᖅᑐᑦ ᐊᑐᐊᒐᖓ ᑖᓐᓇ ᖃᓄᓪᓚᑦᑖᖅ 

ᐱᔾᔪᑎᖃᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐃᓕᓐᓂᐊᖅᑎᑦᑎᓂᐊᕋᑦᑕ 

ᐃᖅᑲᓇᐃᔭᖅᑎᓂᑦ ᑕᐃᒪᓐᓇ ᕿᒥᕐᕈᔭᐅᒃᐸᑦ ᑕᒪᓐᓇ 

ᕿᒥᕐᕈᔭᐅᒋᐊᖃᖅᐸᑦ ᑕᒪᐃᓐᓄᑦ. 

ᐃᓕᓐᓂᐊᖅᑎᑦᑎᓂᕐᓗ ᑕᒪᓐᓇ ᓄᓇᕗᒻᒥ 

ᓇᖕᒥᓂᖃᖅᑐᑦ ᐊᑐᐊᒐᖓ ᐱᔾᔪᑎᒋᓪᓗᒍ. 

ᑐᑭᓯᓂᕐᓗᒃᓯᒪᒍᑕᐅᒃᐸᑦ ᑖᒃᑯᐊ ᒐᕙᒪᒃᑯᑦ 

ᐃᒃᓯᕚᖃᑎᒋᔭᐅᔪᓐᓇᖅᑐᑦ ᕿᒥᕐᕈᔭᐅᑦᑎᐊᕐᓗᑎᒃ 

ᑐᑭᓯᔭᐅᑦᑎᐊᖁᓪᓗᒋᑦ ᑕᒪᒃᑯᐊ ᐊᑐᐊᒐᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᐊᒻᒪᓗ, 

ᒥᔅᑕ ᑕᐹᕐᔪᒃ. 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ, ᑕᕝᕙᓂ ᑎᑎᕋᖅᓯᒪᔪᓃᑦᑐᖅ, 

ᑕᕝᕙᓂ K-4-ᒦᖅᑰᕋᑦᑕ corporate 

management. 2008-09-ᒥ ᐊᐅᓚᔾᔪᑕᐅᔪᒪᔪᓂ 

ᓇᓗᓇᐃᖅᓯᓚᐅᖅᓯᒪᒐᔅᓯ ᑕᒪᒃᑯᐊ ᑮᓇᐅᔭᓕᕆᓂᖅ 

ᐊᒻᒪᓗ ᑮᓇᐅᔭᓕᕆᔩᑦ ᓄᓇᑦᑎᓐᓂ ᑕᒪᓐᓇ 

ᕿᒥᕐᕈᔭᐅᓂᐊᕐᓂᕋᖅᑕᐅᓪᓗᓂ ᓄᓇᓕᕋᓛᓂᑦ 

ᒥᑭᓐᓂᖅᓴᐅᔪᓂᑦ.  

 

ᑕᕝᕙᓂ 2012-15-ᒥ ᑖᓐᓇ 

ᑕᐃᔭᐅᓯᒪᒃᑲᓐᓂᓐᖏᒻᒪᑦ ᓲᕐᓗ ᐅᑯᐊ 

ᐃᓱᒫᓘᑎᒋᒐᑦᑎᒍ, ᐅᕙᖓᓖᓛᒃ ᓂᐅᕕᖅᑎᒃᑯᑎᒍᑦ 

(16:35:07 ᑐᑭᓯᓇᓐᖏᑦᑐᖅ) ᑕᐃᒃᑯᐊ 

ᑮᓇᐅᔭᖅᑐᖅᑐᕕᔨᔪᐊᕌᓘᖕᒪᑕ. ᑕᒪᒃᑯᐊᖃᐃ ᖃᓄᖅ 

ᐸᕐᓇᒃᑕᐅᓲᖑᖕᒪᖔᑕ ᓄᓇᓕᖕᓂ ᑮᓇᐅᔭᓕᕆᔾᔪᑏᑦ 

ᑮᓇᐅᔭᒃᑯᕖᑦ ᐊᓯᖏᓂᓪᓗ. 2008-2009-ᒥ 

ᐱᓕᕆᓂᐊᓐᖑᐊᓚᐅᕋᓗᐊᖅᖢᑎᒃ ᒫᓐᓇ 

ᑲᑕᐃᔭᐅᓯᒪᑐᐃᓐᓇᓕᕐᒪᖔᓪᓘᓐᓃᑦ 

ᑐᑭᓯᐊᓪᓚᓚᐅᕐᓚᒍ ᑕᒪᓐᓇ ᓱᓕ 

ᑲᒪᒋᔭᐅᓇᓱᖕᓂᐊᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᓂᐊᖅᐳᖅ 

ᐊᐱᖅᑯᑎᒋᔭᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ.  

 

ᓛᖕ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐄ, ᑕᐃᒪᓐᓇ 

ᕿᒥᕐᕈᔭᐅᓚᐅᖅᑐᑦ ᑖᒃᑯᐊ ᑮᓇᐅᔭᒃᑯᕕᒃᓴᐃᑦ 

ᐃᖢᐃᓪᓕᐅᕈᑎᖃᓚᐅᖅᖢᑎᒡᓗ 

ᐋᖅᑭᒃᑕᐅᒋᐊᖃᖅᑐᓂᒃ ᐊᒻᒪᓗᑦᑕᐅᖅ ᕿᓚᒥᑯᓗᒃ 

ᑕᒪᓐᓇ 

ᐋᖅᑭᒃᓱᖅᑕᐅᑲᐅᑎᒋᔭᐅᔪᓐᓇᓚᐅᓐᖏᑦᑐᓂᒡᓗ.   

 

ᑖᓐᓇ ᐃᒪᓐᓇ ᖁᕕᐊᒋᓚᐅᖅᑕᕗᑦ 

ᑮᓇᐅᔭᒃᑯᕕᖃᕐᓂᖅ ᐱᔾᔪᑎᒋᓪᓗᒍ ᖁᔭᓐᓇᒦᖅᖢᑕ 

ᐊᑐᖅᑐᐊᕐᕕᒃᑯᑦ ᓄᓇᖃᖅᑳᖅᓯᒪᔪᑦ 

ᑮᓇᐅᔭᒃᑯᕕᓕᕆᔨᑯᖏᓪᓗ ᐃᖃᓗᖕᓂ 

ᐱᑕᖃᓕᖅᖢᓂ ᑕᕝᕙᓂ ᑐᓴᖅᑎᑦᓯᓚᐅᖅᑐᑦ 

ᒪᑐᐃᖅᓯᑲᓐᓂᕐᓂᐊᖅᑐᒍᑦ ᒪᕐᕈᑲᓐᓃᕐᓂᒃ ᓄᓇᕗᒻᒥ 

ᓄᓇᓕᖕᓂ ᓯᕗᓂᒃᓴᐅᓂᐊᖅᑐᒥ.  

 

ᐊᒻᒪᓗ, ᕿᒥᕐᕈᓗᑎᑦ ᑖᒃᑯᓂᖓ ᑕᐃᒪ 

ᐃᓱᒪᒃᓴᖅᓯᐅᕈᑎᖃᖅᓯᒪᔪᑦ ᖃᓄᖅ ᐃᒪᓐᓇ 

ᐊᓯᖏᓐᓄᑦ ᓄᓇᓕᖕᓄᑦ 

ᓴᖅᑭᑎᑦᑎᒃᑲᓐᓂᕈᓐᓇᕋᔭᕐᒪᖔᕐᒥᒃ. 

ᖃᐅᔨᒪᓐᖏᑦᑐᖓ ᖃᓄᐃᓕᐅᓪᓚᕆᖕᓂᐊᕐᒪᖔᑕ. 

ᑕᒪᓐᓇ ᓂᕆᐅᖕᓂᕆᔭᐅᑦᑎᐊᖅᐳᖅ 

ᓂᕆᐅᓇᑦᓯᐊᖅᐳᖅ.  

 

ᓲᕐᓗ ᓯᕗᓂᕐᒨᖅᐸᓪᓕᐊᓂᕐᒧᑦ ᑕᒪᓐᓇ 

ᐋᖅᑭᒍᑕᐅᔪᓐᓇᕐᓂᐊᕐᒪᑦ ᐊᒻᒪᓗᑦᑕᐅᖅ ᐃᒻᒪᖃ 

ᑲᑎᒪᖃᑎᒋᔭᐅᓂᐊᖅᑐᒃᓴᐅᔪᑦ ᑖᒃᑯᐊ ᑯᐊᐸᒃᑯᑦ 

ᐊᒻᒪᓗᑦᑕᐅᖅ ᓂᐅᕕᕐᕖᑦ ᑕᐃᒪᓐᓇ 

ᑲᑎᓐᖓᒍᓐᓇᕋᔭᕐᒪᖔᑕ ᐱᓕᕆᖃᑎᒌᓪᓗᑎᑦ 

ᑕᕝᕙᓂ ᐃᒡᓗᕐᔪᐊᖁᑎᒋᔭᖏᓐᓂ ᐊᒻᒪᓗ ᑕᒪᓐᓇ 

ᓯᕗᓂᒃᓴᐅᓂᐊᖅᑐᒥ ᓂᕆᐅᒋᔭᐅᔪᓐᓇᕐᓂᐊᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐊᒻᒪ ᐃᓛᒃ, ᑐᓴᐅᒪᑎᑕᐅᒍᑦᑕ 

ᑕᒪᑐᒧᖓ ᐱᐅᑦᑎᐊᒻᒪᕆᒃᑐᖅ ᓇᓗᓇᖅᑰᔨᖏᒻᒪᑦ 

ᐊᒻᒪᓗ ᑕᕝᕙᓂ 2011-2014-ᒥ ᐊᑐᕈᒪᔭᔅᓯᓐᓂᒃ, 

ᓇᓗᓇᐃᖅᓯᓚᐅᖅᓯᒪᒐᓗᐊᕋᑦᑎ ᑖᓐᓇ 

Cooperative Association ᒪᓕᒐᕐᔪᐊᖅ ᐊᒻᒪᓗ 

Credit Union ᒪᓕᒐᕐᔪᐊᖅ, ᑖᒃᑯᐊ 

ᐊᓯᔾᔨᖅᑕᐅᔭᕆᐊᒃᓴᖏᓐᓂ.  

 

ᓇᓗᓇᐃᖅᓯᓚᐅᖅᓯᒪᒐᓗᐊᕋᔅᓯ 2011-2014-

ᖑᑎᓪᓗᒍ ᐊᒻᒪᓗ ᓇᓗᓇᖅᑰᔨᖏᒻᒪᑦ ᑖᓐᓇ Credit 

Unions ᒪᓕᒐᕐᔪᐊᖅ ᐋᖅᑭᒋᐊᖅᑕᐅᑐᐊᖅᐸᑦ 

ᑕᕝᕙᓕ ᐃᑲᔫᑎᖃᕕᔾᔪᐊᕈᓐᓇᖅᑐᖅ 

ᓇᓗᓇᐃᖅᑰᔨᓐᖏᑎᐊᒻᒪᕆᒻᒪᑦ ᑕᒪᒃᑯᓄᖓ 

ᐃᓄᓐᓄᑦ ᑕᒪᒃᑯᓂᖓ ᑮᓇᐅᔭᓕᕆᓂᕐᒧᑦ.  

ᐃᒃᓯᕙᐅᑖᖅ, ᑖᓐᓇ ᖃᓄᐃᓕᖓᔭᐅᓕᖅᐸ? 

ᓄᖅᑲᖓᖅᑎᑕᐅᑐᐃᓐᓇᓕᖅᐸ ᕿᒥᕐᕈᔭᐅᕙᓘᓐᓃᑦ? 

ᑖᓐᓇ ᑐᑭᓯᔪᒪᒐᓗᐊᖅᐸᕋ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᐅᔪᖅ ᑖᓐᓇ 

ᐸᕐᓇᐅᑎᒋᔭᐅᓯᒪᔪᓂ ᒪᒃᐱᒐᖅ ᑭᓲᒻᒪᖔᖅ 

ᐅᖃᕈᓐᓇᖅᐹ?  

 

ᐃᒃᓯᕙᐅᑕᖅ: ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᑕᕝᕙᓂᐅᓇ ᐱᑕᖃᓐᖏᒻᒪᑦ ᐊᐱᖅᑯᑎᒋᔭᕋ 

2011-ᒥ 2014-ᖑᑎᓪᓗᒍ 

ᐱᑕᖃᓚᐅᖅᓯᒪᒐᓗᐊᖅᖢᓂ. ᖃᓄᐃᒻᒪᓪᓕ 

ᐱᑕᖃᕈᓐᓃᖅᐸ ᒫᓐᓇ ᑕᕝᕙᓂ ᐊᑐᕈᒪᔭᔅᓯᓐᓂ, ᐅᓇ 

ᐊᐱᖅᑯᑎᒋᓇᓱᒃᑕᕋᓗᐊᕋ. ᑕᕝᕙᓂ ᐱᑕᖃᕈᓐᓃᕐᒪᑦ 

ᐊᓯᔾᔩᔪᒪᓚᐅᕋᓗᐊᖅᓯᒪᒐᔅᓯ 2011-2014 

ᐊᐅᓚᔾᔪᑕᐅᔪᒃᓴᒥ Cooperative Association’s 

ᒪᓕᒐᕐᔪᐊᖅ ᐊᒻᒪᓗ Credit Union’s ᒪᓂᒐᕐᔪᐊᖅ. 

ᐊᓯᔾᔩᔪᒪᓚᐅᖅᓯᒪᒐᓗᐊᖅᑐᓯ ᒫᓐᓇ 

ᖃᓄᐃᓕᖓᓕᕐᒪᑦ ᑕᕝᕙ ᑐᑭᓯᔪᒪᔪᖓᖃᐃ, ᒫᓐᓇ 

ᑖᒃᑯᓇᓂ ᐅᖃᐅᓯᐅᒃᑲᓐᓂᓐᖏᓚᖅ 

ᐅᖃᐅᓯᐅᓯᒪᒐᓗᐊᖅᖢᖓ. 

ᐋᖅᑭᒃᑕᐅᕌᓂᓚᐅᖅᓯᒪᖕᒫᑦ? ᑖᓐᓇ ᐊᐱᖅᑯᑎᒐ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ.  

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᕋᒃᓴᑦᑎᓐᓂᒃ ᑲᒪᒋᐊᖃᕋᑦᑕ. ᑕᐃᒫᑦᑕᕝᕙ 

ᑲᔪᓯᑎᑕᐅᓚᐅᓐᖏᓚᑦ ᑯᐊᐸᒃᑯᓐᓄᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓚᐅᓐᖏᓚᑦ ᐊᒻᒪᓗ 

ᐊᑐᖅᑐᐊᕐᕕᒃᓴᐃᑦ ᑮᓇᐅᔭᒃᑯᕕᑦ ᒪᓕᒐᖓᓂᒃ. 

ᐃᓗᐊᓃᓛᒃ ᒐᕙᒪᑎᒃᑯᑦ ᐃᓗᐊᓂ ᑖᓐᓇ 

ᑲᒪᒋᔭᐅᒍᓐᓇᖅᓯᓚᐅᖏᒻᒪᑦ ᓱᓕ. ᒫᓐᓇᕋᑖᑦᑎᐊᖅ 

ᐅᖃᐅᓯᐅᓚᐅᕐᒥᔫᒐᓗᐊᖅ. ᓲᖕᒪᑦ 

ᑲᔪᓯᑎᑕᐅᒋᐊᖃᕐᒪᖔᑦ ᒫᓐᓇ ᐱᑕᖃᖏᒪᑦ ᓱᓕ 

ᑕᕝᕙ ᐸᕐᓇᐃᔾᔪᑎᒋᓯᒪᔭᑦᑎᓐᓂ 

ᐊᔪᐃᓐᓇᕋᓱᐊᕐᓂᐊᖅᑕᕗᓐ ᐅᑭᐅᖑᓂᐊᖅᑐᒥ ᑖᓐᓇ 

ᐋᖅᑭᒃᓱᖅᑕᐅᒃᑲᓐᓂᕋᓱᐊᕈᒫᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓛᖕ. ᒥᔅᑕ ᑕᐹᑉᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐊᐱᖅᑯᑕᐅᖏᑦᑐᖅ ᐅᖃᐅᓯᑐᐃᓐᓇᑦᑎᐊᖅ. ᑖᓐᓇ 

ᐱᔭᐅᔪᒪᓪᓚᕆᒃᑐᖅ ᐊᓯᔾᔨᖅᑕᐅᔭᕆᐊᓕᒃ 

ᐊᒥᓱᑲᓪᓚᐃᑦ ᑕᒫᓂ ᑯᐊᐸᐃᑦ 

ᐱᓕᕆᔪᓐᓇᑦᑎᐊᕋᓗᐊᕐᒪᑕ Credit Unions-ᓂᒃ. 

ᓇᖕᒥᓂᕆᔭᐅᑎᓪᓗᒍ ᑕᒪᒃᑯᓄᖓ ᐃᓚᒋᔭᐅᔪᓄᑦ 

ᓇᖕᒥᓂᖃᖃᑕᐅᔪᓄᑦ.  

 

ᑖᓐᓇ ᐊᐱᖅᓲᑎᒌᓐᓇᖃᑦᑕᕐᓂᐊᖅᑕᕋ, ᐃᒃᓯᕙᐅᑖᖅ, 

ᑕᒪᓐᓇ ᑲᒪᒋᔭᐅᒐᓗᐊᕐᒪᖔᑦ ᑖᓐᓇ ᐃᓛᒃ 

ᐱᒻᒪᕆᒋᔭᐅᖕᒪᑦ ᑯᐊᐸᒃᑯᑦ ᐊᑐᐊᒐᖓ ᒪᓕᒐᖓ 

ᐊᒻᒪᓗ ᑕᒪᒃᑯᐊ Credit Unions. 

ᐅᖃᐅᓯᑐᐃᓐᓇᑦᑎᐊᖅ ᑐᓴᐅᒪᔪᒪᓂᐊᖅᑕᒃᑲᓗ 

ᑖᒃᑯᐊ ᐱᓕᕆᐊᖑᓕᕋᓗᐊᕐᒪᖔᑕ. ᑖᓐᓇ 

ᐃᒃᐱᒋᔭᐅᓪᓚᕆᖕᒪᑦ ᑕᒪᒃᑯᓄᖓ. ᐅᖃᐅᓯᑐᐃᓐᓇᖅ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ  ᑕᐹᕐᔪᒃ. 

(ᑐᓵᔨᑎᒍᑦ): ᐅᖃᐅᓯᖃᕈᒪᕖᑦ ᑕᒪᑐᒧᖓ, ᒥᓂᔅᑕ 

ᑕᑉᑑᓇ? 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᑐᒪᓂ ᐋᒡᒐ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᑐᒪᓂ ᐊᐱᖅᓲᑎᒐ. ᒥᔅᑕ ᑕᐹᕐᔫᑉ 

ᐊᐱᖅᑯᑎᒋᖅᑲᐅᔭᖓ ᒪᓕᒡᓗᒍ. ᖃᒪᓂᑦᑐᐊᕐᒥᐅᓐ 

ᐊᒻᒪᓗ ᑭᕙᓪᓕᕐᒥᐅᓐ ᑯᐊᐳᕋᐃᓴᓐᑯᑦ TD 

ᑮᓇᐅᔭᒃᑯᕕᖕᒥᒃ ᑕᐃᒪ ᐱᓕᕆᖃᑎᒌᓕᕐᒪᑕ ᑖᒃᑯᐊ 

ᑮᓇᐅᔭᒃᑯᕕᓕᕆᔩᓐ ᑮᓇᐅᔾᔭᒃᓴᐅᑎᓂᒃ 

ᐱᕙᓪᓕᐊᑎᑦᑎᔨᒃᑯᓐᓄᑦ ᓄᓇᕗᒻᒥᐅᓄᑦ 

ᐃᑲᔪᕈᓐᓇᕐᓂᕋᖅᖢᑎᒃ ᑮᓇᐅᔭᑎᒍᓐ. 

ᒥᑭᔫᑕᐅᓂᖅᓴᓂ ᓄᓇᓕᖕᓂ ᖃᒪᓂᑦᑐᐊᕐᒥᓘᓐᓃᓐ 

ᐃᓛᒃ ᐊᑐᕐᓗᒍ ᑖᓐᓇ. ᐱᒃᑯᒥᒍᓱᖕᒥᖕᒪᑕᑦᑕᐅᖅ.  

 

ᑕᐃᒫᒃ ᑕᕝᕙ ᖃᐅᔨᒪᔭᐅᑦᑎᐊᖁᓪᓗᒍ 

ᓇᓄᓕᖕᒥᐅᓄ ᒥᑭᔫᑕᐅᓂᖅᓴᓄᓐ ᖃᐅᔨᒪᔭᐅᖕᒪᑦ 

ᑕᕝᕙ ᑕᐃᒫᒃᓴᐃᓐᓇᖅ ᑮᓇᐅᔭᒃᑯᕕᖃᕈᒪᒐᓗᐊᕐᒪᑕ 

ᑕᐃᒫᑦᓴᐃᓐᓇᖅ ᓄᓇᓕᒃᑎᑐᑦ ᐊᓯᖏᓐᓂ 

ᑮᓇᐅᔭᒃᑯᕕᖃᕐᒥᖕᒪᑕᑦᑕᐅᖅ. 

ᐱᔭᕆᐊᑐᓛᖅᐸᓪᓚᐃᖅᑰᖏᒻᒪᑦ. ᑖᓐᓇ 

ᐅᖃᐅᓯᕆᓪᓗᒍ.  

 

ᐊᒻᒪᓗᒃᑕᐅᖅ ᑮᓇᐅᔭᒃᑯᕕᖃᖅᑐᑦ ᑮᓇᐅᔭᓂᖕ 

ᓇᕐᕈᔾᔮᖏᒻᒪᑕ 

ᐱᒃᑯᒥᒍᓱᒃᑐᒃᓴᐅᑐᐃᓐᓇᕐᒥᖕᒪᑕᑦᑕᐅᖅ. ᑕᒪᑐᒪᓂ 

ᐃᒃᓯᕚᓂᒃᑯᑦᑕ NBCC-ᑯᓐᓄᑦ ᐅᓂᒃᑳᖓ 

ᓴᖅᑭᑎᒍᓐᓇᖅᐱᓯᐅᖅᑲᐃ ᑕᒪᑐᒪᓂ ᑲᑎᒪᓂᑦᑎᓐᓂ. 

2012-15-ᒥᓗ. ᓯᕗᓪᓕᐅᑎᑕᐅᖁᔭᐅᓚᐅᖅᑐᓐ 

2012-13-ᒥ ᑎᑎᕋᖅᓯᒪᖕᒪᑕ ᐸᕐᓇᐃᓯᒪᓂᕋᖅᖢᑎᒃ 

ᓄᑖᒥᒃ ᐸᕐᓇᐃᒐᓱᐊᕐᓂᐊᕐᒪᑕ 

ᓯᕗᓂᕆᓂᐊᖅᑕᑦᑎᓐᓄᑦ ᐸᕐᓇᐃᔾᔪᑎᒃᓴᓂᒃ 2013-

ᒧᑦ.  

 

ᑖᒃᑯᐊᖃᐃ ᐃᖅᑲᓇᐃᔭᖅᑎᖏᓪᓗ 

ᐅᓂᒃᑳᑦᑎᐊᒃᑲᓐᓂᕈᓐᓇᖅᐳᑦ ᖃᓄᐃᓕᖓᓕᕐᒪᖔᑕ 

ᐱᕙᓪᓕᐊᑎᑕᐅᓇᓱᐊᖕᓂᐊᕐᓂᕋᓚᐅᖅᑕᓯ 

ᓯᕗᓂᕆᓂᐊᖅᑕᑦᑎᓐᓄᑦ 

ᐸᕐᓇᐃᔾᔪᑕᐅᖁᔭᐅᓚᐅᖅᑐᖅ ᑕᒪᓐᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑖ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑭᖑᓪᓕᕋ ᑭᐅᒍᓐᓇᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᓄᓇᕗᑦᒥ ᑮᓇᐅᔾᔭᒃᓴᐅᑎᓄᑦ 

ᐱᕙᓪᓕᐊᑎᑦᑎᔾᔪᑎᒃᓴᓄᑦ. ᐅᑭᐅᖑᓚᐅᖅᑐᓂ 

ᖁᓕᓂ ᐋᖅᑭᒃᓱᖅᑕᐅᓯᒪᓕᕐᒪᑦ. ᐅᕙᒍᓪᓗᑦᑕᐅᖅ 

NTI-ᑯᑦ ᐱᓕᕆᖃᑎᒋᓗᒋᑦ, ᒐᕙᒪᑎᑐᖃᒃᑯᓪᓗ 

ᐃᓚᐅᑎᓪᓗᒋᓐ ᑮᓇᐅᔭᒃᑯᕕᖃᖅᑐᑦ ᑖᒃᑯᐊ 

ᑮᓇᐅᔾᔭᒃᓴᐅᑎᓂᒃ ᐱᕙᓪᓕᐊᑎᑦᑎᔨᐅᖃᑦᑕᖅᑐᑦ.  

 

ᐋᖅᑭᒃᓱᐃᓇᓱᐊᖕᓂᐊᖅᐳᒍᓐ ᓄᑖᒥᒃ 

ᓯᕗᓂᕆᓂᐊᖅᑕᑦᑎᓐᓂᒃ ᐸᕐᓇᐃᔾᔪᑎᒃᓴᓂᒃ. ᒫᓐᓇ 

ᐱᕙᓪᓕᐊᓯᒋᐊᑕᐃᓐᓇᕐᒪᑕ ᐅᑭᐅᖑᓂᐊᖅᑐᒥ ᑕᐃᒪ 

ᐱᐊᓂᒐᓱᐊᕐᓂᐊᖅᐳᑦ ᑕᒪᐅᖓ 

ᑐᓂᔭᐅᒍᓐᓇᖅᓯᓂᐊᕐᒪᑦ ᐃᓕᔅᓯᓐᓄᑦ ᑐᓐᖓᕕᒃᑯᓪᓗ 

ᑲᑎᒪᔨᖏᓐᓄᑦ ᐅᑭᐅᒃ ᒪᕐᕉᒃ ᓈᓯᒪᓕᖅᐸᑕᒎᖅ 

ᐱᐊᓂᒃᓯᒍᓐᓇᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔾᔭᒃᓴᐅᑎᓂᒃ 

ᐱᕙᓪᓕᐊᑎᑦᑎᔾᔪᑎᒃᓴᓄᑦ ᐸᕐᓇᐃᔾᔪᑕᐅᓯᒪᔪᖅ 

ᒪᒃᐱᒐᖅ 20-ᒦᓕᕐᒪᑕᒎᖅ. 

 

ᑕᒪᑐᒪᓂ ᐅᖃᓕᒫᕐᓂᐊᓕᖅᐸᕋ ᐸᕐᓇᐃᔾᔪᑕᐅᓯᒪᔪᑦ 

ᓯᕗᓪᓕᐅᑎᑕᐅᖁᔭᐅᓚᐅᖅᑐᑦ. ᑖᓐᓇ ᑯᐊᐳᕋᐃᓴᖓ 

ᓄᓇᕗᑦ ᒐᕙᒪᒃᑯᖏᑕ ᑎᒥᖁᑎᒋᖕᒪᒍ 

ᑲᔪᓯᑦᑎᐊᕈᓐᓇᖅᑐᓂᒃ ᑮᓇᐅᔾᔭᒃᓴᐅᑕᐅᒍᓐᓇᖅᑐᓂᒃ 

ᐱᕙᓪᓕᐊᑎᑦᑎᒍᒪᓪᓗᑎᒃ ᓄᓇᕗᒻᒥ ᓄᓇᓕᖕᓂ. 

 

ᑕᐃᒪᐃᓕᖓᑎᓪᓗᒍ ᐅᖃᖅᑲᐅᖕᒪᑦ ᑖᓐᓇ ᒥᓂᔅᑕᐅᑉ 

ᑐᖓᓕᖓ ᐱᕙᓪᓕᐊᑎᑦᑎᔨᐅᓪᓗᑎᒃ 

ᐱᓕᕆᖃᑎᒌᑦᑎᐊᕐᓂᖃᕐᓗᒋᑦ ᓄᓇᓕᖕᒥᐅᑦ 

ᒐᕙᒪᑎᒃᑯᓪᓗ ᑮᓇᐅᔭᒃᓴᐅᑕᐅᒍᓐᓇᖅᑐᓂᒃ 

ᐱᕙᓪᓕᐊᑎᑦᑎᒐᓱᐊᕈᒪᓪᓗᑎᒃ ᐊᐅᓚᑕᐅᑎᓪᓗᑎᒃ 

ᓄᓇᓕᖕᒥᐅᓄᑦ. 

 

ᑖᒃᑯᐊ, ᓇᓗᓇᐃᑦᑎᐊᕈᓐᓇᕐᒪᑦ ᑖᓐᓇ 

ᐃᖅᑲᓇᐃᔭᖅᑎᖓ ᑖᒃᑯᐊ 

ᐊᔪᐃᓐᓇᕋᓱᐊᖃᑦᑕᕐᓂᐊᖅᐸᒃᑲ 

ᐊᐱᖅᑯᑎᒋᒃᑲᓐᓂᕐᓂᐊᖅᐸᒃᑲ ᓄᓇᓕᖕᓂ 

ᒥᑭᔫᑕᐅᓂᖅᓴᓂᒃ ᓇᖕᒥᓂᖅ ᐱᓇᓱᐊᒐᖃᖅᑐᓄᑦ 

ᑕᒪᑐᒪᓂ ᑎᑎᕋᖅᑕᐅᖁᓪᓗᒍ ᒪᑭᒪᒐᓱᐊᕐᓂᒧᑦ 

ᐱᕙᓪᓕᐊᑎᑦᑎᔩᑦ ᐊᒻᒪᓗ ᐳᓚᕋᖅᑐᓕᕆᔩᑦ 

ᒥᓂᔅᑕᖓᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ. 

 

ᖃᓄᐃᑦᑐᒥᑦ ᐋᖅᑭᒋᐊᖅᓯᖁᔨᒐᔭᖅᐱᓯ 

ᒐᕙᒪᑎᒃᑯᓐᓄᑦ ᓯᕗᓪᓕᐅᑎᑕᐅᖁᔭᐅᓂᐊᖅᑐᓂᒃ? 

ᐃᒻᒪᖃ ᐅᓂᒃᑳᑦᑎᐊᕈᓐᓇᖅᐱᓰ 

ᐃᓕᑉᐹᓪᓕᕐᓂᐊᕋᑦᑕ? ᖃᓄᐃᑦᑐᓂᓪᓕ 

ᐱᒃᑯᒥᒍᓱᒃᑲᔭᖅᐱᓯ ᐋᖅᑭᒋᐊᖅᑕᐅᖁᔨᓗᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖓᓕᕋ ᑖᓐᓇ ᑭᐅᒍᓐᓇᖅᑐᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᖅᑭᒃᓱᐃᓗᑕ ᓯᕗᓪᓕᖅᐹᒥᒃ ᑮᓇᐅᔾᔭᒃᓴᐅᑎᓂᒃ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕙᓪᓕᐊᔾᔪᑎᒃᓴᓂᒃ ᐅᑭᐅᖑᓚᐅᖅᑐᓂᑦ ᖁᓕᓂᑦ 

ᐊᔾᔨᒋᓚᐅᓐᖏᒻᒪᒍ ᑮᓇᐅᔾᔭᒃᓴᐅᑏᑦ 

ᐋᖅᒃᓱᖅᓯᒪᓂᕆᔭᖏᑦ ᓯᑕᒪᐅᓚᐅᕐᒪᑕ 

ᓯᕗᓪᓕᐅᑎᑕᐅᖁᔭᐅᔪᓄᑦ. 

 

ᐊᒻᒪᓗ ᐅᔭᕋᖕᓂᐊᖅᑏᑦ, ᐃᖃᓗᖕᓂᐊᖅᑏᑦ ᐊᒻᒪᓗ 

ᐃᓕᖅᑯᓯᓕᕆᔾᔪᑏᑦ, ᐳᓚᕋᖅᑐᓕᕆᔾᔪᑏᓪᓗ ᐅᑭᐅᑦ 

ᖁᓖᑦ ᓈᓯᒪᓕᖅᑎᓪᓗᒋᑦ ᐱᐅᓯᕚᓪᓕᖅᓯᒪᓕᕐᒪᑕ 

ᐊᒻᒪᓗ ᐅᔭᕋᖕᓂᐊᖅᑏᑦ ᐃᖃᓗᖕᓂᐊᖅᑏᓪᓗ 

ᐱᕙᓪᓕᐊᔾᔪᑕᐅᓯᒪᓕᖅᑐᑎᒃ, ᐊᒻᒪᓗᑦᑕᐅᖅ 

ᐳᓚᕋᖅᑐᓕᕆᔾᔪᑏᑦ ᐃᓕᖅᑯᓯᓕᕆᔾᔪᑏᓪᓗ 

ᐱᕚᓪᓕᐅᑕᐅᓪᓗᑎᒃ. 

 

ᑭᓯᐊᓂᓕ ᒫᓐᓇ ᓄᑖᒥᒃ ᐊᓯᐊᓄᑦ 

ᓵᓐᖓᓗᐊᓐᖏᑦᑑᒐᓗᐊᖅ ᑭᓯᐊᓂᓕ ᒫᓐᓇᒧᑦ 

ᐊᖑᒻᒪᑎᓕᖅᐹᓪᓕᖅᑎᒐᓱᐊᕐᓂᐊᖅᑕᕗᑦ 

ᐅᑭᐅᖑᓂᐊᖅᑐᓄᑦ ᖁᓕᓄᑦ ᕿᓚᓈᖅᑐᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᐅᓐᖏᑦᑐᖅ, 

ᐅᖃᕈᒪᑐᐃᓐᓇᖅᑐᖓ ᑲᑎᒪᔨᕋᓛᑦ ᓄᓇᕗᒻᒥ 

ᐳᓚᕋᖅᑐᓕᕆᔾᔪᑏᑦ ᐱᒃᑯᒋᔭᐅᔪᕖᓐᖓᐅᖕᒪᑕ ᑕᒫᓂ 

ᐊᒻᒪᓗ ᓄᓇᕐᔪᐊᓕᒫᒥ ᑮᓇᐅᔾᔭᒃᓴᐅᑎᓄᑦ 

ᐱᕚᓪᓕᐅᒍᑕᐅᒍᓐᓇᕐᒪᑦ ᓄᓇᓕᖕᒥᐅᓄᑦ.  

 

ᒪᑯᐊᓗ ᐳᓚᕋᖃᑦᑕᖅᑐᑦ ᐆᒪᔪᓂᒃ 

ᑕᑯᔭᖅᑐᖃᑦᑕᖅᑐᑎᒃ ᓄᓇᕗᒻᒥ ᑕᒪᓐᓇ 

ᐱᕙᓪᓕᐊᑎᑕᐅᒋᐊᒃᑲᕐᓂᕈᓐᓇᖅᑐᖅ ᓇᓗᓇᓐᖏᒻᒪᑦ.  

 

ᖁᔭᓕᔪᒪᔭᕋ ᑕᒪᒃᑯᐊ ᐅᖃᐅᓯᕆᖅᑲᐅᔭᑎᑦ 

ᐱᒃᑯᒥᓇᕋᔭᖅᑐᑦ ᐊᒻᒪᓗ ᐅᑭᐅᖑᓂᐊᖅᑐᓄᑦ 

ᖁᓕᓄᑦ ᐸᕐᓇᐃᔾᔪᑎᐅᓯᒪᔪᑦ ᒪᑯᐊ 

ᐅᔭᕋᒃᑕᕐᓂᐊᖅᑐᑏᑦ, ᐳᓚᕋᖅᑐᓕᕆᔾᔪᑏᓪᓗ 

ᐃᖃᓗᖕᓂᐊᖅᑏᓪᓗ ᑕᒪᒃᑯᐊ 

ᐱᕙᓪᓕᐊᑎᑕᐅᒃᑲᓐᓂᕐᓂᐊᕐᓂᕋᖅᑐᓂᒋᑦ 

ᐅᖃᐅᓯᕆᖕᒪᒋᑦ. 

 

ᐱᒃᑯᒥᓵᕈᑎᒃᓴᐃᓪᓖ ᐳᓚᕋᖅᑐᓕᕆᔾᔪᑎᓄᑦ 

ᓇᓗᓇᐃᔭᖅᑕᐅᑦᑎᐊᒃᑲᓐᓂᕈᓐᓇᖅᐸᖅᑲᐃ 

ᐅᐊᑦᑎᐊᕈᒃᑲᓐᓂᐅᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. (ᑐᓵᔨᑎᒍᑦ) ᑖᓐᓇ 

ᐅᖃᐅᓯᒃᓴᑐᐃᓐᓇᐅᖅᑰᕐᒪᑦ. ᑭᓯᐊᓂᓕ ᒥᓂᔅᑕ 

ᑭᐅᕌᕐᔪᒍᒪᒃᐸᑦ ᑕᒪᑐᒧᖓ. (ᑐᓵᔨᑎᒍᑦ ᓄᖅᑲᖅᑐᖅ) 

ᑕᕝᕙᓃᒃᑲᑦᑕ K-4, ᐃᓄᒃᑎᑐᑦ ᕕ-4. ᒥᔅ ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᕆᓂᐊᖅᑲᐅᔭᕋᓗᐊᒃᑲ 

ᐊᐱᖅᓱᖅᑕᐅᕌᓂᒃᓯᒪᓕᖅᑐᑎᒃ ᑭᓯᐊᓂᓕ 

ᐊᐱᖅᓱᒃᑲᓐᓂᕈᒪᔪᖓ 

ᓇᓗᓇᐃᔭᐃᒃᑲᓐᓂᕈᓐᓇᕐᒪᖔᓐ. ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᐸᕐᓇᐃᓯᒪᔭᖏᓐᓂᑦ ᐊᒻᒪᓗ 

ᓄᑖᓐᖑᕆᐊᖅᑎᑕᐅᓂᐊᕐᓇᕋᑲᐃᓐᓇᕐᒪᒋᑦ. 

ᐅᓂᒃᑳᕆᒃᑲᓐᓂᕈᓐᓇᖅᐸᖓᖃᐃ 

ᐊᓯᔾᔨᑐᐃᓐᓇᕆᐊᓕᖕᓂᑦ 

ᐅᐸᓗᖓᐃᔭᐅᑎᓕᐊᕆᒍᒪᔭᒥᓄᑦ? 

ᐅᖃᖅᑲᐅᔫᒐᓗᐊᖅ ᐅᖃᖃᑎᒌᒍᑎᒋᓂᐊᕐᓂᕋᖅᑐᒍ 

ᐊᒃᑐᖅᑕᐅᔪᓂᑦ. ᒥᓂᔅᑕ ᐅᓂᒃᑳᒃᑲᓐᓂᕈᓐᓇᖅᐸᑦ 

ᐅᖃᖃᑎᖃᖅᐸᓪᓕᐊᓂᐊᕐᒪᖔᑕ ᐊᒃᑐᖅᑕᐅᔪᓂᑦ, 

ᓂᕆᐅᒃᐸᖅᑲᐃ ᐅᖃᖃᑎᖃᑐᐃᓐᓇᕐᓂᐊᕐᓗᑎᑦ 

ᐅᕝᕙᓘᓐᓃᑦ ᑲᑎᒪᖃᑎᖃᕐᓂᐊᕐᒪᖔᑕ 

ᐊᒃᑐᖅᑕᐅᔪᓂᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᖏᓕᓐᓄᑦ ᑭᐅᔭᐅᖁᓂᐊᕋᒃᑯ 

ᐊᐱᖅᑯᑎᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᐊᔭᐅᑦᑎᐊᕐᓂᐊᕐᒪᑦ, ᑕᐃᒃᑯᐊ ᑎᒥᐅᔪᑦ 

ᓯᕗᓕᐅᕆᓂᐊᖅᑐᐃᑦ ᓄᑖᒥᒃ ᐅᐸᓗᖓᐃᔭᐅᒻᒥᒃ 

ᐅᑯᐊᖑᓂᐊᖅᑐᑦ ᓄᓇᕗᑦ ᒐᕙᒪᖓᑦ, 

ᓯᕗᓕᐅᖅᑕᐅᓗᑎᑦ ᐱᕙᓪᓕᐊᔪᓕᕆᔨᒃᑯᓐᓄᑦ; 

CanNor ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 

ᑮᓇᐅᔭᖃᖅᑎᑦᑎᔨᐅᓂᐊᕐᓗᑎᑦ 

ᐱᔭᕆᐊᖃᕐᓂᐊᖅᑐᓂᑦ. 

 

ᑭᖑᓪᓕᕐᒥ 22-ᑲᓐᓂᐅᓚᐅᖅᑐᑦ ᑎᒥᐅᔪᐃᑦ 

ᐃᓚᐅᔪᒪᔪᑦ ᐅᐸᓗᖓᐃᔭᐅᑎᒃᓴᒧᑦ ᐊᒻᒪᓗ 

ᐃᓚᐅᖃᑕᐅᑦᑎᐊᓚᐅᖅᑐᑎᑦ ᐋᖅᑭᒃᓱᖅᑕᐅᑎᓪᓗᒍ 

ᑖᓐᓇ ᐅᐸᓗᖓᐃᔭᐅᑦ. ᑕᒃᑯᐊ ᑕᕝᕙ 

ᑲᑐᔾᔨᓂᖃᕐᓂᐊᖅᐳᑦ ᐅᑭᐅᖑᓂᐊᖅᑑᖕᓂᒃ ᒪᕐᕉᖕᓂᒃ 

ᐊᒥᓲᔪᓐᓇᕐᓂᓕᒫᖏᓐᓂᑦ ᐃᓚᐅᑎᑦᑎᓇᓱᖕᓂᐊᕐᓗᑕ 

ᑖᒃᑯᓇᓐᖓᓕᒫᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅ 

ᐃᐊᓪ. 

 

ᐃᐊᓪ: ᖁᔭᓐᓇᒦᒃ ᐃᑦᓯᕙᐅᑖᖅ. ᐊᓯᐊᓄᑦ 

ᐊᐱᖅᑯᑎᖃᑲᐃᓐᓇᕐᓚᖓ. ᓴᓇᓐᖑᐊᒐᑦᓴᐃᑦ 

ᓴᓇᐅᒐᐃᑦ ᐃᓛᒃ ᒪᑯᐊ ᐅᒃᑯᓯᑦᓴᐃᑦ 

ᖃᐅᔨᓴᖅᑕᐅᖃᑦᑕᓲᖑᒻᒥᒻᒪᑕ ᐊᒻᒪᓗ strategy-

ᑕᖃᕆᓪᓗᓂ ᑕᒪᒃᑯᓄᖓ. ᑕᕝᕙᓐᓃᓪᓚᑦᑖᕐᓂᕈᒪ 

ᐱᓕᕆᓚᖓᒻᒪᑕᒎᖅ ᑕᒪᒃᑯᓂᖓ. ᐊᓯᖏᓐᓂᑦ 

ᓄᓇᓕᓐᓃᑦ ᕿᒥᕐᕈᓯᒪᓕᕆᕚᑦ ᑐᓴᖅᓯᒪᕙᓪᓘᓐᓃᑦ 

ᑕᒪᒃᑯᓂᖓ ᐅᒃᑯᓯᑦᓴᓕᕆᕝᕕᐅᓂᐊᖅᑐᓂᑦ? ᓇᑯᕐᒦᒃ 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᒃᑯᓯᒃᓴᖅᑖᕐᕕᐅᓂᕐᒧᑦ 

ᖃᐅᔨᓴᐃᓂᖅ ᐃᖏᕐᕋᐃᓐᓇᖅᓯᒪᕗᖅ. 

ᓇᓗᓇᓐᖏᑦᑐᖅ ᐱᓕᕆᖃᑎᖃᖅᐸᒃᑲᑦᑕ ᐊᓯᖏᓐᓂᑦ 

ᓄᓇᓕᖕᓂᑦ ᐃᑲᔪᖅᑎᒋᔭᑦᑎᓐᓂᑦ. ᐊᕐᕌᓂ 

ᕿᒥᕐᕈᓯᒪᓚᐅᕋᑦᑕ ᓄᓇᓕᖕᓂᑦ ᓄᑖᑦ 

ᐅᒃᑯᓯᒃᓴᖅᑖᕐᕕᐅᔪᓐᓇᖅᑐᓂᑦ ᓇᓗᓇᐃᖅᓯᓇᓱᒃᑐᑕ. 

 

50-ᓚᐅᖅᑐᑦ ᕿᒥᕐᕈᔭᐅᓚᐅᖅᑐᑦ ᓄᓇᓖᑦ 11 

ᖃᓂᒋᔭᖏᓐᓃᑦᑐᑦ ᐊᒻᒪ ᐱᖃᑕᐅᓪᓗᑕ ᐊᒻᒪᓗ 

ᑐᑭᓯᐊᑦᑎᐊᖅᑐᑕ ᑭᒡᒐᖅᑐᕈᑎᒋᒐᑦᑎᒍ 

ᓴᓇᓐᖑᐊᖅᑎᓄᑦ ᑕᖅᑳᓂ. ᐅᑭᐅᖑᓂᐊᖅᑑᖕᓂᒃ 

ᒪᕐᕉᖕᓂ ᕿᒥᕐᕈᒃᑲᓐᓂᕋᓱᖕᓂᐊᖅᑐᒍᑦ 

ᐅᒃᑯᓯᒃᓴᖅᑖᕐᕕᒃᑲᓐᓂᕐᓂᑦ ᐊᓯᐊᓂ ᐊᕕᒃᑐᖅᓯᒪᔪᓂ, 

ᕿᑎᕐᒥᐅᓂ ᐊᒻᒪ ᑭᕙᓪᓕᕐᒥ, ᐃᓛᒃ 

ᐱᓕᕆᐊᖑᓯᒪᓕᕇᕋᓗᐊᖅᑐᓂ, ᑭᕙᓪᓕᕐᒥ 

ᐱᓗᐊᖅᑐᒥ ᓴᓪᓖᑦ, ᓇᐅᔮᑦ ᐊᒻᒪ ᕿᖓᐅᑦ 

ᖃᓂᒋᔭᖏᓐᓂ ᐊᒻᒪᓗ ᐸᖕᓂᖅᑑᒥ, ᓴᓂᕋᔭᖕᒥ, 

ᑭᓐᖓᐃᑦ ᐊᒻᒪ ᑭᒻᒥᕈᑦ. ᑕᒪᓐᓇ 

ᑲᔪᓯᒍᑎᒋᓂᐊᖅᑕᕗᑦ ᐅᑭᐅᖑᓂᐊᖅᑑᖕᓂ ᒪᕐᕉᖕᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᑕᕝᕗᖓ 

ᐊᐱᖅᑯᑎᖃᕈᓐᓃᕋᒪ. ᑕᕝᕙᓃᒃᑲᑦᑕ K-4 

ᖃᓪᓗᓇᐅᔨᖓᔪᓂᑦ ᐃᓄᒃᑎᑐᑦ V4. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ. 

ᐱᓕᕆᕝᕕᐅᑉ ᓇᐃᓈᕈᑎᖓ. ᑎᒥᖁᑖᓄᑦ 

ᐊᐅᓚᑦᑎᕕᒃ. ᑲᑎᖦᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓄᓪᓗ. $12,000,766. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ ᑕᕝᕗᖓ K-5. 

ᐃᓄᒃᑎᑐᑦ V-5. ᐱᓕᕆᕝᕕᐅᑉ ᓇᐃᓈᕈᑎᖓ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

ᐱᕙᓪᓕᐊᔪᓕᕆᔨᒃᑯᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦ ᐃᒃᓯᕙᐅᑕᖅ. ᑕᒡᕙᓂ 

ᐱᓕᕆᐊᒃᓴᓄᑦ ᐸᕐᓇᐅᑎᓂ ᒪᒃᐱᕈᑦᑕ 188, ᑕᕝᕙᓂ 

2012-2013 ᐱᓕᕆᐊᕆᔪᒪᔭᖏᒡᒎᖅ 

ᐋᔩᖃᑎᒌᖕᓂᒃᑯᑦ ᐅᓇ ᖃᓪᓗᓈᑑᖓᖕᒪ, 

development partnership agreement, ᑖᒃᑯᐊ 

ᐱᓕᕆᖃᑎᒌᓪᓗᑎᒃ ᐊᖏᖃᑎᒌᕈᑎᑦᒥᒃ 

ᑕᑯᒍᒪᓪᓗᑎᒃ ᑕᒡᕙᓂ Hope Bay ᐊᒻᒪᓗᒎᖅ 

Baffinlandᑯᑦ ᑕᕝᕙᓂ ᓄᓘᔮᖕᓂ ᐱᓕᕆᔪᒪᔪᑦ. 

ᐊᖏᖃᑎᒌᒃᓕᖅᐸᓪᓕᐊᔪᒪᓪᓗᑎᒃ 

ᐊᖏᖃᑎᒌᒍᓐᓇᕐᒪᖔᕐᒥᓐᓂᒃ.  

 

ᑖᓐᓇ ᑐᑭᓯᐊᓪᓚᓚᐅᕐᓗᒍ ᓇᒦᓕᕐᒪᖔᑦ ᑕᒪᓐᓇ 

ᑲᔪᓯᕙ ᐅᓇ ᐃᓱᒫᓘᑎᒋᓪᓗᒍ ᑖᒃᑯᐊ 

ᓄᓘᔮᓕᕆᔮᖅᑐᑦ ᓱᓕ ᐊᑐᕈᒪᓚᐅᖅᑕᒥᖕᓂᒃ 

ᑲᔪᓯᓂᐊᖃᕐᒪᖔᑕ ᑭᖑᕙᕆᐊᖅᓯᒪᖕᒪᖔᑕ, 

ᓄᖅᑲᖅᓯᒪᓕᕐᒪᖔᑕ. ᖃᓄᐃᓕᖓᓕᖅᐸᓪᓕ 

ᓄᓇᕗᑦ ᒐᕙᒪᒃᑯᑦᖏᓐᓄᑦ ᐋᔩᖃᑎᒌᖕᓂᕐᒧᑦ 

ᑕᒪᒃᑯᓄᖓ ᐃᒻᒪᖃ ᐅᖅᓱᐊᓗᖕᒧᓪᓘᓐᓃᑦ 

ᖃᓄᑭᐊᖅ. ᑖᓐᓇ ᑐᑭᓯᐊᓪᓚᓚᐅᕐᓗᒍ ᑭᓱᓪᓚᕆᖕᒧᑦ 

ᑐᐊᕕᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᐸᕋ ᑲᑎᒪᔨ 

ᐊᐱᕆᖕᒪᑦ. ᑖᒃᑯᐊ 

ᐊᖏᖃᑎᒌᒐᓱᐊᖅᐸᓪᓕᐊᓕᑕᐃᓐᓇᕐᒪᑕ. ᐄ, 

ᖃᐅᔨᒪᖕᒪ ᑖᓐᓇ ᑲᑎᒪᔨ ᑖᒃᑯᐊ ᐃᑲᔪᖅᑎᖃᕋᑦᑕ 

ᐊᖏᖃᑎᒌᒍᑎᓂ. ᑖᒃᑯᐊ ᐱᐊᓂᒃᑕᐅᖃᑦᑕᖅᑐᑦ 

ᐃᒪᓐᓇ ᐅᔭᕋᖕᓂᐊᓪᓚᕆᖕᓂᐊᓕᕌᖓᑕ ᑕᐃᒪᓗ 

ᐱᓕᕆᐊᖃᕐᓂᐊᕐᓂᕐᒥᓄᑦ ᓇᓗᓇᐃᒃᑯᑕᖅᑖᕐᓗᓂ 

ᑖᒃᑯᐊ ᑭᖑᓪᓕᖅᐹᒥᒃ ᐃᑲᔪᖅᑎᒌᒍᑕᐅᓂᐊᖅᑐᑦ 

ᐊᑎᓕᐅᕈᑕᐅᓕᓲᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᐄ, ᖁᔭᓐᓇᒦᒃ ᒥᓂᔅᑕ. ᐅᓇ 

ᑐᑭᓯᑦᓯᐊᕐᓚᒍ ᐅᖃᖅᐲᑦ ᒫᓐᓇ 

ᐋᔩᖃᑎᒌᒃᐸᓪᓕᐊᓕᖅᑐᓯ ᑖᑦᓱᒧᖓ. 

ᐃᖏᕐᕋᓯᔪᒥᓂᐅᓐᓂᖅᐸᑦ ᐊᓱᐃᓪᓛᒃ 

ᐱᑐᐃᓐᓇᕆᐊᖃᓕᕐᓗᓂᓘᓐᓃᑦ ᑖᓐᓇ 

ᑐᑭᓯᔅᓯᐊᕌᓪᓚᓚᐅᕐᓗᒍ. ᑕᒪᓐᓇ ᑲᔪᓯᕙ 

ᐃᖏᕐᕋᔪᕐᓘᓐᓃᑦ ᐅᕝᕙᓘᓐᓃᑦ ᒫᓐᓇ 

ᓄᖅᑳᖔᑐᐃᓐᓇᑲᓚᐅᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᒻᓇᒦᒃ 

ᐃᒃᓯᕙᐅᑕᖅ. ᐊᖏᖃᑎᒌᖕᓂᖃᕋᓱᖏᑦᑐᑦ 

ᓱᓕᑲᓪᓚᐅᖕᒪᑕ ᑕᒪᒃᑯᐊ 

ᓇᓗᓇᐃᒃᑯᑕᖅᑖᓚᐅᖏᓐᓂᖏᑦ, ᑕᒪᓐᓇ 

ᖃᐅᔨᒪᔭᐅᔪᖅ. ᑐᑭᓯᐅᒪᓪᓗᑎᒡᓗ ᑕᒪᒃᑭᑦ ᑖᒃᑯᐊ 

ᐊᓯᓲᓂᖅᓴᑦ ᐱᕙᓪᓕᐊᒍᑕᐅᔪᑦ 

ᐃᑲᔪᖅᑎᒌᒍᑕᐅᓂᐊᕐᖓᑕ. ᑖᒃᑯᐊ 

ᐱᕙᓪᓕᐊᑎᑦᓯᓂᕐᒧᑦ ᐊᖏᕈᑎᑦ ᐋᖅᑭᒃᑕᐅᓇᔭᖅᑐᑦ 

ᐱᓕᕆᐊᒃᓴᖏᓐᓄᑦ ᐃᓕᑕᕆᔭᐅᔾᔪᑎ 

ᑐᓂᔭᐅᕌᓂᒃᐸᑦ. ᑖᒃᑯᐊ ᓇᖕᒥᓂᖃᖅᑐᑦ 

ᑭᖑᕙᕆᐊᕋᓗᐊᖅᑎᓪᓗᒋᑦ.  

 

ᑕᐃᒪ ᐲᖅᓯᓚᐅᕐᒪᑕ ᑐᒃᓯᕋᐅᑎᒥᓂᒃ . 

ᐃᓂᓪᓚᒃᐸᓪᓕᐊᑎᓪᓗᒋᑦ ᓱᒃᑲᐃᒡᓕᕙᓪᓕᐊᓚᐅᕐᒪᑦ 

ᑖᒃᑯᐊ ᑐᒃᓯᕋᐅᑎᓂ ᐲᓚᐅᕐᒪᔾᔪᒃ. ᑕᐃᒪᐃᒻᒪᑦ 

ᓱᔪᖃᓪᓗᐊᖅᓯᒪᔪᖃᖏᑦᑐᖅ ᑕᐃᑲᓂ. 

$20,000,000-ᓂᖅᑲᐃ ᐊᑐᕐᓂᐊᖅᑐᑦ 

$500,000,000-ᖑᓂᐊᓚᐅᖅᑑᒐᓗᐊᑦ ᑕᐃᒫᒃ 

ᑐᒃᓯᕋᐅᑎᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᑉᑑᓇ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᒥᓂᔅᑕ ᐊᒻᒪ ᐅᓇ ᑖᓐᓇᐃᓛᒃ 

ᑲᔪᓯᓂᐊᖅᑐᖅ ᓇᓗᓇᖅᑰᔨᖏᖦᖢᓂ 

ᐃᖏᕐᕋᐃᓐᓇᕐᓂᐊᖅᑐᖅ. ᐅᓇ 

ᑐᑭᓯᐊᓪᓚᓚᐅᕐᒥᓗᒍᑦᑕᐅᖅ ᐋᔩᖃᑎᒌᖕᓂᕐᒧᒡᒎᖅ 

ᐱᓕᕆᓂᐊᕐᒪᑕ ᑲᓇᑕᒥ ᐊᖏᖃᑎᒌᒐᓱᐊᕐᓂᕐᒧᑦ 

ᑕᒪᒃᑯᓂᖓ ᐱᔪᓐᓇᓚᐅᑎᓂᒃ. ᓲᕐᓗ, ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᓄᓇᕗᑦ ᒐᕙᒪᒃᑯᖏᑦ ᓲᕐᓗ 

ᐱᔪᓐᓇᐅᑎᓂᒃ ᐱᕙᓪᓕᐊᓗᑎᒃ, ᓇᖕᒥᓂᖅᓱᕐᓂᕐᒧᑦ 

ᐊᖏᕈᑦ. ᑕᒡᕙᓕ 2012-2013-ᒥ ᑖᒃᑯᐊ ᑖᔅᓱᒧᖓ 

ᐃᓚᐅᓂᐊᕐᓂᕋᖅᓯᒪᓪᓗᓂ.  

 

ᑐᑭᓯᑦᑎᐊᕌᓪᓚᓚᐅᕐᓚᒎᓇ ᑭᒃᑯᓐᓂᒃ ᑲᒪᒋᔭᐅᖕᒪᑦ? 

ᑖᔅᓱᒧᖓᓘᓐᓃᑦ ᓯᕗᓕᖅᑎᐅᑉ ᑎᑎᕋᕐᕕᖓᓂ 

ᐅᕝᕙᓘᓐᓃᑦ ᑕᕝᕘᓇ ᓇᐅᒃᑯᑦ ᐋᔩᖃᑎᒌᖕᓂᒃᑯᑦ 

ᐃᓚᐅᖕᒪᖔᑕᓘᓐᓃᑦ. ᑕᕝᕘᓇ ᓇᓗᓕᖅᓯᒪᓂᓐᓄᑦ 

ᑐᑭᓯᑎᑕᐅᕌᓪᓚᒃᑯᒪ ᓴᐃᒻᒪᕐᓂᐊᖅᑐᐊᓘᔪᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᓇᓗᓇᐃᖅᓯᕕᒋᑦᑎᐊᓚᐅᕈᒃ ᓴᐃᒻᒪᕐᓂᐊᕐᒪᑦ, ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑖᓐᓇ 

ᑲᑎᒪᔨᐅᖃᑕᐅᔪᖅ. ᐃᒃᓯᕙᐅᑖᖅ, ᑖᒃᑯᐊ 

ᐱᔪᓐᓇᐅᑎᑖᖅᐸᓪᓕᐊᓂᕐᒧᑦ ᐊᖏᖃᑎᒌᒐᓱᐊᕐᓂᕐᒧᑦ 

ᑲᔪᓯᓯᒪᖕᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᓇᓗᓕᖅᑎᑳᓪᓚᒃᖢᓂᖓ. ᑕᕝᕙᓂ 

ᐱᓕᕆᐊᕆᔪᒪᔭᒥᓂᒡᓗ 

ᓇᓗᓇᐃᖅᓯᒪᓐᖑᐊᐱᒃᑭᓪᓗᓂ Devolution-ᒥ 

ᑲᓇᑕᒧᑦ Devolution ᐋᔩᖃᑎᒌᖕᓂᕐᒧᑦ 

ᐱᓂᐊᕐᓂᕋᖅᓯᒪᓪᓗᓂ. ᑕᒻᒪᐅᖅᑲᔪᖅᑲᐅᑯᐊᐃ 

ᓯᕗᓕᖅᑎᐅᑉ ᑎᑎᕐᕕᖓᒍᕆᐊᖃᖅᑑᒐᓗᐊᕐᓗᑭᐊᖅ.  

 

ᖃᓄᖅ ᐃᓛᒃ ᑐᑭᓯᓚᐅᕐᓗᒃ ᓇᐅᒃᑯᑦ 

ᐃᓚᐅᓂᐊᕆᐊᒃᓴᖏᓐᓂ. ᐊᐱᖅᓱᕐᓇᖅᓯᒃᐸᑦ 

ᐊᐱᖅᓱᑦᑎᐊᓛᕋᒪ ᑭᓇᒧᑦ ᓇᓗᓇᐃᖅᑎᐊᕙᒃᓯᒪᔪᒥᒃ 

ᑕᒪᑐᒧᖓ ᓇᖕᒥᓂᖅᓱᕐᓂᐅᑉ (Devolution) 

ᒥᒃᓵᓄᑦ. ᑐᑭᓯᒋᐊᒃᑲᓐᓂᕋᓱᑐᐃᓐᓇᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᔪᓐᓇᐅᑎᑖᕐᓂᕐᒧᑦ 

ᐊᖏᖃᑎᒌᒐᓱᐊᕐᓂᐅᔪᖅ ᓯᕗᓕᖅᑎᐅᑉ 

ᐊᓪᓚᕝᕕᖓᒎᖃᑦᑕᖅᑐᖅ ᐊᒻᒪᓗ ᐱᓕᕆᕕᕗᑦ 

ᐃᑲᔪᕐᓂᐊᖅᑑᒐᓗᐊᖅ ᑭᓯᐊᓂ ᐱᕙᓪᓕᐊᑎᑦᑎᓂᕐᒧᑦ 

ᐊᖏᖃᑎᒌᒍᑏᑦ ᐱᖓᓱᑦ ᑕᐃᒪᐃᓕᐅᖃᑦᑕᕐᒪᑕ 

ᐱᕙᓪᓕᐊᔪᓕᕆᔨᒃᑯᑦ ᓯᕗᓕᖅᑎᐅᓪᓗᑎᑦ 

ᐃᑲᔪᖅᑕᐅᓪᓗᑎᑦ ᓄᓇᓖᑦ ᒐᕙᒪᓕᕆᔨᖏᓐᓄᑦ 

ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᑖᒃᑯᐊ 

ᐃᑲᔪᖅᑎᒌᖃᑦᑕᖅᑑᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᑎᖁᑎᖃᕈᓐᓃᕋᒪ ᑕᕝᕙᓂ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᐆᒪ ᒥᒃᓵᓄᑦ ᐊᐱᕆᔪᒪᓪᓗᖓ. 

ᑕᐃᒃᑯᐊ ᐅᖅᓱᐊᓗᖕᓂᐊᕐᓂᐅᑉ ᒥᒃᓵᓄᕈᔪᒃ. 

ᖃᐅᔨᒪᓪᓗᑕᓗ ᐊᑯᑭᑦᑐᒥ ᑕᐃᒃᑯᐊ ᐊᒃᓱᐊᓗᒃ 

ᐱᓇᓱᐊᓪᓚᕆᖕᒪᑕ ᑕᒫᓂ Davis Strait ᐃᓚᖓᓂ 

ᐅᖅᓱᐊᓗᒃᓯᐅᕐᓂᕐᒧᑦ. ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ 

ᑕᒫᓂ ᑲᓇᑕᒥᓕ ᐅᖅᓱᐊᓗᖕᓂᐊᕐᓂᐅᑉ ᒥᒃᓵᓄᑦ 

ᕿᓂᕈᒪᔪᖅᑕᖃᕐᒪᖔᑦ ᐅᕝᕙᓘᓐᓃᑦ 

ᐊᐱᕆᔭᐅᓯᒪᑦᑕᕐᒪᖔᑕ ᑕᒪᑐᒪ ᒥᒃᓵᓄᑦ 

ᑐᓴᕈᒪᒐᓗᐊᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᒃᓯᕋᖅᓯᒪᔪᖃᓐᖏᑦᑐᖅ ᐃᒪᓐᓇ 

ᕿᓈᔭᕈᒪᔪᓂᒃ ᐅᖅᓱᐊᓗᖕᓂᐊᕐᕕᒃᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᒻᒪ 

ᑕᒫᓃ ᑐᑭᓯᓪᓗᒍ ᑖᓐᓇ ᐅᖅᓱᐊᓗᖕᓂᐊᕐᓂᐅᑉ 

ᒥᒃᓵᓄᑦ ᓄᖅᑲᖓᔪᖅ ᓄᖅᑲᖓᓪᓚᕆᒃᖢᓂ. ᑭᓯᐊᓂ 

ᐊᒻᒪ ᐊᕙᓂ ᐃᒡᓗᖔᖓᓂ ᓄᓇᑦᓯᐊᒥ ᖃᐅᔨᒪᒐᑦᑕ 

ᑕᐅᕙᓂ ᐅᖅᓴᐃᓂᐊᕐᓂᕐᒧᑦ ᑲᔫᓰᓐᓇᖅᖢᑎᒃ ᐊᒻᒪ 

ᓄᓇᒥ ᑕᐃᒃᑯᐊ Shell Oil ᒥᒃᓵᓄᑦ 

ᕿᓂᖅᐸᓪᓕᐊᖃᑦᑕᕐᓂᐊᕐᓂᖏᑦ 

ᓂᕆᐅᓇᖅᖢᑎᖕᒻᒪᑕ ᓄᓇᑦᓯᐊᒥᓕ. ᑕᒫᓂ ᑕᒪᓐᓇ 

ᐱᑕᖃᓐᖏᒻᒥᔫᖅ ᐅᕝᕙᓘᕝᕙ ᕿᓂᕈᒪᔪᖃᖅᑐᓂᒃ 

ᑐᓴᐅᒪᖕᒪᒻᖔᖅᐱᒃ ᐊᐱᕆᔪᒪᒐᓗᐊᖅᑐᖓ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᑖᓐᓇ 

ᐊᐱᕆᔪᖅ. ᐄ, ᑐᑭᓯᐅᒪᒍᒪ ᑕᐃᒃᑯᐊ 

ᐱᓕᕆᒻᒪᕆᖕᒪᑕ ᒫᓐᓇ ᑐᒃᓯᕋᐅᑎᓪᓗ 

ᑐᓂᔭᐅᑲᑦᑕᒃᓱᑎᑦ ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ 

ᐃᓄᓕᕆᔨᑐᖃᒃᑯᑎᒍᓂᓛᒃ ᐃᒪᓐᓇ 

ᐱᔪᓐᓇᐅᑎᑖᕈᒪᔪᑦ ᐃᒪᓐᓇ ᕿᓈᔭᕈᒪᓪᓗᑎᑦ 

ᑭᓯᐊᓂ ᐱᑕᖃᖅᓯᒪᓐᖏᑦᑐᖅ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᐃᒻᒪᖃ ᓯᕗᓂᑦᑎᓐᓂ ᑕᐃᒃᑯᐊ 

ᑎᑭᑉᐸᓪᓕᐊᓂᐊᖅᑐᔅᓴᐅᒻᒪᑕ ᐅᖅᓱᐋᓗᓐᓂᒃ Shell 

Oil-ᖑᖅᐸᓪᓗ ᓲᕐᓗ ᑕᒫᓂ ᖃᐃᑦᑐᕈᔪᒻᒥ ᑕᐃᒃᑯᐊ 

ᓯᖁᑦᑎᖅᑕᐅᓪᓗᑎᒃ ᑕᐅᓄᖓ ᓄᓇᐅᑉ ᐊᑖᓄᑦ 

ᐱᕙᓪᓕᐊᖃᑦᑕᖅᑐᑦ.  

 

ᓄᓇᑦᑎᐊᒥ ᑕᐃᒃᑯᐊ ᐅᖃᐅᓯᐅᕙᓪᓕᐊᓕᓚᐅᕐᒪᑦ 

ᑕᒪᓐᓇ ᐃᓚᖓᓂ ᐊᕙᑎᓕᕆᓂᐅᑉ ᒪᓕᒐᒐᓚᖏᑦ 

ᐋᖅᑭᒋᐊᕆᐊᖃᕋᔭᖅᑑᔮᕐᓂᖏᓐᓂᒃ. 

ᓯᕗᓂᑦᑎᓐᓂᖃᐃ ᐸᕐᓇᒃᓯᒪᒍᑦᑕ 

ᐱᐅᓂᖅᑕᐅᓇᔭᖅᑯᖅ ᒪᓕᒐᕗᑦ ᑕᒪᑐᒪ ᒥᒃᓵᓂ 

ᐋᖅᑭᒋᐊᖅᓯᒪᒐᔭᖅᐸᑦ ᐅᕝᕙᓗᐅᕝᕙ 

ᐅᑕᖅᑭᓂᐊᖅᐱᑕ ᒐᕙᒪᑐᖃᒃᑯᓐᓂᒃ ᑕᒪᓐᓇ 

ᓄᒃᑎᐊᓂᒃᐸᔾᔪᒃ ᑭᓯᐊᓂ ᐅᖅᓱᐊᓗᖕᓂᐊᕐᓂᐅᑉ, 

ᕿᓂᕐᓂᐅᑉ ᑲᒪᒋᔭᐅᒐᔭᕐᓂᖓ ᓄᓇᕗᑦᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐱᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑲᓇᑕᒥ ᑲᑎᒪᔨᖃᕐᒪᑦ ᑖᒃᑯᐊ 

ᕿᒥᕐᕈᓂᖃᖃᑦᑕᖅᑐᑦ ᐱᔪᓐᓇᐅᑎᑖᖅᓯᒪᔪᓂᒃ 

ᑕᒪᒃᑯᓄᖓ ᐅᖅᓱᐊᓗᓕᕆᔨᒃᑯᑦ Shell Canada-

ᑯᑎᒍᑦ. ᓲᕐᓗ NIRB-ᑯᑎᒍᑦ ᑖᒃᑯᐊ ᑲᓇᑕᒥ 

ᐆᒪᖅᑯᑎᓕᕆᓂᕐᒧᑦ ᑖᒃᑯᐊ ᑲᒪᒋᔭᖃᖅᑐᑦ 

ᐊᕙᑎᓕᕆᓂᕐᒨᖓᔪᓕᒫᑦ ᐊᑦᑕᕐᓇᖅᑐᓂᒃ 

ᑲᓇᑕᓕᒫᒥ. ᑖᒃᑯᐊ ᑕᒡᒐ ᑭᖑᓪᓕᖅᐹᒥᒃ 

ᓂᓪᓕᕈᓐᓇᖃᑦᑕᖅᑐᑦ ᐱᔪᓐᓇᐅᑎᑖᖅᑎᑦᓯᓪᓗᑎᒃ 

ᑕᐃᒃᑯᐊ ᓄᓇᖃᖅᑳᖅᓯᒪᔪᓕᕆᔨᑎᒍᑦ 

ᐃᓄᓕᕆᔨᑐᖃᒃᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ. ᐊᐱᕆᒃᑲᓐᓂᕈᒪᓪᓗᒍ ᑕᐃᒃᑯᐊ 

ᐱᓕᕆᐊᑦ ᑲᔪᓯᓂᐊᖅᑎᓪᓗᒋᑦ ᑖᒃᑯᐊ 

ᐊᖏᖅᑕᐅᓇᓲᑎᖏᑦ ᐃᓛᓐᓂᒃᑯᑦ ᒪᓕᒐᐃᑦ 

ᓈᒻᒪᒋᔭᐅᖃᑦᑕᖏᒻᒪᕆᓚᐅᕐᒪᑕ 

ᐅᔭᕋᖕᓂᐊᕐᓂᐊᖅᑐᓄᓪᓘᓐᓃᑦ. ᑕᒪᓐᓇᖃᐃ ᒥᓂᔅᑐ 

ᐅᓂᒃᑳᕈᓐᓇᖅᐹ ᓈᒻᒪᒋᔭᐅᖕᒪᖔᑦ ᐅᔭᕋᑉᓂᐊᑦᑎᓄᑦ 

ᐅᕝᕙᓗᐅᕝᕙ ᑐᓴᐅᒪᕙ ᐋᖅᑭᒋᐊᕆᐊᖃᕐᒪᖔᑦ 

ᐱᓕᕆᐊᓄᑦ ᐊᖏᖅᑕᐅᓇᓲᑎ.  

 

ᑖᒃᑯᐊ NIRB-ᑯᑦ ᑖᒃᑯᐊᑑᖃᑦᑕᖏᒻᒪᑕ 

ᓇᓗᓇᓐᖏᒻᒪᑦ. ᐃᒪᕐᒥᐅᑕᓕᕆᔨᕐᔪᐊᒃᑯᑦ. 

ᓄᓇᑦᓯᐊᒥᓕ ᑕᐅᕙᓂ ᑕᐃᒃᑯᐊ 

ᐊᖏᖅᑕᐅᓇᓲᑎᒐᓚᖏᑦ 

ᐋᖅᑭᒃᓱᖅᑕᐅᕙᓪᓕᐊᖏᓐᓇᒐᓚᒃᖢᑎᐅᖕᒪᑕ 

ᓲᖃᐃᒻᒪᓗ ᐊᔩᖃᑎᒌᒃᖢᑎᐅᖕᒪᑕ ᑕᐃᒃᑯᓄᖓ 

ᐊᖏᔪᖅᓯᐅᓂᕐᒧᑦ ᐊᐅᓚᑦᑎᓂᕐᒧᑦ. ᑕᒫᓂ 

ᑐᓴᐅᒪᕕᑖ ᑕᒪᒃᑯᐊ ᐅᔭᕋᑦᑕᕆᐊᑦ ᑕᐃᒪᓐᓇᓪᓗᐊᒃ 

ᓈᒻᒪᒍᓱᖏᒻᒪᖔᑕ ᐅᕝᕙᓗᐅᕝᕙ ᓄᓇᕗᑦᒥᒃ 

ᐃᖢᐊᕐᓂᖅᓴᒐᓚᐅᕙ ᓄᓇᑦᓯᐊᑉ ᒥᒃᓵᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᒐᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᖁᔭᓕᕆᓂᖅᐳᓂᓛᒃ 

ᐊᔾᔨᒋᖏᒻᒪᒍ ᓇᓗᓇᐃᖅᓯᕙᓪᓕᐊᓪᓗᓂ 

ᓄᓇᑖᕈᑎᑎᒎᕐᒪᑦ. ᑕᒪᒃᑯᐊ ᑎᒥᓐᖑᖅᑎᑕᐅᓯᒪᔪᑦ 

ᐃᓚᐅᓂᖃᕐᒪᑕ NIRB-ᑯᓪᓗ, ᐆᒪᔪᓕᕆᔨᓂᕐᒧᓪᓗ 

ᑲᑎᒪᔩᑦ, ᐸᕐᓇᐃᔩᓪᓗ ᐊᒻᒪᓗ ᓄᓇᓖᓪᓗ 

ᐃᓚᐅᖏᓐᓇᖅᖢᑎᒃ ᑕᒪᑐᒧᖓ. ᑕᕝᕙᓂ ᓄᓇᕗᑦᒥ 

ᑖᒃᑯᐊ ᐊᕙᑎᓕᕆᓂᕐᒧᑦ ᕿᒥᕐᕈᔩᑦ 

ᕿᒥᕐᕈᓂᖏᓂᓛᒃ ᐱᐅᓂᖅᐹᖑᖃᑕᐅᖕᒪᑦ ᐅᕙᖓ 

ᐃᓱᒪᒋᔭᖓᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ. ᑖᓐᓇ ᑭᐅᖅᑲᐅᔭᖓᑕ 

ᐃᓚᖓᐅᒐᓗᐊᖅ ᓲᕐᓗ ᐊᕙᓂ ᑕᐃᒃᑯᐊ ᐊᑯᑭᑦᑐᒥ 

ᐅᖅᓱᐊᓗᖕᓂᐊᕐᓂᕐᒧᑦ ᐱᓇᓱᓪᓚᕆᖕᒪᑕ Davis 

Strait ᐃᓚᖓᓂ. ᐊᒻᒪ ᐅᖅᓱᐊᓗᒃᓯᐊᕋᔭᖅᐸᑕ 

ᓇᓗᓇᕋᓂ ᑕᒪᐅᖓ ᖃᒡᓕᒋᐊᖅᐹᓪᓕᕋᔭᖅᑑᔮᕐᒪᑕ. 

ᑕᒫᓂᖃᐃ ᒥᓂᔅᑕ ᓇᓗᓇᐃᕆᒐᓚᒍᓐᓇᖅᐸ 

ᓯᕗᓂᑦᑎᓐᓂ ᑕᒪᓐᓇ ᕿᓂᕐᕕᐅᓪᓚᕆᒐᔭᕐᒪᖔᑦ 

ᑕᕆᐅᒋᔭᕗᑦ ᓄᓇᕗᑦᒥ ᐅᖅᓱᐊᓗᖕᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑖ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᖅᓱᐊᓗᒃᓯᐅᖅᑏᑦ 

ᑲᑉᐸᓂᐅᔪᑦ ᕿᓂᓕᕌᖓᒥᒃ ᐃᑰᑕᒃᖢᑎᒡᓗ 

ᐅᖅᓱᐊᓗᒃᓯᐅᓕᕌᖓᑕ. ᑕᒪᒃᑯᐊ 

ᐃᑰᑕᕈᑕᐅᓂᐊᖅᑐᑦ ᖃᐅᔨᓴᕈᑕᐅᓂᐊᖅᑐᑦ 

ᐊᑐᖅᑕᐅᖃᑦᑕᕐᒪᑕ ᓲᕐᓗ ᕿᓂᖅᑐᑦ 

ᓄᓇᒦᓐᖔᖅᑐᓂᒃ.  

 

ᑐᑭᓯᒋᐊᕈᑎᒃᓴᖃᕆᐊᖃᖅᖢᑎᒡᓗ ᑐᑭᓯᐅᒪᔭᖏᓪᓗ 

ᐱᑕᖃᐅᕆᐊᖃᖅᖢᑎ ᑕᐃᒫᑐᐃᓐᓇᖅ 

ᐃᑰᑕᕈᓘᔭᑐᐃᓐᓇᕆᐊᖃᖏᒻᒪᑕ 

ᓇᓂᓯᕝᕕᒋᔾᔮᓐᖏᑕᒥᓄ ᑕᐃᒪᓐᓇ ᑕᕝᕙ 

ᖄᖅᓯᕆᕈᓘᔭᓲᖅ, ᖄᖅᓯᕆᓚᐅᐱᓪᓚᓲᖑᕗᑦ. ᐊᒻᒪᓗ 

ᖃᐅᔨᓴᕐᓗᒍ ᐊᒻᒪᓗ ᓄᓇᓐᖑᐊᓕᐅᕐᓗᒍ 

ᕿᓂᕐᕕᒋᐊᖅᑕᖓ ᑕᐃᒪᓐᓇ ᐅᔭᕋᖕᓂᐊᖅᑎᑦ 

ᑕᐃᒪᓐᓇ ᐱᓲᖑᖕᒪᑕ.  

 

ᑖᒃᑯᐊ ᖃᐅᔨᓴᕈᑕᐅᔪᑦ ᑕᒪᒃᑯᐊ ᐃᒪᓐᓇ ᓲᕐᓗ 

ᕿᓂᖅᑑᔮᓲᖑᖕᒪᑕ ᓲᕐᓗ ᒥᖅᑯᒻᒥᒃ ᑕᐃᒪᓐᓇ 

ᐅᖅᓱᐊᓗᖕᒥ ᕿᓂᕋᓗᐊᖅᖢᑎ. ᐃᒪᓐᓇ 

ᖄᖅᑎᕆᓚᐅᐱᓪᓚᒃᖢᑎ ᐱᓲᖑᖕᒪᑕ. ᑕᐃᒪᓐᓇ 

ᐱᔾᔪᑎᒋᓪᓗᒍ ᑕᐃᒪᐃᓘᖃᑦᑕᖅᐳᑦ ᓄᑖᓂᑦ 

ᐱᓕᕆᒍᑎᓂᑦ ᐊᑐᕐᓗᑎᒡᓗ ᑕᐃᒪᓐᓇ 

ᐱᓕᕆᓲᖑᖕᒪᑕ ᕿᓂᕐᓗᑎᑦ ᐅᖅᓱᐊᓗᒃᓯᐅᖅᑏᑦ 

ᑕᒪᒃᑯᐊ. ᖁᔭᓐᓇᒦᑦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

   

ᑰᓕ: ᓇᐃᓈᕐᓗᒍ ᖃᑉᓗᓈᑎᑐᑦ. (ᑐᓵᔨᑎᒍᑦ) ᐄ, 

ᑕᐃᒪ, ᑎᓕᐅᖅᐸᕋ ᒥᓂᔅᑕ ᖃᓄᑐᐃᓐᓇᖅ 

ᐱᔪᓐᓇᕐᓂᓕᒫᒥᓂᒃ, ᑕᒪᒃᑯᐊ ᕿᓂᖅᑎᑦ 

ᕿᓂᖃᑦᑕᖁᓪᓗᒋᑦ ᓄᓇᕗᒥ ᑕᒪᒃᑯᐊ 

ᓴᖅᑭᔮᖅᑎᑕᐅᔪᑦ ᐊᒥᒐᖅᑐᒃᓴᐅᔫᒐᓗᐊᑦ. ᑭᐊᓯᓂ 

ᑖᒃᑯᐊ ᐱᔾᔪᑎᒋᓪᓗᒋᑦ ᐅᖅᓱᐊᓗᐃᑦ 

ᒑᓯᒃᓴᕐᕕᐅᖅᑎᓪᓗ.  

 

ᒥᓂᔅᑕᖃᐃ ᐅᖃᕈᓐᓇᖅᐸ ᑲᑎᒪᕕᐅᑉ ᐃᓗᐊᓄ 

ᑖᒃᑯᐊ ᐅᖅᓱᐊᓗᒃᓯᐅᕐᓂᖅ ᒑᓯᖅᓯᐅᕐᓂᕐᓗ ᑕᒪᓐᓇ 

ᐊᑐᖅᑕᐅᔾᔮᖏᒻᒪᑦ ᑕᒫᓂ ᓄᓇᕗᒥ. ᑕᐃᒪ 

ᖃᐅᔨᒪᓪᓚᕐᕙᓗᑉᐱᑖ ᑕᐃᒪᓐᓇ? ᐊᒻᒪᓗ 

ᐅᕝᕙᓘᓐᓃᑦ ᓄᓇᕗᒻᒥᐅᓄᑦ ᐅᖃᕆᐊᖃᖅᐱᑕ 

ᕿᓂᖅᑐᖃᔾᔮᓐᖏᑲᐃᓐᓇᖅᑐᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᐅᕗᖅ, 

ᐃᒃᓯᕙᐅᑖᖅ. ᖃᐅᔨᒪᔪᓗᑦᑖᖑᒐᑦᑕ ᓂᐅᕙᓐᓛᒥ 

ᑕᐃᒪᓐᓇ ᑕᕆᐅᕐᒥ ᓲᕐᓗ ᐃᑰᑕᓲᖑᖕᒪᑕ. ᐃᒪᓐᓇᓗ 

ᓂᐅᕙᓐᓛᓐ ᒐᕙᒪᒃᑯᖏᓪᓗ ᑕᐃᒪᓐᓇ 

ᓂᖏᖅᑕᕐᕕᖃᖃᑦᑕᖅᖢᖅᑎᑦ ᐱᓕᕆᕝᕕᒋᔭᖏᓐᓂ 

ᐅᖅᓱᐊᓗᒃᓯᐅᖅᑎᑦ. ᑕᐃᒪᓐᓇ ᑮᓇᐅᔭᓂᓪᓗ ᓲᕐᓗ 

ᐊᑐᖅᑕᐅᓪᓗᑎᑦ.  

 

ᑕᐃᒪᓐᓇ ᓴᓗᒪᓂᖅᓴᓂᑦ ᖃᐅᒻᒪᖅᑯᑎᒃᓴᐅᒐᔭᖅᑐᓂ 

ᐱᓕᕆᐊᖃᕐᒪᑕ $6 ᐱᐊᓐᕌᑐᒥᒡᓘᓐᓃᑦ 

ᓴᓇᓯᒪᓪᓗᑎ ᐃᓅᓯᖃᑦᓯᐊᕈᓐᓇᖁᓪᓗᒋᑦ 

ᓂᐅᕙᓐᓛᓐᒥᐅᑕᐃᑦ ᓛᐸᑐᐊᒥᐅᑕᐃᓪᓗ, 

ᐊᑯᑭᑦᑐᕐᒥᑦᑕᐅᖅ ᑕᐃᒪᓐᓇ ᐅᖅᓱᐊᓗᒃᓯᐅᕐᒪᑕ 

ᑕᐃᒪᓐᓇᐃᓘᕈᒪᖕᒪᑕᑦᑕᐅᖅ ᑕᐅᕙᓂ. ᓲᕐᓗ 

ᓇᖕᒥᓂᖅᓱᖅᐸᓪᓕᐊᒍᒪᓪᓗᑎ ᐱᖕᒪᑕ ᐃᒪᓐᓇ 

ᐊᔪᖅᓴᕈᑎᒋᔭᐅᔪᑦ, ᐃᓛᒃ ᒪᑭᑉᐹᓪᓕᕈᑎᒃᓴᒥᓂ 

ᕿᓂᕐᒪᑕ ᓲᕐᓗ ᐃᓅᓯᕐᒥᓐᓄ ᑕᐃᒪᓐᓇ 

ᐅᖅᓱᐊᓗᖕᓂ ᒑᓯᓂᓪᓗ ᐱᑕᖃᖅᐸᓪᓕᐊᓕᕐᓗᓂ 

ᑕᐃᒪᓐᓇ ᐊᔪᖅᓴᕈᓐᓃᖅᐸᓪᓕᐊᓲᖑᖕᒪᑕ. 

 

ᐊᒻᒪᓗᑦᑕᐅᖅ ᐊᑕᐅᑦᓯᒃᑯᑦ ᐅᔭᕋᖕᓂᐊᕐᕕᒃᑕᖃᕐᒪᑦ 

ᑕᐃᑲᓂ ᓲᕐᓗ ᐊᕐᕌᒍᓄᑦ ᖁᓕᓄᑦ ᐃᑰᑕᓚᐅᖅᖢᑎ 

3 ᒥᓕᐊᓐ ᖃᑦᑕᐅᔭᓂ ᐱᓪᓗᑎ. ᐊᐅᓱᐃᑦᑐᒥᑦᑕᐅᖅ 

ᑕᐃᔅᓱᒪᓂ ᐊᑐᖃᑦᑕᓚᐅᕐᒪᑕ ᑖᒃᑯᓄᖓ 

ᖃᐅᒻᒪᖅᑯᑎᓕᐅᕈᑎᖏᓐᓄᑦ ᐅᖅᓱᕆᔭᐅᓪᓗᑎ. 

ᑖᒃᑯᐊ 4 ᒥᓕᐊᓐ ᖃᑦᑕᐅᔭᐃᑦ ᓲᕐᓗ ᑕᐃᒫᐸᓗᒃ. 

ᐃᓛ, ᒥᑭᔫᒐᓗᐊᖅ ᑭᓯᐊᓂ 

ᐱᑕᖃᖅᑐᕐᔪᐊᒻᒪᕆᐊᓘᖕᒪᑦ ᐅᖅᓱᐊᓗᒃᓴᓂ 

ᒑᓯᒃᓴᓂᒡᓗ ᑕᑉᐹᓂ. 

 

ᖃᐅᔨᒪᑦᑎᐊᖅᖢᑎᒡᓗ, ᖃᐅᔨᒪᑦᑎᐊᖅᐸᓗ ᑕᐃᒃᑯᐊ 

ᑲᓴᑕᒥ ᐊᒥᐊᓕᒐᒥᐅᑕᐃᓪᓗ, ᐃᒻᒪᖃ 20 ᐱᓕᐊᓐ 

ᖃᑦᑕᐅᔭᖅᑕᖃᕐᒪᑦ ᑕᒫᓂ ᓄᓇᕗᒥ ᐅᖅᓱᐊᓗᖕᓂᑦ 

ᒑᓯᓂᒡᓗ. ᐃᒪᓐᓇ ᑕᐃᒪᓐᓇ 

ᐱᕙᓪᓕᐊᓂᐊᖅᑎᓪᓗᒋᑦ ᓱᓕ ᐊᑯᓂᐊᓘᓂᐊᖅᑐᖅ, 

ᐊᕐᕌᒍᓂ 13-ᓂ ᑕᐃᒪᓐᓇ ᐃᑰᑕᓲᖑᖕᒪᑕ 

ᕿᓂᖅᖢᑎ, ᖃᐅᔨᒪᖦᖤᕋᒪ ᑕᒪᒃᑯᓂᖓ ᑖᒃᑯᐊ 

ᓇᓚᐅᑦᑖᑐᐃᓐᓇᖅᑕᒃᑲ ᐊᕐᕌᒍᑦ 15 ᐊᓂᒍᖅᐸᑕ 

ᑭᓯᐊᓂ ᑕᐃᒪᓐᓇᐃᓛᖅᑰᕐᒪᑕ ᕿᓂᕐᓗᑎ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᐱᒻᒪᕆᐅᖕᒪᑦ ᑖᓐᓇ ᑐᑭᓯᔭᐅᒋᐊᖃᕐᒪᑦ 

ᐊᒻᒪᓗᑦᑕᐅᖅ ᐅᖃᑐᐃᓐᓇᖃᑦᑕᕋᒪ 

ᐊᖑᓇᓱᐊᖅᑎᐅᒍᕕᑦ ᓲᕐᓗ ᑭᖑᕙᓗᐊᕋᔭᖏᑦᑐᑎᑦ 

ᐅᕝᕙᓘᓐᓃᑦ ᓯᕗᕙᓯᓗᐊᕋᔭᖏᑦᑐᑎᑦ 

ᐸᕐᓇᒃᓯᒪᓕᑐᐊᕈᕕᑦ. ᑕᐃᒫᖑᖕᒪᑦᑕᐅᖅ ᑕᕆᐅᒥ 

ᑕᐃᒪᓐᓇ ᕿᓂᕐᓂᖅ ᐅᖅᓱᐊᓗᖕᓂ. 

 

ᐅᕙᖓᓕ ᐃᓱᒪᒐᒪ ᑖᒃᑯᐊ ᒐᕙᒪᒃᑯᑦ ᐃᒪᓐᓇ 

ᐸᕐᓇᒃᓯᒪᒍᑎᖃᑦᑎᐊᕆᐊᖃᕐᒪᑕ ᑕᕆᐅᕐᒥᑦ ᑭᓯᐊᓂ 

ᐃᑰᑕᕈᓇᖅᓯᓗᑎᒃ ᐅᖅᓱᐊᓗᒃᓯᐅᕐᓗᑎᒃ ᑭᓯᐊᓂ 

ᐅᓗᕆᐊᓇᖅᑐᓗᒃᑖᑦ ᓴᐳᔾᔭᐅᔪᓐᓇᖅᓯᓯᒪᓕᖅᐸᑕ 

ᑭᓯᐊᓂ ᑖᓐᓇ ᐊᕙᑎᒥᐅᑕᕗᑦ ᐃᒃᐱᖕᓇᓗᐊᕐᒪᑦ, 

ᓱᕋᒃᓴᕋᐃᓗᐊᕐᒪᑦ. 

 

ᑖᓐᓇ ᒥᓂᔅᑕ ᑎᓕᐅᕋᔭᖅᐸᕋ 

ᐸᕐᓇᓯᒪᑦᑎᐊᕈᑎᖃᕆᐊᖃᕐᓂᖓᓄᑦ 

ᑎᓕᐅᕆᖃᑦᑕᖏᓪᓗᓂᓗ ᐃᒪᓐᓇ 15 ᐊᕐᕌᒍᐃᑦ 

ᓇᐃᑦᑐᑯᓘᓐᖏᒻᒪᑕ, ᐃᓛᒃ ᐊᑯᓂᐊᓘᔾᔮᖏᒻᒪᑕ 

ᑖᒃᑯᓂᖓ 20-ᒥᓕᐊᓐ ᖃᑦᑕᐅᔭᓂᑦ 

ᐱᓇᓱᐊᕐᓂᐊᕐᓗᓂ. ᖃᐅᔨᒪᒐᑦᑕ ᑖᒃᑯᐊ ᓄᓇᕗᒻᒥ 

ᐱᑕᖃᕐᒪᑦ ᐅᓪᓗᖅ ᐊᑕᐅᓯᖅ ᐊᑐᖅᑕᐅᒐᔭᕐᓗᓂ 

ᐊᒥᐊᓕᒃᑲᒥᐅᓄᑦ ᑖᒃᑯᐊ 20-ᒥᓕᐊ ᖃᑦᑕᐅᔭᐃᑦ.  

 

ᑕᐃᒪᖃᐃ ᒥᓂᔅᑕ ᐸᕐᓇᒃᓯᒪᔪᓐᓇᕐᓂᐊᖅᐸ 

ᓴᐳᔾᔭᐅᒋᐊᖃᕋᔭᕐᓂᖏᓐᓄᑦ ᑕᒪᒃᑯᐊ ᖃᓄᑐᐃᓐᓇᖅ 

ᐱᒋᐊᓚᐅᓐᖏᑎᓪᓗᒋᓪᓘᓐᓃᑦ ᑕᒫᓂ ᓄᓇᕗᒻᒥ 

ᑕᕆᐅᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐃᒃᓯᕙᐅᑕᖅ ᑕᐃᒪᓐᓇ 

ᑖᒃᑯᐊ ᐅᖅᓱᐊᓗᐃᑦ ᐊᒻᒪᓗ ᒑᓯᓯᐅᕐᓂᖅ ᑕᒪᓐᓇ 

ᑲᒪᒋᓐᖏᓐᓇᑦᑎᒍ ᓄᓇᕗᑦ ᒐᕙᒪᒃᑰᓪᓗᑕ. ᑖᒃᑯᐊ 

ᑲᓇᑕᒥ ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᕐᔪᐊᒃᑯᖏᓐᓄᑦ 

ᑲᒪᒋᔭᐅᖕᒪᑕ ᐋᑐᕚᒥ. ᑖᒃᑯᐊ ᐃᓄᓕᕆᔨᑐᖃᒃᑯᑦ. 

 

ᑭᓯᐊᓂ ᑖᒃᑯᐊ ᑲᑎᒪᒍᑕᐅᕙᓪᓕᐊᑎᓪᓗᒋᑦ 

ᐃᒃᐱᖕᓇᕋᔭᖅᑐᓪᓗ ᓄᓇᓕᖕᓄᑦ ᖃᓂᒋᔭᐅᔪᓄᑦ 

ᕿᓂᕐᕕᐅᔪᓂᑦ ᐅᕙᒍᓪᓗ ᒐᕙᒪᒃᑰᓪᓗᑕ 

ᐃᓚᐅᒐᔭᖅᑐᒍᑦ ᕿᒥᕐᕈᓗᑕ ᑕᒪᒃᑯᓂᖓᓗᒃᑖᑦᑎᐊᖅ 

ᓴᐳᒻᒥᒐᓱᒍᓐᓇᕋᔭᖅᑕᑦᑎᓐᓂᑦ ᑕᒪᒃᑯᐊᓗ ᐃᓄᐃᑦ 

ᓴᐳᔾᔭᐅᔪᓐᓇᖁᓪᓗᒋᑦ ᐆᒪᔪᐃᓪᓗ.  

 

ᑕᐃᒫᔅᓴᐃᓐᓇᖅ ᐅᔭᕋᖕᓂᐊᕈᒪᔪᑦ ᑕᒪᒃᑯᐊ 

ᑕᐃᒪᓐᓇᐃᓕᐅᖃᑦᑕᕐᒪᑕ 

ᐊᑲᐅᓐᖏᓕᐅᕈᑎᖃᕐᓂᐊᓐᖏᑐᐊᕈᑦᑕ ᐃᓅᓪᓗᑕ 

ᐊᕙᑎᕗᓪᓗ. ᑲᒪᒋᓐᖏᓐᓇᑦᑎᒍᓕ ᑖᒃᑯᐊ, ᑕᐃᒪᓐᓇ 

ᒐᕙᒪᑐᖃᒃᑯᓐᓂᑦ ᐱᓕᕆᐊᖏᓐᓂᑦ ᐱᕙᓪᓕᐊᓂᖅ, 

ᑎᒍᓯᕙᓪᓕᐊᓂᖅ ᑕᐃᒪᓐᓇ ᐱᔪᓐᓇᐅᑎᓂᓪᓗ 

ᓚᐃᓴᔅᓯᓂᓪᓗ ᑐᓂᐅᖅᑲᕐᓂᖅ ᑕᒪᓐᓇ 

ᐱᕙᓪᓕᐊᓕᕈᑦᑎᒍ ᑖᓐᓇ ᑲᒪᒋᔪᓐᓇᖅᑕᕗᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᑐᑭᓯᔭᕋ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᐃᒪᓐᓇ ᑲᒪᒋᔭᖃᕐᒪᑕ ᑕᒪᒃᑯᓂᖓ 

ᓯᕗᕙᓯᓗᐊᓐᖏᑦᑐᒍᑦ ᑕᐃᒪᓐᓇ 

ᐃᓕᖓᓂᖃᕆᐊᖃᕋᑦᑕ ᐊᑭᖃᖅᑐᕐᓗᑕ 

ᒐᕙᒪᐅᓪᓗᑕ ᑕᕆᐅᒥᑦ ᐅᖅᓱᐊᓗᒃᓯᐅᕈᒪᔪᓄᑦ.  

ᑭᓯᐊᓂ ᑕᒪᒃᑯᐊᓗᒃᑖᑦᑎᐊᑦ ᑯᕕᔪᖃᖅᑐᕕᓂᐊᓘᒃᐸᑦ 

ᐊᓯᖏᓐᓂᓪᓗ ᓱᕈᖅᑐᖃᖅᑐᕕᓂᐊᓘᒃᐸᑦ ᑕᒪᒃᑯᐊ 

ᓇᐅᑦᓯᐅᒪᔾᔪᑎᖃᓕᑐᐊᕈᑦᑕ ᑭᓯᐊᓂ ᑕᐃᒪᓐᓇ 

ᐊᖏᖃᑎᒋᒐᔭᖅᐱᓐᖔ, ᐃᒪᓐᓇ ᐅᖃᕐᓗᑎᑦ 

ᑕᐃᒪᓐᓇ ᑎᓕᐅᕆᔾᔮᓐᖏᑦᑐᓂᒃ 

ᐅᖅᓱᐊᓗᖅᓯᐅᖅᑎᓂᒃ, ᒑᓯᒃᓴᖅᓯᐅᖅᑎᓂᓪᓗ? 

ᑭᓯᐊᓂ ᓇᐅᑦᓯᐅᒪᔾᔪᑎᖃᑦᑎᐊᓕᕈᑦᑕ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᑖᒃᑯᐊ ᐋᖅᑭᒃᑕᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᑲᑎᒪᔨᐅᔪᖅ 

ᐊᐱᖅᑯᑎᒋᔭᐅᖅᑲᐅᖕᒥᖕᒪᑦ ᐊᓯᐊᓄᑦ ᐅᑭᐅᖅᑕᖅᑐᒥ 

ᑕᐃᒪᓐᓇ ᐃᑰᑕᕐᓂᖏᑦ ᑖᒃᑯᓄᖓ ᑲᓇᑕᒥ 

ᐆᒻᒪᖅᑯᑎᓕᕆᓂᕐᒧᑦ ᑲᑎᒪᔨᖏᓐᓄᑦ 

ᐱᓕᕆᐊᕆᔭᐅᓚᐅᖅᑐᑦ ᑖᒃᑯᐊᓗ ᖃᐅᔨᒪᓪᓗᑎᒍ 

ᐃᒃᓯᕙᐅᑖᖅ ᐅᖃᐅᓯᕆᓚᐅᕋᕕᐅᒡᓗ. ᑖᒃᑯᐊ 

ᒥᑦᑎᒪᑕᓕᖕᒥᐅᑦ, ᑲᖏᖅᑐᒑᐱᖕᒥᐅᑦ ᐊᓯᖏᓪᓗ 

ᕿᑭᖅᑖᓗᖕᒥ ᑖᒃᑯᐊ ᓄᓇᓖᑦ ᑕᑉᐹᓂ ᐃᒪᓐᓇ 

ᐅᖃᓚᐅᕐᒪᑕ ᑐᓴᕐᕕᐅᒍᒪᓪᓗᑎᒃ, ᐃᓛᒃ 

ᑐᓴᖅᑎᑕᐅᒍᒪᓪᓗᑎᒃ 

ᑕᐃᒪᓐᓇᐃᑦᑐᖃᕐᓂᐊᖅᑐᕕᓂᐅᓕᖅᐸᑦ.  

 

ᑖᒃᑯᐊᓗ ᒐᕙᒪᒃᑯᓐᓄᑦ ᐊᐅᓚᑕᐅᓐᖏᑉᐸᑕ ᑕᒪᒃᑯᐊ 

ᐱᔪᓐᓇᐅᑏᑦ ᓚᐃᓴᓐᓰᓪᓗ 

ᑐᓂᐅᖅᑲᖅᑕᐅᖃᑦᑕᓐᖏᑦᑎᓪᓗᒋᑦ ᒐᕙᒪᒃᑯᓐᓄᑦ, 

ᐅᕙᑦᑎᓐᓄᑦ ᑕᐃᒪᓐᓇ ᑲᒻᐸᓂᐅᔪᑦ ᑕᐃᒪᓐᓇ 

ᕿᓂᕈᒪᔪᑦ ᒑᓯᓂᑦ ᐅᖅᓱᐊᓗᖕᓂᓪᓗ 

ᐅᖃᐅᑎᖃᑦᑕᕐᓂᐊᖅᑕᕗᑦ 

ᖃᓄᐃᓕᐅᖃᑦᑕᕆᐊᖃᕐᓂᖏᓐᓄᑦ. ᑲᓇᑕᒥ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ ᐊᕐᕌᒍᓄᑦ 50-ᓄᑦ 

ᑕᐃᒪᓐᓇ ᑲᒪᒋᔭᖃᓕᕐᒪᑕ ᖃᐅᔨᒪᑦᑎᐊᖅᑐᑎᒡᓗ 

ᐅᑭᐅᖅᑕᖅᑐᒥᐅᑦ ᖃᓄᐃᑦᑑᓂᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. 

ᑕᕝᕙᓃᒃᑲᑦᑕ K-5, ᐃᓄᒃᑎᑐᑦ V-5. ᒥᔅ ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

(ᑐᓵᔨᒃᑰᕈᓐᓃᖅᑐᖅ) ᐊᐱᖅᓱᕈᒪᔪᖓ ᑕᕝᕙᓂᑦᑕᐅᖅ 

dᐃᖅᑲᓇᐃᔭᕐᕕᒋᔭᖏᑦ ᓄᑖᒥᒃ ᐱᓕᕆᕝᕕᒻᒥᒃ 

ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ 

tourism and culture ᐋᖅᑭᑦᓯᓚᐅᖅᓯᒪᒻᒪᑕ 

2010 ᑐᓴᕐᕕᐅᖃᑦᑕᕐᓂᐊᕐᒪᑕᒎᖅ ᐊᒻᒪ 

ᓇᒻᒥᓂᓕᓐᓄᑦ ᑐᑭᓯᒋᐊᕐᕕᐅᖃᑦᑕᕐᓂᐊᖅᓱᑎᒃ 

ᓄᓇᓕᓐᓄᓪᓗ ᑲᑐᔾᔨᖃᑎᒌᒐᓚᓐᓄᑦ 

ᐃᑲᔪᖅᑎᐅᓂᐊᖅᑐᑎᑦ ᒪᑯᓄᖓᓗ 

ᒐᕙᒪᐅᖏᑦᑑᖑᓇᕋᖅᑕᐅᔪᓄᑦ ᑲᑎᒪᔨᒐᓚᓐᓄᑦ 

ᑕᒪᒃᑯᓄᖓ ᖃᐅᔨᒋᐊᕐᕕᐅᒍᓐᓇᕐᓂᐊᖅᓱᑎᒃ. 

 

ᑕᐃᒃᑯᐊ ᑲᔪᓯᒋᐊᕐᓂᐊᕐᒪᑕᒎᖅ ᑖᒃᑯᓂᖓ 

ᒐᕙᒪᒃᑯᓐᓂᒃ ᓄᓇᕗᒻᒥ ᓴᓇᓐᖑᐊᒐᐃᑦ, ᒥᖅᓱᒐᐃᑦ 

ᐳᓚᕋᖅᑐᓕᕆᓂᐅᑉ ᒥᑦᓵᓄᑦ ᑕᐃᓐᓇ strategy-

ᖑᓇᕋᖅᑕᐅᔪᖅ ᐱᓕᕆᐊᖑᓂᐊᖅᓱᓂᓗᒎᖅ ᑕᐃᑰᓇ. 

ᑖᓐᓇ ᐋᖅᑭᑦᑕᐅᓯᒪᓕᖅᑎᓪᓗᒍ ᑕᐃᒪᓐᖓᓂᒃ 2010 

ᖃᓄᖅ ᐃᑲᔪᖅᑎᒋᓯᒪᕚ ᒪᑯᓂ ᑕᐃᖃᑖᖅᑕᒃᑲᓂᒃ 

ᓴᓇᓐᖑᐊᒐᖅᑎᓂᒃ ᒥᖅᓱᒐᖅᑎᓂᒃ 

ᐳᓚᕋᖅᑐᓕᕆᓂᕐᒥᓪᓗ ᑕᒫᓂ ᓄᓇᕗᒻᒥ. ᓇᑯᕐᒦᒃ 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᖏᓕᓐᓄᑦ ᑭᐅᔭᐅᑎᓐᓂᐊᕋᒃᑯ. 

 

ᐃᒃᓯᕙᐅᑕᖅ: ᒥᔅᑐ ᓛᖕ 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᓯᒪᔪᒍᑦ ᑕᒪᓐᓇ ᐱᓕᕆᓂᐊᖅᑐᑦ 

ᓴᖅᑭᑎᒃᑲᑦᑎᒍᑦ ᐱᓕᕆᕕᐅᑉ ᐃᓗᐊᓂ 

ᐃᑲᔪᕐᓂᖃᖅᓯᒪᖕᒪᑦ, ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖃᑎᖃᖅᑐᑎᑦ ᓄᓇᕗᒻᒥ 

ᓴᓇᓐᖑᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖓᓐᓂᒃ ᐊᒻᒪᓗ 

ᐳᓚᕋᖅᑐᓕᕆᔨᒃᑯᓐᓂᑦ ᐊᓯᖏᓐᓂᓪᓗ ᑎᒥᐅᔪᓂᑦ. 

 

ᑖᒃᑯᐊ ᓯᕗᓕᐅᕆᔨᐅᕗᑦ ᑕᒪᒃᑯᓇᓂ ᐃᑲᔫᑎᓄᑦ 

ᐊᖏᕈᑎᓕᐊᕆᔭᑦᑎᓐᓂ ᐊᒻᒪ 

ᐆᒃᑐᖅᑕᐅᔪᓐᓇᖅᓯᑎᓯᒪᓪᓗᑎᒍ 

ᐊᖏᖃᑎᒌᒍᑎᓕᐊᕆᓪᓗᒋᑦ ᐱᓕᕆᖃᑎᒋᔭᕗᑦ. 

ᐱᓪᓗᐊᑕᓂᑦ ᐱᔪᒪᕕᒋᖃᑦᑕᖅᑕᕗᑦ, ᑕᕝᕙᓂ 

ᑕᖅᑭᕆᔭᑦᑎᓐᓂ ᐸᕐᓇᖕᓂᕐᒧᑦ ᑲᑎᒪᓂᖃᕐᓂᐊᖅᑐᒋᑦ 

ᓄᓇᕗᒻᒥ ᓴᓇᓐᖑᐊᕐᓂᕐᒧᑦ ᑲᑐᔾᔨᖃᑎᒌᒃᑯᑦ ᐊᒻᒪ 

ᐳᓚᕋᖅᑐᓕᕆᔨᒃᑯᑦ ᓇᓗᓇᐃᕋᓱᖕᓂᐊᕐᓗᒋᑦ 

ᖃᓄᐃᓘᕈᒪᓂᐊᖅᑕᖏᓐᓂᑦ ᐊᒻᒪ ᖃᓄᖅ 

ᐱᓕᕆᖃᑎᒋᔪᓐᓇᕋᔭᕐᒪᖔᑦᑎᒍ ᐅᑭᐅᖑᓂᐊᖅᑑᖕᓂ 

ᒪᕐᕉᖕᓂ ᖃᐃᔪᓂ. 

 

ᒫᓐᓇᒧᑦ ᓴᓇᐅᓐᖑᐊᓂᕐᒧᑦ 

ᐅᐸᓗᖓᐃᔭᐅᑎᖃᖅᑐᒍᑦ ᐊᒻᒪ ᐳᓚᕋᖅᑐᓕᕆᓂᕐᒧᑦ 

ᐅᐸᓗᖓᐃᔭᐅᑎᓕᐅᖅᐸᓪᓕᐊᓪᓗᑕ ᑖᒃᑯᐊᓗ 

ᓯᕗᓕᐅᕆᓪᓗᑎᑦ ᑕᒪᒃᑯᓂᖓ ᐱᓕᕆᐊᖑᔪᓂᑦ 

ᐳᓚᕋᖅᑐᓕᕆᓂᕐᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕᖁᑉ ᑐᒡᓕᐊ ᓛᖕ. 

ᒥᔅ ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑕᒪᑐᒧᖓ ᒥᓂᔅᑕᐅᑉ ᑐᒡᓕᐊ. 

2010-ᒥ ᐱᓕᕆᕕᓯ 

ᑐᒃᓯᕋᐅᑎᓕᐅᖁᔨᓚᐅᖅᓯᒪᖕᒪᑕ 

ᖃᐅᔨᒪᔭᑕᕆᔭᐅᓂᐊᖅᑐᑦ ᐱᕙᓪᓕᐊᔭᐃᒍᑎᒃᓴᓂᑦ 

ᐳᓚᕋᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᒃᓴᒥᒃ, 

ᑲᑎᒪᖃᑎᒋᔭᐅᓗᑎᓪᓗ ᐊᒃᑐᖅᑕᐅᔪᑦ ᓄᓇᓖᓪᓗ. 

ᑖᒃᑯᐊ ᑐᒃᓯᕋᐅᑎᓕᐅᖁᔭᐅᓃᑦ ᒪᑐᓂᖃᓚᐅᖅᓯᒪᔪᖅ 

ᔭᓐᓄᐊᕆ 19-ᒥ ᐊᕐᕌᓂ. ᑭᒃᑯᑦ 

ᑳᓐᑐᕌᒃᑖᖅᑎᑕᐅᓚᐅᖅᓯᒪᕙᑦ ᑕᒪᑐᒥᓐᖓ ᐊᒻᒪ 

ᖃᔅᓯᕌᓚᐅᖅᓯᒪᕙ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᖏᓕᓐᓄᑦ ᑭᐅᔭᐅᑎᓐᓂᐊᕋᒃᑯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ ᓛᖕ 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᔅᓱᒥᖓ 

ᓂᕆᐅᓐᖏᑦᓯᐊᖅᑎᓪᓗᖓ ᐊᐱᕆᖕᒪᑦ, ᑖᔅᓱᒪᐅᑉ 

ᑳᓐᑐᕌᒃ ᐊᑭᖓ ᖃᐅᔨᒪᓐᖏᑕᕋ ᐊᒻᒪᓗ 

ᑳᓐᑐᕌᒃᑖᖅᑎᑕᐅᓚᐅᖅᑐᖅ ᐃᖅᑲᐅᒪᓇᒋᓪᓗ, 

ᑭᓯᐊᓂ ᐅᐊᐃᑦᕼᐅᐊᔅᒦᑦᑐᑦ ᐊᒻᒪᓗ ᑳᓐᑐᕌᒃ 

ᐱᔭᕇᖅᑕᐅᓚᐅᖅᑐᓂ ᐊᕐᕌᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓛᖕ. ᒥᔅ ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᐃᖃᑦᑕᖅᓯᒪᖕᒥᔪᖓᑦᑕᐅᖅ. ᐱᓕᕆᕕᓯ 2012-

2015-ᒥ ᐊᐅᓚᓂᕐᒧᑦ ᐸᕐᓇᐅᑎᓯ 

ᑐᓴᒐᒃᓴᖅᑕᖃᕋᔭᕐᒪᑦ ᐃᓚᖓᑕ 

ᓯᕗᓪᓕᐅᑎᒍᑎᖏᓐᓂ. ᓇᓗᓇᐃᖅᓯᒋᕗᖅ 

ᐳᓚᕋᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᐅᒋᐊᓐᖓᕈᑎᒃ 

ᓴᓇᔭᐅᓚᐅᕐᓂᖓᓂᒃ ᑎᓕᐅᖅᑕᐅᓯᒪᔪᓄᑦ.  

 

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᒃ ᐊᒻᒪᓗ 

ᒥᕐᖑᐃᑦᓯᕐᕕᓕᕆᔨᒃᑯᓐᓂᒃ ᐊᒻᒪ ᓄᓇᕗᑦ 

ᑐᓐᖓᕕᒃᑯᓐᓂᒃ ᐸᕐᓇᐃᓚᐅᕐᓂᕐᒪᑕ ᐊᒻᒪᓗ 

ᑖᒃᑯᓂᖓ ᐱᓕᕆᖃᑎᖃᖅᑐᑎᒃ ᑕᐃᒪᓐᖓᓂᖕ 

ᑲᔪᓰᓐᓇᓚᖓᔪᓂᒃ. ᖃᖓᓪᓕ ᑕᐃᒪ 

ᐳᓚᕋᖅᑐᓕᕆᔾᔪᑎᓂᒃ ᐱᐊᓂᒐᓱᐊᕈᒫᖅᐸᑦ 

ᐅᓂᒃᑳᒥᓂᒃ ᐊᒻᒪᓗ ᖃᖓ ᓴᖅᑭᑎᑕᐅᔪᒫᖅᐸᑦ 

ᑕᒪᑐᒪᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᒡᓕᕋ ᑭᐅᑎᓐᓂᐊᕋᒃᑯ. 

 

ᐃᒃᓯᕙᐅᑕᖅ: ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑲᔪᓰᓐᓇᖅᑐᖅ ᐱᓕᕆᐊᕆᔭᖓᑦ 

ᐱᕙᓪᓕᐊᑎᑕᐅᑦᑎᐊᖅᑐᖅ. ᕿᓚᓈᖅᑐᖓ 

ᓴᖅᑭᑎᑕᐅᔪᒫᖅᑐᑦ ᐅᑭᐅᖑᓕᖅᐸᑦ ᐊᕐᕌᒎ ᑕᒪᑐᒪᓂ 

ᐅᑭᐅᖑᓂᐊᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, Deputy Minister. ᒥᔅ 

ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥᒋᐊᒃᑲᓐᓂᖅ 

ᑖᓐᓇ ᒥᓂᔅᑕ ᐳᓚᕋᖅᑐᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᓴᖅᑭᑎᖅᑲᐅᒻᒪᑦ ᒥᓂᔅᑕᐃᑦ 

ᐅᖃᐅᓯᖏᓐᓂ ᑕᒪᓐᓇ ᐳᓚᕋᖅᑐᓕᕆᓂᖅ 

ᖃᐅᔨᓴᖅᑕᐅᕙᓪᓕᐊᓂᖓ ᐅᖃᐅᓯᕆᔭᕗᓂᓛᒃ 

ᑎᑎᕋᖅᑕᐅᕙᓪᓕᐊᓂᖓ ᓯᕗᓂᒃᓴᑎᓐᓄᑦ 

ᖃᓄᐃᓕᖓᒐᔭᕐᒪᖔᑦ. ᑕᐃᒪᒎᖅ ᐅᐱᕐᖔᖅ 

ᑐᓴᖃᑦᑕᓚᐅᖅᓱᑎᒃ ᑕᒪᒃᑯᓂᖓ ᐊᒥᓱᓂᒃ ᐃᓄᓐᓂᒃ 

ᖃᓄᖅ ᓴᖅᑭᑦᑎᖁᔨᒻᒪᖔᑕ.  

 

ᑕᐃᒪᓕ ᑖᓐᓇ Strategy-ᒧᑦ ᑐᕌᖓᔪᖅ 

ᐱᒐᓗᐊᖅᑎᓪᓗ ᓴᖅᑭᑦᑎᒍᓐᓇᖅᓯᓚᐅᕐᒪᑕ 

ᐊᑐᓐᓂᐊᖅᑐᒥᒃ ᐊᕐᕌᒎᓂᒃ ᐱᖓᓱᓂᒡᒎᖅ 

ᓴᓇᓐᖑᐊᒐᖅᑎᓄᑦ ᒥᖅᓱᒐᖅᑎᓄᓪᓗ. ᑲᔪᓯᔪᖅ 

ᑖᓐᓇ ᖁᕕᐊᓇᖅᖢᓂ. ᐅᖃᖅᓯᒪᓕᖅᑲᐅᖕᒥᖕᒪᑦ 

ᓄᑖᓂᒡᒎᖅ ᐱᖁᑎᓂᒃ ᒪᑯᓂᖓ ᐃᒡᓗᓂᖅᑲᐃ 

ᓴᖅᑭᑦᑐᖃᕆᐊᖃᕐᓂᖓ ᐳᓚᕋᖅᑐᓕᕆᓂᕐᒧᑦ, 

ᐃᓕᖅᑯᓯᓕᕆᓂᕐᒧᓪᓗ. 

ᐅᖃᕆᐊᖅᑲᓐᓂᕈᓐᓇᖅᑲᖃᐃ ᑖᓐᓇ ᒥᓂᔅᑕ 

ᐅᖃᕆᐊᒃᑲᓐᓂᕈᓐᓇᖅᑐᖅ ᑭᓱᓂᒃ 

ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᑕ ᑕᕝᕙᓂ? ᓇᑯᒻᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᑕᑉᑑᓇ. 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒐᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕ ᐅᖃᐅᓯᖏᓐᓂ 

ᐅᖃᐅᓯᕆᖅᑲᐅᔭᓐᓂ ᑖᓐᓇ ᐃᖅᑲᐅᒪᔭᕋᓗᐊᕋ. 

ᐅᓂᒃᑳᑦᑎᐊᒃᑲᓐᓂᕈᓐᓇᖅᑕᖓ ᑐᖏᓕᒪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ, 

ᑐᑭᓯᓇᕋᓗᐊᖅᐸ? ᒥᔅᑕ ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᓴᓇᕐᕈᑕᐅᓂᐊᖅᑐᑦ ᐳᓚᕋᖅᑐᓕᕆᔾᔪᑏᑦ ᐊᒻᒪᓗ  

ᓴᓇᐅᒐᒃᑯᕕᓕᕆᕝᕖᑦ. ᓄᓇᕗᒻᒥ ᑕᐃᒪ 

ᑲᑐᔾᔨᖃᑎᒌᖏᓐᓄᑦ ᓴᓇᔩᑦ, ᓴᓇᓐᖑᐊᖅᑏᓐ ᐊᒻᒪᓗ 

ᒥᖅᓱᖅᑏᑦ ᓇᓗᓇᐃᔭᐃᓯᒪᖕᒪᑕ ᐱᒃᑯᒥᒋᔭᒥᓂᖕ 

ᐋᖅᑭᒃᓱᐃᕙᓪᓕᐊᓕᖅᑐᓐ. ᐃᓛᒃ 

ᐸᕐᓇᐃᔾᔪᑎᒋᓯᒪᔭᒥᓂᖕ ᐋᖅᑭᒃᓱᐃᕙᓪᓕᐊᓕᖅᑐᓐ 

ᖃᑦᓯᕌᕐᓂᐊᕐᒪᖔᑕᓗ ᑮᓇᐅᔭᓕᕆᔾᔪᑎᒃᓴᖏᓐᓂᓪᓗ 

ᐋᖅᑭᒃᓱᐃᓪᓗᑎᖕ. ᕿᓚᓈᕆᔭᒥᓂᖕ ᑖᒃᑯᐊ 

ᓴᖅᑭᑦᑎᓂᐊᖅᑐᒃᓴᐅᔪᑦ ᓇᓗᓇᓐᖏᑦᑐᖅ 

ᐳᓚᕋᖅᑐᓕᕆᔾᔪᑏᓪᓕ ᐋᖅᑭᒃᓱᖅᑕᐅᕙᓪᓕᐊᒻᒥᔪᑦ.  

 

ᓄᓇᓕᖕᓂ ᐳᓚᕋᖅᑐᓄᑦ ᐅᐸᒃᑕᐅᕕᒃᓴᒥᒃ 

ᐱᑕᖃᕆᐊᖃᕐᓂᐊᖅᑐᖅ ᐃᒡᓗᒥᖕ ᑕᐃᒫᒃᓴᐃᓐᓇᖅ 

ᐳᓚᕋᖅᑐᓕᕆᔾᔪᑎᓄᑦ ᑲᒪᑦᑎᐊᕈᓐᓇᕐᓂᐊᕐᒪᑕ 

ᓂᐅᕕᐊᒃᓴᖃᕈᓐᓇᕐᓂᐊᕐᓗᑎᒃ. ᑕᕝᕙ ᓄᓇᓕᖕᓂ 

ᐱᕙᓪᓕᐊᑎᑦᑎᔩᑦ ᑮᓇᐅᔾᔭᒃᓴᐅᑎᓂᒃ 

ᐱᓕᕆᖃᑎᒋᓪᓗᒋᑦ ᓇᓗᓇᐃᔭᐃᓯᒪᓕᖅᑐᑦ.  

 

ᐃᒡᓗᑖᕆᐊᕆᔭᐅᒋᐊᖃᕐᓂᐊᖅᑐᒥᖕ ᐳᓚᕋᖅᑐᓄᑦ 

ᖃᐅᔨᒋᐊᕐᕕᐅᒍᓐᓇᕐᓗᓂ ᐊᒻᒪᓗ ᓴᓇᐅᒐᕐᓂᒃ 

ᐃᓗᓕᖃᕈᓐᓇᕐᓗᓂ, ᖃᓄᖅ ᐋᖅᑭᒃᑕᐅᒍᓐᓇᕐᒪᖔᓐ 

ᑖᒃᑯᐊ. ᐋᖅᑭᒃᑕᐅᕌᓂᒃᓯᒪᖏᑦᑐᑦ ᓱᓕ ᑭᓯᐊᓂᓕ 

ᐱᑯᒥᒋᔭᐅᔫᒐᓗᐊᖅ ᓄᓇᓕᖕᒥᐅᓄᓐ ᐱᖁᒥᒋᔭᐅᒃᐸᑦ 

ᑕᐃᒪ ᐃᑲᔪᖅᑕᐅᒐᓱᐊᕈᓐᓇᕐᓂᐊᖅᑐᑦ ᑖᒃᑯᐊ 

ᑕᑎᒋᓗᒋᑦ ᐱᓕᕆᖃᑎᒋᒍᓐᓇᕐᓂᐊᖅᑕᕗᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᒡᓕᕆᔭᐅᔪᖅ ᓛᖕ. 

ᑕᕝᕙᓃᒃᑲᑦᑕ K-5, ᐃᓄᒃᑎᑐᑦ B5.  

ᐊᑎᖁᑎᖃᕈᓐᓃᖅᖢᖓ. ᑕᕝᕙᓂ ᐱᓕᕆᕝᕕᐅᑉ 

ᓇᐃᓈᕈᑎᖓ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ. ᐱᕙᓪᓕᐊᔪᓕᕆᔨᒃᑯᑦ ᑲᑎᒃᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ $21,952,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᐃᓄᒃᑎᑐᑦ 

ᕕ-6. ᖃᓪᓗᓈᑎᑐᑦ K-6. K-6-ᒧᑦ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᕐᕌᓂ ᖃᐃᖁᔭᐅᓚᐅᖅᓯᒪᒐᒪ 

ᒪᓕᒐᓕᐅᕐᕕᖓᓄᑦ ᒫᓂᑑᕙᒥ ᓯᕗᓕᖅᑎ ᕌᐱᓐᓴᓐ, 

ᔪᐊᔾ ᕼᐃᒃᔅ-ᓗ ᐅᖃᖅᑎᐅᓚᐅᖅᑐᖅ ᒫᓂᑑᐸᒥᐅᓄᑦ 

ᖃᐃᖁᔨᓚᐅᖅᓯᒪᖕᒪᑕ. ᐃᓕᑕᕆᔭᐅᕙᓪᓕᐊᑎᓪᓗᒋᑦ 

ᐃᓄᖕᓂᑦ ᐱᓕᕆᖃᑎᖃᐅᓕᕐᓂᖏᓐᓄᑦ. ᑕᐃᒪ 

ᒫᓂᑑᐸᒥᐅᑦ ᒐᕙᒪᒃᑯᖏᑦ ᐱᓕᕆᖃᑎᖃᓕᕐᒪᑕ. 

ᒪᑐᐃᖓᓂᐊᖅᖢᑎᒃ INAC-ᑯᑎᒍᑦ ᐋᖅᑯᑎᖃᖅᓱᑎᑦ 

ᓄᓇᖃᖅᑳᖅᑐᐃᑦ ᐊᒻᒪᓗ ᐅᑭᐅᖅᑕᖅᑐᒥᐅᓂᑦ 

ᐱᕙᓪᓕᐊᑎᑦᑎᔨᒃᑯᑦ.  

 

ᐱᐅᓚᐅᖅᑐᐃᑦ ᐃᓚᖏᑦ ᐃᓚᖏᓪᓗ 

ᓈᒻᒪᓈᓗᐊᓚᐅᓐᖏᒻᒥᔪᑦ ᐱᓕᕆᖃᑎᒌᒍᑎᑎᒍᑦ 

ᓄᓇᕗᒻᒥ ᐊᖅᑯᑎᓕᐅᕐᓂᐊᕐᓂᕋᖅᖢᑎᑦ ᑕᒪᐅᖓ 

ᒫᓂᑑᐸᒧᑦ. 2010-2013-ᒥᓪᓗ ᐸᕐᓇᐃᓯᒪᖕᒪᑕ 

ᐱᐊᓂᒃᓯᓂᐊᕐᓂᕋᖅᖢᑎᒃ ᖃᐅᔨᓴᖅᑕᐅᔾᔪᑎᒃᓴᖓᓂ 

ᓄᓇᕗᒻᒥ ᒫᓂᑑᐸᒧᓪᓗ ᐊᖅᑯᑎᒃᓴᒥᒃ. ᑖᒃᑯᐊ 

ᐸᕐᓇᐃᔾᔪᑕᐅᓯᒪᓚᐅᖅᑐᑦ ᓯᕗᓪᓕᖅᐹᒥ 

ᑭᖑᓪᓕᖅᐹᒥ ᑎᑎᕋᖅᓯᒪᓂᖓ 

ᐋᖅᑭᒃᑕᐅᕌᓂᒃᓯᒪᓕᖅᑐᖅ.  

 

ᑕᒫᓃᑎᓪᓗᓯ ᑲᑎᒪᔨᕋᓛᒃᑯᓐᓄᑦ 

ᐅᖃᓪᓚᒋᐊᖅᑐᖅᓯᒪᑎᓪᓗᓯ ᑖᒃᑯᐊ 

ᖃᐅᔨᓴᕈᑕᐅᓯᒪᔪᑦ ᐱᐊᓂᒃᑕᐅᓚᐅᕐᒪᑕ ᐊᒻᒪᓗ 

ᒪᓕᒐᓕᐅᕐᕕᖕᒧᑦ ᓴᖅᑭᑎᑕᐅᓂᐊᕐᓂᕋᖅᓱᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᖃᑎᒋᒐᑦᑎᒍ ᑕᐃᒃᑯᐊ 

ᒫᓂᑑᐸᒥᐅᑦ ᑕᒪᑐᒪᓂᐅᓂᖓᓂ. ᑕᐃᓐᓇ 

ᓄᐃᑎᒍᓐᓇᖅᑕᕋ ᓴᖅᑭᑎᑕᐅᑎᒍᓐᓇᖅᑐᖅ. 

ᑲᒪᒋᒐᓱᐊᕋᑦᑎᒍ ᑕᐃᒪ ᓄᓇᓕᖕᒥᐅᓄᑦ 

ᑕᑯᔭᐅᔪᓐᓇᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. K-6-ᒥ ᐃᖏᕐᕋᔾᔪᑎᓕᕆᔾᔪᒃᑯᓐᓂ 

ᑎᑎᕋᖅᓯᒪᖕᒪᑦ. 2012-2015-ᒧᑦ ᑎᑭᑦᑐᒍ 189-ᒥ 

ᐸᕐᓇᐃᔾᔪᑎᒋᓯᒪᔭᖏᑦ ᑲᒪᔨᐅᖕᒪᑕᒎᖅ ᑐᑭᓕᐊᒃᑐᒥᒃ. 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᑎᑐᖃᒃᑯᓐᓄᑦ ᑮᓇᐅᔭᓂᑦ 

ᐊᑭᓖᔾᔪᑕᐅᖃᑦᑕᖅᓱᑎᑦ ᐊᒻᒪᓗ ᑕᒪᒃᑯᐊ 

ᐅᒥᐊᕐᔪᐊᖃᕈᑏᑦ ᐊᒻᒪᓗ ᐅᒥᐊᕐᔪᐊᓄᑦ 

ᑎᑭᔭᐅᔾᔪᑏᑦ ᐅᓯᑲᖅᑕᖅᑕᐅᔾᔪᑏᑦ.  

 

ᓂᑭᑦᑖᖅᑐᒋᑦ ᑖᒃᑯᐊ ᓂᕈᐊᖅᑕᐅᓯᒪᕝᕕᐅᔪᓂᑦ 

ᐊᒻᒪᓗ ᕿᓂᖅᑎᐅᓪᓗᑎᑦ ᐅᒥᐊᕐᔪᐊᒃᑯᑦ ᐊᒻᒪᓗ 

ᐊᕙᑎᖓᓂ ᑕᒪᑐᒪ ᐃᑭᐅᑉ ᐅᔾᔨᓱᖅᑎᐅᓪᓗᑎᑦ 

ᑕᒫᓂ ᓄᓇᕗᒻᒥ ᐊᑐᕐᓂᖃᓚᖓᔪᑦ ᑮᓇᐅᔾᔭᐅᑎᒍᑦ 

ᐱᕙᓪᓕᐊᑎᑎᔾᔪᑕᐅᓗᑎᑦ ᐊᒻᒪᓗᑦᑕᐅᖅ ᖃᑦᓯᐅᕙᑦ 

ᐅᒥᐊᕐᔪᐊᑦ ᒥᐊᓂᖅᓯᔩᑦ ᑕᒫᓂ ᓄᓇᕗᒻᒥ 

ᐊᓪᓚᕝᕕᖃᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᑐᒪᓂ ᖃᐅᔨᒪᔭᖃᓐᖏᑦᑐᒍᑦ 

ᑕᒫᓃᑦᑐᒥ ᐱᑕᖃᕐᒪᖔᑕ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔪᒃᓴᐅᕗᓯ ᑖᒃᑯᐊ 

ᐱᑕᖃᕐᓂᖅᓴᐅᓕᖃᑦᑕᕐᒪᑕ ᑲᓇᑕᒥ ᐅᒥᐊᕐᔪᐊᖅᑏᑦ 

ᐊᒻᒪᓗ ᐸᖅᓴᐃᔨᐅᖃᑦᑕᖁᔭᐅᓪᓗᑎᑦ 

ᓄᓇᕗᒻᒥᐅᓄᑦ. ᐱᒻᒪᕆᐅᓪᓗᓂ ᑕᒪᓐᓇ 

ᐱᒻᒪᕆᐅᑎᑕᐅᒋᓪᓗᓂ ᐃᒪᕐᒥᐅᑕᓕᕆᔨᒃᑯᓐᓄᑦ 

ᐅᒥᐊᕐᔪᐊᑎᒍᑦ ᐸᖅᓴᐃᔾᔪᑎᒃᓴᓂᒃ 

ᐋᖅᑭᒃᓱᐃᓯᒪᓂᕋᐃᓪᓗᑎᒃ ᐱᓯᒪᖕᒪᑕ. 

ᖃᖓᑐᐃᓐᓇᒃᑯᖅᑲᐃ ᑐᑦᓯᖃᕐᕕᐅᓯᒪᕙᑦ ᐅᒥᐊᕐᔪᐊᒥ 

ᑕᒫᓂ ᐸᕐᓇᐃᔾᔪᑎᖃᕈᓐᓇᕐᒪᖔᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐱᓕᕆᖃᑎᒋᓪᓗᒋᑦ ᐊᓯᖏᑦ 

ᒐᕙᒪᒃᑯᓐᓃᑦᑐᑦ ᕿᓚᓈᕈᑎᖃᐃᓐᓇᖅᑐᒍᑦ 

ᐃᓚᐅᑎᒍᒪᓪᓗᒋᑦ ᐊᒻᒪ ᐱᑕᖃᓕᕐᔫᒥᖁᓪᓗᒋᑦ 

ᐸᖅᓴᐃᔾᔪᑎᑦ ᐊᓯᐅᔪᓄᑦ. ᐊᒻᒪᓗ 

ᐱᑕᖃᐅᒃᑲᓐᓂᕐᓂᐊᕆᓪᓗᑎᒃ ᓇᓗᓇᖏᑦᑐᖅ 

ᓄᓇᕗᒻᒥ. ᖃᓄᑐᐃᓐᓇ ᐃᑲᔪᖅᑕᐅᒍᓐᓇᕈᑦᑕ 

ᐋᖅᑭᑦᓯᓇᓱᐊᖅᑎᓪᓗᑕ. ᖁᔭᓐᓇᒦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐊᐅᐸᓗᒃᑐᖅ. ᐱᐊᓂᒃᑐᑎᑦ? ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᒋᐊᕈᒪᖅᑲᐅᔪᖓ ᐃᖏᕐᕋᓕᕆᔾᔪᑎᑦ ᐱᓪᓗᒋᑦ 

ᓇᓂᓯᕕᖕᒧᑦ ᐊᖅᑯᑦ ᑖᓐᓇ ᐅᖃᐅᓯᐅᓚᐅᕐᒪᑦ 

ᒥᓂᔅᑕᒧᑦ ᓇᓗᓇᐃᔭᖅᑕᐅᒃᑲᓐᓂᖁᔭᕋ. ᑖᓐᓇ 

ᐊᖅᑯᑦ ᖃᖓᑕᓲᒃᑯᑭᕕᖕᒧᑦ ᐅᕝᕙᓗ 

ᑕᒪᐅᓈᑐᐃᓐᓇᕐᓗᓂ? ᓴᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᐃᓐᓇ ᐃᑲᔪᖅᑎᒐ 

ᑕᒪᐅᓐᖓᖔᖁᔭᕋ ᐃᖏᕐᕋᔾᔪᑎᓕᕆᓂᕐᒧᑦ 

ᑲᒪᔨᐅᖃᑦᑕᖅᑐᖅ ᑐᒡᓕᕋ. 

 

ᐃᒃᓯᕙᐅᑕᖅ: ᑲᑎᒪᔨᑦ ᐊᖏᖅᐱᓯ ᐃᑲᔪᖅᑎᒥᓂᒃ 

ᑕᒪᐅᓐᖓᖁᔨᓂᐊᖅᑎᓪᓗᒍ? 

 

ᑲᑎᒪᔨᑦ: ᐃᓇᖏᑦ ᐊᖏᖅᑐᑦ. 

 

ᐃᒃᓯᕙᐅᑕᖅ: ᐃᖅᓱᖅᑎ ᐃᖅᑲᓇᐃᔭᖅᑎᖓᓂᒃ 

ᐃᓯᖅᑎᑦᓯᑲᐃᓐᓇᕆᑦ. (ᑐᓵᔨᑎᒍᑦ): ᒥᓂᔅᑕ ᑕᑉᑑᓇ 

ᑎᑎᕋᖅᓯᒪᓂᐊᕐᒪᑦ ᓇᓗᓇᐃᑲᐃᓐᓇᒃᑭᑦ 

ᑭᒃᑰᒋᐊᖏᓐᓂᒃ ᐃᖅᑲᓇᐃᔭᖅᑎᑎᑦ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒪᑑᓴᓚ ᑯᓄᒃ, ᑖᓐᓇ 

ᑐᒡᓕᕆᔭᕋ ᐃᖏᕐᕋᔪᓕᕆᔨᒃᑯᓐᓂ ᑲᒪᔨᐅᔪᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᓐᖓᓱᒋᑦ ᒥᔅᑕ ᑯᓄᒃ. (ᑐᓵᔨᑎᒍᑦ) ᒥᔅᑕ ᐃᐊᓕᐊᑦ 

ᐊᐱᕆᒃᑲᓐᓂᑲᐃᓐᓇᕆᑦ ᑐᓴᑦᑎᐊᓐᓂᐊᕐᒪᑦ? 

 

ᐃᐊᓕᐊᑦ (ᑐᓵᔨᑎᒍᑦ): ᐃᒃᓯᕙᐅᑕᖅ, 

ᓯᕿᓐᖑᔭᐅᓚᐅᓐᖏᑉᐸᑦ ᓈᒻᒪᒋᐊᓪᓚᒃᑲᔭᖅᑐᖅ. 

ᓇᓂᓯᕕᖕᒥ ᐊᖅᑯᑎᕐᔪᐊᖅ ᐅᖃᐅᓯᐅᖕᒪᑦ. 

ᑕᒻᒪᐅᖅᑲᓯᒪᖃᑦᑕᖅᑰᕐᒪᑕ ᑕᐃᑦᓱᒪᓂᐅᑎᓪᓗᒍ 

ᐅᖃᐅᓯᐅᕙᓚᐅᖅᓯᒪᔪᖅ ᐅᕝᕙᓘᓐᓃᑦ 

ᖃᖓᑕᓲᒃᑯᕕᒧᓐᖓᐅᑐᐃᓐᓇᖅᑐᖅ ᐅᕝᕙᓘᓐᓃᑦ 

ᐊᖅᑯᑎᕐᔪᐊᖑᓂᐊᕐᒪᖔᑦ ᑕᒪᐅᓈᓐᓂᐊᖅᑐᖅ 

ᐊᖅᑯᑎ. ᐊᓯᔾᔨᖅᑕᐅᓚᐅᕐᒪᑦ ᒥᓂᔅᑕᐅᑉ 

ᐅᖃᐅᓯᕆᓚᐅᖅᑕᖓ. ᐊᖅᑯᑎᕐᔪᐊᖑᓂᕋᖅᖢᓂᐅᒃ 

ᐅᖃᐅᑎᓯᕆᖅᑲᐅᒻᒪᒍ, ᓇᓕᐊᖕᓂᒃ 

ᐅᖃᐅᓯᖃᖅᑲᐅᖕᒪᖓ ᑐᑭᒍᒪᑐᐃᓐᓇᖅᑐᖓ. 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᒡᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᑲᔪᖅᑎᒋᔭᕋ ᐃᖏᕐᕋᔪᓕᕆᔨᒃᑯᓐᓄᑦ 

ᑐᒡᓕᕋ ᑭᐅᒍᓐᓇᖅᑐᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓄᒃ. 

 

ᑯᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐊᐱᖅᑯᓯᕆᕋᑖᖅᑕᖓ ᐊᖅᑯᑎᕐᔪᐊᖑᖕᒪᖔᑦ 

ᐅᕝᕙᓘᓐᓃᑦ ᐊᑐᕋᒃᓴᐅᓗᓂ ᐊᖅᑯᑎᐅᖕᒪᖔᑦ, 

ᒫᓐᓇᐅᔪᒥ ᑭᐅᓪᓚᕆᒍᓐᓇᓐᖏᑕᕋᓗᐊᕋ 

ᓇᓕᐊᖑᖕᒪᖔᑦ. ᑭᓯᐊᓂᓕ ᐅᓇᓕᒃᓴᔭᓂᒃ ᒫᓐᓇ  

ᐃᖅᑲᓇᐃᔭᖃᑎᖃᖅᑐᒍᑦ ᑖᓐᓇ ᖃᓄᒃᑲᓐᓂᖅ 

ᐋᖅᑭᖕᓂᐊᕐᒪᖔᑦ, ᑲᑎᒪᖃᑎᖃᖃᑦᑕᖅᑐᒍᑦ.  

 

(ᑐᓵᔨᑎᒍᑦ) ᐱᓕᕆᖃᑎᖃᖅᑐᒍᑦ ᐅᓇᓕᒃᓴᔭᒃᑯᓐᓂᑦ 

ᑖᒃᑯᐊ ᑲᑎᒪᖃᑎᖃᖃᑦᑕᖅᑕᕗᑦ ᑖᓐᓇ ᐊᖅᑯᑎ 

ᐱᔾᔪᑎᒋᓪᓗᒍ ᓱᓕ ᓇᓗᓇᐃᖅᓯᒪᓐᖏᒻᒪᑦ 

ᖃᓄᐃᓕᐅᕐᓂᐊᕐᒪᖔᑦᑎᒍ ᑖᒃᑯᐊ 

ᒪᑐᐃᖓᑎᑦᑎᖁᔨᖕᒪᑕ ᐅᓇᑕᖅᑐᔅᓴᓕᕆᔨᒃᑯᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓄᒃ. ᒥᔅᑕ 

ᐃᐊᓕᐊ, ᑕᐃᒪ ᖁᕕᐊᓱᖕᓂᐊᖅᐳᑎᑦ 

ᐲᖅᓯᕕᐅᕋᑖᓐᖏᓐᓇᕕᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᐊ ᑭᖑᓪᓕᕐᒧᑦ ᐊᐱᖅᑯᑎᒐᓄᑦ. ᑖᓐᓇ 

ᐃᓱᒪᔅᓴᖅᓯᐅᕈᑕᐅᓚᐅᓐᖏᓐᓂᖓᓂ ᑭᐊᑉ 

ᓇᒻᒥᓂᕆᒻᒪᖔᒍ ᒐᕙᒪᒃᑯᓪᓘᓐᓃᑦ, ᑖᒃᑯᐊ ᒐᕙᒪᒃᑯᑦ 

ᐋᖅᑭᐅᒪᑏᓐᓇᖅᑕᖓ ᑖᓐᓇ ᐊᖅᑯᑦ? ᑖᓐᓇ 

ᐊᐱᕆᔾᔪᑎᒋᔭᕋ $500-ᑕᐅᓴᓂᒃ ᑖᒃᑯᓄᖓ ᓄᓇᓖᑦ 

ᐊᖅᑯᑎᓕᐅᕈᑎᒃᓴᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᑯᓄᒃ. 

 

ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᑕᐃᒃᑯᐊ ᐅᓇᓕᒃᓴᔭᒃᑯᑦ 

ᐅᖃᓕᒪᖃᑎᒋᔭᕗᑦ ᑮᓇᐅᖃᕐᒪᑕ ᒫᓐᓇᐅᔪᖅ 

ᒪᑐᐃᖓᔾᔪᑕᐅᓂᐊᖅᑐᓂᒃ ᑕᒫᓂ ᐊᐅᔭᕐᒥᓗ. ᐃᒪᓐᓇ 

ᐱᓕᕆᔾᔪᑎᒃᓴᖃᓐᖏᒻᒪᑕ ᒫᓐᓇᐅᔪᖅ, ᑖᒃᑯᐊ 

ᐃᒪᓐᓇ ᑮᓇᐅᔭᐃᑦ 

ᓄᑦᑎᖅᑕᐅᒍᑎᔅᓴᕆᒐᔭᖅᑕᖏᓐᓂᑦ ᒫᓐᓇ ᓱᓕ 

ᐃᓱᒪᒃᓴᖅᓯᐅᕐᒪᑕ ᖃᓄᖅ 

ᑮᓇᐅᔭᖃᖅᑎᑕᐅᓂᐊᕐᒪᖔᑦ ᑖᓐᓇ 

ᒪᑐᐃᖓᑎᑕᐅᓗᓂ ᐊᖅᑯᑦ ᐊᐅᔭᐅᓂᐊᖅᑐᖅ.  

 

ᐅᖄᓚᐅᑎᒃᑯᑦ ᑲᑎᒪᖃᑦᑕᖅᓯᒪᔪᒍᑦ ᐊᒻᒪᓗ 

ᑲᑎᒪᖃᑎᖃᕈᒪᓪᓗᑎᒃ ᐅᕙᓐᓂᑦ ᑕᒫᓂ ᑕᖅᑭᒥ 

ᑕᐅᑐᖃᑎᒌᓪᓗᑕ ᑲᑎᒪᖃᑎᒌᓐᓂᐊᖅᑐᒍᑦ. ᑖᒃᑯᐊ 

ᐱᓕᕆᕙᓪᓕᐊᓕᕇᖅᑑᔮᖅᑐᑦ ᑕᒪᑐᒥᖓ. ᐄ, 

ᓇᓪᓕᐅᑐᐃᓐᓇᖅ ᐱᓕᕆᔾᔪᑎᒋᓂᐊᖅᑕᒥᓐᓂᓪᓗ 

ᑮᓇᐅᔭᖃᕈᑕᐅᓂᐊᖅᑐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ. 

ᑖᓐᓇ ᐱᔾᔪᑎᒋᓪᓗᒍ ᓇᓂᓯᕕᐅᑉ ᖃᖓᑕᔫᒃᑯᕕᖓ 

ᑐᑭᓯᐅᒪᔭᒃᑯᓪᓕ ᑖᓐᓇ ᒪᑐᓯᒪᓂᕋᖅᑕᐅᓕᕐᒪᑦ 

ᐱᖁᑎᖃᕈᓘᔭᖅᑐᓂᓗ ᑕᐃᑲᓂ 

ᐃᓪᓗᖃᐅᕈᓘᔭᖅᑐᓂᓗ ᐊᒻᒪᓗ ᑖᒃᑯᐊ ᒥᑦᑕᕐᕖᑦ 

ᖃᐅᒪᖃᐅᖅᑐᓂ ᐊᑐᖅᑕᐅᒍᓐᓃᖅᑐᑎᒃ ᐃᑉᐱᐊᕐᔫᑉ 

ᖃᖓᑕᔫᒃᑯᕕᐊ ᒪᑐᐃᖓᓕᖅᑎᓪᓗᒍ. ᑖᓐᓇᓕ 

ᖃᖓᑕᔫᒃᑯᕕᒃ ᒪᑐᔭᐅᓪᓚᕆᑉᐹ ᐅᕝᕙᓘᓐᓃᑦ 

ᐊᑭᓕᖅᑕᐅᓯᒪᔪᓄᑦ (ᓵᑕᓄᑦ) ᒥᕝᕕᐅᒋᐊᖃᕈᓐᓃᖅᑲ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᒡᓕᕐᒪ ᑭᐅᑎᓐᓂᐊᖅᑲᕋ ᒥᔅᑕ 

ᑯᓄᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑯᓄᒃ. 

 

ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓱᓕᕗᑎᑦ ᑖᓐᓇ ᒪᑐᓯᒪᓕᕐᒪᑦ ᓇᓂᓯᕕᐅᑉ 

ᒥᑦᑕᕐᕕᖓ. ᐊᑐᖅᑕᐅᒍᒪᒐᔭᕐᒪᖔᖅ 

ᖃᐅᔨᒪᓐᖏᑦᑐᖓ (ᓵᑕᓄᑦ) ᐊᑭᓕᖅᑕᐅᓯᒪᔪᓄᑦ 

ᑭᓯᐊᓂ ᒪᑐᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓕ ᐱᔾᔪᑎᒋᓪᓗᒍ ᓇᒻᒥᓂᖃᕐᓂᖅ 

ᑲᖓᑕᔫᒃᑯᕕᒻᒥ, ᒥᑦᑕᕐᕕᒥᓪᓗ. ᑖᒃᑯᐊ ᑲᓇᑕᒥ 

ᐃᖏᕐᕋᔪᓕᕆᔨᒃᑯᓐᓄᑦ ᐱᒋᕙᐅᒃ ᐅᕝᕙᓘᓐᓃᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐱᒋᔭᐅᕙ ᑕᐃᒃᑯᑎᒎᓇ 

ᐅᓇᑕᖅᑐᔅᓴᔭᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᑯᓄᒃ. 

 

ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ 

ᓇᒻᒥᓂᕆᔭᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ, 

ᓇᒻᒥᓂᕆᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᔾᔪᑎᒋᓪᓗᒋᑦ ᐋᖅᑭᒋᐊᖅᑕᐅᓂᖏᑦ 

ᓴᓗᒻᒪᓴᖅᑕᐅᓂᖓ. ᑕᐃᑲᓂ ᐊᓯᕕᑦᑕᖃᕐᒪᑦ 

ᐱᖁᑎᕈᓘᔭᖃᐅᖅᑐᓂ. ᑖᒃᑯᐊ ᓄᓇᕗᑦ ᒐᕙᒪᖏᑦ 

ᓴᓗᒻᒪᖅᓴᖅᐸᓪᓕᐊᓂᐊᖅᐸᑦ ᑖᔅᓱᒥᖓ 

ᓴᓗᒪᐃᓪᓕᖅᓯᒪᔪᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᑯᓄᒃ. 

 

ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒫᓐᓇᐅᔪᖅ ᖃᓄᑎᒋ ᐱᒋᐊᑲᐅᑎᒋᓂᐊᕐᒪᖔᑦᑕ 

ᖃᐅᔨᒪᖏᑦᑐᒍᑦ ᓴᓗᒻᒪᖅᓴᐃᕙᓪᓕᐊᓗᑕ. ᑭᐊᓯᓂ 

ᕿᒥᕐᕈᒐᑦᑕ ᑕᐃᒃᑯᐊ 

ᐊᖏᖃᑎᒌᒍᑎᒋᖅᑳᓚᐅᖅᓯᒪᔭᕗᑦ. ᑕᐃᒪ ᑖᓐᓇ 

ᖃᖓᑕᔫᒃᑯᕕ ᑐᓐᓂᐅᑕᐅᒻᒪᑦ ᑭᓱᓂᓪᓗ 

ᓇᓪᓕᐅᒃᑯᒫᖃᕐᒪᖔᑕ ᑖᓐᓇ ᐱᔾᔪᑎᒋᓪᓗᒍ 

ᑭᐅᒍᓐᓇᓗᐊᖏᑕᕋ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᒪᑐᑎᓪᓗᒍ ᓴᓗᒻᒪᖅᓴᐃᒋᐊᖃᖅᓯᒪᕚᑦ? 

ᑖᓐᓇᓘᓐᓃᑦ ᓴᖅᑭᑎᑕᐅᒃᑲᓂᕐᓂᐊᖅᐸ. 

ᑭᐅᔭᐅᒍᒪᖅᑲᐅᒐᓗᐊᕋᒪ. ᑕᐃᒪ ᐊᕙᑎᖓ 

ᕿᒥᕐᕈᔭᐅᓯᒪᒻᒪᑦ ᖃᐅᔨᓴᖅᑕᐅᓯᒻᒪᒫᑦ 30 ᐊᕐᕌᒍᐃᑦ 

ᑕᐃᑲᓂᓕ ᒥᖃᑦᑕᖅᓯᒪᔪᑦ ᖃᖓᑕᔫᑦ 

ᐅᖅᓱᐊᓗᕕᓃᓪᓗ. ᑕᐃᒫ ᕿᒥᕐᕈᖃᑦᑕᖅᑳᑦ 

ᖃᐅᔨᓴᖅᓱᑎ ᑭᓱᐃᑦ ᓴᓗᒻᒪᓴᖅᑕᐅᒋᐊᖃᕐᒪᖔᑕ, 

ᑕᐃᒫ ᐃᓂᒋᓚᐅᑦᖅᑕᖓᓄ 

ᖃᓄᐃᓐᓂᕆᓚᐅᖅᑕᖓᓄ ᐅᑎᖅᑎᒐᓱᐊᕐᓗᒍ?. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᑯᓄᒃ. 

 

ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᑕᐃᒪᓐᓇ ᑭᓯᐊᓂ ᖃᐅᔨᓴᖅᑕᐅᓚᐅᕐᓗᓂ ᐊᕙᑎᐊ 

ᐊᒻᒪᓗ ᐃᓱᒪᖅᓴᖅᓯᐅᕈᑎᒋᓕᕐᓗᒍ, ᖃᓄᐃᑦᑐᓂ 

ᓴᓗᒻᒪᖅᓴᐃᓂᖃᕆᐊᖃᕐᒪᖔᑕ. ᑕᒪᓐᓇ 

ᐱᔭᐅᖅᑳᕋᔭᖅᑐᖅ 

ᖃᓄᐃᓘᕆᐊᖅᑕᐅᓚᐅᖏᓐᓂᖓᓂ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐱᔾᔪᑎᒋᓪᓗᒍ ᓴᓗᒻᒪᖅᓴᐃᒍᑕᐅᒐᔭᖅᑐᖅ, 

ᖃᖓᑭᐊᖅ ᑖᓐᓇ ᓴᖅᑭᒐᔭᖅᐸ? 

ᐱᒋᐊᓕᑕᐃᓐᓇᖅᐱᑖ? ᐅᕝᕙᓘᓐᓃᑦ 

ᖃᐅᔨᓴᖅᑕᐅᓂᐊᖅᑲ ᐊᐅᔭᕐᓘᓐᓃᑦ? 

ᖃᖓᐅᒍᔪᒐᔭᕐᓂᖓᓂ ᐅᖃᐅᔾᔭᐅᒍᓐᓇᕈᒪ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᑯᓄᒃ. 

 

ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ 

ᐅᖃᖅᑲᐅᒐᒪ ᑕᐃᒪ ᐃᓱᒪᖅᓴᖅᓯᐅᕈᑎᖃᕋᑦᑕ 

ᑭᓇᒃᑯ ᑭᓱᓂᑦ ᐱᓕᕆᐊᒃᓴᖃᕐᒪᖔᑕ. 

ᐅᕙᒎᑐᐃᓐᓇᕆᐊᓕ ᑭᓯᐊᓂ ᑖᒃᑯᐊ 

ᖃᐅᔨᑦᑎᐊᓚᐅᕐᓗᒋᑦ ᖃᐅᔨᑦᑎᐊᕈᑦᑕ ᑭᓯᐊᓂ 

ᑕᒪᑐᒥᖓ ᕿᒥᕐᕈᒍᓐᓇᖅᓯᒐᔭᖅᑐᒍᑦ ᐊᕙᑎᖓᓂ. 

ᐊᒻᒪᓗ ᐃᓱᒪᓕᐅᕐᓗᓂᖃᐃ ᖃᖓ 

ᐱᒋᐊᖅᑕᐅᒐᔭᕐᒪᖔᑦ ᑕᒪᓐᓇ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪ ᐊᓯᔾᔨᕐᓗᖓ ᑖᓐᓇ ᓇᓂᓯᕕᒃ ᑖᒃᑯᐊ 

ᖃᖓᑕᔫᒃᑯᕕᓕᒫᑦ ᓄᓇᕗᒥ ᖃᓄᑎᒋ ᑖᒃᑯᐊ 

ᑲᓇᑕᒥ ᐃᖏᕋᔪᓕᕆᔨᒃᑯᑦ ᓄᓇᓕᓐᓅᖃᑦᑕᖅᐸᑦ 

ᑕᑯᓂᐊᖅᓱᑎ ᖃᐅᔨᓴᕆᐊᖅᓱᑎ ᑖᒃᑯᐊ 

ᐱᑕᖃᕆᐊᖃᖅᑐᓕᒫᓂᑦ ᐱᑕᖃᕋᓗᐊᕐᒪᖔᑕ? 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᑯᓄᒃ. 

ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒪᕐᕈᐊᑎᖅᓱᓂ ᐊᕐᕌᒍ ᐅᑭᐅᒃᑯᓪᓗ ᐊᒻᒪᓗ ᐊᐅᔭᒃᑯᑦ 

ᑕᐃᑯᖓ ᕿᒥᕐᕈᖃᑦᑕᖅᑐᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᓯᐊᓄᑦᑕᐅᖅ ᐃᖏᕋᔾᔪᑎᓄᑦ. ᐅᖃᖅᑐᖃᓚᐅᕐᖓᑦ 

ᐅᖃᖅᑐᖃᖅᑲᐅᒻᒪᓂᓛᒃ, ᑖᒃᑯᐊ ᐃᒪᒃᑯᑦ 

ᐃᖏᕋᔾᔪᑏᑦ ᐅᔭᕋᓐᓂᐊᕐᓃᑦ, ᕿᓈᔭᓐᓂᖅ. ᑕᐃᒪ 

ᐅᒥᐊᕐᔪᐊᖃᓐᓂᕐᓂᖅᓴᐅᓕᕐᓂᐊᕋᑦᑕ ᐃᖏᕋᔭᒐᑦᑐᓂ 

ᑕᒫᓂ ᐅᑭᐅᑕᖅᑑᑉ ᓱᓪᓗᑯᑖᖓᒍᑦ. 

 

ᑯᕕᔪᖃᑳᓪᓚᓂᖅᑲᓘᓐᓃᑦ 

ᓴᓗᒪᐃᑦᓕᖅᑎᕆᔪᖃᓐᓂᖃᓪᓘᓐᓃᑦ 

ᐃᒋᐅᖅᑲᐃᔪᖃᓐᓂᖃᓪᓘᓐᓃᑦ ᐊᑦᑕᑯᓂ 

ᐊᑐᐊᒐᓕᕆᔨᓰ ᑖᒃᑯᓂᖓ ᕿᒥᕐᕈᕙᓪᓕᐊᕙᑦ 

ᐸᕐᓇᐅᑎᔅᓴᓂ ᓲᕐᓗ ᓯᕕᑐᔪᒧᑦ 

ᐊᑐᖅᑕᐅᒐᔭᕐᓂᖓᓂ ᑕᒫᓐᓇ ᐅᕝᕙᓘᓐᓃᑦ 

ᓱᒍᓐᓇᓐᖏᓚᒍᑦ ᒐᕙᒪᑐᖃᒃᑯᑦ ᑲᒪᒋᒻᒪᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᕆᔪᖅ. 

ᐄ, ᖃᐅᔨᒪᔪᒍᑦ ᑕᑯᓐᓇᖅᑕᐅᒻᒪᑕ ᑎᒥᐅᔪᑎᒍᑦ ᐊᒻᒪ 

NORAD-ᑎᒍᑦ, ᑐᓴᐅᒪᔪᒃᓴᐅᕙᓯ. 

ᐊᕙᑎᓕᕆᔨᒃᑯᑦᑕᐅᖅ ᑲᓇᑕᒃᑯᑦ ᑲᒪᒋᔭᖃᕆᓪᓗᑎᑦ 

ᑕᒪᒃᑯᐊ ᐅᒥᐊᕐᔪᐊᑦ ᒪᓕᒋᐊᖃᕐᖓᑕ ᑲᓇᑕᐅᑉ 

ᒪᓕᒐᖏᓐᓂ. ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑎᑦᑎᓐᓂ 

ᓱᓕ ᐱᕕᔅᓴᖃᕐᒪᑦ ᐱᐅᓯᕚᓪᓕᕈᓐᓇᖅᑐᓂᑦ ᑕᒪᓐᓇ 

ᓴᐳᔾᔭᐅᔾᔪᓯᓕᒫᔾᔪᑎᔅᓴᖏᓐᓂ ᐊᕙᑎᑦᑕ ᑖᒃᑯᐊ 

ᕿᒥᕐᕈᒍᓐᓇᖅᑕᕗᑦ ᑕᐃᒃᑯᐊ ᓴᖅᑭᐸᓪᓕᐊᓕᖅᐸᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ, ᐊᐱᖅᑯᑎᒐ ᑕᐃᒫᒃ ᒥᔅᑕ ᐊᐅᐸᓗᒃᑐᖅ 

ᐊᐱᖅᑯᑎᒋᖅᑲᐅᔭᖓᑎᒍᑦ 

ᐅᓂᒃᑳᕐᕕᐅᑲᓐᓂᕈᒪᖅᑲᐅᒐᓗᐊᕋᑦᑕ ᑖᒃᑯᐊ 

ᐱᓕᕆᐊᔅᓴᐃᑦ ᐸᕐᓇᒍᑕᐅᓂᖏᓐᓂ 189 

ᐅᖃᐅᓯᖃᕐᖓᑦ ᑖᒃᑯᐊ ᐊᑐᐊᒐᕐᓂᑦ 

ᐋᖅᑭᓱᐃᕙᓪᓕᐊᓂᕐᒥᒃ. ᑖᒃᑯᐊ ᐱᓕᕆᐊᖃᕐᒪᑕ 

ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᔪᓂᑦ 

ᐱᓕᕆᐊᖑᔪᓂᒃ. ᑕᐃᓐᓇ ᑭᖑᓪᓕᖅᐹᖑᓚᐅᖅᑐᖅ 

ᐊᑎᓕᐅᕈᑕᐅᓪᓗᓂ ᐊᖏᖃᑎᒌᒍᑎᓂᒃ, 

ᐅᓂᒃᑳᕈᓐᓇᖅᐲᑦ ᑖᓐᓇ ᖃᓄᖅ ᑐᑭᖃᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑦ ᑖᒃᑯᓂᖓ 

ᐃᓂᐅᔪᓂᒃ ᒥᑭᓂᖅᓴᓂ. ᑕᐃᒃᑯᐊ ᒥᑦᑕᕐᕖᑦ 

ᑐᒃᓯᕋᖃᑦᑕᕐᖓᑕ ᑖᒃᑯᐊ ᑮᓇᐅᔭᓂᒃ ᓄᓇᓕᐅᔪᑦ 

ᐊᑦᑕᓇᓐᖏᓐᓂᖅᓴᐅᖁᓪᓗᒍ. ᑖᒃᑯᐊ ᐃᓂᐅᔪᑦ 

ᑖᒃᑯᐊ ᐅᓄᕐᓂᕆᕙᓪᓚᐃᔭᖏᑦ 5,000-ᖑᖅᑰᖅᑐᑦ 

ᐊᑕᐅᓯᕐᒧᑦ ᓄᓇᓕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᓕᖁᑎᒃᑲ ᐃᓱᒫᓘᑎᖃᓚᐅᕐᒪᑕ ᑕᐃᒃᑯᐊ 

ᓂᐅᕋᐃᕕᐅᖃᑦᑕᖅᑐᒥᒃ ᐅᒥᐊᕐᔪᐊᓄᑦ. ᑖᒃᑯᐊᓗ 

ᓯᑲᐅᕈᓗᓐᓂᒃ ᐋᓐᑎᓇ ᓇᑦᓯᖃᑦᑕᖅᓱᑎᒃ. ᓄᓇᓖᑦ 

ᑖᓐᓇ ᐃᓂᖓᓂ ᓂᐅᕋᐃᕕᐅᖃᑦᑕᖅᑐᒥᒃ 

ᐊᓯᔾᔩᒍᒪᓚᐅᕋᓗᐊᕐᒪᑕ ᑖᒃᑯᐊ ᖃᓂᓗᐊᕐᒪᑕ 

ᐃᓄᐃᑦ ᐱᓱᕋᔭᕝᕕᒋᖃᑦᑕᖅᑕᖏᓐᓄᑦ ᐅᕕᒃᑲᐃᓪᓗ 

ᑕᐃᒃᑯᐊ ᐅᑎᖅᑕᕋᕐᕕᐅᖃᑦᑕᖅᑐᑦ ᐱᖁᑎᓂᒃ 

ᐱᓐᖑᐊᖃᕈᓘᔭᕐᓂᖅ. ᑖᓐᓇ ᓄᓇᓕᒃ 

ᓅᑦᑎᒍᒪᓐᓂᖅᑲᑦ ᐱᓕᕆᖃᑎᖃᕋᔭᖅᑲ ᐃᓕᑦᓯ 

ᐱᓕᕆᕕᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒃᑯᐊᓗ ᐃᑲᔪᖅᑎᒋᔭᕗᑦ 

ᑕᕆᐅᕐᒥᐅᑕᓕᕆᔩᑦ ᑭᓇᒃᑯᓪᓘᓐᓃᑦ ᐃᓚᐅᔪᑦ 

ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒐᕕᑦ ᐃᑲᔪᖅᑎᖃᕐᓂᕋᖅᓱᑎᑦ ᑭᓇᒃᑰᕙᑦ? 

ᐅᑎᕈᓐᓇᕈᒪᒐᒪ ᓄᓇᓕᖁᑎᑦᑎᓐᓄᑦ ᑭᓇᒃᑯᓐᓄᑦ 

ᐅᖃᕈᓐᓇᕐᒪᖔᑦᑕ ᑖᒃᑯᐊ ᑕᐃᓐᓇ ᕼᐊᒻᒪᓚᒃᑯᑦ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓪᓚᑦᑎᒻᒪᕆᐊ ᑭᓇᒃᑯᓐᓄᑦ ᐅᖃᓕᒪᒍᓐᓇᕐᒪᖔᑦᑕ 

ᐅᖃᐅᑎᒍᓐᓇᕈᒪᒐᓗᐊᕋᒃᑭᑦ ᑕᒪᓐᓇ 

ᐊᐅᓚᐅᔾᔭᐸᓪᓕᐊᓂᐊᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑖᓐᓇ ᐊᐱᕆᔪᖅ. 

ᐄ, ᐃᑲᔪᖅᑎᖃᖅᑐᒍᑦ ᐊᒥᓱᑲᓪᓚᓐᓂ ᒐᕙᒪᒃᑰᓪᓗᑕ 

ᐊᒻᒪᓗ ᐱᓕᕆᕖᑦ ᐊᓯᖏᓐᓂ. ᑖᒃᑯᐊ 

ᑲᒪᒋᔭᖃᕆᐊᖃᕐᖓᑕ ᐱᔭᕆᐊᑐᔪᓕᕆᔨᓂᒃ ᑖᒃᑯᐊ 

ᐱᓕᕆᕕᕗᑦ ᑖᒃᑯᐊ ᐱᔭᕆᐊᑐᔪᓕᕆᕕᖃᓐᖏᒻᒪᑕ. 

ᑖᒃᑯᐊ ᓄᓇᓖᑦ ᒐᕙᒪᓕᕆᔨᖏᑦ ᐱᑕᖃᕐᒪᑕ. 

ᑕᐃᒃᑯᐊ ᑕᕆᐅᕐᒪᑎᓕᕆᔩᑦ ᑖᒃᑯᐊᖑᒐᔭᖅᑐᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᒻᒪᓗᑦᑕᐅᖅ ᑖᒃᑯᐊ ᐅᒥᐊᕐᔪᐊᑦ 

ᐃᖏᕐᕋᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᐃᒪᓐᓇᐃᑦᑑᔮᕐᒪᑦ 

ᑲᓇᑕᐅᑉ ᒐᕙᒪᒃᑯᖏᑦ ᖃᐅᔨᓴᖃᑦᑕᕐᒪᑕ 

ᓇᒧᓐᖓᐅᕙᓪᓕᐊᖃᑦᑕᕐᒪᖔᑕ ᑖᒃᑯᐊ ᐅᒥᐊᕐᔪᐊᑦ 

ᓇᓂᓗ ᑐᓚᖃᑦᑕᕐᒪᖔᑕ. ᑖᒃᑯᐊ 

ᐱᓕᕆᐊᕆᖃᑦᑕᖅᐱᓯᐅᒃ? ᐸᕐᓇᖅᓯᒪᔾᔪᑎᖃᖅᐱᓰ 

ᑖᒃᑯᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐱᓕᕆᖃᑎᒋᖃᑦᑕᖅᑕᕗᑦ ᑖᒃᑯᐊ, 

ᐱᓕᕆᖃᑎᒋᖃᑦᑕᖅᑕᕗᑦ ᑖᒃᑯᐊᓗ 

ᐃᒪᕐᒥᐅᑕᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᑕᑉᑑᓇ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒪᑉᐱᒐᕐᒥ 191 ᐸᕐᓇᐅᑎᒋᔭᓯ 

ᓯᕗᓪᓕᖅᐸᐅᑎᒍᒪᔭᓯ. ᑖᓐᓇ ᑭᖑᓪᓕᖅᐸᒥ 

ᓇᓗᓇᐃᖅᓯᓗᑎᒃ ᑮᓇᐅᔭᓂᒃ ᐃᖃᓗᓐᓂ 

ᐅᒥᐊᕐᔪᐊᓕᕆᕕᒃᑯᕕᒻᒥ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ 

ᐱᓕᕆᖃᑦᑕᕐᒪᑕ ᑖᒃᑯᓂᖓ 

ᐱᓕᕆᖃᑎᖃᓐᓂᐊᖅᐱᓯ ᐃᒪᕐᒥᐅᑕᓕᕆᔨᒃᑯᓂᒃ, 

ᐃᖃᓗᓕᕆᔨᒃᑯᓂᓪᓗ. ᖃᓄᐃᓕᐅᕐᓂᐊᖅᐸᑦ ᑖᒃᑯᐊ 

ᐱᖓᓱᓂᒃ ᐱᓕᕆᔪᓐᓇᖅᑐᓂᒃ ᐃᖃᓗᓐᓂ 

ᐅᖃᐅᓯᖃᖃᑦᑕᕋᑦᑕ ᒥᑦᑕᕐᕕᒻᒥ. ᐊᓯᖏᑦᑕᐅᖅ 

ᑖᒃᑯᐊ ᓄᓇᓖᑦ ᕿᓂᕋᓗᐊᕐᒪᑕ ᑕᒪᒃᑯᓂᖓ 

ᐆᒥᐊᕐᔪᐊᖅᑯᕕᓕᕆᕕᐅᓂᐊᖅᑐᓂᒃ. ᐃᒻᒪᖄ 

ᐅᓂᒃᑳᑦᓯᐊᕈᓐᓇᕈᕕᑦ  ᑕᒪᓐᓇ ᖃᓄᐃᑦᑑᒻᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᑦᑎᒪᑕᓕᒃ 

ᐱᖃᓯᐅᑎᔪᖅ, ᒥᔅᑕ ᐃᐊᓕᐊᑦ. (ᑐᓵᔨᒃᑰᕈᓐᓃᖅᑐᖅ). 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑕᒪᒃᑯᐊ 

ᐊᖏᔪᒻᒪᕆᐊᓘᖃᑦᑕᕐᒪᑕ 

ᑮᓇᐅᔭᖅᑐᑐᒻᒪᕆᐊᓘᓪᓗᑎᓪᓗ. ᐄ, 

ᓇᓗᓇᐃᖅᓯᒐᓱᐊᖅᑐᒍᑦ ᑕᒪᒃᑯᓂᖓ ᑖᓐᓇ 

ᓯᕗᓪᓕᖅᐸᐅᖁᔭᕗᑦ ᐱᓕᕆᐊᕐᕆᓂᐊᖅᑕᕗᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖃᓄᐃᑦᑐᓂᒃ ᓯᕗᓪᓕᖅᐸᐅᑎᖃᖅᑭᓯ? 

ᐅᓂᒃᑳᕈᓐᓇᖅᐱᐅᒃ? ᐄ, ᐊᑭᑐᔪᖅ. 

ᖃᓄᐃᓕᐅᓐᓂᐊᖅᐱᑕ? ᓲᕐᓗ 

ᑐᓚᒃᑕᕐᕕᓕᕆᓂᐊᖅᐱᓰ? ᖃᓄᐃᓕᐅᕐᓂᐊᖅᐱᓯ 

ᑮᓇᐅᔭᓂᒃ ᕿᓂᕐᓗᓯ. ᖃᓄᐃᓕᐅᕈᑕᐅᓂᐊᖅᑐᒥᒃ 

ᐅᓂᒃᑳᑲᓐᓂᐊᕐᔪᒍᕕᖅᑲᐃ ᑖᓐᓇ 

ᐱᓕᕆᐊᕐᕆᔭᐅᓂᐊᖅᑐᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦ, 

ᖁᐊᖅᓵᖅᑎᖁᖏᑕᕋᓗᐊᕋ ᑭᓯᐊᓂ 

ᐱᓕᕆᖃᑎᒋᔭᕗᑦ ᑖᒃᑯᐊ ᓄᓇᓕᐸᐅᔭᒃᑯᓪᓗ 

ᐊᒻᒪᓗᒃᑕᐅᖅ ᐃᒪᕐᒥᐅᑕᓕᕆᔨᒃᑯᑦ, 

ᐃᖃᓗᓕᕆᔨᒃᑯᓪᓗ, ᐊᓯᖏᓪᓗ ᐃᖅᑲᓇᐃᔭᕐᕖᑦ 

ᒐᕙᒪᒃᑯᓐᓂ ᑕᕝᕙᓂ ᑐᓂᓯᓚᐅᕋᑦᑕ ᓲᕐᓗ ᑖᒃᑯᓂᖓ 

ᑎᑎᕋᐅᔭᖅᑕᐅᓯᒪᔪᓂᒃ. ᑖᒃᑯᐊ ᓱᓕ 

ᐅᖃᐅᓯᕆᔭᐅᔪᑦ. ᖃᐅᔨᒪᑦᓯᐊᓕᕈᑦᑕ ᖃᓄᑎᒋ 

ᑮᓈᐅᔭᖅᑐᕈᑎᖃᕐᓂᐊᕐᒪᖔᑕ ᐊᑐᐃᓐᓇᐅᒐᔭᖅᑐᓂᒃ 

ᑕᐃᒪᓐᓇ ᓴᓇᓂᐊᕐᓗᑕ 

ᐅᒥᐊᕐᔪᐊᓕᕆᕕᒃᓴᐅᒐᔭᖅᑐᒥᒃ. ᑕᐃᒪ 

ᖃᐅᔨᒪᓂᖅᓴᐅᓂᐊᖅᑐᒍᑦ 

ᖃᓄᐃᓕᐅᖅᐸᓪᓕᐊᓂᐊᕐᒪᖔᑦᑕ. ᑐᑭᓯᑐᐊᕈᑦᑎᒍ 

ᑲᑎᒪᔨ ᐅᖃᐅᑎᓛᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑖᓐᓇ ᐅᔾᔨᕆᑦᓯᐊᕋᒃᑯ ᐃᒪᓐᓇ 

ᓂᕈᐊᖅᑕᐅᓂᐊᕐᓂᓐᓂ ᐅᖃᐅᓯᕆᓚᐅᕋᒃᑯ 2010-

11, 15-ᒧᑦ ᑎᑭᓪᓗᒍ ᓯᕗᓪᓕᖅᐸᐅᑎᖁᓚᐅᖅᑕᓯ 

ᓄᓇᕗᒻᒥ ᒫᓂᑑᕙᒧᑦ ᐊᖅᑯᓯᐅᕐᓂᖅ. ᑖᓐᓇ 

ᐸᕐᓇᐅᑎᒋᔭᐅᓯᒪᔪᖅ ᐱᐊᓂᒃᓯᒪᓕᕐᒪᑦ ᐊᒻᒪᓗᒃᑕᐅᖅ 

ᕿᒥᕐᕈᔭᐅᓪᓗᓂ ᒐᕙᒪᒃᑯᓐᓄᑦ ᒫᓂᑑᕙᒥᐅᑕᓄᓪᓗ. 

ᐊᕐᕌᓂ ᑲᑎᒪᖃᑎᒋᓪᓗᑎᒍ ᑖᓐᓇ ᒥᓂᔅᑕ ᖃᖓ 

ᐊᔾᔨᒋᔭᖏᓐᓂᒃ ᖃᐅᔨᓴᕈᑕᐅᓯᒪᔪᑦ 

ᓴᖅᑭᑦᑎᓂᐊᖅᐱᓯ ᑕᕝᕗᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓴᖅᑭᑦᑎᓂᐊᖅᑕᕗᑦ 

ᐊᑐᐃᓐᓇᐅᓕᖅᐸᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑐᑭᖃᓕᖅᐸ ᐸᕐᓇᒃᓯᒪᖏᒻᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᒃᑲᓐᓂᖅ ᑖᒃᑯᐊ 

ᐱᓕᕆᖃᑎᒋᔭᕗᑦ ᒫᓂᑑᕙᒥᐅᑕᐃᑦ 

ᐱᓕᕆᖃᑎᒋᒋᐊᖃᕋᑦᑎᒍ ᖃᓄᐃᓕᐅᖁᔨᓂᖏᑦ. 

ᑕᐃᒪ ᐃᒪᓐᓇ ᐸᕐᓇᒃᓯᒪᓕᕋᓗᐊᖅᑎᓪᓗᑕᓘᓐᓃᑦ 

ᓱᓕ ᑕᐃᒃᑯᐊ ᐅᐱᒋᒋᐊᖃᕋᑦᑎᒍ 

ᖃᓄᐃᓕᐅᖁᔨᓂᖏᑦ ᑖᒃᑯᓂᖓ 

ᓴᖅᑭᑎᑦᓯᓚᐅᖏᓂᑦᑎᓐᓂ ᑐᑭᓯᒋᐊᕈᑎᔅᓴᓂᒃ 

ᑕᖅᑳᓂᒥᐅᑕᐅᔪᓄᑦ. ᐃᓚᖏᑦ ᐊᖏᔪᒻᓚᕆᐊᓘᒻᒪᑦ 

ᑕᒪᓐᓇ ᓴᓇᔭᐅᓂᐊᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ, ᓱᓕᕗᖔ ᐅᖃᕈᒪᒐᒪ ᒫᓂᑑᕝᕙᐅᑉ ᒐᕙᒪᒃᑯᑦ 

ᖃᐅᔨᒪᔪᒪᒻᒪᑕ ᐅᖃᐅᑎᔭᐅᓂᐊᖅᖢᑕᓗ ᓄᓇᕘᑉ 

ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪ, ᐃᒃᓯᕙᐅᑖᖅ ᑖᓐᓇ 

ᐊᔪᓐᓇᖏᑦᑐᑯᓘᖏᑦᑐᖅ, ᑐᖏᓕᕋ 

ᐅᓂᒃᑳᖅᑎᒃᑲᓐᓂᓐᓂᐊᖅᑲᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑯᓄᒃ. 

 

ᑯᓄᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᖃᐅᔨᓴᕈᑕᐅᔪᖅ ᒫᓂᑑᕝᕙᒥ ᖃᐅᔨᓴᖅᑕᐅᓯᒪᓂᖓ 

ᐱᐊᓂᒃᓯᒪᓕᖅᑑᒐᓗᐊᖅ. ᐱᓕᕆᖃᑎᒋᒍᒪᒐᑦᑎᒍᑦ 

ᐊᓯᖏᑦ ᑖᒃᑯᐊ ᒐᕙᒪᒃᑯᑦ ᒫᓂᑑᕝᕙᒥᐅᑕᐅᔪᑦ, 

ᐸᓐᓇᒃᓯᒪᓚᐅᒻᒪᑕ ᐱᓕᕆᖃᑎᖃᕈᒪᓂᒻᒧᑦ 

ᐅᕙᑦᑎᓐᓂᒃ. ᐃᒪᓐᓇ ᒫᓐᑑᕝᕙᒥ 

ᓂᕈᐊᖅᑕᐅᔪᖃᓵᓚᐅᖅᑎᓪᓗᒍ ᑕᐃᒪᓐᓇᐃᖃᑦᑕᒻᒪᑕ 

ᐱᓕᕆᖃᑎᖃᕋᓱᓚᐅᒻᒪᑕ ᓄᑖᓂᒃ 

ᐱᓕᕆᖃᑎᖃᖅᓱᓂ ᐊᔪᓐᓇᒐᓚᖃᑦᑕᒻᒪᑦ 

ᓴᖅᑭᑎᑕᐅᓂᐊᖅᑐᑦ ᒫᓐᓇᓵᖑᓂᐊᖅᑐᒥᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑯᓄᒃ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᖅᑯᑎᑦ ᐃᒃᓯᕙᐅᑖᖅ. 

(ᑐᓵᔨᒃᑰᓕᖅᑐᖅ) 2011-2014-ᒧᑦ ᐸᓐᓇᔅᓯᒪᒍᑎᓯ 

ᐅᖃᖅᓯᒪᒻᒪᑦ ᑖᒃᑯᐊ ᑳᓐᑐᕌᒐᔅᓴᐃᑦ 

ᖃᐅᔨᓴᖅᑕᐅᓂᐊᓐᓂᖓᓄᑦ ᑐᓚᒃᑕᕝᕕᒻᒥ 

ᐃᖃᓗᒃᑑᑦᑎᐊᒻᒥ ᐊᒻᒪᓗ ᑲᖏᖅᖠᓂᒻᒥ 

ᐱᓕᕆᕙᓪᓕᐊᓕᒻᒪᑕᒎᖅ. ᑖᓐᓇ ᓯᕗᓪᓕᖅᐹᒥᑦ 

ᓴᓇᔭᐅᓂᐊᖅᑐᖅ ᐃᖏᕐᕋᔪᓕᕆᓂᒻᒧᑦ 

ᐱᐊᓂᒃᓯᒪᓕᖅᖢᓂᓗ, ᑖᒃᑯᐊ ᐱᖁᑏᑦ 

ᖃᐅᔨᓴᕈᑕᐅᓚᐅᖅᑐᑦ ᐱᐊᓂᒃᑕᐅᓯᒪᓕᖅᑎᓪᓗᒋᑦ 

ᖃᖓ ᓴᖅᑭᑎᑕᐅᓂᐊᖅᐸᑦ ᒪᓕᒐᓕᐅᕝᕕᐅᑉ 

ᐃᓗᐊᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᓴᖅᑭᑎᓐᓂᐊᖅᑕᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅ 

ᐅᒡᔪᒃ. 

 

ᐅᒡᔪᒃ: ᐄ, ᑖᒃᑯᐊ ᐅᖃᓕᒫᖅᖢᒋᑦ, ᐲ, 

ᑐᓚᒃᑕᕝᕕᖃᓕᓐᓂᖅᐸᑦ ᑕᐅᕙᓂ ᐃᖃᓗᒃᑑᑦᑎᐊᒥ 

ᐊᔪᓐᓇᓐᖏᖅᑭᔭᐅᔪᒫᖅᐸ ᓄᓇᓕᓐᓄᑦ 

ᖃᓂᑕᕆᔭᐃᓐᓄᑦ ᕿᑎᒻᒥᐅᓄᑦ? ᑖᓐᓇ 

ᑐᑭᓯᑦᓯᐊᕈᒪᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪ ᑐᑭᓯᑎᑦᑎᑦᑎᐊᓚᐅᓪᓛᖓ 

ᑖᔅᓱᒧᖓ ᐊᐱᖅᑯᑎᒋᔭᖓᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, 

ᑐᑭᓯᓇᖅᓯᑎᒋᐊᒃᑲᓐᓂᓚᐅᕈᒃ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᒃᓯᕙᐅᑖᖅ. (ᑐᓵᔨᒃᑯᑦ) ᑕᐃᒪ 

ᑖᒃᑯᐊ ᑐᓚᒃᑕᕝᕖᑦ ᑖᒃᑯᓄᖓ ᐱᖓᓱᓄᑦ 

ᐱᔭᐅᓯᒪᓕᖅᐸᑕ ᑖᒃᑲᐊ ᓄᓇᓕᐅᔪᑦ 

ᕿᑎᒻᒥᐅᓂᑦᑕᐅᖅ ᐃᑲᔪᖅᑕᐅᔪᓐᓇᕋᔭᖅᐹᑦ 

ᐃᖃᓗᒃᑑᑦᑎᐊᒻᒥᑦ ᑐᓚᒃᑕᕝᕕᒻᒧᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓇᓗᓇᐃᕆᐊᕋᕕᐅᒃ, ᒥᔅ 

ᐅᒡᔪᒃ. ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯ): ᖁ.ᔭᓐᓇᒦᒃ 

ᐃᒃᓯᕙᐅᑖᖅ. ᐄᖑᓇᔭᖅᑐᖅ. ᑕᐃᒪᓐᓇ 

ᓄᓇᓕᔾᔪᐊᒥᑦ ᓴᓇᔪᖃᖅᑎᓪᓗᒍ ᐃᓚᖏᑦ 

ᓄᓇᓕᐊᓛᖑᔪᑦ ᐃᑲᔪᖅᑕᐅᒐᔭᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅ 

ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᒃᓯᕙᐅᑖᖅ. 

ᑐᑭᓯᑎᔅᓯᐊᒻᒫᖓᓗ ᖁᔭᒋᕙᕋ ᑕᑲᓐᓇ. (ᑐᓵᔨᒃᑯᑦ) 

ᐅᓪᓗᒥᐅᓕᖅᑐᖅ ᖃᓄᐃᓕᖅᐸ ᐊᒃᓱᕉᑎᖃᓚᐅᖅᓱᓯ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᑲᔪᖅᑕᐅᒍᒪᓪᓗᓯ 

ᓴᓇᓂᒻᒧᑦ ᑖᒃᑯᓄᖓ ᒥᑭᔫᑎᓄᑦ ᑐᓚᒃᑕᕝᕕᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᐱᓕᕆᐊᕇᓐᓇᖅᑕᕗᑦ 

ᓯᕗᓪᓕᖅᐸᐅᑎᓐᓂᐊᕋᑦᑎᒍᑦ ᑕᕝᕙᓂ 

ᐸᓐᓇᐅᑎᒋᓯᒪᔭᑦᑎᓐᓂ. ᒪᐃᖑᓚᐅᖅᑐᒥᑦ 

ᐅᖃᐅᓯᕆᔭᐅᓚᐅᒻᒪᑦ ᒪᓕᒐᓕᐅᖅᑎᑦᑎᓐᓄᑦ 

ᐋᑐᕚᒥᑦ. 

 

ᐃᑲᔪᕋᓱᐊᖏᓐᓇᖅᑐᒍᓪᓗ ᓄᓇᓕᖕᓂᑦ 

ᐊᑐᖅᑕᐅᒐᐅᖃᓪᓚᕆᑦᑐᓂᒃ ᐱᖁᑎᔾᔪᐊᓂᒃ 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᐅᕙᓂ 

K-6-ᒦᒃᑲᑦᑕ, ᐃᓄᒃᑎᑐᑦ, ᕕ-6. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ 

ᐃᓚᒋᐊᒃᑲᓐᓂᕈᒪᓪᓗᒍ ᑕᐃᒃᑯᐊ Small Craft 

Harbour ᒥᔅᓵᓄᑦ. Federal Government 

ᑕᐃᒃᑯᐊ ᐃᓱᒪᔅᓴᖅᓯᐅᖃᑦᑕᓚᐅᕐᒪᑕ ᓄᓇᓖᑦ 

ᖃᓄᐃᓕᖓᓇᔭᕐᒪᖔᑕ. ᑕᐃᒃᑯᐊ ᓇᓗᓇᓐᖏᑦᑐᑦ 

Reports -ᖏᓪᓗ ᐱᐊᓂᒃᓯᒪᓕᖅᑐᑎᐅᒻᒪᑕᓗ 

ᓇᓗᓇᓐᖏᑦᑎᐊᖅᖢᓂ. ᑕᐃᒃᑯᓇᓐᖓᖅᑲᐃ 

Implementation Plan ᒐᓚᖏᓐᓂ ᖃᖓᒃᑯᑦ 

ᐱᓯᒪᕕᓯ ᐅᕝᕙᓘᕝᕙ ᑮᓇᐅᔭᓂᑦ ᐃᓕᔅᓯᓐᓄᑦ 

ᑐᓂᓯᖃᑦᑕᕐᒪᖔᑕ ᑖᔅᓱᒧᖓ Update-

ᑕᐅᔪᒪᒐᓗᐊᖅᑐᖓ ᑕᕝᕘᓇ ᐊᒻᒪ Committee-ᒧᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᓇᓗᓇᐃᖅᑕᐅᑲᓐᓂᓚᐅᕐᓕ 

ᐊᐱᖅᑯᑎᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ 

ᓇᓗᓇᐃᖅᓯᒋᐊᒃᑲᓐᓂᓚᐅᕆᑦᑐᖅ.  

 

ᑰᓕ: ᐃᒃᓯᕙᐅᑖᖅ, ᑐᑭᓯᖅᑰᖅᑕᕋᓗᐊᖓᓕ 

ᒥᑑᓴᓚᐅᑉ ᑖᓐᓇ ᐃᓄᑦᑎᑐᑦ ᐅᖃᓪᓚᖅᑲᐅᔭᕋ. 

Federal Government-ᑯᑦ ᑕᐃᒃᑯᐊ Small Craft 

Harbour-ᒧᑦ ᐳᓛᕋᖃᑦᑕᓚᐅᕐᒪᑕ 

ᐋᖅᑭᓯᕙᓪᓕᐊᓪᓗᑎᑦ ᐊᒻᒪᓗ ᐃᓚᖏᑦ 

ᐱᐊᓂᒃᓯᒪᓂᖅᓴᐅᓪᓗᑎᒃ ᓲᕐᓗ ᑲᖏᖅᖠᓂᕐᓘᓐᓃᑦ 

ᐊᕐᕕᐊᑦ ᑕᐅᕗᖓᓗᒃᑖᖅ. ᑕᐃᒃᑯᐊ Reports 

ᐱᐊᓂᒃᓯᒪᓕᖅᑐᔅᓴᐅᒻᒪᑕ 

ᐅᖃᖃᑎᒋᖃᑦᑕᑐᔅᓴᐅᒐᔅᓯᐅᒃ, ᑮᓇᐅᔭᓂᑦ 

ᑐᓂᓯᓯᒪᕚᑦ ᐅᕝᕙᓘᕝᕙ ᑐᓂᓯᔪᒫᖅᐸᑦ? 

ᖃᓄᐃᓕᖓᓕᖅᑑᒐᓗᐊᒃᑭᐊᖏᒃᑯᐊ? ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᑐᑭᓯᓇᖅᓯᓂᖅᓴᐅᕗᖅᑲᐃ? ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᖁᔭᓐᓇᒦᖅᐸᕋ ᑖᓐᓇ 

ᑲᑎᒪᔨᐅᔪᖅ. ᐄ, ᓇᓗᓇᓐᖏᓕᖅᑐᖅ. ᐃᒃᓯᕙᐅᑖᖅ, 

ᑖᒃᑯᐊ ᓄᓇᕗᑦ ᒥᑭᑦᑑᑎᓄᑦ ᐅᒥᐊᒃᑯᕖᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᐱᓕᕆᖃᑎᒋᓚᐅᖅᑕᕗᑦ 

ᐃᒪᕐᒥᐅᑕᓕᕆᔨᒃᑯᓪᓗ 7-ᖑᓪᓗᑎᑦ ᓄᓇᓖᑦ ᑖᒃᑯᐊ 

ᐱᓕᕆᕝᕕᐅᓚᐅᕐᒪᑕ.  

 

ᑕᐃᒪ ᐃᖅᑲᓇᐃᔭᖅᑎᕗᑦ ᑎᑎᕋᓚᐅᖅᐳᒍᑦ 

ᒥᑦᑎᒪᑕᓕᒃ, ᐃᒡᓗᓕᒑᕐᔪᒃ, ᓇᐅᔮᑦ ᐊᒻᒪᓗ ᑰᒑᕈᑦ 

ᑮᓇᐅᔭᖃᖅᑎᑕᐅᓪᓗᑎᑦ 2010-2011-ᒥ 

ᐊᑭᑐᔫᑎᔅᓴᓂᑦᑎᒍᑦ. ᑖᒃᑯᐊ ᖃᐅᔨᓴᕈᑏᑦ ᑕᐃᒪᓐᓇ 

ᒪᓕᓚᐅᖅᐳᑦ ᐱᓕᕆᒍᑎᔅᓴᖏᓐᓂ ᑕᐃᑲᓂ 

ᕿᑭᑦᑕᕐᔪᐊᒥᓗ ᑲᖏᖅᓱᒑᐱᒻᒥᓗ 

ᐱᓕᕆᐊᕆᔭᐅᓚᐅᖅᑐᓄᑦ.  

 

ᐱᓕᕆᖃᑎᒋᔭᖅᐳᑦ ᒫᓐᓇ ᐊᒻᒪᓗᑦᑕᐅᖅ ᑖᓐᓇ 

ᓯᕗᒨᖅᐸᓪᓕᐊᖁᔭᖅᐳᑦ ᒥᑭᔫᑎᓄᑦ ᐅᒥᐊᒃᑯᕕᑦ 

ᓴᓇᔭᐅᓂᖏᑦ ᐸᓐᓂᖅᑑᑐᐃᓐᓇᐅᖏᑦᑐᒥ. 

ᐸᓐᓂᖅᑑᒥᐅᑦ ᐱᐊᓂᓐᓂᐊᓕᖅᑑᒐᓗᐊᑦ ᐊᐅᔭᖅ. 

ᑕᐃᒪᓐᓇ ᑐᓱᒋᑦᓯᐊᖅᑕᕗᑦ ᐸᓐᓂᖅᑑᒥᐅᑦ 

ᑭᓯᐊᓂᑦᑕᐅᖅ ᑕᐃᒪᓐᓇ 

ᐅᒥᐊᒃᑯᕕᑦᑖᕈᒪᓪᓗᑕᑦᑕᐅᖅ ᓄᓇᑦᑎᓐᓂ. 

ᐊᑭᑐᔪᒻᒪᕆᐋᓘᓪᓗᑎᓪᓗ ᐅᒥᐊᕐᔪᐊᒃᑯᑦ ᑕᒪᒃᑯᐊ 

ᐱᓕᕆᐊᕆᓪᓗᒋᑦ. ᐃᒪᓐᓇ ᐊᑭᑐᓗᐊᖅᑐᓂᒃ 

ᐊᑐᖅᑕᐃᓕᒪᓗᑕ ᓯᕗᓪᓕᖅᐸᐅᑎᒋᒐᓱᐊᖅᑕᕗᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ: ᖁᔭᓐᓇᒦᒃ. ᐸᓐᓂᖅᑑᕐᓕ Small Craft 

Harbour-ᖑᖅᑰᖏᑦᑐᖅ it’s one of these 

pretty mid-size port, (ᑐᓵᔨᑎᒎᓕᖅᑐᖅ) 

ᒥᑭᓂᖅᓴᐅᒪᓪᓕ ᐸᓐᓂᖅᑑᒥᐅᑦ. ᑖᓐᓇ ᒥᓂᔅᑕ 

ᐅᖃᕈᓐᓇᖅ ᑐᑭᓯᒋᐊᖅᑎᑦᑎᑲᓐᓂᕈᓐᓇᖅᐹ 

ᖃᖓᓂᐊᕐᒪᖔᑦ ᓴᓇᔭᐅᓪᓚᑦᑖᕐᓂᐊᕐᒪᖔᑕ 

ᖃᖓᓪᓚᑦᑖᖅ ᑕᐃᑲᓂ ᐅᒥᐊᒃᑯᕖᑦ ᐊᒻᒪᓗ 

ᑮᓇᐅᔭᖅᑕᖃᖅᐹ ᐅᖃᕈᓐᓇᐱᓪᓘ ᑲᑎᒪᔨᓄᑦ 

ᖃᑦᓯᐅᒻᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᓴᓇᖅᑯᑏᑦ ᒥᑭᔫᓂᖅᓴᓂᒃ 

ᑐᓚᑦᑕᕐᕕᖃᖅᑐᑦ ᑖᓐᓇ ᐸᓐᓂᖅᑑᒥ ᑕᐃᒡᒍᓯᒋᔭᐅᔪᑦ 

ᐅᒥᐊᒃᑯᕖᑦ ᐊᒻᒪᓗ ᑐᓚᑦᑕᕐᕖᑦ ᑭᓴᖅᓯᒪᕐᕖᓪᓗ.  

 

ᑖᓐᓇ ᐸᓐᓂᖅᑑᒥᓕ ᑖᓐᓇ ᑕᐃᔭᐅᔪᖅ 

ᒥᑭᔫᑕᐅᓂᖅᓴᐃᑦ ᑐᓚᑦᑕᕐᕖᑦ ᐊᒻᒪᓗᑦᑕᐅᖅ ᑕᒫᓂ 

ᐃᖃᓗᓐᓂ $90-ᒥᓕᐊᓐᕌᕋᔭᕐᒪᑦ 

ᑐᓚᑦᑕᕐᕕᓕᐅᖅᐸᑕ ᐊᒻᒪᓗᑦᑕᐅᖅ ᑕᐃᑲᓂ 

ᑲᖏᖅᑐᒑᐱᒻᒥ ᒥᑭᔫᑕᐅᓂᖅᓴᓂ 

ᑐᓚᑦᑕᕐᕕᓕᐅᕈᒪᒐᔭᖅᑐᑦ. ᐊᑭᑐᒻᒪᑕ 

ᓴᓇᔭᐅᔪᓐᓇᖅᑐᑦ ᓴᓇᖅᑯᑎᔅᓴᖃᑭᔅᓴᓗᐊᖅᐸᑕ 

ᓴᓇᖅᑯᑎᔅᓴᓂᒃ ᐱᑕᖃᕆᐊᖃᕐᒪᑦ ᒥᑭᔫᑕᐅᓂᖅᓴᓂ 

ᓄᓇᓕᓐᓂ. $20-ᒥᓕᐊᓐᓂᑦ ᐊᑭᖃᕋᔭᕐᒥᒻᒪᑕ 

ᒥᑭᔫᑕᐅᓂᖅᓴᐃᑦ ᑐᓚᑦᑕᕐᕖᑦ. 

 

ᐃᒃᓯᕙᐅᑖᖅ, ᕿᒥᕐᕈᖃᑦᑕᖅᓯᒪᒻᒪᑕ 

ᐱᒋᐊᖃᓪᓚᕆᑦᑐᑦ ᐊᑐᕆᐊᖃᓪᓚᕆᑦᑐᑦ 

ᑐᓚᑦᑕᕐᕕᓐᓂᑦ ᑕᒪᒃᑯᐊ ᑕᕝᕙ ᕿᒥᕐᕈᔭᐅᖃᑦᑕᖅᑐᑦ 

ᐊᒻᒪᓗᑦᑕᐅᖅ ᐃᑎᓂᖏᑦ ᑕᒪᒃᑯᐊ ᓄᓇᓖᑦ 

ᖃᓂᒋᔭᖓᓂ ᐃᒪᕐᒥ ᐊᒻᒪᓗ ᑕᒪᓐᓇ ᓯᒡᔭᐅᑉ 

ᐃᑎᓂᖓ ᕿᒥᕐᕈᔭᐅᒋᐊᖃᓲᖑᓪᓗᓂ ᐊᒻᒪᓗ 

ᖃᐅᔨᓴᖅᑕᐅᒋᐊᖃᓲᖑᓪᓗᓂ, ᑕᒪᒃᑯᐊ ᓴᓇᕐᕈᑎᓄᑦ 

ᐊᑲᐅᓐᖏᓕᐅᕈᑕᐅᑐᐃᓐᓇᕆᐊᓖᑦ, 

ᕿᒥᕐᕈᔭᐅᒋᐊᖃᓲᖑᒻᒪᑕ ᐃᑭᐅᑉ ᐊᑖᓂ 

ᐃᑭᐊᖓᓃᓛᒃ.  

 

ᑕᕝᕙᓂ ᐱᑕᖃᓐᖏᑉᐸᑕ ᐱᔭᕆᐊᑐᔪᕖᓐᖓᐅᒻᒪᑕ 

ᑕᒪᒃᑯᓂᖓ ᑲᒪᒐᓱᐊᕆᐊᖅ ᑕᐃᒪ 

ᐃᒪᕐᒥᐅᑕᓕᕆᔨᒃᑯᑦᑕᐅᖅ (DFO) 

ᐅᖃᐅᑎᖃᓚᐅᕐᒥᒻᒪᑕ ᐃᖃᓗᐃᑦ ᑕᒫᓂ ᐆᒪᔪᑦ 

ᑕᒫᓂ ᖃᐅᔨᓴᖅᑕᐅᒋᐊᖃᕐᒥᒻᒪᑕ ᑕᒪᓐᓇ 

ᖃᓂᒋᔭᖓ ᓄᓇ, ᐃᒪᖅ 

ᐊᑐᓕᖅᑕᐅᓚᐅᖅᑳᖅᑎᓐᓇᒍ 

ᕿᑭᖅᑖᓗᒻᒥᓗᐊᓐᖑᐊᖅ. ᐃᓱᒪᒋᓪᓗᒋᑦ ᑕᒪᒃᑯᐊ 

ᑎᒥᑦᑕᖅᑐᑦ ᐊᒻᒪᓗ ᐃᕗᖃᑦᑕᖅᑐᑦ ᑕᒫᓂ 

ᖃᓂᒋᔭᖓᓂ ᑐᓚᑦᑕᕐᕕᓕᐊᕆᔭᐅᓂᐊᖅᑐᑦ. 

 

ᑖᒃᑯᐊ ᑕᕝᕙ ᑲᒪᒋᔭᐅᔪᓐᓇᕐᓂᕋᖅᑐᒋᑦ 

ᐃᒪᕐᒥᐅᑕᓕᕆᔨᒃᑯᓐᓄᑦ (DFO) 

ᓱᒃᑲᓕᓵᖅᑐᒦᑎᒐᓱᐊᖃᑦᑕᖅᑕᕋᓗᐊᕗᑦ ᐊᒻᒪᓗ 

ᐱᒻᒪᕆᐅᓂᑦᑎᓐᓂᑦ ᑐᑭᓯᑎᒐᓱᐊᖃᑦᑕᖅᑕᕗᑦ 

ᐃᑲᔪᖅᑎᒐᓱᐊᖅᑐᒋᑦ ᓴᓇᖃᑎᒋᒍᓐᓇᕐᓂᐊᕋᑦᑎᒍ 

ᑕᒪᒃᑯᓂᖓ ᓴᓇᔭᐅᖁᔭᐅᔪᑦᓂ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊᖃᐃ ᐱᓕᕆᐊᒃᓴᐃᑦ ᓇᓗᓇᐃᖅᓯᒪᒐᓚᒻᒪᑕ 

(DFO) ᐃᒪᕐᒥᐅᑕᓕᕆᔨᒃᑯᑦ ᑲᒪᒋᔭᖏᓐᓄᑦ marine 

biological study ᑕᒪᒃᑯᐊᓕᒫᑦ. Time frame-

ᖃᒐᓚᑉᐳᖃᐃ ᖃᖓᒃᑯᑦ ᐱᐊᓂᔅᓯᒪᔪᖃᕋᔭᕐᒪᖔᑦ 

ᐊᒻᒪᓗ ᐱᐊᓂᑦᑐᖃᕐᓂᖅᐸᑦ ᓇᓕᐊᓪᓕ ᑕᐃᒪ 

ᐸᓐᓂᖅᑑᒥ ᓴᓇᔭᐅᒻᒪᑦ, ᓇᓕᐊᓪᓕ ᑕᐃᒪ ᓄᓇᓖᑦ 

ᓯᕗᓪᓕᖅᐸᐅᓇᔭᓐᖑᐊᖅᑑᔮᖅᐸ 

ᑮᓇᐅᔭᓕᖅᑕᐅᓇᔭᕐᓂᖓ? ᓯᕗᓪᓕᖅᐹᑦ certain 

material ᐱᔭᐅᓇᓱᓕᕐᓗᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᓪᓚᖃᑎᒋᔪᔭᖅᐳᑦ 

ᕿᑭᖅᑕᕐᔪᐊᒥᓪᓗ ᓄᓇᓕᒃ ᑕᐃᓐᓇ 

ᓯᕗᓪᓕᐅᑎᑕᐅᒐᔭᕐᒥᔪᖅ ᒥᑭᔫᑕᐅᓂᖅᓴᓂᒃ 

ᑐᓚᑦᑕᕕᓕᐅᕐᕕᐅᓗᓂ. ᐊᒻᒪᓗ 

ᐃᖅᑲᓇᐃᔭᖅᑎᑖᕆᐊᖃᕐᓂᐊᕐᒥᒻᒪᑕ ᑖᒃᑯᐊ 

ᐃᖃᓗᓐᓂᐊᖅᑎᐅᖃᑦᑕᖅᑐᑦ ᑕᒫᓂ 

ᓄᓇᕗᒻᒨᖃᑦᑕᓕᖅᑲᑕ ᒫᓐᓇᓕ 

ᐊᑯᑭᑦᑐᓅᖔᖃᑦᑕᕐᒪᑕ ᑕᐃᒃᑯᐊ 

ᐃᖃᓗᓐᓂᐊᖅᑎᐅᖃᑦᑕᖅᑐᑦ ᐅᒥᐊᕐᔪᐊᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐃᓱᒪᒐᒪᐃᓛᒃ ᕿᑭᖅᑕᕐᔪᐊᖅ ᑕᐃᓐᓇ 

ᓯᕗᓪᓕᐅᑎᑕᐅᓂᐊᕐᓂᖃᖅᑕᐅᓪᓗᓂ ᒥᑦᑎᒪᑕᓕᒃ 

ᑭᖑᓂᖓᓃᓐᓂᐊᕐᓗᓂ. ᖁᔭᓐᓇᒦᒃ.  

 

ᐅᕙᓃᒃᑲᑦᑕ K-6, ᕕ-6 ᐃᓄᑦᑎᑐᑦ. 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᓕᕆᕝᕕᐅᑉ ᓇᐃᓈᕈᑎᖓ.  ᐃᖏᕐᕋᔪᓕᕆᓂᖅ, 

ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓄᓪᓗ. 

$24,280,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐅᑎᕐᓗᑕ K-3 

ᖃᓪᓗᓈᑎᑑᖓᔪᓂᑦ. ᐃᖅᑲᓇᐃᔭᕐᕖᑦ ᓇᐃᓈᕈᑎᖓ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᕕᑦᑐᖅᓯᒪᓂᖏᑦ ᐊᑭᓕᕆᐊᓖᑦ. ᑲᑎᑦᑐᒋᑦ 

ᐊᐅᓚᔾᔪᑏ ᐋᖅᑭᐅᒪᔾᔪᑎᓄᓪᓗ $58,988,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᓐᓇ 

ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ 

ᐱᔭᕇᕐᓂᕋᖅᑐᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ 

(ᑐᓵᔨᑎᒍᑦ) ᒪᑐᐃᖅᓯᔾᔪᑎᓂᑦ ᐅᓂᒃᑳᕈᒪᕖᑦ? 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑏ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᔪᒪᔪᖓ ᑲᑎᒪᔨᕋᓛᑦᑎᓐᓂᑦ 

ᕿᒥᕐᕈᑦᑎᐊᑲᐃᓐᓇᕋᔅᓯ ᖃᐅᔨᒃᑲᐃᑲᐃᓐᓇᕋᔅᓯ 

ᐊᒻᒪᓗ ᐊᐱᖅᑯᑎᓯ ᐅᖃᐅᓯᕆᔭᓯᓗ. ᑕᒪᒃᑯᐊ 

ᖁᔭᒋᑦᑎᐊᖅᐸᕗᑦ, ᖃᓄᓕᒫᕋᓱᑦᑎᐊᖅᐸᒃᑲᑦᑕ 

ᐱᔨᑦᑎᑦᑎᐊᕈᒪᓪᓗᑕ ᐱᔭᕆᐊᖃᖅᑎᑕᐅᓯᒪᔭᑦᑎᓐᓂᑦ 

ᐱᓕᕆᕕᑦᑕ ᐃᓗᐊᓂ. ᑕᒪᓐᓇ ᖁᔭᓕᔾᔪᑎᒋᔭᕋ 

ᑖᓐᓇ ᐃᓱᒪᒋᔭᐅᖁᔭᐅᔪᖅ ᐅᖃᐅᓯᐅᔪᓪᓗ ᐊᒻᒪᓗ 

ᐃᖅᑲᓇᐃᔭᖅᑎᖁᑎᒃᑲ ᖁᔭᓐᓇᒦᕈᒪᓪᓗᒋᑦ 

ᐊᒃᓱᕈᖅᓯᒪᓂᖏᓐᓄᑦ ᑕᒪᒃᑯᐊ ᑐᑭᓯᒋᐊᕈᑏᑦ 

ᐅᐸᓗᖓᐃᔭᖅᑐᒋᑦ. 

 

ᐃᒃᓯᕙᐅᑖᖅ, ᖁᔭᓐᓇᒦᖅᐸᒋᑦ ᑲᑎᒪᔨᕋᓛᑦ 

ᕿᒥᕐᕈᑦᑎᐊᖅᓯᒪᓂᖏᓐᓄᑦ ᐊᒃᓱᕈᕐᓂᕆᔭᓯᓗ 

ᑕᐃᒪᐃᓕᖓᑦᑎᐊᖁᓪᓗᑕ ᑐᑭᓕᐊᕐᓗᑕᓗ 

ᐱᓇᓱᐊᖅᑕᑎᓐᓂᑦ ᒐᕙᒪᐅᓪᓗᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒫᓐᓇ 

ᑖᓐᓇ ᐱᔭᕇᕋᑦᑎᒍ. ᐃᖅᓱᖅᑏ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᒃᑭᑦ ᐊᒻᒪᓗ ᒫᓐᓇ 

ᑲᔪᓯᒋᐊᓐᖏᓂᑦᑎᓐᓂ ᐱᓕᕆᐊᕆᓂᐊᖅᑕᑦᑎᓐᓂ 

ᑭᖑᓪᓕᕐᒧᑦ. ᓄᖅᑲᖓᓂᐊᖅᑐᒍᑦ ᐃᑲᕐᕋᐅᑉ 

ᐊᕝᕙᖓᓂᒃ 30 minutes. ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:16-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:43-ᒥ 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᑎᕐᒥᒐᔅᓯ. ᒫᓐᓇ 

ᑲᔪᑎᓯᒋᐊᕈᓐᓇᖅᓯᒐᑦᑕ ᐱᒋᐊᕈᑎᒋᓂᐊᖅᑕᕗᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. ᐊᐱᕆᔪᒪᔭᕋ 

ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄ ᒥᓂᔅᑕᓐᖑᔪᖅ 

ᒪᑐᐃᖅᓯᔾᔪᑎᒥᓂᒃ ᐅᖃᐅᓯᒃᓴᖃᕐᒪᖔᑦ. ᒥᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᐄ.. 

 

ᐃᒃᓯᕙᐅᑕᖅ: ᐊᑏ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑲᑎᒪᔨᕋᓛᓪᓗ ᖁᕕᐊᑦᑐᖓ ᐅᓪᓗᒥ 

ᑲᑎᒪᔨᕋᓛᑦ ᑲᑎᖃᑎᒋᔪᓐᓇᕋᑦᑎᒋ 2012-2013-ᒥ 

ᐊᑐᒐᒃᓴᐃᑦ ᐸᕐᓇᐃᔾᔪᑕᐅᓂᐊᖅᑐᓪᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᑯᓐᓄᓐ. ᑖᒃᑯᐊ 

ᐃᓪᓗᓕᕆᔨᕐᔪᙵᐊᑯᓐᓄ ᐊᖏᓪᓕᒋᐊᖅᑕᐅᓂᐊᕐᒪᑦ 

$13,623,000 ᐊᒻᒪᓗ 2011-2012-ᒥᓂ. 

 

ᐅᑯᐊ ᐊᖏᔾᓕᒋᐊᖅᑕᐅᔪᑦ $8,649,000 ᑖᒃᑯᐊ 

ᐊᑐᖅᑕᐅᓂᐊᖅᑐᓐ $1,143,000 ᐊᒻᒪᓗ 

ᐊᑐᖅᑐᐊᕈᑕᐅᓂᐊᖅᑐᓄᓐ ᐊᑭᓖᑎᑦᑎᔾᔪᑎᔅᓴᐃᓐ 

ᐊᒻᒪᓗᑦᑕᐅᖅ ᒐᕙᒪᑎᒃᑯᓐᓄ ᐃᖅᑲᓇᐃᔭᖅᑎᓄᓐ 

ᐃᒡᓗᒃᓴᐃᓐ $348,000-ᖑᓂᐊᖅᑐᓐ ᐊᒻᒪᓗ 

ᓄᓇᕗᒻᒥ ᐃᖅᑲᓇᐃᔭᖅᑎᓄᑦ 

ᐊᑐᖅᑕᐅᖃᑦᑕᓂᐊᖅᑐᓐ $555,000 

ᐊᑭᑦᑐᕆᐊᕐᓂᐊᕐᒥᔪᑦ ᐊᐅᓚᑦᑎᔾᔪᑎᓄᓐ. 

 

ᑕᐃᒃᓱᒪᓂ ᑲᑎᒪᔨᖏᓐᓄᑦ ᑮᓇᐅᔭᓕᕆᔨᒃᑯᓐ 

ᐊᖏᖅᑕᐅᓯᒪᔪᓐ ᓴᓇᔭᐅᓂᐊᖅᑐᓐ ᑖᒃᑯᓄᖓ. 

$527,000 ᐊᐅᓚᑦᑎᔾᔪᑎᔅᓴᓄᓐ 

ᒪᓕᒐᓐᓂᐊᑦᑎᖃᕈᑎᓄᓐ ᐊᒻᒪᓗ ᐊᐅᓚᑦᑎᔾᔪᑎᓄᓐ, 

$1,927,000 ᐊᒻᒪᓗ CMHC-ᑯᓐᓄ 

ᑮᓇᐅᔭᖅᑖᕆᖃᑦᑕᖅᑐᓐ. ᑖᒃᑯᐊ 

ᑮᓇᐅᔭᖅᑖᕆᐊᖃᓐᓂᐊᖅᑐᓐ ᐊᑐᖅᑐᕖᓐᖓᐅᒻᒪᑕ 

ᒐᕙᒪᑎᒃᑯᓐ ᑮᓇᐅᔭᖏᓐᓂᒃ ᐋᖅᑭᒋᐊᕈᑎᔅᓴᓂᖕ 

ᕿᓚᓈᕈᑎᖃᕋᓗᐊᖅᑐᒍᓐ ᒐᕙᒪᑎᑐᖃᒃᑯᓐ ᑕᐃᒫᒃ 

ᐋᔩᖃᑎᒌᖏᓐᓇᓂᐊᖅᑐᓐ ᐃᓪᓗᓕᕆᔾᔪᑏᓐ 

ᐱᔾᔪᑎᒋᓪᓗᒋᓐ ᓄᓇᕘᒥ.  

 

ᐊᐅᓚᑦᑎᔾᔪᑎᔅᓴᓄᑦ ᐊᒻᒪᓗ ᐊᑭᑐᔫᑎᓄᓐ 

ᑮᓇᐅᔭᕈᑎᔅᓴᓄᓐ ᑕᕝᕙ ᐊᐱᖅᑯᑎᔅᓴᓂᖕ 

ᑎᒍᓯᒍᓐᓇᖅᑐᖓ 2012-13 ᑮᓇᐅᔭᓂᒃ 

ᐊᑐᖅᑕᐅᓂᐊᖅᑐᓄ ᐸᕐᓇᐃᔾᔪᑎᒋᓯᒪᔭᖏᓐᓄᓪᓗ. 

ᖁᔭᓐᓇᒦᒃ, ᑲᑎᒪᔨᕋᓛᓪᓗ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᑕᒪᐅᓐᖓᐅᔾᔨᔪᒪᕖᓐ ᒥᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐹᑦ ᑖᓐᓇ 

ᐃᑲᔪᖅᑎᖃᖁᓪᓗᒍ ᐊᐱᖅᓱᖅᑕᐅᕕᒻᒥ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᓚᐅᒃᑭᑦ. 

 

ᖁᔭᓐᓇᒦᒃ, ᒥᓂᔅᑕ ᓯᐊᓪ ᑕᕝᕙᓃᖃᑎᒋᔭᑎᑦ 

ᑭᒃᑰᒻᒪᖔᑕ ᐅᖃᐅᑎᓚᐅᖅᑎᒍᑦ 

ᓇᓗᓇᐃᖅᓯᒪᓂᐊᕐᒪᑕ. ᒥᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᐃᓚᐃᓐ ᐱᐅᕆᐅ, 

ᐃᓪᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓᓐ. ᓗᐊᕆ ᑭᒻᐳᓪ, 

ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᓐ ᐊᒻᒪᓗᒃᑕᐅᖅ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᖓᔪᖅᑳᖓᓐ. 

 

ᐃᒃᓯᕙᐅᑕᖅ: ᑐᓐᖓᓱᒋᑦᑎ. ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᐅᖃᐅᓯᒃᓴᖃᑉᐹ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᕆᓂᐊᖅᑕᒥᓂᒃ ᐃᒡᓗᓕᕆᔨᔾᔪᐊᒃᑯᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᑲᔪᓯᒋᐊᖏᓐᓂᑦᑎᓐᓂ, ᐃᖅᑲᐃᓯᑐᐃᓐᓇᓪᓗᖓ, 

ᐃᖅᑲᐃᓯᑐᐃᓐᓇᓪᓗᓯ ᑲᑎᒪᔨᐅᖃᑎᒃᑲ. ᒪᓕᒐᖃᕋᑦᑕ 

ᒪᕐᕉᓐᓂᒃ, ᑲᑎᒪᔨᕋᓛᖑᑎᓪᓗᑕ. 77(1) ᐊᒻᒪᓗ 

77(2). ᐃᓗᓕᖏᑦ ᖃᐅᔨᒪᖅᑰᓕᕋᑦᑎᒍᑦ 

ᑕᐃᒧᖔᕈᓐᓇᖅᑰᕋᑦᑎᒍᑦ. ᒫᓐᓇ 

ᐃᓗᓕᖏᓐᓄᐊᓚᐅᓐᖏᓐᓂᑦᑎᓐᓂ, 

ᐃᓗᓕᖏᓐᓃᑦᑐᓂᒃ ᐊᐱᖅᓱᓚᐅᖏᓐᓂᑦᑎᓐᓂ. 

ᑖᒃᑯᓄᖓ ᒪᒃᐱᖅᓯᔾᔪᑎᒧᑦ ᐅᖃᐅᓯᐅᖅᑲᐅᔪᒧᑦ 

ᐅᖃᕈᒪᔪᖃᒻᒪᖔᑦ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪᓗ ᒥᓂᔅᑕ ᑖᓐᓇ ᐱᓕᕆᐊᖃᖅᑐᖅ ᓄᓇᕘᒥ 

ᐃᒡᓗᓕᕆᔨᔾᔪᐊᒃᑯᓐᓂᒃ. ᐃᒪᓐᓇ ᑮᓇᐅᔭᐃᑦ 

ᐃᓱᓕᑦᑕᕝᕕᖃᖅᑎᓪᓗᒋᑦ ᓇᓪᓕᐊᑐᐃᓐᓇᖅ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᔨᔾᔪᐊᒃᑯᑦ, ᖁᕕᐊᓱᒃᑐᖓ ᑖᓐᓇ ᒥᓂᔅᑕ 

ᐊᔭᐅᖅᑐᐃᓂᐊᕐᖓᑦ ᒐᕙᒪᑐᖃᒃᑯᓐᓂᑦ 

ᐅᖃᐅᓯᖃᖅᐸᓪᓕᐊᓗᓂ ᓄᓇᕘᒥ ᐃᓄᐃᑦ 

ᐱᕈᖅᐸᓪᓕᐊᑎᓪᓗᒋᑦ 

ᐊᑲᐅᓐᖏᓕᐅᕈᑎᖃᓐᓂᑦᑎᓐᓂᒃ ᐊᒻᒪᓗ 

ᐃᓕᑕᕆᒍᒪᒻᒥᒐᒃᑯᑦ ᓇᓗᓇᐃᕈᒪᒐᒃᑯᑦ ᒥᓂᔅᑕ 

ᐅᓄᖅᓯᒋᐊᕆᒍᓐᓇᓚᐅᒻᒪᑦ ᑮᓇᐅᔭᓂᒃ 

ᐃᒡᓗᓕᕆᔨᔾᔪᐊᒃᑯᓐᓄᑦ. ᑖᒃᑯᓂᖓ $13,623,000-

ᓂᒃ, 2011-ᒥ 2012-ᒧᑦ ᑮᓇᐅᔭᖅᑑᑎᔅᓴᓂᒃ.  

 

ᐃᒃᓯᕙᐅᑖᖅ, ᑖᓐᓇ $13,000,000 ᑮᓇᐅᔭᖅ 

ᐅᓄᖅᓯᒋᐊᖅᑎᑦᑎᔪᓐᓇᓚᐅᖅᑐᖅ ᐊᔾᔨᒌᖏᑦᑐᓂᒃ, 

ᑖᓐᓇ ᐱᔭᐅᕚ ᓂᐅᕐᕈᑕᐅᓂᖏᓐᓄᑦ ᑕᐃᒃᑯᐊ Tele-

handler-ᖑᓂᕋᖅᑕᐅᔪᑦ ᑭᕕᔅᓯᒍᑏᑦ? ᑖᓐᓇ ᒥᓂᔅᑕ 

ᒫᓂᖔᖅᑎᓪᓗᒍ ᐃᓱᒪᒋᔭᖃᒻᒪᕆᖃᑦᑕᓚᐅᕐᖓᑦ 

ᑕᒪᑐᒥᖓ Tele-handler-ᓂᑦ ᑭᕕᔅᓯᔾᔪᑎᓂᒃ 

ᑕᐃᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᓂᓐᖓᖅ 

ᐊᐱᕆᕋᑖᕐᖓᑦ. ᐋᒃᑲ ᑕᐃᒃᑯᐊ ᓱᓕ 

ᐱᓕᕆᐊᕆᓚᐅᓐᖏᑕᕗᑦ Tele-handler-

ᖑᓂᕋᖅᑕᐅᔪᑦ. ᑕᐃᒪ ᑕᒪᒃᑯᐊ ᐃᒡᓗᒃᓴᕕᓃᑦ 

ᐊᒥᐊᒃᑯᒋᔭᐅᔪᑦ ᑖᒃᑯᐊ ᐅᖃᐅᓯᕆᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᑕᕝᕙᓂ 

ᒪᑐᐃᕈᑖᓂ ᑎᑎᕋᖅᓯᒪᒻᒪᑦ $527,000 

(ᑐᓵᔨᑎᒎᓕᖅᑐᖅ) ᐊᑭᓕᐅᑕᐅᒐᔭᖅᑐᑦ ᐊᑭᖏᓐᓄᑦ 

ᒪᓕᒐᓕᕆᓂᕐᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅ ᐅᒡᔪᖅ. 

$527,000 ᑖᒃᑯᐊ ᒪᓕᒐᓕᕆᓂᕐᒧᑦ ᐊᑭᓕᐅᑎᒃᓴᑦ. 

ᑖᒃᑯᐊ ᓲᕐᓗ ᐃᒡᓗᓂ ᐊᑐᓕᕌᖓᑕ ᑖᒃᑯᐊ 

ᐊᑐᖃᑦᑕᖏᓐᓇᑦᑎᒍ ᒐᕙᒪᒃᑯᑦ ᒪᓕᒐᓕᕆᔨᖏᑦ. 

ᑖᒃᑯᐊ ᑕᒡᒐ ᑕᕝᕗᖓ ᑐᕌᖓᔪᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᖁᔭᓐᓇᒦᒃ. 

ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐅᖃᐅᓯᕆᔪᒪᑐᐃᓐᓇᖅᓱᒍ ᑕᕝᕙᓂ 

ᐅᖃᐅᓯᕆᑲᐃᓐᓇᖅᑖᓂ ᐅᑯᐃᖅᓯᔾᔪᑏᑦ 

ᐅᖃᖅᓯᒪᒻᒪᑦ ᖃᓪᓗᓈᑎᑐᑦ (ᑐᓵᔨᑎᒎᓕᖅᑐᖅ) 

ᐱᑕᖃᕆᐊᖃᕐᓂᖓ ᑖᒃᑯᐊ ᐊᑭᑐᓗᐊᓐᖏᑦᑐᓂᑦ 

ᐃᒡᓗᒋᔭᐅᒍᓐᓇᖅᑐᓂᑦ. ᑕᒪᓐᓇ ᓱᓕ ᑮᓇᐅᔭᓄᑦ 

ᐊᒃᓱᕉᑕᐅᒻᒪᑦ ᒐᕙᒪᒃᑯᓐᓂ. (ᑐᓵᔨᑎᒎᕈᓐᓃᖅᑐᖅ) 

ᑕᐃᒪᓗ ᓄᑖᒥᒃ ᓂᕆᐅᓐᓂᐊᕈᑦᑎᒃ ᐃᒡᓗᕐᔪᐊᖅᓴᓂᒃ 

Public Housing-ᓂᖏᓛᒃ, Federal 

Government ᐅᖃᖅᓯᒪᕙᓗᓚᐅᕐᒪᑕ 

ᐱᓂᐊᖅᑕᐅᖁᔭᖏᒡᒎᖅ ᑕᐃᒃᑯᐊ 

ᐋᖅᑭᑦᑕᐅᓚᐅᖅᑳᑎᓪᓗᒋᑦ ᑭᓯᐊᓂ 

ᓂᕆᐅᒋᔭᔅᓴᖅᑖᑕᐃᓐᓇᑳᓪᓚᒍᓐᓇᕋᔭᕐᓂᑎᓐᓂ. 

ᑖᓐᓇ ᐅᖃᐅᓯᕆᒋᐊᒃᑲᓐᓂᕈᓐᓇᖅᐸᒍ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᓂᖏᐅᖓᓐ 

ᐊᐱᕆᒻᒪᑦ. ᐃᒪᐃᓕᔪᒍᑦ ᕿᓂᕋᑦᑕ 

ᐊᓯᐊᒎᕈᑕᐅᒍᓐᓇᖅᑐᓂᒃ ᐃᓄᐃᑦ ᑕᖅᑲᒃᑯᐊ 

ᐃᒡᓗᔅᓴᖏᓐᓂ. ᑖᒃᑯᐊ ᓇᒻᒥᓂᖃᖅᑐᑦ 

ᐃᒡᓗᓕᐅᖅᐸᓪᓕᐊᒍᓐᓇᕐᒪᖔᑕ ᐃᒪᓐᓇ 

ᐊᑐᕈᓐᓇᑕᖅᑎᓐᓂ ᐱᓕᕆᐊᖃᕐᒥᔪᒍᑦ. ᑖᒃᑯᐊ 

ᐊᑲᐅᓯᓕᖅᑎᑦᓯᒐᓱᐊᖅᓱᒋᑦ ᒐᕙᒪᑐᖃᒃᑯᑦ ᑕᐃᒫᒃ 

ᑕᒻᒪᖅᓯᒪᔪᖅᓯᐅᑎᒥᒃ ᒫᓐᓇ ᑲᒪᒋᔭᐅᓂᐊᕐᒪᑕ 

ᑕᒪᓐᓇ ᐋᖅᑭᓯᒪᖁᓇᕐᓂᐊᖅᑑᒐᓗᐊᖅ. ᑖᒃᑯᐊ 

ᒐᕙᒪᑐᖃᒃᑯᑦ ᖃᐅᔨᔾᔪᑎᔅᓴᖏᓐᓂ 

ᐊᐅᓚᑦᓯᐊᕐᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᑦᑕᐅᖅ 

ᓂᒡᓕᕈᑎᒋᑐᐃᓐᓇᓚᐅᕋᓗᐊᖅᑳᕐᓗᒍ 

ᐊᐱᖅᓱᕕᓐᓅᕈᑦᑕ ᐊᐱᖅᑯᑎᒋᔪᒪᓂᐊᖅᑕᕋ. ᒥᓂᔅᑕ 

ᐊᒻᒪ ᐃᖅᑲᓇᐃᔭᖅᑎᖏᑦ ᖃᐅᔨᒪᖅᑰᓕᕐᒪᑕ 

ᓄᓇᓕᕋᓛᓂᑦᑐᐃᑦ ᐃᒡᓗᕐᔪᐊᓂ 

ᓇᒻᒥᓂᖅᑖᖅᓯᒪᔪᐃᑦ 

ᐊᓄᓪᓚᓯᖅᑕᐅᖔᓕᖅᑐᑎᑑᑐᐃᓐᓇᖃᑦᑕᖅᓯᒪᒻᒪᑕ 

ᓄᓇᓕᒋᔭᕐᒥᓐᓂᒃ ᓅᒍᒪᓕᕌᖓᒥ 

ᓂᐅᕐᕈᑎᒋᒐᓱᒃᑲᓗᐊᖅᓱᓂᔾᔪᒃ, 

ᓂᐅᕐᕈᑎᖃᖅᑐᑕᖃᓗᐊᕈᓐᓇᐃᓕᓯᒪᓂᑰᓕᕐᒪᑦ. 

 

Market-ᖓᑦ ᓄᓇᓕᕋᓛᖑᓂᖅᓴᐅᔪᓂᒃ 

ᓂᐅᕕᖅᑐᖅᓴᖅᑕᖃᓐᖏᓗᐊᒧᑦ. ᓇᒻᒥᓂᖃᖅᑐᐃᓪᓗ 

ᒐᕙᒪᑦ ᐱᔭᐅᖁᔭᖓ ᓇᒻᒥᓂᖅᑖᕋᓱᐊᕐᓂᕐᒧᑦ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒃᑯᓇᖅᓯᑎᒐᓱᐊᖅᓯᒪᔭᖓ ᒪᓕᒐᓱᐊᕋᓗᐊᖅᖢᒋᑦ 

ᑕᒪᑐᒧᖓ 

ᐊᔪᕐᓇᖅᑐᒨᖅᐸᓪᓕᐊᒍᑎᖃᑦᑕᐅᓯᒪᓂᑯᒋᒻᒪᒍ 

ᓂᐅᕐᕈᓯᕈᓐᓇᖏᓐᓂᕐᒧᑦ ᓅᒍᒪᓕᕋᓗᐊᖅᑐᑎᑦ 

ᑕᕝᕗᖓ ᓄᓇᓕᒋᔭᒥᓄᑦ. ᑖᓐᓇ, ᐃᒃᓯᕙᐅᑖᖅ, 

ᐅᕗᖓ ᐊᐱᖅᓱᕕᒻᒨᕈᑦᑕ 

ᑐᑭᓯᒋᐊᕈᑎᒋᖃᑕᐅᑎᒑᔭᕋ. ᑕᐃᒫᑲᓚᐅᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ, 

ᐅᖃᐅᑐᐃᓐᓇᖅᑰᕋᕕᑦ. ᒫᓐᓇ ᐅᕙᓃᒃᑲᑦᑕ ᕆ-3 

ᐃᓄᒃᑎᑐᑦ, ᖃᓪᓗᓈᑎᑐᑦ L-3. ᑖᓐᓇ 

ᐃᖅᑲᓇᐃᔭᕐᕕᒃ. ᓇᐃᓈᖅᓯᒪᔾᔪᑎᒃ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ. ᒥᔅᑐ ᑰᓕ. 

 

ᑰᓕ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᓐᖓᓱᒋᑦᑎ, 

ᐃᓕᑕᕐᓇᕋᑦᑎ, ᐃᓚᐃᓐ, ᓗᐊᐃ. 

(ᑐᓵᔨᒃᑰᕈᓐᓃᖅᑐᖅ) ᒥᓂᔅᑐᒧᑦ ᐊᐱᕆᔪᒪᓪᓗᖓ 

ᑕᐃᓐᓇ ᑐᓴᓚᐅᖅᑕᕋᓗᐊᕋ ᒥᓂᔅᑐ ᑕᒡᕙᓂ 

ᐊᐱᖅᓱᖅᑕᐅᕝᕕᒻᒥ Question Period-ᒥ ᐅᖃᕐᒪᑦ 

audit-ᑕᐅᓐᓇᕋᒃᑲᓐᓂᖅᖢᓂᐅᒃ federal 

government-ᑯᑦ ᑖᒃᑯᐊ ᐱᔾᔪᑎᒋᓗᐊᖅᖢᒋᑦ 

ᑖᑉᓱᒪᑉ my colleague ᐊᐱᖅᑯᑎᒋᖃᑖᖅᑕᖓ. 

ᑕᐃᓐᓇ ᖃᓄᖅ ᓇᑭᓐᖔᕐᒪᖔᖅ 

ᖃᐅᔨᒪᓪᓚᑦᑖᖅᑐᖓ, CMHA-ᑯᓐᓃᖔᖅᐹ ᑖᓐᓇ 

ᑕᐃᒪᓐᓇᐃᓕᑦᑎᖁᔨᓂᖏᑦ? ᐅᕝᕙᓘᕝᕙ 

ᐊᓯᐊᓃᓐᖔᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ ᓯᐊᓪᓗ 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᑰᓕ 

ᐊᐱᖅᑯᑎᖓᓄᑦ. ᐋᒡᒐ ᐃᒡᓗᕆᔨᕐᔪᐊᒃᑯᑎᒍᑦ ᑕᒪᓐᓇ 

ᐱᓕᕆᐊᕆᕙᓪᓕᐊᔭᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑐ ᑰᓕ. 

 

ᑰᓕ: ᑐᑭᓯᑦᑎᐊᖅᑰᓐᖏᖃᑖᕐᒪᑕ 

ᐊᐱᕆᑦᑎᐊᒃᑲᓐᓂᕐᓚᒍᐊᐃ ᖃᓪᓗᓈᑎᑐᖅᑲᐃ. 

(ᑐᓵᔨᑎᒍᑦ) ᑐᑭᓯᐊᔭᕋᓗᐊᕋ 

ᑕᒻᒪᖅᓯᒪᔪᖅᓯᐅᕈᑕᐅᓚᐅᖅᑐᖅ ᐅᖃᐅᓯᕆᓯᒪᔭᐃᑦ 

ᐊᐱᖅᓱᕐᓇᐅᑎᓪᓗᒍ ᑭᐅᑎᓪᓗᑎᑦ ᒪᓕᒐᓕᐅᖅᑏᑦ 

ᐃᓚᖓᓐᓄᑦ ᑕᒻᒪᖅᓯᒪᔪᖅᓯᐅᖅᑕᐅᓂᖅᑕᖃᓚᐅᕐᒪᑦ. 

ᐊᐱᖅᑯᑎᒋᔭᕋᓕ, ᖃᓄᖅ ᑕᒪᓐᓇ 

ᑐᓴᐅᒪᑎᑕᐅᓚᐅᖅᐸ ᐃᒡᓗᓕᕆᔨᕐᔪᐊᒃᑯᓐᓄᑦ 

ᒐᕙᒪᑐᖃᒃᑯᓐᓂᒃ, ᑲᓇᑕᐅᑉ 

ᐃᒡᓗᓕᕆᔨᕐᔪᐊᒃᑯᓐᓃᖔᓚᐅᖅᐹ 

ᐊᓯᖔᖓᓂᓪᓘᓐᓃᑦ ᒥᓂᔅᑕᐅᔪᒥᒃ? 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ ᓯᐊᓪᓗ 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑲᓇᑕᐅᑉ 

ᐃᒡᓗᓕᕆᔨᕐᔪᐊᒃᑯᓐᓃᖔᓚᐅᓐᖏᑦᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑐ ᑰᓕ. 

 

ᑰᓕ (ᑐᓵᔨᑎᒍᑦ): ᑕᒪᓐᓇ 

ᐱᓕᕆᑦᑎᐊᓂᕐᒧᐊᖓᓚᐅᖅᑑᖅ? 

ᓇᓗᓇᐃᖅᓯᖅᑲᐅᒐᕕᑦ ᐱᕋᔭᓐᓂᑯᒥᓂᖅᓯᐅᓐᖏᑦᑐᑦ 

ᑭᓯᐊᓂ ᐊᐅᓚᑦᑎᓂᕐᒧᑦ 

ᑕᒻᒪᖅᓯᒪᔪᖅᓯᐅᕐᓂᐅᓚᐅᕐᒪᑦ. ᖃᓄᑎᒋ 

ᑐᒃᓯᕋᖅᑕᐅᔪᖅ ᑖᓐᓇ ᓲᕐᓗ ᐊᔾᔨᐅᖏᑦᑐᒃᑯᑦ 

ᓈᓴᐃᓂᐅᒻᒪᑲ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ ᓯᐊᓪᓗ 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᒪᓐᓇ ᓱᓕ ᓇᓗᓇᐃᓚᐅᓐᖏᑕᕗᑦ 

ᑲᑎᖃᑎᒋᓚᐅᓐᖏᓇᑦᑎᒍ ᓱᓕ 

ᑕᒻᒪᖅᓯᒪᔪᖅᓯᐅᕐᓂᐊᖅᑐᑦ, ᑲᑎᓂᐊᖅᑕᕋᓗᐊᕗᑦ 

ᑕᕝᕙᓂ ᐱᓇᓱᐊᕈᓯᑦᑎᓐᓂ. ᑐᑭᑖᕈᑎᒃᓴᐃᑦ 

ᐋᖅᑭᑐᐊᕈᑦᑎᒍ ᖃᐅᔨᒃᑲᕈᒫᖅᐸᕗᑦ ᒥᔅᑕ ᑰᓕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑐ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹ ᖃᐅᔨᔪᒪᔭᕋ, 

ᑕᐃᒪᓐᓇᐃᒍᑕᐅᓚᐅᖅᐹ ᑎᑎᖅᑲᑎᒍᑦ ᓄᓇᕗᑦ 

ᐃᒡᓗᓕᕆᔨᕐᔪᐊᑯᓐᓄᑦ? ᑕᐃᒪᐃᓐᓂᕈᓂ, 

ᓇᓗᓇᐃᖅᓯᒪᑦᑎᐊᓚᐅᖅᐹ 

ᑮᓇᐅᔭᖅᑕᖃᕋᔭᓐᖏᓐᓂᖓᓂᒃ ᓄᑖᓂᑦ 

ᑕᐃᒪᓐᓇᐃᓕᐅᖅᑕᐅᓚᐅᖅᑎᓪᓗᒋᑦ? ᑕᐃᒃᑯᐊᓕ 

ᐱᕋᔭᓐᓂᕐᒧᑦ ᑕᒻᒪᖅᓯᒪᔪᖅᓯᐅᕈᑕᐅᓚᐅᖅᑐᒥᓃᑦ 

ᓇᓗᓇᐃᕈᑕᐅᓚᐅᖅᐳᑦ 

ᐱᕋᔭᓐᓂᖅᑕᖃᓚᐅᓐᖏᓐᓂᖓᓂᒃ ᖃᓄᓕᒫᑦᑎᐊᖅ. 

ᖃᓄᐃᒻᒪᓪᓕ ᑕᐃᒪ ᒐᕙᒪᑐᖃᒃᑯᑦ 

ᒪᓕᒋᐊᖃᖅᑎᑦᑎᓕᕐᓂᖅᐸᑦ ᓄᓇᕘᒧᑦ? 

ᑕᐃᒪᓐᓇᐃᒐᔭᖅᑰᖏᑦᑐᑦ ᐳᕌᕕᓐᓯᓄᑦ 

ᐃᓱᒪᒋᔭᒃᑯᓪᓕ ᑕᐃᒪᓐᓇᐃᒻᒪᑦ ᐊᐱᖅᑯᑎᒋᓚᕿᕙᕋ 

ᑕᒪᓐᓇ ᓇᓗᓇᐃᖅᓯᒪᓚᐅᕐᒪᖔᖅ ᑎᑎᖅᑲᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ ᓯᐊᓪᓗ 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᓇᓗᓇᐃᕐᓚᖓ 

ᑎᑎᖅᑲᒃᑕᖃᓚᐅᓐᖏᑦᑐᖅ, 

ᐅᖃᖃᑎᒌᒍᑕᐅᑐᐃᓐᓇᓚᐅᖅᑐᖅ ᓂᐱᒃᑯᑦ, 

ᓯᕗᓪᓕᖅᐹᖅ. ᐊᐃᑉᐹ, ᐱᕋᔭᓐᓂᕐᒧᑦ 

ᑕᒻᒪᖅᓯᒪᔪᖅᓯᐅᕐᓂᖃᓚᐅᖅᓯᒪᓐᖏᑦᑐᒍᑦ ᑕᒪᑐᒪᓂ, 

ᑕᒻᒪᖅᓯᒪᔪᖅᓯᐅᕐᓂᑐᐃᓐᓇᐅᓚᐅᕐᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑐ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ 

ᖃᐅᔨᒪᔪᒥᓇᖅᐳᖅ. ᑖᒃᑯᐊ ᒥᓂᔅᑕᓕᒫᑦ 

ᒐᕙᒪᑐᖃᒃᑯᓐᓂ ᐊᔭᐅᕆᒋᐊᖃᖅᑰᖕᒪᑕ ᐃᒪᓐᓇ 

ᐊᔾᔨᐅᖏᓐᓇᑦᑕ ᐊᕕᑦᑐᖅᓯᒪᓂᐅᓪᓗᑕ ᑕᐃᒫ 

ᑲᓇᑕᐅᑉ ᐊᕕᑦᑐᖅᓯᒪᓂᖏᑎᑐᑦ 

ᓴᖑᕕᒃᓴᖃᓐᖏᓐᓇᑦᑕ ᐊᓯᖏᓐᓄᑦ ᐃᒡᓗᖃᖅᑐᓄᑦ 

ᑕᐃᒫᒃ ᒐᕙᒪᑐᖃᒃᑯᓐᓂ ᑭᓯᐊᓂ ᐊᑐᕐᓗᑕ 

ᒋᐊᖃᕋᑦᑕ ᐊᒻᒪᓗ ᖁᔭᓕᕗᖓ ᑖᒃᑯᐊ ᕿᒥᕐᕈᒐᕕᑦ 

ᑖᒃᑯᓂᖓ ᐃᑲᔪᖅᑎᒃᓴᓂᒃ ᓄᓇᕗᑦ ᐱᔾᔪᑎᒋᓪᓗᒍ. 

 

ᑖᒃᑯᐊ ᐃᒪᓐᓇ ᓂᐅᕈᑎᕝᕕᒃᓴᖃᓗᐊᖅᑎᓐᓇᑕ. ᐄ, 

ᑖᒃᑯᐊ ᒐᕙᒪᑐᖃᒃᑯᑦ ᐊᔭᐅᖅᑕᐅᒻᒪᕆᒋᐊᖃᕐᒪᑕ 

ᒪᓕᒐᓕᐅᖅᑎᕐᔪᐊᕗᓪᓗ ᐃᓚᐅᓚᐅᖕᒪᑦ ᑕᒪᒃᑯᐊ 

ᐃᓚᖏᓐᓂᒃ ᐊᑐᐊᒐᑎᒍᑦ ᑕᒪᓐᓇ 

ᐃᑉᐱᖕᓂᖅᑎᑕᐅᓚᐅᕐᒪᑦ ᐊᐅᓚᑦᓯᓂᖏᑦ ᐊᓯᖏᑦ 

ᐱᔾᔪᑎᒋᓪᓗᒋᑦ ᑖᓐᓇ ᐅᖃᐅᓯᓪᓗᐊᑕᐃᓐᓇᖅ. ᑖᓐᓇ 

ᐊᐱᖅᑯᑎᒪ ᑐᒡᓕᖓ ᐱᔾᔪᑎᖃᖅᑐᖅ ᐃᒪᓐᓇ 

ᐊᑐᓗᐊᖅᑕᐃᓕᒪᓂᕐᒧᑦ, ᑕᒪᒃᑯᐊ 

ᐆᒻᒪᖅᑯᑎᑐᓗᐊᖅᑕᐃᓕᒪᓂᕐᒧᑦ 

ᖁᕝᕙᕆᐊᕆᒋᐊᖃᖅᑰᕋᑦᑕ ᖃᓄᖅ 

ᓴᓇᔭᐅᖃᑦᑕᕐᓂᖏᑦ ᑖᑯᐊ ᐃᒪᓐᓇ 

ᐆᒻᒪᖅᑯᑎᑐᓗᐊᓐᖏᑎᓪᓗᒋᑦ ᐱᐅᒐᔭᕋᓗᐊᕐᒪᑦ. 

 

ᐅᑉᐱᕈᓱᑦᑐᖓᑦᑕᐅᖅ ᐃᒪᓐᓇ 

ᐊᑭᑐᔪᖕᒪᕆᐊᓘᑎᓪᓗᒋᑦ ᓇᖕᒥᓂᖃᕐᓂᖅ 

ᐊᓯᖏᓐᓂᒃ ᐱᒋᐊᖅᑎᑦᓯᔪᖃᕆᐊᖃᕋᓗᐊᕐᒪᑦ 

ᐅᕝᕙᓘᓐᓃᑦ ᕿᔪᑐᐃᓐᓇᕐᓂᒃ 

ᐅᖅᑰᓴᐅᑎᖃᕈᓐᓇᕐᓗᑎᒃ ᑕᐃᒪ ᐃᖃᓗᖕᓂᒃ 

ᐅᖃᕐᕕᖃᕋᒪ ᐃᒪᓐᓇ 1/3-ᖓᓂᓪᓘᓐᓃᑦ 

ᐆᒻᒪᖅᑯᑎᓗᐊᓐᖏᓂᖅᓴᐅᓕᓚᐅᖅᑐᑦ ᑭᐊᒃᓴᐅᖕᒥᒃ 

ᕿᔪᒃᑐᖅᑐᒥᒃ ᐊᑐᓕᕋᒥᒃ, ᐊᖕᒪᑦᑕᐅᖅ ᑕᐃᒪ 

ᐊᓯᖏᑦ ᓄᓇᖁᑎᒐᓂ ᐆᑦᑑᕝᕙᒥ 

ᐃᒃᑮᓇᖅᑐᒻᒪᕆᐅᑎᓪᓗᒍ ᐃᒪᓐᓇ ᑭᐊᒃᓴᖕᒥᒃ 

ᐊᑐᖃᑦᑕᕐᒪᑕ ᕿᔪᒃᑐᖅᑐᓂᒃ ᐃᒻᒪᖃ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᐃᑦᑐᒥᒃ 

ᕿᒥᕐᕈᒐᔭᖅᑐᒃᓴᐅᔪᑦ ᐋᒃᑲᓘᓐᓃᑦ, ᖃᓄᑭᐊᖅ ᓱᖕᒪᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᕿᓃᓐᓇᖅᑐᒍᑦ ᖃᓄᖅ 

ᐆᒻᒪᖅᑯᑎᑐᓗᐊᓐᖏᓂᖅᓴᐅᔾᔪᑕᐅᒐᔭᕐᒪᖔᖅ 

ᑐᑭᓯᐅᒪᔭᒋᑦ ᑭᐊᒃᓴᐅᑎᖃᕋᒪ ᕿᔪᒃᑐᖅᑐᒥᒃ. ᑖᒃᑯᐊ 

ᕿᔪᕕᓃᑦ ᐃᒡᓗᓕᕆᔨᕐᔪᐊᑯᓐᓂᒃ ᐱᔭᐅᒍᓐᓇᖅᑐᑦ. 

ᑕᐃᒪ ᕿᔪᒃᑕᖃᑦᓯᐊᖏᓐᓂᖓᓄᑦ ᑕᒪᓐᓇ 

ᐃᓱᒫᓘᑎᒋᔭᐅᒐᔭᖅᑐᖅ ᑭᓯᐊᓂ 

ᑭᐊᒃᓴᐅᑎᖃᖅᑐᐃᓇᐅᒃᐸᑕ ᖃᓪᓗᓈᑦ ᓄᓇᖏᓐᓂ 

ᑎᑭᑎᑕᐅᒍᓐᓇᕋᔭᖅᑐᒃᓴᐅᖕᒥᔪᑦ ᑭᓯᐊᓂ 

ᑮᓇᐅᔭᖅᑐᓗᐊᕋᔭᕐᒥᔪᖅ ᑭᓯᐊᓂ ᑐᑭᖃᓗᐊᓐᖏᒻᒪᑦ 

ᑖᒃᑯᐊ ᐃᒡᓗᐃᑦ ᓴᓇᔭᐅᕙᓪᓕᐊᔪᑦ 

ᐆᒻᒪᖅᑯᑎᑐᓗᐊᖏᓂᖅᓴᐅᔪᑦ 

ᐃᑭᐊᕐᒥᓕᖅᑐᖅᓯᒪᑦᓯᐊᕐᒪᑕ ᑖᒃᑯᐊ ᓴᓇᔭᐅᓕᕌᖓᑕ 

ᑭᓯᐊᓂ ᐊᖏᖃᑎᒋᔭᒋᑦ ᓲᕐᓗ ᖃᐅᒻᒪᖅᑯᑎᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᕿᒻᒥᕐᕈᒋᐊᖃᕐᓂᖅᓴᐅᔪᒍᑦ 

ᐊᑐᓐᖏᓐᓂᖅᓴᐅᒍᓐᓇᕐᒪᖔᑦᑕ ᓇᐅᒃᑯᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᑕᒪᓐᓇ ᐅᖃᐅᓯᕆᓯᒪᒐᓗᐊᖅᓱᒍ 

ᒐᕙᒪᒃᑯᓐᓄᑦ ᓯᕗᓂᐊᓂ ᓈᖕᒪᒃᓴᓚᐅᓐᖏᓐᓇᒪ ᓱᓕ 

ᐊᐱᕆᖃᑦᑕᕋᓗᐊᒃᖢᖓ ᑭᐅᔭᐅᑦᓯᐊᖃᑦᑕᖏᓐᓇᒪ 

ᑖᒃᑯᐊ ᐱᔾᔪᑎᒋᓗᒋᑦ ᒐᕙᒪᒃᑯᑦ 

ᐱᓕᕆᐊᖃᕋᓱᐊᕐᓂᖏᓐᓂᒃ ᓴᖅᑭᑎᑦᓯᓪᓗᑎᒃ 

ᑕᒪᒃᑯᓂᖓ ᓇᖕᒥᓂᕆᔭᐅᔪᒃᓴᓂᒃ ᐃᒡᓗᓂᒃ ᑕᐃᒪ 

ᖃᐅᔨᒪᓗᒃᑖᕋᑦᑕ ᓂᐅᕕᐊᒃᓴᕆᓪᓗᒋᑦ 

ᓄᓇᓕᐊᓛᖑᓂᖅᓴᐅᔪᓂᒃ ᓂᐅᕕᐊᒃᓴᕆᒐᓱᐊᕐᓗᖏᑦ 

ᓱᓇᑖᕐᓇᖏᒻᒪᑦ. 

 

ᑕᒪᒃᑯᐊ ᓇᖕᒥᓂᖃᖅᑐᑦ ᐃᒡᓗᓂᒃ, ᓲᕐᓗ 

ᐊᑦᓱᖏᖅᑕᐅᓯᒪᔫᔮᑐᐃᓐᓇᖃᑦᑕᕐᒪᑕ ᑖᒃᑯᐊ 

ᓇᖕᒥᓂᖃᖅᑐᑦ ᐊᐅᓪᓚᕈᒪᒐᓗᐊᖅᑎᓪᓗᒋᑦ 

ᓄᓇᓕᖕᒥᖕᓂᒃ ᐊᐅᓪᓚᕈᓐᓇᖏᒻᒪᑕ ᐊᖏᕐᕋᒥᖕᓂᒃ 

ᕿᒪᐃᒍᒪᓐᖏᒻᒪᑕ ᓂᐅᕕᖅᑕᐅᒍᒪᓇᑎᓪᓗ. 

ᑕᐃᒪᓐᓇᐃᑦᑑᑎᓪᓗᒍ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᒃᓴᖅᓯᐅᕈᑎᖃᖅᓯᒪᕚᑦ ᑕᒪᓐᓇ 

ᐃᓕᑕᕆᔭᐅᔪᓐᓇᖁᓪᓗᒍ ᐱᓕᕆᕝᕕᒃᓯᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏ ᐅᖓᓐ. 

ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗᒃᑕᐅᖅ ᖁᔭᓐᓇᒦᖅᐸᕋ ᒥᔅᑕ 

ᓂᖏᐅᖓᓐ. ᐄ, ᑖᓐᓇ ᐸᕐᓇᒍᑎᒋᓯᒪᖃᑎᒋᔭᖅᐳᑦ 

ᑕᐃᒃᑯᐊ ᓇᒻᒥᓂᖃᑦᑐᑦ. ᐄ, ᐊᒻᒪᓗ ᐊᔾᔨᒌᖏᑦᑐᓕᒃ 

ᕿᒥᕐᕈᔪᒍᑦ ᑕᐃᒪᓐᓇ ᐱᖃᑦᑐᑦ ᐃᓪᓗᐃᑦ ᑕᐃᒪᓐᓇ 

ᐃᓪᓗᑖᖃᑦᑕᕈᓐᓇᖁᓪᓗᒋᑦ ᓄᓇᓕᓐᓂ. 

 

ᑕᐃᒪᓐᓇᓗ ᑭᒃᑯᑐᐃᓐᓇᐃᑦ ᐃᓪᓗᖏᓐᓂᒃ 

ᐊᑐᓐᖏᖔᕐᓗᑎᒃ ᓇᒻᒥᓂᖃᑉᐸᓪᓕᐊᔪᓐᓇᖁᓪᓗᒋᑦ. 

ᖃᐅᔨᒪᔪᖓ ᓄᓇᓕᐊᓛᓂ ᑐᑭᓯᐅᒪᔪᖓ ᑖᒃᑯᐊ 

ᓂᐅᕕᖅᑕᐅᖃᑦᑕᖏᒻᒪᑕ ᓲᕐᓗ 

ᓂᐅᕕᖅᑕᐅᖃᑦᑕᓂᖅᓴᐅᒐᓗᐊᖅᑐᑎᒃ ᑕᕝᕙᓂ 

ᐃᖃᓗᓐᓂ. ᐃᓪᓗᓕᕆᔨᕐᔪᐊᒃᑯᑦ 

ᓂᐅᕕᕈᓐᓇᖅᑑᒐᓗᐊᑦ ᑭᓯᐊᓂ 

ᑮᓇᐅᔭᖃᖏᑐᐃᓐᓇᖅᐳᑦ ᓂᐅᕕᕐᓂᐊᕐᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. The 

Chair recognizes it’s been a long day. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᖏᖃᑎᒋᔭᕋ ᑖᓐᓇ ᒥᓂᔅᑐ ᑕᐃᒪᓐᓇ 

ᓇᒻᒥᓂᖃᓪᓗᓂ ᑲᑉᐱᐊᓇᒻᒪᕆᒻᒪᑦ, 

ᐅᓗᕆᐊᓇᒻᒪᕆᒻᒪᑦ. ᑕᐃᒪᓐᓇ ᐅᖃᕋᓱᐊᖅᑐᖓ, 

ᒥᓂᔅᑖ. ᖃᓄᑐᐃᓐᓇᓗᒃᑖᑦᓯᐊᖅ ᓇᒻᒥᓂᖃᑦᑐᑦ 

ᑕᒪᒃᑯᐊ ᓄᓇᓕᓐᓂ ᓲᕐᓗ ᓴᓪᓕᕐᒥ 

ᓂᐅᕐᕈᑎᖃᕈᓐᓇᖃᑦᑕᖏᒻᒪᑕ ᑭᓯᐊᓂ ᐃᒻᒪᖄ 

ᐊᑐᖅᑐᐊᖅᑕᐅᑎᑦᓯᑉᐸᑕ  ᓇᒻᒥᓂᕆᔭᒥᓂᒃ 

ᐃᓕᓴᐃᔨᓄᓪᓘᓐᓃᑦ ᑕᐃᒪᓐᓇ ᐊᐅᓚᕈᒪᒍᑎᒃ. 

ᐃᒪᓐᓇ ᐅᖃᕋᓱᐊᖅᑐᖓ ᑕᐃᒪᓐᓇ ᐊᐅᓚᓂᐊᕐᓗᓂ 

ᓄᓇᓕᑦᑎᓐᓂ ᓲᕐᓗ ᓇᒻᒥᓂᖅ ᐃᓪᓗᓐᓄᑦ ᑕᕝᕙᓂ 

ᐊᑦᑐᖏᖅᓯᒪᓗᓂ ᑭᓯᐊᓂ 

ᓂᐅᕕᖅᑕᐅᒍᒪᖏᓗᐊᖃᑦᑕᕐᒪᑕ. 

 

ᑕᐃᒪ ᐱᒻᒪᕆᐅᔪᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ 

ᑕᐃᒪᓐᓇ ᕿᒥᕐᕈᓯᐊᒃᑲᓐᓂᕆᐊᖃᖅᑰᒻᒪᑕ ᑕᒪᑐᒥᖓ. 

ᑕᐃᒪ ᓴᖅᑭᔮᖅᑎᑦᓯᔫᒐᓗᐊᑦ ᓇᒻᒥᓂᖅ 

ᐃᓪᓗᖃᕈᒪᔪᓄᑦ ᐊᖏᓂᖅᓴᐅᔪᓂ 

ᐱᓕᕆᓂᖅᓴᐅᖃᑦᑕᕐᒪᑕ. ᓄᓇᓕᐊᓛᓂ ᑕᐃᒪᓐᓇ 

ᐱᓕᕆᐊᒃᓴᖃᖏᓂᖅᓴᐅᓪᓗᑎᒃ ᑕᒪᓐᓇ 

ᐱᔾᔪᑎᒋᓪᓗᒍ ᑕᑯᖃᑦᑕᖅᓯᒪᔪᖓ 

ᑕᑯᖃᑦᑕᖅᓯᒪᔪᒍᓪᓗ ᓇᒻᒥᓂᖃᑦᑐᓂᒃ ᐃᓪᓗᓂᒃ 

ᐃᓪᓗᓕᕆᔨᕐᔪᐊᑯᓐᓄᑦ ᓂᐅᕐᕈᑎᖃᖃᑦᑕᕐᒪᑕ. 

ᑕᐃᒫᑐᐃᓐᓇᖅ ᑭᓯᐊᓂᐅᖃᑦᑕᕐᒪᑦ 

ᓂᐅᕕᐊᒃᓴᖃᕌᖓᒥᒃ.  

 

ᒥᓂᔅᑕ ᐊᐱᕆᒍᒪᔭᕋ ᐃᖅᑲᓇᐃᔭᖅᑎᖏᓪᓗ ᑕᒪᓐᓇ 

ᕿᒥᕐᕈᑦᓯᐊᕈᓐᓇᖁᓪᓗᒍ. 

ᑕᐃᒪᓐᓇᐃᓕᐅᖏᓐᓇᕐᓂᐊᕐᕈᑦᑕ 

ᓴᖅᑭᔮᑎᑦᓯᒐᓱᐊᕐᓗᑕ ᓇᒻᒥᓂᖅᑖᕈᑎᔅᓴᓂᒃ ᐃᒪᓐᓇ 

ᓲᕐᓗ ᒪᑭᑕᐅᒪᒍᑎᒃᓴᖏᓐᓂᓪᓗ ᑭᓯᐊᓂ 

ᐱᖃᓯᐅᑎᓗᒍ. ᑖᓐᓇ ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓂᖏᐅᖓᓐ. (ᑐᓵᔨᑎᒍᑦ): 

ᖃᐅᔨᒪᒐᒪ ᑖᒃᑯᐊ ᐅᖃᐅᓯᑐᐃᓐᓇᐅᖅᑲᐅᔫᒐᓗᐊᑦ. 

ᐅᖃᒃᑲᓐᓂᕈᒪᕕᑦᑕᐅᖅ ᑖᒃᓱᒪ ᒥᒃᓵᓄᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᑭᓯᐅᒪᔭᕋ. ᒥᔅᑕ ᓂᖏᐅᖓᓐ 

ᐅᖃᐅᓯᕆᔭᖏᓐᓂᒃ ᑕᒪᓐᓇ 

ᐱᓕᕆᐊᕆᕙᓪᓕᐊᓇᓱᐊᖅᑕᕗᑦ. ᑕᐃᒪ 

ᓇᒻᒥᓂᖅᑖᐸᓪᓕᐊᑐᐃᓐᓇᖅᐸᑕ  

ᓄᓇᓕᓐᓂᒥᐅᑕᐅᔪᑦ ᑕᐃᒪᓐᓇ 

ᓂᐅᕐᕈᑕᐅᔪᓐᓇᓂᖅᓴᐅᖃᑦᑕᓂᐊᖅᑐᑦ ᓇᒻᒥᓂᖅ. 

ᑖᓐᓇ ᕿᒥᕐᕈᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅ ᐃᐊᓪ. 

 

ᐃᐊᓪ: ᓇᑯᒻᒦᒃ, ᐃᒃᓯᕙᐅᑖᖅ. ᑖᒃᓱᒪᑦᑕᐅᖅ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᖓᓂᒃ 

ᐅᖃᒐᓛᑲᐃᓐᓇᕐᓗᖓᑦᑕᐅᖅ. ᑕᒫᓂ ᐃᖃᓗᓐᓂ 

ᓇᒻᒥᓂᖃᑦᑐᑦ ᐅᓄᖅᑑᒐᓗᐊᖅᑎᓪᓗᒋᑦ ᐊᒥᓱᑦ 

ᓇᒻᒥᓂᖅᑖᖃᑦᑕᖏᒻᒥᔪᑦᑕᐅᖅ ᐊᑭᑐᔪᐊᓘᒻᒪᑦ 

ᐃᓪᓗᑖᕋᓱᒋᐊᖅ. ᐃᒪᓐᓇ $300,000 

ᐃᓛᓐᓂᓘᓐᓃᑦ ᐅᖓᑖᓂ ᐱᓇᓱᒋᐊᖃᓲᑦ. 

ᐊᑭᓕᒃᓴᖃᕆᐊᖃᕋᔭᖅᑐᑎᒃ ᐊᕐᕌᒍᓂᒃ ᐊᒥᓱᓂᒃ. 

ᑮᓇᐅᔭᓂᓪᓗ ᓴᖅᑭᑉᐸᒌᕆᐊᓕᖓ 

ᐊᖏᔫᒋᐊᖃᕋᔭᕆᓪᓗᓂ. ᐃᓅᓱᒃᑐᐃᑦ 

ᐃᖅᑲᓇᐃᔭᓕᕋᑖᕐᓂᑯᐃᑦ ᕿᑐᓐᖓᖅᑖᕋᑖᕐᓂᑯᐃᑦ, 

ᐊᐃᑉᐸᕇᓕᕋᑖᕐᓂᑯᐃᑦ, ᑕᒪᒃᑯᐊ 

ᐱᔪᓐᓇᖃᑦᑕᖏᑦᑐᑦ, ᐃᓪᓗᑖᕈᓐᓇᖃᑦᑕᖏᑦᑐᐃᑦ 

ᑕᒫᓂ ᐊᒥᓱᑦ. ᑕᐃᒪᐃᓕᒍᒪᑐᐃᓐᓇᑲᐃᓐᓇᕋᒪ 

ᐅᖃᐅᓯᖅ.  

 

ᐊᕐᕌᓂ ᐃᓪᓗᓕᕆᔨᕐᔪᐊᒃᑯᑦ 

ᑮᓇᐅᔭᓕᕆᕝᕕᖓᓂᒡᒎᖅ ᐅᓇᓂ 

ᐊᕐᕕᐊᓃᓚᐅᕋᓗᐊᓚᑦ ᐃᖃᓗᓐᓄᒡᒎᖅ 

ᓄᑦᑎᖅᑕᐅᓚᐅᖅᓯᒪᒻᒪᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᒫᓃᓕᕐᒪᖔᑕ ᑕᒪᐅᖓ 

ᓅᑦᑐᐃᓐᓇᐅᒍᒪᒐᔭᓚᐅᕐᒪᖔᑕ ᖃᐅᔨᒪᓐᖏᓐᓇᒪ, 

ᑕᒫᓃᓕᕐᓂᖅᐸᑕ, ᐊᒻᒪᓗ 

ᐱᓕᕆᖃᑦᑕᖅᓯᒪᓂᖅᓴᐅᓕᕐᒪᑕ. ᖃᓄᖅ 

ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᓕᕆᕕᖏᑦ ᑕᒫᓂ 

ᐃᖃᓗᓐᓃᓕᖅᑎᓪᓗᒋᑦ ᐊᐅᓚᑦᑎᔨᖏᑦ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕐᓂᖃᖅᓯᒪᕚ ᒫᓃᓕᕐᒪᑕ? ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓗᐊᕆ ᑭᐅᓂᐊᖅᐳᖅ, ᑖᓐᓇ 

ᐱᓕᕆᐊᕆᒻᒪᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᓐᓇ 8-ᖑᓚᐅᕐᒪᑕ ᐊᕐᕕᐊᓃᓐᖔᖅᑐᑦ ᐊᒻᒪᓗ 

ᐊᑕᐅᓯᒃᑲᓂᕐᒥᑦ 9-ᖑᓕᖅᑐᑎᒃ. ᑖᒃᑯᓇᓂ 

ᐃᖅᑲᓇᐃᔭᖅᑏᑦ ᓯᑕᒪᑦ ᑖᒃᑯᐊ 

ᐃᖅᑲᓇᐃᔭᐃᓐᓇᕐᓂᐊᓕᖅᑐᑎᒃ, ᓯᑕᓴᒃᑲᓐᓃᑦ ᑖᒃᑯᐊ 

ᐃᖅᑲᓇᐃᔭᓚᐅᐱᓪᓚᑐᐃᓐᓇᖅᑐᑦ ᐊᒻᒪᓗᑦᑕᐅᖅ 

ᐊᐱᖅᓱᖅᐸᓪᓕᐊᓪᓗᑎᒍᓪᓗ ᐃᓚᖏᑦ ᑖᒃᑯᐊ 

ᐃᓐᓄᑦᑕᐅᑲᐅᑎᒋᓂᐊᖅᑐᑦ ᑕᐃᒪᓐᓇ 

ᐃᖅᑲᓇᐃᖅᑎᑖᓚᐅᖅᑳᖅᑐᑕ ᐊᐅᓚᑦᑎᔨᒥᒃ 

ᐊᒻᒪᓗᑦᑕᐅᖅ ᐊᓯᖏᓐᓂᑦ ᐱᕙᓪᓕᐊᔪᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑭᒻᐳᓪ. ᒥᔅ ᐃᐊᓪ. 

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, 

ᑭᐅᔭᐅᒐᒪ. ᐊᑦᑑᕙ 29, 2010-ᖑᑎᓪᓗᒍ 

ᒥᓂᔅᑕᐅᓚᐅᖅᓯᒪᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ ᑖᒃᑯᐊ ᐃᓪᓗᑖᕋᓱᐊᖅᑐᑦ 

ᖃᑦᑎᐅᓂᖏᓐᓄᑦ ᑕᒪᓐᓇ ᐋᖅᑭᑦᑕᐅᓯᒪᓚᐅᖅᑐᓂ 

ᑯᐊᐳᕋᐃᓴᒃᑯᑦ ᓄᑖᓂᒃ ᑐᑭᓯᒋᐊᕈᑎᒃᓴᖃᖁᓪᓗᒋᑦ 

ᐊᒻᒪᓗ ᖃᓄᒃᑲᓐᓂᖅ 

ᐃᓪᓗᓕᐅᒃᑲᓐᓂᕆᐊᖃᕐᓂᖏᓐᓄᑦ ᓄᓇᕗᒻᒥ. ᐊᒻᒪᓗ 

ᓄᑖᓂᒃ ᓴᖅᑭᑎᑦᑎᓗᑎᒃ ᐊᕐᕌᒍᓄᑦ ᖁᓕᓄᑦ 

ᓄᓇᕗᒻᒥ ᐃᓪᓗᑖᕆᐊᖃᖅᑐᑦ ᐱᔾᔪᑎᒋᓪᓗᒋᑦ 

ᐅᓂᒃᑳᕈᓐᓇᖅᐲᑦ ᖃᓄᖅ ᑖᒃᑯᐊ ᐃᓪᓗᓕᕆᕐᔪᐊᒃᑯᑦ 

ᖃᓄᖅ ᐊᑐᖅᐸᓪᓕᐊᒻᒪᖔᑕ ᑖᒃᑯᓂᖓ 

ᖃᐅᔨᓴᕈᑎᒋᓚᐅᖅᑕᖏᓐᓂᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑮᓇᐅᔭᖅᑖᕋᓱᐊᕐᓗᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᑕᐃᒪ 

ᐃᓪᓗᑖᕆᔭᐅᒋᐊᖃᖅᑐᑦ ᐱᓯᒪᓕᖅᑕᕗᑦ 

ᑐᓐᖓᕕᒃᑯᓪᓗ ᐱᓕᕆᖃᑎᒋᓚᐅᖅᑐᑎᒍ ᑖᒃᑯᐊ 

ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅ ᐃᐊᓪ.  

 

ᐃᐊᓪ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᖃᖓ 

ᑖᓐᓇ ᐊᑐᐃᓐᓇᐅᑎᑕᐅᓂᐊᖅᐸ ᑲᑎᒪᕕᐅᑉ 

ᐃᓗᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᓕ ᐱᓕᕆᐊᕆᔭᖅᐳᑦ. ᓱᓕ 

ᐱᐊᓂᒃᓯᒪᓐᖏᑕᕗᑦ ᑖᒃᑯᐊ ᓴᖅᑭᑎᒍᓐᓇᖏᑦᑕᕗᑦ. 

ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅ ᐃᐊᓪ. 

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒻᒪᓗ ᒐᕙᒪᒃᑯᑦ 

ᐅᖃᓚᐅᖅᓯᒪᒻᒥᒻᒪᑕ ᐊᒻᒪᓗ 

ᓂᓪᓕᐅᑎᒋᖃᑦᑕᕋᑖᖅᑐᓂᐅᒃ ᑖᔅᓱᒪ ᒥᓂᔅᑕᐅᑉ. 

ᐃᓪᓗᓕᕆᓂᕐᒥᒡᒎᖅ strategy-ᖃᕐᓂᖏᒻᒪᑕ 

ᓯᕗᓂᔅᓴᒧᑦ ᕿᒥᕐᕈᓪᓗᑎᒃ 

ᖃᓄᐃᓕᖓᓂᕆᒐᔭᖅᑕᖓᓂᑦ ᐃᓪᓗᐃᑦ 2005-ᒥ 

ᐊᒻᒪᓗ ᐅᖃᖅᓯᒪᓚᐅᖅᓯᒪᓪᓗᓂ ᑕᐃᑲᓂ 

ᐃᓪᓗᓂᒡᒎᖅ ᐃᓪᓗᖃᖅᑎᑦᑎᖃᑦᑕᕈᓐᓃᓛᖅᑐᐃᑦ 

ᐃᖃᓗᓐᓂ ᐊᕐᕌᒍᐃᑦ ᑕᓪᓕᒪᐃᑦ ᓈᑉᐸᑕ. ᑕᓪᓕᒪᐃᑦ 

ᓈᓯᒪᓕᖅᑐᑦ. 

 

ᑲᖏᖅᖠᓂᕐᒥᓗ, ᐃᖃᓗᑦᑑᑦᑎᐊᕐᒥᓗ ᐊᕐᕌᒍᐃᓪᓗ 

ᖁᓖᑦ ᓈᑉᐸᑕ ᐃᓪᓗᖃᖅᑎᑦᑎᖃᑦᑕᕈᓐᓃᓛᕐᒥᔪᑦ. 

ᑕᕝᕙᓂ NAC-ᑯᑦ 2012-15 ᐸᕐᓇᐅᑎᖏᓐᓂᑦ 

ᐅᖃᖅᓯᒪᒻᒪᑦ ᖃᐅᔨᓴᒃᑲᓂᕐᓂᐊᖅᑐᐃᒡᒎᖅ 

ᕿᒥᕐᕈᓗᑎᒃ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑖᓐᓇ 

ᐃᓪᓗᖃᖅᑎᑦᑎᓂᐅᖃᑦᑕᖅᑐᖅ ᐃᖅᑲᓇᐃᔭᖅᑎᓂᒃ 

ᐱᖁᔭᖓᓐᓂᑦ.  

 

ᑖᓐᓇᒎᖅ ᖃᐅᔨᓴᖅᑕᐅᔪᖅ ᒪᑯᓂᖓ 

ᐃᓱᒪᔅᓴᖅᓯᐅᕈᑕᐅᒋᐊᓕᓐᓂᑦ ᓇᓗᓇᐃᕆᓚᖓᔪᖅ 

ᒐᕙᒪᒃᑯᑦ ᓯᕗᓂᑦᓴᑎᓐᓄᑦ ᐃᓪᓗᑖᕆᐊᓕᓐᓂᒃ 

ᖃᓄᐃᓕᖓᒋᐊᖃᕋᔭᕐᒪᖔᑕ. ᑖᒃᑯᐊᓗ 

ᓇᒻᒥᓂᖃᕐᓂᕐᒧᑦ ᐱᓂᖅᓴᐅᖁᓪᓗᓂᒋᑦ 

ᐃᖅᑲᓇᐃᔭᖅᑎᖏᑦ.  

 

ᒐᕙᒪᒃᑯᖅᑲᐃ ᐊᓯᔾᔩᓚᖓᕙᑦ ᑖᔅᓱᒥᖓ 

ᐃᖅᑲᓇᐃᕐᔭᖅᑎᒥᓐᓄᑦ 

ᐃᓪᓗᑖᖅᑎᑦᑎᓂᕆᖃᑦᑕᖅᑕᖓ ᐱᖁᔭᖓᓂ 

ᑕᐃᔅᓱᒪᓂ 2005-ᒥ ᐅᖃᐅᓯᕆᔭᐅᓚᐅᖅᓯᒪᒻᒪᑦ 

ᖃᖓᒃᑯᑦ ᑖᔅᓱᒥᖓᓗ strategy-

ᐅᓂᕋᖅᑕᒥᑦ….ᖃᓪᓗᓇᐅᔭᕐᓗᒍᐊᐃ (ᑐᓵᔨᑎᒍᑦ) 

ᓄᓇᕗᑦ ᒐᕙᒪᒃᑯᖏᑕ ᑖᒃᑯᐊ ᐊᑯᓂᐅᔪᒃᑯᑦ 

ᐃᓪᓗᓂᒃ ᖃᐅᔨᓴᕐᓂᖅ (ᑐᓵᔨᑎᒍᑦ ᓄᖅᑲᖅᑐᖅ) 

ᐱᔭᕇᓛᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᒐᕙᒪᒃᑯᓐᓄᓂ 

ᐸᕐᓇᐳᑎᒋᔭᐅᒻᒪᓐ ᐊᔾᔨᒌᖏᑦᑐᓂ 

ᐱᖠᕆᖃᑎᖃᕋᑦᑕ ᒐᕙᒪᒃᑯᑦ ᑎᒥᖁᑎᒋᔭᖏᓐᓂ 

ᐊᒻᒪᓗ ᖃᓄᐃᑦᑐᓂ ᐃᓪᓗᖃᕐᓂᖏᑦ 

ᓇᒻᒥᓂᕆᔭᐅᔪᑦ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᓄᑦ 

ᐃᓪᓗᒋᔭᐅᔪᑦ. ᑖᓐᓇ ᐱᓕᕆᐊᕆᔭᐅᖏᓐᓇᖅᑐᖅ, 

ᖃᐅᔨᓯᒪᖏᑦᑐᒍ ᓱᓕ. ᐃᖃᓗᓐᓂ ᐃᖅᑲᓇᐃᖅᑏᑦ 

ᐃᓪᓕᖃᖅᑎᓂᐊᕐᒪᖔᑦᑎᒍ ᐱᐅᐊᓂᒃᑯᑦᑎᒍ ᑲᑎᒪᔩᑦ 

ᐅᖃᐅᑎᓂᐊᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅ ᐃᐊᓪ.  

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ. ᑖᒃᑯᐊ NEC-ᑯᑦ ᐃᓛᒃ, 

ᐃᓪᓗᓕᕆᔨᕐᔪᐊᒃᑯᑦ ᐸᕐᓇᒃᓯᒪᔪᖁᑎᒋᔭᖓᓂ 

ᐅᖃᖅᓯᒪᒻᒪᑕ 2011-2012-ᒥ 

ᓯᕗᓪᓕᖅᐸᐅᑎᔭᐅᓂᐊᖅᑐᒥ ᐋᖅᑭᓱᖅᑕᐅᓯᒪᔪᒥ 

ᑕᒪᒃᑯᓂᖓ ᐊᑐᖅᑐᐊᓂᕐᒧᑦ 

ᐊᑭᓕᐅᑕᐅᒍᑎᒋᔭᐅᒐᔭᖅᑐᓂ 

ᐅᖃᓪᓚᖃᑎᒋᔭᐅᓂᐊᖅᑐᑎᓪᓗ ᑕᒪᒃᑯᓂᖓ 

ᖃᐅᔨᓴᖅᑕᐅᓯᒪᓂᖏᓐᓂ. 

 

ᑖᒃᑯᐊ ᖃᓄᖅᑐᕉᑎᔅᓴᖏᑦ ᑮᓇᐅᔭᑎᒍᑦ ᐊᑐᓂᕐᒧᑦ 

2012-ᒥ 2013-ᒧ ᖃᐅᔨᔭᐅᓛᖅᖢᑎ ᑕᐃᒪᓐᓇ 

ᐃᖅᑲᓇᐃᔭᖅᑎᓄᑦ ᐃᓪᓗᑖᖅᑎᑦᑎᖃᑦᑕᖁᓪᓗᒋᑦ 

ᐃᒪᓐᓇ ᐊᔪᖅᓴᖅᑕᐃᓕᒪᓂᕐᒧᓪᓗ ᐱᔾᔪᑎᒋᓪᓗᒋᑦ. 

ᑐᑭᓯᒋᐊᒃᑲᓐᓂᕈᓐᓇᖅᐱᑖ? ᑖᒃᑯᐊ 

ᖃᐅᔨᓴᖅᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ. ᑭᑯᓪᓗ 

ᐃᓚᒋᔭᐅᓚᐅᖅᐸᑦ ᐅᖃᓪᓚᖃᑎᒋᔭᐅᑎᓪᓗᒋ, 

ᐅᖃᓪᓚᐅᑕᐅᑎᓪᓗᒍ ᑕᒪᓐᓇ? ᓇᖁᕐᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓱᓕ ᑖᓐᓇ ᐱᓕᕆᐊᕆᔭᖅᐳᑦ ᖃᑦᓯᓂᑦ 

ᐊᑐᖅᑐᐊᓂᕐᒧᑦ ᐊᑭᓖᖃᑦᑕᓂᐊᕐᒪᖔᑕ 

ᐊᔾᔨᒌᖏᑦᑐᓂᓪᓗ ᐱᓕᕆᖃᑎᖃᖅᖢᑕ. ᓱᓕ 

ᐅᖃᐅᓯᒋᔪᓐᓇᖏᑕᕗᑦ ᑭᓯᐊᓂ ᐊᐅᓚᑦᑎᔩᑦ 

ᑲᑎᒪᔨᒃᑯᖏᓐᓅᓚᐅᖅᑎᓪᓗᒍ ᐊᒻᒪᓗ 

ᑐᑭᒧᐊᖅᑎᑦᑎᔨᒃᑯᖏᓐᓄᑦ ᐃᓪᓗᓕᕆᔨᒃᑯᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅ ᐃᐊᓪ.  

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᕐᕌᓂᐅᓚᐅᖅᑐᒥ ᖃᐃᓯᒪᑎᓪᓗᓯ 

ᑲᑎᒪᔨᕋᓛᒃᑯᓐᓄᑦ ᐃᓪᓗᓕᕆᔨᕐᔪᐊᒃᑯᑦ 

ᐱᓕᕆᔨᖏᓪᓗ ᐅᖃᓚᐅᖅᐳᓐ, ᒐᕙᒪᑐᖃᒃᑯᓐᓂᒎᖅ 

ᐱᓕᕆᖃᑎᖃᓂᐊᕐᒪᑕ ᑮᓇᐅᔭᒃᑲᓂᕐᓂᑦ 

ᐱᓂᐊᕐᓗᑎ ᐊᖏᕋᖃᖏᑦᑐᓄᑦ. ᐅᓪᓗᒥᐅᓕᖅᑐᒥ 

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᓂ ᐱᓯᒪᓕᖅᐹᑦ 

ᐊᖏᕋᖃᖏᑦᑐᓄᑦ? ᓇᖁᕐᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᖃᓗᓐᓅᓚᐅᖅᑐᖅ 

ᐃᒡᓗᓕᕆᔨᕐᔪᐊᒃᑯᑦ ᐊᖏᔪᖅᑳᖓᓄᑦ 

ᑲᑎᒪᖃᑎᒋᒋᐊᖅᑐᖅᑐᒋᑦ ᑭᓯᐊᓂᓕ ᑮᓇᐅᔭᓂ 

ᑐᓂᓯᒥᓚᐅᖏᑦᑐᑦ ᓱᓕ ᒫᓐᓇᒧ ᑎᑭᑦᓱᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅ ᐃᐊᓪ.  

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᖁᕕᐊᓇᖅᑐᖅ ᑐᓴᖅᓱᒍ. ᐃᒻᒪᖃ ᑕᐅᓄᖓ 

ᑕᑯᔭᖅᑐᕈᓐᓇᕋᔭᖅᐳᖅ ᓯᒡᔭᒧᓐ. 2012-2015-ᒥ 

ᐸᕐᓇᐃᔾᔪᑎᒋᓯᒪᔭᓯ ᑐᓴᖅᑎᑦᑎᖃᑦᑕᓂᐊᕐᓂᕋᔅᓱᑎ 

ᓯᕗᓪᓕᐅᑎᑕᐅᖁᔭᐅᔪᓂᓐ, ᑖᒃᑯᐊ 

ᐱᓕᕆᖃᑎᒋᓗᒋᓐ ᐊᖏᕋᖃᖏᑦᑐᓄ 

ᐸᕐᓇᐃᔾᔪᑎᒋᓂᐊᖅᑕᖏᓐᓂ 

ᑲᔪᓯᑎᑕᐅᔾᔪᑎᒃᓴᖏᓐᓂ ᐊᖏᕋᖃᖏᑦᑐᓄ ᓄᓇᕗᒥ. 

NHC-ᑯᑦ ᑕᐃᒪ ᐋᖅᑭᑦᓱᐃᓯᒪᓕᕐᒪᑕ ᓄᑖᓂ 

ᐊᖏᕋᖃᖏᑦᑐᓄᑦ ᐸᕐᓇᐃᓯᒪᓕᕐᒪᑕ 

ᑐᓴᖅᑎᒍᓐᓇᖅᐱᑎᒍᓐ ᐊᖏᕋᖃᖏᑦᑐᓄᓐ NHC-ᑯᑦ 

ᑮᓇᐅᔭᓂᒥᓐ ᑐᓂᓯᓂᐊᖅᐸᓐ ᑖᓐᓇ ᐱᔾᔪᑎᒋᓪᓗᒍ 

20123-2013-ᒥ? ᓇᖁᕐᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅ ᐃᐊᓪ. 

$400,000-ᓂ ᑮᓇᐅᔭᖃᖅᑐᒍᓐ ᒫᓐᓇ 

ᐃᓪᓗᒋᔭᐅᕙᒌᖅᑐᓂᓐ ᐊᑐᖃᑦᑕᖅᑐᒍᓐ. ᑖᒃᑯᐊ 

ᕿᒫᕕᓐᓄᓪᓗ ᐊᒻᒪᓗ ᐊᖏᕋᖃᖏᑦᑐᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᓐᓇ ᓈᓴᐃᔨᕐᔪᐊᑯᓐᓄ ᐅᖃᐅᓯᕆᖅᑲᐅᔭᖓ ᒥᔅᑕ 

ᑰᓕᐅᑉ, ᐊᐱᖅᑯᑎᒃᓴᖃᕐᒥᔪᖓ ᖁᕕᐊᓇᖅᑐᑦ ᑖᒃᑯᐊ 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ (CMHC) 

ᐊᐱᖅᓱᕐᓂᕐᒦᖏᒻᒪᑕ ᑮᓇᐅᔭᓕᕆᔾᔪᑎᒃᓴᓂᒃ 

ᐱᓚᐅᖅᑳᓐᓇᑎᒃ ᒐᕙᒪᑎᑐᖃᒃᑯᓐᓂᒃ ᐃᓱᒪᔪᖓᓕ, 

ᖃᓄᐃᓕᐅᓚᐅᕐᒪᖔᖅ ᒥᓂᔅᑕ ᐅᖃᓪᓚᖃᑎᖃᖅᓱᓂ 

ᒥᓂᔅᑕᒧᓪᓘᓐᓃᑦ ᒐᕙᒪᑎᑐᖃᒃᑯᓪᓘᓐᓃᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓪᓗᓕᕆᔾᔪᑏᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒐᕙᒪᑎᑐᖃᒃᑯᑦ ᑭᓱᑐᐃᓐᓇᒥᒃ 

ᐅᖃᐅᓯᖃᓚᐅᖅᑐᑦ ᓈᖕᒪᒃᓴᓐᖏᓐᓂᕋᖅᓱᑎᒃ 

ᐊᐅᓚᑦᑎᔾᔪᑎᓂᒃ ᐊᒻᒪᓗᑦᑕᐅᖅ ᖃᐅᔨᒪᒐᓗᐊᖅᓱᑎᒃ 

ᐊᒃᓲᕈᑎᖃᕐᓂᑎᓐᓂᒃ OGA-ᑯᑦ ᑖᓐᓇ ᓈᓴᐃᔨᕐᔪᐊᖅ 

ᐅᓂᒃᑳᖓ ᐊᓯᖔᖏᑦ ᐅᓂᒃᑳᑦ 

ᐱᐊᓂᒃᓯᒪᓕᖅᑎᓪᓗᒋᑦ ᑭᖑᓂᖓᒍᑦ ᐅᓂᒃᑳᖏᑦ 

ᓴᖅᑭᑎᑕᐅᓚᐅᕐᒪᑕ ᑕᕝᕙᓂ ᐃᒡᓗᕐᔪᐊᖅᑎᓐᓂ. 

ᑕᒪᐃᓐᓄᑦ ᓄᓇᕗᒻᒥᐅᓄᑦ ᐊᐱᖅᑯᑕᐅᔪᓂᒃ ᑖᒃᑯᐊ 

$110 ᒥᓕᔭᓄᑦ ᐃᓱᒫᓗᒋᓚᐅᕋᑦᑎᒍ. ᑕᕝᕙ 

ᐅᓂᒃᑳᖓ ᑕᐃᓐᓇ ᓴᖅᑭᑎᑕᐅᑉᐸᑦ 

ᑭᐅᓯᒍᓐᓇᓂᐊᖅᐳᖃᐃ ᑖᒃᑯᓄᖓ 

ᐊᐱᖅᑯᑕᐅᖃᑦᑕᖅᓯᒪᔪᓄᑦ ᒫᓐᓇᒧᑦ ᑎᑭᑦᓱᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᑭᐅᓯᔾᔪᑎᖓᓄᑦ ᖁᔭᓐᓇᒦᒃ. ᑮᓇᐅᔭᐃᓪᓕ 

ᓈᓴᖅᑕᐅᓚᐅᖅᑐᑦ ᓈᓴᐃᔨᕐᔪᐊᑯᓐᓄᑦ ᖃᓄᑎᒋ 

ᐊᒃᑎᕆᓚᐅᕐᒪᑕ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖃᑦᓯᕌᕐᒪᑕ ᐊᑐᐊᒐᕆᔭᐅᓂᐊᖅᑐᖅ 

ᑕᐃᓐᓇ ᑲᑎᒪᖃᑎᒋᓂᐊᕋᑦᑎᒍ ᑕᒪᑐᒪᓂ 

ᐱᓇᓱᐊᕈᓯᐅᓂᐊᖅᑐᒥ ᑲᑎᒪᖃᑎᒋᓂᐊᖅᑕᕗᑦ 

ᑕᐃᒪᓕ ᖃᓄᖅ ᐊᑐᐊᒐᖃᕐᓂᐊᕐᒪᖔᑕ ᐊᒻᒪᓗ 

ᖃᑦᓯᕌᕐᓂᐊᕐᒪᖔᖅ ᑐᑭᓯᓂᐊᖅᓱᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑮᓇᐅᔭᐃᓪᓕ, ᓇᑭᓪᓕ ᐱᓂᐊᕐᒪᑕ. ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐃᓗᐊᓂ ᐅᕝᕙᓘᓐᓃᑦ 

ᐃᖕᒥᒃᑰᖓᓗᓂ ᑐᓂᔭᐅᓂᐊᖅᐸ ᐊᐅᓚᑦᑎᔨᒃᑯᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᓇᒥ ᐱᓂᐊᕐᒪᖔᑕ 

ᓇᓗᓇᖅᓯᒪᔪᑦ ᖃᑦᓯᐅᖕᒪᖔᑕ ᑐᑭᓯᐊᓪᓚᓚᐅᕐᓗᑕ 

ᓇᑭᑦ ᐱᔭᐅᓂᐊᕐᒪᖔᑦ ᑐᑭᓯᓂᐊᕆᕗᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᖅᑲᐅᖕᒪᑦ ᒥᓂᔅᑕ ᑲᑎᒪᖃᑎᖃᕐᓂᕋᖅᓱᓂ 

ᐱᓇᓱᐊᕈᓯᐅᓂᐊᖅᑐᒥ ᐊᑐᐊᒐᕆᔭᐅᓂᐊᖅᑐᓂᒃ 

ᑲᑎᒪᔨᓄᑦ ᑕᐃᒪᖃᐃ ᒥᔅᑕ ᕕᐅᕆᐅ 

ᑕᐃᑲᓃᓐᓂᐊᑐᒃᓴᐅᒋᕗᑦᑕᐅᖅ ᒐᕙᒪᑎᑐᖃᒃᑯᑦ 

ᑭᒡᒐᖅᑐᖅᑎᖓᓐᓂᒃ ᐅᖃᓪᓚᖃᑎᒋᓛᖅᑕᖓ ᑕᐃᓐᓇ 

ᑕᐃᑲᓃᓐᓂᐊᕆᕚᑦ? ᑕᐃᒃᑯᐊ ᑕᕝᕙ 

ᑭᐅᓯᔾᔪᑕᐅᒋᐊᖃᖅᑐᓂᒃ 

ᐊᐱᖅᑯᑎᒃᓴᖃᐅᕐᓂᐊᖅᓱᑎᒃ ᐅᖃᖅᓯᒪᒻᒪᑕ 

ᑕᐃᑲᓃᓐᓂᐊᖅᐸᑦ ᖃᓄᐃᑦᑐᓂᒃ 

ᐱᒋᐊᖃᕐᒪᖔᕐᒥᓂᒃ 

ᐅᓂᒃᑳᕆᐊᖅᑐᖅᑎᑕᐅᓂᐊᖅᐹᑦ? ᐊᒻᒪᓗ 

ᐅᓂᒃᑳᕈᓐᓇᓂᐊᕐᒪᑕ ᑮᓇᐅᔭᓂᒃ ᑖᒃᑯᐊ 

ᐱᓯᒪᓂᕋᖅᑕᐅᓚᐅᕐᒪᑕ ᑕᐃᒪᓐᓇ 

ᑐᓂᔭᐅᖅᑳᕐᓇᓂᒋᑦ ᐊᐱᖅᓱᖅᑕᐅᓯᒪᔪᓄᑦ 

ᑭᐅᓯᒍᓐᓇᓂᐊᖅᐳᖃᐃ. ᖁᔭᓐᓇᒦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐋᒃᑲ ᑕᐃᑲᓃᔾᔮᖏᑦᑐᖅ ᑖᓐᓇ 

ᓯᕗᓪᓕᖅᐹᑐᐃᓐᓇᖕᒪᑦ ᒥᓂᔅᑕᒧᑦ 

ᐊᖏᔪᖅᑳᖓᓄᓪᓗ ᐃᒡᓗᓕᕆᔨᕐᔪᐊᒃᑯᑦ, ᑲᑎᒪᔩᓪᓗ 

ᐃᒃᓯᕙᐅᑕᖓᓪᓗ ᑲᑎᒪᔩᑦ ᐊᒻᒪᓗ 

ᑮᓇᐅᔭᓕᕆᔾᔪᑎᓂᒃ ᓈᓴᐃᑐᐃᓐᓇᖏᑦᑐᑦ ᑖᒃᑯᐊ 

ᑲᑕᒃᓯᒪᓕᖅᑐᓄᑦ ᑮᓇᐅᔭᓕᐅᒡᔪᑎᑦ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓴᖅᑕᐅᖃᑦᑕᕐᒪᑕ ᑕᐃᒪᐃᑦᑑᔾᔭᖏᑦᑐᖅ. ᑭᓯᐊᓂᓕ 

ᖃᓄᐃᓕᐅᒃᑲᓐᓂᕐᓂᐊᕆᐊᒃᓴᒥᖕᓂᒃ 

ᐋᖅᑭᑦᓱᐃᓚᖓᔪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᒥᔅᑕ ᒥᓂᔅᑕ. 

ᐊᐱᖅᑯᑎᒋᓂᐊᖅᑲᐅᔭᕋ, ᖃᓄᕐᓕ ᑕᐃᒪ ᑲᑎᒪᔩᑦ 

ᓄᑖᖑᓕᖅᑐᑦ ᑖᒃᑯᐊ ᐃᒃᓯᕙᐅᑕᖓᓪᓗ ᖃᓄᕐᓕ 

ᐃᓚᐅᖃᑕᐅᓯᒪᕙᑦ ᑕᕝᕙᓂ ᐋᖅᑭᓱᖅᑕᐅᔪᓂ? 

ᑕᒪᒃᑯᐊ ᐃᓱᒫᓘᒋᔭᐅᔪᑦ ᓄᐃᑉᐸᓪᓕᐊᔪᓪᓗ 

ᑲᒪᒋᔭᐅᕙᓪᓕᐊᓕᖅᑎᓪᓗᒋᑦ ᐅᓂᒃᑳᓕᐅᕈᑕ. ᑖᒃᑯᐊ 

ᑲᑎᒪᔩᑦ ᑕᐃᒫᒃ ᐋᖅᑭᓱᐃᓯᒪᕚᑦ ᐅᕝᕙᓘᓐᓃᑦ 

ᐃᕝᕕᖔᕐᓕ ᑭᓯᐊᓂᖃᐃ ᒥᓂᔅᑕ ᑎᓕᓯᓯᒪᕙ 

ᑲᑎᒪᔨᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᑖᕈᑕᐅᓚᐅᖅᑐᖅ ᐅᕙᐅᖓ ᐊᒻᒪᓗ 

ᐊᖏᔪᖅᑳᖓᑕ ᑲᑎᒪᔩᑦ ᐊᒻᒪᓗ ᑲᑎᒪᔩᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐃᑲᔪᕐᒪᑦ ᑖᓐᓇ 

ᐊᐱᖅᑯᑎᒋᓂᐊᖅᑕᓐᓄᑦ. ᑕᕝᕙ ᑲᔪᓯᒻᒪᖔᑦ 

ᐅᖃᐅᓯᕆᔭᐅᖃᑦᑕᖅᓯᒪᔪᓄᑦ ᐅᑭᐅᖑᓚᐅᖅᑐᓂ 

ᑕᐃᔅᓱᒪᓂ ᐊᔾᔨᒌᓐᖏᑦᑐᓂ ᐃᖅᑲᓇᐃᔭᖅᑎᓯ 

ᐅᖃᐅᓯᐅᖃᑦᑕᖅᓯᒪᔪᓄᑦ ᕿᒥᕐᕈᔭᐅᓂᕋᐃᓪᓗᑎᑦ 

ᐅᖃᖃᑦᑕᖅᓯᒪᒻᒪᑦ ᐊᒻᒪᓗ 

ᐊᐅᓚᑕᐅᑦᑎᐊᓂᕋᐃᓪᓗᓯ ᐅᖃᖃᑦᑕᖅᓯᒪᒻᒪᑕ.  

 

ᐅᖃᐅᓯᖃᓚᐅᖅᑐᑎᓪᓗ ᑐᓴᕐᓇᖅᑐᑎᒍᑦ ᐊᒃᑐᕝᕙ 

28-ᒥᑦ, 2011-ᒥ ᐅᖃᓚᐅᕐᒪᑕ 

ᒥᓂᔅᑕᒋᔭᐅᓚᐅᖅᑐᒧᑦ ᑕᐃᔅᓱᒧᖓ 

ᑲᑎᒪᔨᓕᐅᓂᐊᕐᓂᕋᖅᓱᑎᑦ ᐃᑲᔪᕋᔭᖅᑐᒥᒃ 

ᑮᓇᐅᔭᓂᑦ ᐊᒡᒍᐃᒐᓱᐊᖅᑎᓪᓗᒋᑦ. ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᓕᕆᔾᔪᑎᖏᑦ 

ᐋᖅᑭᓱᕋᓱᐊᖅᑕᐅᑎᓪᓗᒋᑦ 

ᑮᓇᐅᔭᓕᕆᔾᔪᑎᕕᓂᖏᓐᓄᑦ 

ᖃᐅᔨᓴᖅᑕᐅᓚᐅᖅᑐᓄᑦ ᐊᑐᓕᖁᔭᐅᓚᐅᖅᑐᓂᒃ. 

ᖃᓄᑎᒋᓪᓕ ᑕᐃᒪ ᑲᒪᔨᐅᓂᐊᖅᐸᑦ ᑕᐃᒃᑯᐊ 

ᑲᑎᒪᔨᐅᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓇᒻᒥᓂᖅ 

ᐊᐅᓚᑦᑎᔨᐅᓂᐊᖅᑐᖅ ᑖᒃᑯᐊ ᑲᑎᒪᔩᑦ 

ᖃᐅᑕᒫᖅᓯᐅᑎᐅᓐᖏᑦᑑᒐᓗᐊᓂᑦ ᑭᓯᐊᓂᓕ 

ᐃᓱᒪᓕᐅᕈᑎᓂᒃ ᐊᒻᒪᓗ ᐊᑐᐊᒐᓕᐅᕈᑎᓂᒃ ᑕᕝᕙ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑐᐊᒐᕆᔭᐅᓂᐊᖅᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᒃᑲᓐᓂᖅ. ᐅᖃᐅᓯᖃᖃᑦᑕᕐᒪᑕ ᑲᑎᒪᔩᑦ 

ᐱᒋᐊᖅᑎᑕᐅᑎᓪᓗᒋᑦ ᐱᖁᔭᒃᓴᖅ 10-ᒥ 

ᑎᑎᕋᖅᓯᒪᓚᐅᕐᒪᑦ ᑲᑎᒪᔾᔪᑎᕕᓂᔅᓯᓐᓂ 

ᓲᖑᓕᖅᐹᓪᓕᖅᑎᑕᐅᓪᓗᑎᑦ ᐊᐅᓚᑦᑎᔾᔪᑎᖏᑦ 

ᓲᖑᓕᖅᐹᓪᓕᖅᑎᑕᐅᓗᑎᑦ 

ᐅᔾᔨᖅᓱᖅᑕᐅᑦᑎᐊᕐᓂᖅᓴᐅᓂᐊᓕᖅᖢᑎᓪᓗ 

ᑮᓇᐅᔭᓕᕆᔾᔪᑎᕕᓂᖏᑦ ᐊᒻᒪᓗ ᐱᓕᕆᐊᕆᔭᖏᑦ 

ᐅᔾᔨᖅᓱᖅᑕᐅᖃᑦᑕᓂᐊᕐᓕᖅᖢᑎᒃ ᐊᒻᒪᓗ 

ᓯᕗᓂᕆᓂᐊᖅᑕᒥᓄᑦ ᐸᕐᓇᐃᔾᔪᑎᒋᔭᖏᑦ 

ᐊᑐᐊᖅᑕᐅᒐᓗᐊᕐᒪᖔᓂᖏᓐᓂ 

ᐅᔾᔨᓱᖅᑎᐅᓂᐊᓕᖅᖢᑎᒃ.  

 

ᑮᓇᐅᔭᐃᑦ ᑖᒃᑯᐊ ᐊᖏᖅᑕᐅᓚᐅᕐᒪᑕ ᑲᑎᒪᔨᔅᓴᓄᑦ 

ᐋᖅᑭᒃᓱᐃᔾᔪᑕᐅᓂᐊᖅᑐᑦ ᐃᓱᒫᓗᒋᔭᐅᔪᑦ ᐊᒻᒪᓗ 

ᐊᑲᐅᓐᖏᔾᔪᑕᐅᖃᑦᑕᖅᑐᓂᑦ 

ᐋᖅᑭᓱᐃᒐᓱᐊᕈᓐᓇᓂᐊᕐᒪᑕ. ᑕᕝᕙᓕ ᐅᖃᐅᓯᔪᒻᒪᑕ 

ᑮᓇᐅᔭᓕᕆᔾᔪᑎᕕᓂᖏᑦ ᓈᓴᖅᑕᐅᒋᐊᖃᖅᐹᑦ 

ᐋᖅᑭᓱᖅᑕᐅᑦᑎᐊᓚᐅᖅᑳᖅᑎᓐᓇᒋᑦ ᑖᒃᑯᐊ? ᑖᒃᑯᐊ 

ᑕᕝᕙ ᐃᓱᓕᔾᔪᑕᐅᓂᐊᖅᐸᑦ? ᓱᓕ 

ᓄᐃᑦᑐᖃᒃᑲᓂᕐᓂᐊᖅᐹᑦ ᑲᒪᒋᔭᐅᒋᐊᖃᕐᓂᐊᖅᑐᒥᒃ 

ᐋᖅᑭᒋᐊᕈᑕᐅᓂᐊᖅᑐᒥᒃ ᐃᒡᓗᓕᕆᔨᕐᔪᐊᒃᑯᑦ 

ᐊᐅᓚᑕᐅᔾᔪᑎᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᓕᐅᓐᖏᒃᑲᓗᐊᖅᑐᒍᑦ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐊᐅᓚᑕᐅᑦᑎᐊᖏᓐᓂᖓᓂ. ᑭᓯᐊᓂᓕ ᑭᖑᒧᑦ 

ᕿᒥᕐᕈᓚᖓᔪᖓ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ 

ᑮᓇᐅᔭᓂᑦ ᑐᒃᓯᕋᕐᕕᒋᔭᐅᖃᑦᑕᖅᑐᑦ 

ᑕᒻᒪᖅᓯᒪᓂᖃᕐᓂᖅᐸᑕ ᐋᖅᑭᓱᐃᒐᓱᐊᕐᓂᐊᖅᖢᑎᒃ. 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓂᖓ ᐅᖃᐅᓯᖃᓐᖏᑦᑐᒍᑦ 

ᐱᑕᖃᓐᖏᓐᓂᕋᐃᓪᓗᖓ ᐊᐅᓚᑦᑎᔾᔪᑎᔅᓴᓂᑦ 

ᑭᓯᐊᓂᓕ ᐃᒡᓗᓕᕆᔨᕐᔪᐊᒃᑯᑦ ᐊᐅᓚᑦᑎᐊᖅᑑᒐᓗᐊᑦ 

ᑭᓯᐊᓂᓕ ᑕᐃᔅᓱᒪᓐᖓᓂᓂ 

ᐊᑲᐅᓐᖏᔾᔪᑕᐅᖃᑦᑕᖅᑐᕕᓂᕐᓂᑦ 

ᐋᖅᑭᓱᐃᒐᓱᐊᑐᐃᓐᓇᖅᑐᒍᑦ ᐊᒻᒪᓗ 

ᐃᓱᓕᑎᑦᑎᒐᓱᐊᖅᓱᑕ ᑕᒪᒃᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᒃᑲᓐᓂᖅ. ᖁᔭᓐᓇᒦᒃ ᑭᐅᒐᕕᑦ ᐅᕙᓐᓄᓪᓕ. 

ᐃᓱᒪᒐᒪ ᐱᖁᔭᒃᓴᖅ ᑖᓐᓇ ᑲᔪᓯᒃᐸᑦ ᐊᒻᒪᓗ 

ᓈᓴᐃᔨᕐᔪᐊᒃᑯᑦ ᓈᓴᖅᑕᕕᓂᖏᑦ ᐃᖅᑲᓇᐃᔭᖅᑏᓪᓗ 

ᑖᒃᑯᐊ ᐊᒻᒪᖄ ᒪᑯᐊ ᑐᑭᒧᐊᒃᑎᑦᑎᔨᐅᑉ 

ᐊᑭᓕᐅᓯᐊᖏᓐᓄᑦ ᖄᖓᒍᑦ 

ᐊᑭᓕᐅᓯᐊᕆᖃᑦᑕᖅᑕᒥᓂᖏᓐᓄᑦ 

ᐃᓱᒫᓗᒋᔭᐅᖃᑦᑕᓛᕐᒥᒻᒪᑕ ᑕᒪᒃᑯᐊ 

ᑕᒪᖅᓯᒪᔪᖃᕋᓱᒋᓐᓈᓚᐅᕐᒪᑕ ᑕᕝᕘᓇ. ᓲᕐᓗᓕ 

ᑕᕝᕙ ᐊᐅᐸᖅᑐᒥᒃ ᑕᑯᓐᓇᕐᒪᑕ ᑕᐃᒫᒃ 

ᑕᒻᒪᖅᓯᒪᔪᖃᐅᓂᕋᐃᖃᑦᑕᑎᓪᓗᒋᑦ. 

 

ᐃᕝᕕᓪᓕ ᑕᕝᕙ ᖃᓄᐃᓐᖏᓐᓂᕋᐃᑦᑎᐊᖅᑎᓪᓗᑎᑦ 

ᐊᐅᓚᑦᑎᔾᔪᑎᖏᓐᓂᒃ ᐃᒡᓗᓕᕆᔨᕐᔪᐊᒃᑯᑦ ᑕᕝᕙᓂ 

ᐋᖅᑭᑦᓯᓂᐊᕈᑦᓯ ᑕᒻᒪᖅᓯᒪᔪᕕᓂᕐᓂᒃ ᐅᕙᖓᓕ 

ᒥᓂᔅᑕᐅᓂᕋ ᒥᓂᔅᑕᐅᓐᖏᒃᑲᓗᐊᕐᖢᖓᓖᓛᒃ 

ᐃᓱᒪᒐᔭᖅᐳᖓ ᑕᐃᒃᑯᐊ ᓇᐃᔭᐃᔨᕐᔪᐊᒃᑯᑦ 

ᐅᓂᒃᑳᖏᑦ ᑖᒃᑯᐊ ᐊᑐᓕᖁᔭᐅᓚᐅᖅᑐᑦ 

ᐊᑐᖅᑕᐅᕙᓪᓕᐊᑎᒐᓱᐊᕋᔭᖅᐸᒃᑲ 

ᐸᕐᓇᐃᔾᔪᑎᑎᒍᓪᓗ ᐃᓚᓕᐅᑎᒐᔭᖅᐸᒃᑲ ᐅᕙᓐᓄᑦ 

ᐊᒻᒪᓗ ᑖᒃᑯᐊ ᑲᑎᒪᔨᖁᑎᑦᑎᓐᓄᑦ 

ᑲᑎᒪᔾᔪᑎᒋᔭᐅᑎᒃᑲᔭᖅᐸᒃᑲ ᓇᓕᐊᒃ ᑖᒃᑯᐊ 

ᑲᒪᒋᔭᐅᒋᐊᖃᖅᑐᕕᓃᑦ ᑮᓇᐅᔭᓂᒃ ᖃᐅᔨᓴᖅᑎᑦ 

ᑲᒪᒋᔭᐅᒋᐊᖃᖁᔪᔭᖏᑦ ᐊᑐᖅᑕᐅᒐᓗᐊᕐᒪᖔᑕ 

ᐅᔾᔨᖅᓱᕋᓱᐊᕋᔭᖅᐸᒃᑲ ᐃᖅᑲᓇᐃᔭᖅᑎᖏᑦ. 

 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᖓᓂᐊᓗᒃ 

ᓂᓪᓕᖃᑦᑕᓕᕐᒪᑕ ᑕᒪᒃᑯᐊ ᐃᖅᑲᓇᐃᔮᖏᑦ 

ᑲᒪᒋᔭᐅᒐᓗᐊᕐᒪᖔᑕ ᐃᓱᒫᓗᓐᓇᓕᖅᓯᒐᔭᕐᒪᑦ, 

ᑐᑭᓯᒐᑦᓴᐅᑦᑎᐊᕋᓗᐊᖅᐳᖓᖃᐃ? ᑖᒃᑯᐊ 

ᓇᐃᓴᐃᔨᕐᔪᐊᒃ ᐊᕐᕕᐊᒥ ᓄᒃᑎᖅᑕᐅᑎᒡᓗᒋᑦ 

ᐅᖃᓚᐅᕐᒪᑦ ᑖᒃᑯᐊ ᑕᕝᕙ 

ᐃᓱᒫᓗᒋᔭᐅᓂᕋᖅᑕᐅᓪᓗᑎᒃ 

ᑮᓇᐅᔭᓕᕆᔾᔪᑎᖏᓐᓂᒃ ᐱᖏᒍᓱᒍᑎᖃᓚᐅᕐᒪᑕ 

ᑖᒃᑯᓄᖓ ᑕᕝᕙ ᐅᖃᐅᓯᒃᓴᖃᐅᒃᑲᓂᕐᓂᐊᕆᕕᓰᑦ 

ᐅᕙᓐᓄᑦ? ᑕᐃᑲᓃᑦᑑᔮᓐᖏᒻᒪᑦ ᓱᖕᒪᑦ ᑕᐃᑲᓂ 

ᒐᕙᒪᑎᑐᖃᒃᑯᓐᓄᑦ 

ᕿᒥᕐᕈᔭᐅᑐᐃᓐᓇᕆᐊᖃᓕᕆᕕᓰ? ᑖᓐᓇ 

ᑐᑭᓯᕚᓪᓕᕈᒪᒐᔭᖅᑕᕋ ᒥᓂᔅᑕᒥᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᔅᑕ 

ᒥᓂᔅᑕ, ᐃᑲᔪᓚᐅᕐᒥᐅᒃ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐆᒃᑐᕐᓂᐊᖅᑯᖓ. ᐃᒪᓐᓇᐃᒻᒪᑦ ᐃᒪᐃᓕᐅᕋᓱᐊᕋᑦᑕ 

ᐃᓱᒪᒃᓴᖅᓯᐅᕋᓱᐊᕋᑦᑕ ᑖᒃᑯᐊ 

ᐃᓱᒪᓕᐅᕈᑕᐅᓚᐅᕐᒪᑕ ᒪᕐᕉᒃ ᑖᒃᑯᐊ ᐃᑲᔫᑕᐅᔫᒃ, 

ᑕᖕᒪᖅᑐᖃᓚᐅᕐᒪᑦ ᐸᓯᔭᒃᓴᖅᓯᐅᖏᑦᑐᒍᑦ ᒫᓐᓇ 

ᓴᖅᑭᒃᑲᓐᓂᖁᓐᖏᑐᐃᓐᓇᖅᑕᕗᑦ 

ᐃᖅᑲᓇᐃᔭᖅᑎᖃᑦᓯᐊᖅᑐᒍᑦ ᐊᒻᒪᓗ ᑕᐃᒪ ᐃᓚᖏᑦ 

ᐊᔪᓐᖏᓗᐊᓐᖏᑦᑐᐃᓐᓇᕆᐊᖃᕐᒥᒻᒪᑕ ᑭᓯᐊᓂ 

ᕿᓃᓐᓇᖃᑦᑕᖅᑐᒍᑦ ᓄᑖᓂᒃ ᐃᖅᑲᓇᐃᔭᖅᑎᒃᓴᓂᒃ 

ᐊᒻᒪᓗ ᐃᓕᓐᓂᐊᖅᑎᒃᓯᒍᓐᓇᖅᓱᑕ, ᐃᒪᓐᓇ ᓲᕐᓗ 

ᓇᓗᓕᕋᖅᓱᓂᖓ ᑕᒪᓐᓇ ᑕᐃᒪᓐᓇ ᐱᒍᒪᖕᒪᑕ 

ᑕᒪᓐᓇ ᓈᓴᐃᓂᖅ ᐊᓂᒍᖅᐸᑦ ᑭᒃᑯᓕᒫᑦ 

ᖁᕕᐊᓱᓕᕐᓂᐊᖅᑐᑦ ᐊᒻᒪᓗ ᑲᔪᓯᓗᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᖑᓪᓕᕐᒥ ᐊᐱᖅᑯᑎᒐ, ᐃᒡᓗᓕᕆᓂᕐᒨᖓᔪᖅ 

ᓇᒧᓐᖓᐅᕙᓪᓕᐊᖕᒪᖔᑦᑕ ᑖᓐᓇ ᐃᓱᒫᓘᑕᐅᔪᖅ 

ᓴᖅᑭᑎᑕᐅᓚᐅᖅᑐᖅ ᐃᓚᖏᓐᓄᑦ ᓄᓇᓖᑦ 

ᐃᒡᓗᓕᕆᔨᖏᑦᑕ ᑖᒃᑯᐊ ᑮᓇᐅᔭᐃᑦ 

ᐃᒡᓗᓕᐅᕈᑎᒃᓴᐃᑦ ᓴᓇᔭᐅᖃᑦᑕᕐᓂᖏᓐᓂᒃ ᑖᒃᑯᐊ 

ᑕᒡᓕᒪᐃᑦ ᑲᑎᖕᒪᔪᐃᑦ ᐃᒡᓗᐃᑦ ᒥᑭᔪᓄᑦ 

ᐱᒋᐊᓕᕋᑖᓄᑦ ᒪᕐᕉᓐᓂᒃ ᐃᒡᓗᕈᓯᓖᑦ ᑖᒃᑯᐊ 

ᐱᑕᖃᕆᐊᖃᕐᒪᑕ ᒫᓐᓇ ᑕᐃᒃᑯᐊᓗ 

ᐊᑭᑐᓗᐊᓐᖏᑦᑐᑎᒍᑦ ᐊᖏᓂᖅᓴᓂᒃ 

ᐃᒡᓗᑖᖅᐸᓪᓕᐊᒐᑦᑕ ᐃᒡᓗᕈᓯᓕᓐᓂᒃ ᐱᖓᓱᓂᒃ 

ᐊᒥᓲᓂᖅᓴᓄᑦ ᖃᖓᓐᖑᑎᒌᓄᑦ 

ᐃᒡᓗᒋᔭᐅᒐᔭᖅᑐᓂᒃ ᑕᒪᒃᑯᐊᑦᑕᐅᖅ ᐊᒥᓱᑦ 

ᐊᐃᑉᐸᖃᓐᖏᑦᑐᑦ ᐃᒡᓗᖃᕆᐊᖃᕐᒪᑕ ᐊᒥᓲᒡᓗᑎᒃ 

ᑕᒪᓐᓇ ᐱᓕᕆᐊᕆᔭᐅᕚ ᐅᕝᕙᓘᓐᓃᑦ 

ᐸᕐᓇᐅᑎᒋᕙᓪᓕᐊᕕᓯᐅᒃ, ᓲᕐᓗ ᐃᒡᓗᐃᑦ 

ᑲᑎᓯᒪᐅᖅᑐᐊᓘᓪᓗᑎᒃ apartment-ᑎᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ ᖁᔭᓐᓇᒦᒃ. ᒥᓂᔅᑕ 

ᓯᐊᓪ. 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᕿᓂᖅᑐᒍᑦ ᑖᒃᑯᓂᖓ 

ᑲᑎᖕᒪᔪᓂᒃ ᐊᑭᑭᓐᓂᖅᐹᖑᒻᒪᑕ ᐃᒪᓐᓇ 

ᐃᒡᓗᓕᐊᕆᓪᓗᒋᑦ ᓲᕐᓗ ᑕᓪᓕᒪᓂᒃ $350 

ᑕᐅᓴᑐᕐᒪᑕ ᐊᑐᓂᑦ, ᐊᑕᐅᓯᖅ ᐃᖕᒥᒃᑰᖅᑐᖅ 

$600,000-ᑐᖅᑐᑎᒃ ᑕᐃᒫᒃ ᐊᒥᓲᓂᖅᓴᓂᒃ 

ᐃᒡᓗᑖᕈᓐᓇᕋᑦᑕ ᑕᒪᓐᓇ ᕿᒥᕐᕈᓚᐅᕋᑦᑎᒍ ᐊᒻᒪᓗ 

ᐸᕐᓇᐅᑎᒋᓯᒪᓪᓗᑎᒍ, ᑕᐃᒫᒃ ᐊᑭᓕᒃᓴᕗᑦ 

ᒥᑭᓪᓕᕙᓪᓕᐊᖁᓪᓗᒍ ᐊᒻᒪᓗ ᐊᒥᓲᓂᖅᓴᓂᒃ 

ᐃᒡᓗᑖᖁᓪᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

12-ᖑᔪᑦ ᑖᒃᑯᐊ ᑲᑎᒻᒪᔪᑦ ᐊᑕᐅᓯᕐᒥᒃ ᐃᓪᓗᕈᓯᓖᑦ. 

ᑕᒪᒃᑯᓄᖓ ᐊᐃᑉᐸᖃᖏᑦᑐᓄᑦ. ᑕᒪᒃᑯᐊ 

ᕿᑐᓐᖓᖃᖏᑦᑐᓄᓪᓗ ᐊᑕᐅᓯᑐᐊᓪᓚᕆᓐᓄᑦ. 

ᓄᓕᐊᖃᖏᑦᑐᑦ, ᐅᐃᖃᖏᑦᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ 

ᐊᓯᐊᒎᕈᑎᒋᔪᓐᓇᖅᑕᓕᒫᕗᑦ ᕿᒥᕐᕈᔭᕗᑦ. ᑖᒃᑯᐊ 

ᑭᖑᓪᓕᕐᒧᑦ ᐃᓪᓗᓕᐅᓂᖅᓴᒧᑦ. ᖁᔭᓐᓇᒦᒃ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᐊ ᐅᓂᒃᑳᖃᑦᑕᕐᓃᑦ ᓄᓇᓕᓐᓄᑦ ᐱᓪᓗᒍ. 

ᐃᒪᓐᓇᐃᓕᓚᐅᕋᒃᑭᑦ ᑖᒃᑯᐊ ᑲᑎᒪᔾᔪᑎᕕᓃᑦ 

ᓇᑦᓯᐅᔾᔭᐅᖁᓪᓗᒋᑦ ᑭᓐᖓᕐᓄᑦ ᖃᐅᔨᒪᖁᓪᓗᒋᑦ 

ᐊᒻᒪᓗ ᑐᒃᓯᕋᓚᐅᕐᒥᔪᖓ ᑎᑎᖅᑲᓂᒃ 

ᓇᓗᓇᐃᔭᐃᓗᑎᒃ ᑖᒃᑯᐊᖃᐃ 50-ᐅᔪᑦ 

ᓄᓇᓕᖁᑎᑦᑎᓐᓂ ᑖᒃᑯᐊ ᐊᐃᑉᐸᖃᖏᑦᑐᐃᑦ 

ᐃᓪᓗᑖᕆᐊᓖᑦ. ᐃᓛᓐᓂᑯᓪᓗ ᑖᒃᑯᐊ 20-ᓂᒃ 30-

ᓂᒃ ᐅᑭᐅᖃᒃᖢᑎᒃ ᐃᒪᓐᓇ ᐊᓈᓇᒃᑯᒥᓐᓂ 

ᐊᖏᔪᖅᑳᒥᓐᓂ. ᓇᒻᒥᓂᖅ ᐃᓪᓗᑖᕈᒪᔫᒐᓗᐊᑦ. 

ᒫᓐᓇ ᑭᓯᐊᓂ ᐱᔭᕆᐊᑐᒻᒪᑦ ᑕᐃᒪᐃᒋᐊᔅᓴᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᕿᒥᕐᕈᓂᐊᖅᑕᕗᑦ ᑖᒃᑯᐊ 

ᓄᓇᓕᓕᒫᑦ 25-ᖑᔪᑦ ᒪᓕᓪᓗᒋᑦ 

ᐃᑲᔪᖅᑕᐅᒋᐊᖃᓗᐊᕐᓂᖏᑦ ᐊᑕᐅᓯᑐᐊᖑᖏᑦᑐᖅ 

ᓄᓇᓕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᔅᓴᖃᕋᒪ ᑖᒃᑯᐊ 

ᓇᐃᓪᓕᑎᖅᓯᒪᔪᓂ. ᐅᖃᐅᓯᖃᒻᒪᑕ 

ᑮᓇᐅᔭᖅᑖᕆᔭᐅᒃᑲᓐᓂᕈᓐᓇᖅᑐᓂᒃ ᐊᔾᔨᒌᖏᑦᑐᓂᒃ 

ᑖᒃᑯᓂᖓ ᑭᓇᐅᔭᖅᑖᕐᕕᐅᕙᑦᑐᓂᒃ. ᑮᓇᐅᔭᑎᒍᑦ 

ᐃᑲᔪᖃᑦᑕᑕᕐᓂᒃ ᓲᕐᓗ ᑲᓇᑕᒥ 

ᐃᓪᓗᓕᕆᔨᕐᔪᐊᑯᓐᓂ ᐊᑐᖅᑐᐊᖅᑐᓂᓪᓗ 

ᑮᓇᐅᔭᓕᐊᑦ. ᐊᐱᖅᑯᑎᒐᓕ ᑖᒃᑯᐊ ᐊᑐᖅᑐᐊᖅᑐᑦ 

ᐃᓪᓗᓂᒃ ᑖᓐᓇ ᒥᓂᔅᑕ ᑕᐃᒫᒃ ᑐᓴᖅᑎᑦᑎᒍᓐᓇᖅᑲᑦ 

ᑐᑭᓯᒍᒪᔭᕋᓂᒃ ᐅᖃᐅᓯᖃᕋᑦᑕ ᐃᓄᑐᐃᓐᓇᕐᓄᑦ 

ᑎᒥᖁᑎᒋᔭᐅᔪᒥᒃ. ᑭᓲᕙ ᑕᐃᒪ ᑲᑎᓪᓗᒋᑦ 

ᐊᑭᓕᒃᓴᕆᔭᐅᔪᑦ ᑕᒪᒃᑯᓂᖓ ᐊᑐᖅᑐᐊᖅᑎᐅᔪᓂᒃ 

ᑲᑎᓪᓗᒋᑦ. ᑕᐃᒫᒃ ᐅᖃᐅᓯᕆᒍᓐᓇᕈᕕᐅᒃ 

ᑐᓴᖅᑕᐅᒋᐊᖃᑉᐸ. ᐄ, ᑖᒃᑯᓂᖓ ᐃᓄᑐᐃᓐᓇᕐᓂᒃ, 

ᐃᓛᒃ ᐃᓄᓐᓄᑦ ᑎᒥᖁᑎᒋᔭᐅᔪᒥᒃ ᐅᖃᐅᓯᖃᕋᑦᑕ. 

ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᐄ, 

ᖃᐅᔨᒪᐸᓗᑦᑕᕋ ᑭᓯᐊᓂ ᑖᒃᓱᒪ ᓚᐅᕆ 

ᑕᑯᓂᐊᖅᑕᕋᓗᐊᖓ ᑭᓯᐊᓂᓕ ᓇᓚᐅᒃᑖᕈᓐᓇᖅᑕᕋ 

$19 ᒥᓕᐊᓐᓃᖅᑰᖅᑐᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. 

(ᑐᓵᔨᑎᒍᑦ) $19 ᒥᓕᐊᓐ, ᑖᓐᓇᖃᐃ 

ᓄᓇᕗᓕᒫᒨᓐ? ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖁᔭᓐᓇᒦᖅᐸᕋ ᑖᓐᓇ ᒥᓂᔅᑕ. ᐊᕐᕌᒎᓪᓗᐊᖅ 

ᐊᕐᕙᖓᓂᓪᓗ ᐊᐱᖅᓲᑎᖃᓚᐅᖅᓯᒪᒐᒪ ᑕᒫᓂ $12 

ᒥᓕᐊᓐᒦᑎᓪᓗᒍ. ᑖᓐᓇ ᐱᓕᕆᕕᒃ 

ᐃᓪᓗᓕᕆᔨᕐᔪᐊᒃᑯᑦ ᐃᑲᔪᖅᑎᑲᒃᖢᑎᒃ ᑖᒃᑯᓂᖓ 

ᓄᓇᓕᓐᓂ ᑐᓴᐅᒪᑎᑦᓯᓂᖅ. ᑲᑎᖅᓱᐃᒐᓱᐊᖅᑲᑦ 

ᑖᒃᑯᓂᖓ ᐊᑭᓕᒃᓴᕆᔭᐅᔪᓂᒃ? 

ᐊᐱᕆᖏᑦᑐᖓᐃᓛᒃ. ᑖᒃᑯᐊ ᖃᓄᖅ 

ᑲᑎᖅᓱᖅᑕᐅᒐᓱᐊᖏᑎᐊᒻᒪᕆᑉᐹᑦ, 

ᑲᑎᖅᓱᖅᑕᐅᒐᓱᐊᖅᑲᓘᓐᓃᑦ ᑕᒪᒃᑯᐊ 

ᐊᑭᓕᒃᓴᕆᔭᐅᔪᑦ ᐃᓪᓗᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖃᓂᒋᔭᐸᓗᖓᓃᑦᑐᖅ $19,530,000. 

ᑭᓯᐊᓂ ᐃᖅᑲᓇᐃᔭᖅᑎᑖᖅᓯᒪᓕᖅᑐᒍᑦ ᑕᒫᓂ 

ᐃᑲᔪᕋᔭᖅᑐᓂᒃ ᓲᕐᓗ ᐃᖃᓗᓐᓂᑦᑕᐅᖅ 

ᑲᑎᖅᓱᐃᓇᓱᐊᕋᑦᑕ ᐊᑭᓖᒃᓴᓕᓐᓂᒃ ᑕᐃᒃᑯᐊᓕ 

GLO-ᑯᑦ ᓄᓇᓕᓐᓂ 

ᑲᑎᖅᓱᐃᓇᓱᐊᒍᓐᓇᖅᑑᒐᓗᐊᑦ. ᓄᓇᓕᓐᓂ 

ᐊᔪᕐᓇᓂᖅᓴᐅᓲᖑᒻᒪᑦ ᑮᓇᐅᔭᖅᑖᕐᓇᓱᖅᑐᓂ 

ᐊᒃᑲᓐᓂᑦ ᓇᔭᓐᓂᑦ ᑭᓇᒃᑯᓐᓂᑦ. 

 

ᑕᒪᓐᓇ ᐃᑲᔪᖁᓇᖅᑑᒐᓗᐊᖅ ᐊᓯᖏᓐᓂᓪᓗ 

ᕿᒥᕐᕈᒋᓪᓗᑕ ᑖᒃᑯᐊ ᒥᑭᓪᓕᕚᓪᓕᖁᓪᓗᒋᑦ. 

ᐊᔾᔨᒌᓐᖏᑦᑐᓂᑦ ᓇᓕᕌᕈᑎᒃᓴᖅᓯᐅᕋᓗᐊᖅᑐᒍᑦ 

ᖃᓄᖅ ᐊᑭᓖᔪᓐᓇᕋᔭᕐᒪᖔᑕ ᑕᒪᓐᓇ 

ᓄᖑᑉᐸᓪᓕᐊᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. 

ᑕᒻᒪᖅᓯᒪᓂᖃᖃᑖᕋᕕᒃ $530,000-ᓂᑦ 

 

>>ᐃᓪᓚᖅᑐᑦ 

 

ᒥᔅᑐ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᑎᒋᓗᐊᕌᓗᓐᖏᑕᕋ ᒥᓂᔅᑕ 

ᐊᐱᖅᓱᖅᑕᐅᖃᑎᒋᔭᖏᓐᓂᓪᓗ. ᐅᓇ ᐅᖃᕋᓱᒃᑕᕋ 

ᑕᑯᑎᑦᑎᔭᕆᐊᖃᕋᑦᑕ ᐃᓪᓗᖔᖓᓂᒃ, ᑕᕝᕙᓂ 

ᒐᕙᒪᑐᖃᒃᑯᓐᓄᑦ ᐱᕕᑦᑐᑕ ᐊᒃᓱᕈᕋᓱᓐᓂᑎᓐᓂᒃ 

ᑮᓇᐅᔭᓂᑦ ᓄᐊᑦᑎᓇᓱᓐᓂᑎᓐᓂ. 

ᐱᓕᕆᓂᖃᑎᖃᑦᑎᐊᕆᐊᖃᕋᑦᑕ 

ᑲᑐᔾᔨᖃᑎᒋᔭᑦᑎᓐᓄᑦ ᐋᑐᐋᒦᑦᑐᓂᑦ 

ᑐᓂᓯᔪᒪᓂᖅᓴᐅᓕᕐᓂᐊᕐᒪᑕ ᖃᐅᔨᒪᑉᐸᑕ 

ᖃᓄᓕᒫᕋᓱᓐᓂᑎᓐᓂᑦ ᐊᖑᒻᒪᑎᓇᓱᐊᕐᓗᑕᓗ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐅᖃᐅᓯᑐᐃᓐᓇᐅᖅᑰᒻᒪᑦ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᕆᑲᐃᓐᓇᐃᑦ ᓇᐃᑦᑐᑯᓘᓐᓂᒃ ᐊᐱᖅᑯᑏᓐᓂᒃ. 

ᐅᐊᑦᑎᐊᓵᖅ ᒥᓂᔅᑕ ᐊᐱᖅᓱᖅᑕᐅᑎᓪᓗᒍ ᐊᓯᓐᓄᑦ, 

ᐅᖃᖅᑲᐅᒻᒪᑦ ᐃᒡᓗᓕᕆᔨᕐᔪᐊᒃᑯᒡᒎᖅ ᒪᐅᓇ 

ᐃᒡᓗᒃᑲᓐᓂᒃᓴᓂᑦ ᐱᓇᓱᒋᐊᒃᓴᖏᓐᓂᑦ 

ᑲᑐᔾᔨᖃᑎᖃᓐᓂᑎᒍᑦ ᓇᒻᒥᓂᖃᖅᑑᔪᓂᑦ. 

 

ᐅᑭᐅᒐᓴᐅᓚᐅᖅᑐᓂ ᑕᐃᒪᓐᓇᐃᖅᑰᓚᐅᖅᓯᒪᔪᐃᑦ 

ᐊᒻᒪ ᐃᓱᒪᓪᓗᖓ ᐃᒡᓗᓕᕆᔨᕐᔪᐊᒃᑯᑦ ᑕᒪᑐᒥᖓ 

ᐊᑐᕈᓐᓃᓕᓚᐅᖅᓯᒪᒻᒪᑕ 1994-ᒥ ᐃᖅᑲᒪᑦᑎᐊᕈᒪ, 

ᐱᔾᔪᑕᐅᖅᑰᖅᑐᓂ ᐊᑭᑐᓂᖅᓴᐅᓚᐅᕐᓂᖓᓄᑦ. 

ᖃᓄᐃᒻᒪᑦ ᐱᓕᕆᕕᓯ ᑕᐃᒪᓐᓇᐃᑦᑐᑎᒍᑦ 

ᐱᓇᓱᒃᑲᓐᓂᖅᐸᑕ ᐊᑭᑭᓐᓂᖅᓴᐅᓕᕋᔭᕐᓂᖓᓂᒃ 

ᐃᒡᓗᓕᐅᕐᓂᒃᓴᒧᑦ ᐅᑭᐅᑦ 18 ᑭᖑᓂᐊᒍᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᐊᑭᖃᕋᔭᖅᐳᖅ ᑭᓪᓕᖃᖅᑐᒥᒃ, 

ᑭᓯᐊᓂᑦᑕᐅᖅ ᐱᐅᓂᖅᑕᖃᕆᓪᓗᓂ ᐃᓚᖓᒍᑦ. 

ᓯᕗᓪᓕᖅᐹᖅ ᐊᑐᐃᓐᓇᖃᕈᓐᓇᖅᓯᒐᔭᕋᑦᑕ 

ᐊᒥᓲᓂᖅᓴᓂᑦ ᐃᒡᓗᓂᑦ ᕿᓚᒥᐅᔪᒃᑯᑦ. 

ᐊᖏᖃᑎᒋᔭᕋᓗᐊᕋᓕ ᓄᖅᑲᑐᐃᓐᓇᓚᐅᖅᓯᒪᒻᒪᑦ 

1994-ᒥ, ᐃᓛᒃ ᑕᐃᒪᓐᓇᐃᒃᑲᓐᓂᕐᓂᐊᕆᐊᒃᓴᖅ 

ᐅᖃᓐᖏᒃᑲᓗᐊᖅᑐᖓ, ᐃᓱᒪᒋᑐᐃᓐᓇᖅᑕᕗᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓇᓕᕌᕈᑎᒃᓴᐅᑎᓂᐊᕈᔅᓯᐅᒃ, ᐃᓱᒪᓇᕋᔭᖅᐹ 

ᑐᒃᓯᕋᐅᑎᓕᐅᕐᓂᐊᕐᓂᕐᒧᑦ ᑎᑭᒐᔭᕆᐊᒃᓴᔅᓯ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᓯᕗᓪᓕᖅᐹᒥᒃ ᓴᓇᒋᐊᖃᕋᔭᕋᑦᑎᒍ 

ᑕᒪᓐᓇ ᑲᔪᓯᓂᐊᕐᓂᕈᑦᑎᒍ ᐊᒻᒪ ᑮᓇᐅᔭᖅᑑᑎᒃᓴᓄᑦ 

ᐃᓚᖃᓯᐅᑎᓕᕐᓗᒍ. ᑕᒪᑐᒨᓇ ᓂᕆᐅᓐᓇᕋᔭᖅᑐᖅ 

ᐅᑭᐅᑲᓪᓚᐃᑦ ᓯᕗᓂᑦᑎᓐᓂ ᑭᓯᐊᓂᐅᒐᔭᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑭᖑᓪᓕᖅᐹᖅ. ᐊᓯᒃᑲᓐᓂᖏᓐᓂᑦ ᖃᓄᐃᑦᑐᓂᑦ 

ᕿᒥᕐᕈᓇᓱᒃᐱᓯ ᐃᓄᓕᒫᖅᓯᐅᑎᓂᑦ 

ᐃᒡᓗᒃᓴᖃᒃᑲᓐᓂᓕᖁᓪᓗᒍ ᓄᓇᕘᒥ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᓂᕆᐅᓇᖅᐳᖅ ᓄᓇᕗᒻᒥᐅᑦ 

ᐃᖅᑲᓇᐃᔮᒃᓴᖅᑖᖅᐸᓪᓕᐊᓐᓂᖅᐸᑕ 

ᐊᑭᑐᔫᑕᐅᓂᖅᓴᓂᑦ ᐅᔭᕋᓐᓂᐊᕐᓂᕐᒥ ᐊᓯᖏᓐᓂᓪᓗ, 

ᐊᒥᓲᓂᖅᓴᐃᑦ ᓄᑦᑎᕈᓐᓇᖅᓯᓕᕋᔭᖅᑐᑦ 

ᓇᒻᒥᓂᖁᑎᒋᒐᔭᖅᑕᒥᓄᑦ, ᑕᕝᕘᓇᓗ 

ᐃᓄᓕᒫᖅᓯᐅᑏᑦ ᐊᑐᐃᓐᓇᐅᒃᑲᓐᓂᓕᕋᔭᖅᑐᑦ. 

ᑕᐃᒪᓐᓇᐃᓐᓂᖓᓄᑦ ᕿᓂᕋᓱᒃᐳᒍᑦ ᑕᒪᓐᓇ 

ᓇᒻᒥᓂᖅ ᐃᒡᓗᖃᓐᓂᕐᒥᒃ ᕿᒥᕐᕈᓇᓱᒃᐳᒍᑦ 

ᐱᐅᓯᑎᒋᐊᕈᑎᒃᓴᖓᓂᒃ. ᖃᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᑕᐃᒃᑯᐊ 

ᓄᓇᕗᑦ ᑮᓇᐅᔭᐃᑦ ᑕᐃᒃᑯᐊᓗ Six Units-ᖑᑕᐅᔪᑦ 

ᖃᓄᒻᒪᕆᑭᐊᖅ ᑕᐃᔭᐅᖃᑦᑕᖅᑑᒐᓗᐃᑦ, ᖃᑉᓯᐅᔪᑦ 

ᓱᓕ ᓴᓇᔭᐅᒋᐊᖃᖅᐸᑦ ᓄᓇᕗᑦ ᐃᓗᐊᓂ? ᑕᐃᒃᑯᐊ 

5-plex ᐊᒻᒪᓗ 6 Units, ᖃᑉᓯ ᓱᓕ 

ᐃᓂᖅᑕᐅᒋᐊᖃᖅᐸᑦ ᓄᓇᓕᓐᓂ? ᖃᐅᔨᒪᒐᒪ 

ᑕᓗᕐᔪᐊᓂᓗ ᐅᖅᓱᖅᑑᒥᓗ 

ᐃᓂᖅᑕᐅᓯᒪᔪᖃᓐᖏᒻᒪᑦ. ᖃᑉᓯᒻᒪᕆᐅᔮᖏᑕ 

ᑐᑭᓯᔪᒪᓕᕋᓗᐊᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᓂᖓ 285-ᓂᒃ ᐃᓘᓐᓇᑎᒃ 10-

ᖃᐃ ᐱᐊᓂᒃᑕᐅᓂᐊᖅᑐᑦ ᑕᕝᕙᓂ ᑕᖅᑭᐅᑉ 

ᓄᓐᖑᐊᓂ ᐱᖓᓱᑦᑕᐅᖅ ᐱᐊᓂᒃᑕᐅᓂᐊᕐᒥᔪᑦ. 

ᑕᐃᓐᓇ ᑳᓐᑐᕌ ᐱᒋᐊᑦᓯᐊᕈᓐᓇᓚᐅᓐᖏᒻᒪᑦ 

ᐃᓚᖓᓂᑦ ᓄᓇᓕᓐᓂ, ᐱᔾᔪᑎᒋᓪᓗᒍ ᑕᐃᓐᓇ 

ᖃᖓᑕᔫᖅ ᑲᑕᓚᐅᖅᑐᖅ. ᓄᓇᓕᖁᑎᐊᓂ 7-ᖑᔪᑦ 

ᑖᒃᑯᐊ Six Units-ᖑᓂᕋᖅᑕᐅᔪᑦ 

ᑳᓐᑐᕌᑎᖃᓕᖅᓱᑎᑦ. ᑖᒃᑯᐊ 

ᓴᖅᑭᑎᒃᑲᓐᓂᕆᐊᕐᓂᐊᖅᑕᕗᑦ 

ᑳᓐᑐᕌᑕᐅᔾᔪᑎᔅᓴᖏᓂᑦ. ᒪᐃ-ᒥ ᓴᖅᑭᑎᒃᑲᓂᕐᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᖅᑯᑎᑦ. ᑕᐃᒃᑯᐊ ᐃᒡᓗᖃᖅᑐᑦᑕᐅᖅ 

ᐃᒡᓗᓕᕆᔨᒃᑯᓐᓂ ᐊᑐᖅᑐᐊᖅᑐᑦ Condition 

Rating-ᒥ ᑕᐃᒍᖅᑕᐅᔪᒥ ᓇᓗᓇᐃᖅᑐᒐᐅᖃᑦᑕᕐᒪᑕ. 

ᑖᒻᓇ ᐃᑲᔫᑎᖃᑦᑕᖅᐸ ᓄᓇᓕᓐᓂ 

ᐃᒡᓗᑖᕋᓱᐊᕐᓂᐅᑉ ᒥᔅᓵᓄᑦ ᐅᕝᕙᓘᓐᓃᑦ 

ᓇᔪᒐᒃᓴᐅᖏᑦᓵᓵᓐᓄᑦ ᐃᑲᔫᑎᖃᑦᑕᖅᐸ? ᖃᓄᖅ 

ᑖᒻᓇ Condition Rating ᐃᑲᔫᑎᖃᑦᑕᖅᐸ 

ᐃᒡᓗᑖᕋᓱᐊᖅᑐᑦ ᒥᔅᓵᓄᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᔾᔪᑎᒋᓗᐊᖅᑕᖓ ᑖᒃᑯᐊ 

ᓇᓗᓇᐃᔭᖅᑕᐅᖃᑦᑕᕐᓂᖏᓐᓄᑦ ᑭᓱᐃᑦ 

ᐋᖅᑭᓱᖅᑕᐅᒋᐊᖃᕐᒪᖔᑕ. ᑕᐃᒫᒃ 

ᐸᕐᓇᒃᓯᒪᑦᓯᐊᖁᓪᓗᑕ ᑖᒃᑯᐊᑦᑕᐅᖅ 

ᒥᑭᓪᓕᒋᐊᕈᑕᐅᒍᓐᓇᖃᑦᑕᒥᒻᒪᑦ ᐊᑐᖅᑐᐊᖅᑑᑉ 

ᐊᑭᓕᐅᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐅᒡᔪᖅ.  

 

ᐅᒡᔪᖅ: ᖁᔭᓐᓇᖅᑯᑎᑦ. ᑐᓴᖅᓯᒪᓕᓐᖏᓐᓇᒪ 

ᐊᑭᓪᓕᒋᐊᖅᑐᒥᒃ ᐃᒡᓗᔅᓴᐅᖏᐸᓪᓛᓂᖓ ᒪᓕᒃᖢᒍ. 

ᑎᐊᑦᓇᐃᓕᓯᒪᔪᖃᓕᖅᐸ ᓄᓇᕗᑦ ᐃᓗᐊᓂ 

ᐊᑭᒃᖠᒋᐊᖅᑐᒥᒃ ᐃᒡᓗᔅᓴᐅᖏᑉᐸᓛᓐᓂᖓ ᒪᓕᒃᖢᒍ. 

ᑎᐊᑦᓇᐃᓕᓯᒪᔪᖃᓕᖅᐹ ᓄᓇᕗᑦ ᐃᓗᐊᓂ 

ᐊᑭᒃᖠᒋᐊᖅᑐᒥᒃ? ᑮᓇᐅᔭᓕᐅᕐᓂᖏᑦ 

ᒪᓕᑦᑕᐅᓪᓗᑎᑦ ᐊᑭᓖᑎᑕᐅᖅᑰᖃᑦᑕᕐᒪᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᖅ. ᒥᓂᔅᑕ 

ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪ ᒥᒃᖠᒋᐊᖃᑦᑕᖅᑐᑦ 

ᑕᐃᒪᓐᓇ ᐃᒡᓗᖏᑦ ᐱᐅᖏᒃᑳᖓᑕ. 

ᑕᐃᒪᓐᓇᐃᑦᑐᓂᒃ ᖃᐅᔨᒪᒍᑦᓯ ᐱᔭᐅᓯᒪᓐᖏᑉᐸᑕ 

ᐅᖃᐅᑎᖃᑦᑕᖁᔭᐅᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅ ᐅᒡᔪᖅ.  

 

ᐅᒡᔪᖅ: ᖁᔭᓐᓇᖅᑯ. ᑕᐃᓐᓇ ᓄᓇᓕᐅᔪᖅ 

ᐅᖅᓱᖅᑑᖅ ᑕᐃᒃᑯᓂᖓ Housing Needs 

Survey-ᒥ ᓇᓗᓇᐃᖅᑐᖅᑕᐅᓪᓗᓂ 

ᑐᒡᓕᕆᔭᐅᖅᑰᕐᒪᑦ ᐃᒡᓗᑭᓪᓘᓗᐊᖅᑐᓂᒃ ᑕᐃᒃᑯᐊᓗ 

ᐊᒥᕆᐅᔭᕐᒥᑦᑐᑦ ᐃᓂᖅᑕᐅᖏᒻᒪᑕ. ᖃᒃᑯ 

ᑕᐅᑐᓐᖑᐊᖂᖅᐲᑕ ᐃᓃᖅᑕᐅᓂᐊᑦ ᑖᒃᑯᐊ ᐃᒡᓗᑦ? 

ᐊᐱᖅᑯᑕᐅᖏᓐᓇᕐᒪ ᑖᒻᓇ, ᐊᐱᕆᕙᓪᓛᖅᑯᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᒡᔪᖅ. ᒥᓂᔅᑕ 

ᓯᐊᓪ.  

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐊᕐᕌᒍᓄᑦ ᒪᕐᕉᓐᓄᒃ ᑖᒃᑯᐊ 

ᐱᐊᓂᓐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᑲᔪᓯᓗᑕ. 

ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ 

ᐊᐱᖅᑯᑎᖃᕈᒪᔪᖓ ᑕᕝᕙᓂ ᐅᖃᐅᑎᒋᔭᐅᓯᒪᒻᒥᔪᒥ 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ, ᐆᒥᖓ Article 23-ᒥ 

ᓄᓇᕗᑦ ᐊᖏᕈᑎᖏᓐᓃᑦᑐᒥᒃ ᑕᕝᕗᖓ ᐃᓱᓕᓪᓗᒍ 

ᐃᖅᑲᓇᐃᔭᖅᑎᑦᑎᓂᕐᒧᑦ ᑐᕌᒐᖃᕈᒪᒻᒪᑕ 2012-13 

ᑕᕝᕙᓂ ᐊᕐᕌᒍᖓᓂ. ᑕᒪᓐᓇ ᖃᓄᑎᒋ 

ᑎᑭᓐᓂᐅᓴᓐᖏᐸᓗᑦᑑᔮᖅᑲ ᐊᒻᒪᓗ ᖃᓄᑎᒋ 

ᐱᒡᒐᓇᖅᑎᒋᓂᐊᖅᑑᔮᖅᑲ ᑖᓐᓇ ᑎᑭᓐᓇᓱᓪᓗᒍ 

ᐅᖃᖅᓯᒪᔪᖅ ᐊᖏᕈᑦ 23-ᒥ ᓄᓇᕗᑦ 

ᐊᖏᕈᑎᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒫᒃ ᑖᒃᑯᐊ ᓈᓴᕐᓗᒋᑦ ᑕᐃᒃᑯᐊ 

ᓄᓇᓕᓐᓂ ᐃᓪᓗᓕᕆᔨᒃᑯᑦ 70.5-ᐳᓴᒨᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑖ ᑖᔅᓱᒥᖓ ᑭᐅᒐᕕᓐᖓ. ᑖᓐᓇ ᑕᐃᑯᖓ 

ᑎᑭᒍᓐᓇᓂᐊᖅᑑᔮᖅᑭᓯᐅᒃ ᐅᖃᐅᑎᒋᓯᒪᔪᑦ 2012-

13 ᓄᖑᓐᓇᓱᓐᓂᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐃᓪᓗᓕᕆᔨᕐᔪᐊᒃᑯᑦ 50-ᐳᓴ 

ᐱᐊᓂᓐᓂᐊᖅᑐᑦ ᑖᒃᑯᐊ ᓄᓇᓖᑦ ᐃᓪᓗᓕᕆᔨᒃᑯᑦ 

70.5 ᐳᓴ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᒫᓂ 

ᐊᕐᕌᒍᒥ ᐊᕐᕌᒍᒧᑦ ᑎᑭᑦᑐᒍ ᑖᒃᑯᐊ 

ᓯᕗᓪᓕᐸᐅᑦᑎᐅᑎᔪᒪᖃᑦᑕᖅᓯᒪᔭᑎᑦ, ᐅᓇᑦᑕᐅᖅ 

ᓇᓗᓇᐃᖅᓯᒪᒻᒥᔪᖅ 2012-13 ᐅᖃᖅᓯᒪᒻᒪᑦ 

ᖃᓪᓗᓈᑎᑐᑦ (ᑐᓵᔨᑎᒍᑦ) ᖃᐅᔨᓴᕐᓗᑎᒃ ᐃᓗᐊᓂ 

ᐃᖅᑲᓇᐃᔭᖅᑎᒋᔭᒥᓂᒃ ᐃᓪᓗᒧᑦ ᑖᒃᑯᐊ (ᑐᓵᔨᑎᒍᑦ 

ᓄᖅᑲᖅᑐᖅ) ᖃᓄᐃᓕᐅᖅᑕᐅᓯᒪᓕᖅᑲ ᑕᒪᓐᓇ 

ᐊᕐᕌᒍ ᐊᑐᓕᕐᖓᑦ 2012-ᒦᓕᕋᑦᑕ ᑕᒪᓐᓇ 

ᖃᓄᐃᓕᐅᖅᑕᐅᓯᒪᓕᖅᑲ ᑖᒃᑯᐊ ᒪᓕᒐᐃᑦ 

ᐃᓗᐊᓃᑦᑐᑦ ᐱᓕᕆᐊᖏᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᔅᑕ 

ᐅᓲᑖᐱᒃ. ᑕᐃᒃᑯᓂᖓ ᐱᓕᕆᐊᖃᓕᕌᖓᑦᑕ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᒋᐊᖃᖅᑐᓂᒃ 

ᓄᓇᓕᓐᓄᑦ ᐃᓪᓗᓕᕆᔨᒃᑯᓐᓅᖃᑦᑕᖅᑐᒍᑦ. ᑕᐃᒪ 

ᐅᖃᓪᓚᖃᑎᒋᔭᖅᐳᑦ ᑕᒪᕐᒥᓗᑦᑖᖅ ᑕᐃᒪ 

ᐱᐊᓂᒃᓯᒪᓐᖏᑕᕗᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, ᑖᓐᓇ 

ᐱᔭᕇᖅᑕᐅᓯᒪᓕᖅᑳᑦ ᑕᕝᕗᖓ ᐃᓪᓗᒧᑦ 

ᑐᓴᖅᑎᑕᐅᒃᑲᕈᓐᓇᕋᔭᖅᑭᐅᒃ ᑕᒫᓂ ᐊᕐᕌᒍ 

ᓄᖑᓚᐅᖅᑎᓐᓇᒍ ᐱᔭᕇᕈᓐᓇᖅᓯᔪᒥᓂᐅᑉᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᓕ ᑖᓐᓇ ᐱᓕᕆᐊᕆᔭᕗᑦ 

ᐱᐊᓂᒃᑯᑦᑎᒍ ᓴᖅᑭᑎᒍᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᖃᓄᐃᑦᑐᑐᐃᓐᓇᐃᑦ ᓯᕗᓪᓕᐸᐅᑦᑎᐅᑎᔪᒪᓪᓗᒋᑦ 

ᐅᖃᐅᑎᒋᓯᒪᖃᑦᑕᕐᓂᕋᖅᑐᒋᑦ ᐅᖃᕋᑖᕋᒪ ᑖᓐᓇ 

ᐃᓚᒋᔭᐅᒻᒥᒻᒪᑦ ᑕᕝᕙᓂ 2013-14-ᒥ ᑖᒃᑯᐊ 

ᐊᐅᓚᑎᑕᐅᖏᓐᓇᕈᒪᔪᑦ (ᑐᓵᔨᑎᒍᑦ) ᑲᔪᓯᓗᒋᑦ 

ᑕᒪᒃᑯᐊ ᐱᓕᕆᐊᕆᔭᐅᔪᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓂᑦ ᐃᓪᓗᖃᕐᓂᕐᒧᑦ ᐸᕐᓇᐅᑏᑦ. 

(ᑐᓵᔨᑎᒍᑦ ᓄᖅᑲᖅᑐᖅ) 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑉᐱᒋᔭᐅᑦᑎᐊᖅᓯᒪᐃᓐᓇᕐᓂᐊᖅᐹ ᑖᒃᑯᐊ 

ᐱᓕᕆᐊᕆᔭᓯ ᑖᔅᓱᒧᖓ 

ᑐᓴᐅᒪᑎᑦᑎᔾᔪᑎᒋᖃᑦᑕᕐᓂᐊᖅᑭᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓯᕗᓪᓕᖅᐹᒥ ᐱᐊᓂᓚᐅᖅᑕᕗᑦ 

ᐊᑐᓕᖅᑕᐅᓂᖓᑕ ᐊᔾᔨᒌᓐᖏᑦᑐᓂᒃ ᐱᓕᕆᒐᑦᑕ 

ᑖᒃᑯᐊ ᐊᑯᓂᐅᓂᖅᓴᐅᕌᕐᔪᓐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᐊᑎᖁᑎᖃᕈᓐᓃᕋᒪ ᑭᖑᓪᓕᖅᐹᖑᓗᖓ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᐊᐱᖅᑯᑎᒋᖅᑲᐅᔭᒪ ᐱᒋᐊᓐᖏᓐᓂᕋᓂ ᒥᔅᓵ. 

ᑕᐃᒃᑯᐊ ᐊᐱᖅᑯᑎᒋᒃᑲᓐᓂᕈᒪᓪᓗᒋᑦ ᓇᒻᒥᓂᖅ 

ᐃᓪᓗᑖᖃᑦᑕᐸᓪᓕᐊᔪᑦ ᑕᐃᓐᓇ 

ᓄᖑᑎᖅᑕᐅᖏᑦᑑᑦᑕᓚᐅᕐᒪᑕ ᐅᑭᐅ ᒪᕐᕉᒃ 

Housing corporation budget cutback-

ᖃᑦᑕᑎᓪᓗᒋᑦ. 

 

ᑕᐃᒃᑯᐊ ᒪᓕᒃᖢᒋᑦ ᒫᓐᓇ ᐅᑭᐅᖑᖅᑲᐅᔪᖅ, 

ᐊᕐᕌᓂᓗ ᑖᒃᑯᐊ ᐃᓪᓗᑦ ᖃᑉᓯᑦ homeownership-

ᒧ ᓴᓇᔭᐅᓚᐅᕐᒪᖔᑕ ᑕᐃᓐᓇ budget ᒪᓕᒃᖢᒍ 

ᖃᑦᓯᓪᓚᑦᑖᑦ ᐃᓪᓗᑦ homeowners 

ᓇᒻᒥᓂᖅᑖᖅᑐᓄᑦ ᐊᑐᖅᑕᐅᓚᐅᕐᒪᖔᑦ 

ᓄᓇᕗᑦᓕᒫᒧᑦ? ᑐᓴᕈᒪᒐᓗᐊᖅᑐᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. $3.3 ᒥᓕᐊᓐ. ᖁᔭᓐᓇᒦᒃ ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᔅᓯᕙᐅᑖᖅ. $4 

ᒥᓕᐊᓐᒦᓚᒐᓱᒋᖅᑲᐅᔭᕋ ᖃᓂᒋᔮᓂ. ᑭᓯᐊᓂ ᐆᒥᖓ 

ᐊᐱᕆᑲᐃᓐᓇᖅᑐᖓ ᖃᑦᑎᓪᓚᑦᑖᑦ 

homeownership-ᒧᑦ ᑮᓇᐅᔭᑦ ᑐᓂᔭᐅᒐᒥ ᖃᑦᑎᓂ 

ᐃᓪᓗᓂ ᓴᓇᑎᑦᑎᕙᑦ ᓇᒻᒥᓂᖅᑖᑎᑦᑎᕙᑦ ᑖᓐᓇ 

ᑮᓇᐅᔭᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᐊᓪ.  

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ $4.5 ᒥᓕᐊᓐᖑᓚᐅᖅᑐᑦ 

ᑖᒃᑯᐊ ᔮᓐᓄᐊᕆᒥ ᑖᒃᑯᐊ ᐅᖃᐅᓯᕆᖅᑲᐅᔭᒃᑲ 

ᐊᑐᖅᑕᐅᓚᐅᖅᑐᑦ ᐊᕐᕌᓂ 25-ᖑᓚᐅᖅᑐᑦ 

ᓴᓇᔭᐅᔪᑦ. ᖁᔭᓐᓇᒦᒃ ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᔅᓯᕙᐅᑖᖅ. Budget ᑕᐃᓐᓇ 

$4.5 ᒥᓕᐊᓐᖑᓚᐅᓂᖅᐸᑦ ᖃᑦᓯᑦ. ᑕᐃᓐᓇ 

ᑐᓴᑦᑎᐊᑲᐃᓐᓇᖏᓐᓇᒃᑯ ᖃᑦᓯᐅᒻᒪᖔᑕ 

ᐃᓪᓗᓕᕐᔪᐊᑦ ᓴᓇᔭᐅᓚᐅᖅᑐᑦ ᓇᒻᒥᓂᖅᑖᕆᔭᐅᔪᑦ 

ᐊᒻᒪ approved-ᑕᐅᓯᒪᔪᖅᑲᐃ ᑕᒪᒃᑭᕐᓗᒋᑦ 

ᐅᖃᑦᑎᐊᑲᓐᓂᕈᓐᓇᖅᐸᖏ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) 

ᓇᓗᓇᐃᕆᐊᕐᓗᒍ, ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑲᑎᓪᓗᒋᑦ ᐋᖅᑭᓱᖅᑕᐅᔪᑦ 

ᓇᒻᒥᓂᖃᖅᑐᑦ ᐃᓪᓗᖏᑦ, ᐃᒡᓗᕐᔪᐊᓕᐅᖅᑕᐅᔪᓪᓗ 

ᖃᑦᓯᓚᑦᑖᖑᒻᒪᖔᑕ ᐱᓯᒪᖏᓇᒃᑭᑦ, ᐅᐊᑦᑎᐊᕈᐃ. 

ᑕᐃᒪ ᓇᒻᒥᓂᕐᒥᑦ ᐃᓪᓗᑖᓚᐅᖅᑐᖃᓚᐅᖏ. 

ᖁᔭᓐᓇᒦᒃ ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪᓐᓇᐃᓐᓇᓱᒋᖅᑲᐅᒐᒃᑯ ᐃᑉᐱᒍᓪᓗᒍ ᐊᒻᒪ 

ᑕᐃᒃᑯᐊ approved-ᑕᐅᓯᒪᔫᒐᓗᐊᑦᑕᐅᖅ ᓲᕐᓗ 

ᓄᓇᑦᑎᓐᓂ ᑲᖏᖅᖠᓂᕐᒥ ᑐᓴᓚᐅᖅᖢᖓ, 

mortgage-ᑖᕐᓂᖅ ᐊᔪᓕᐅᖅᑲᓪᓚᕆᑦᑐᑦ sign, 

ᐊᑭᑦᑐᕆᐊᖅᐸᓪᓕᐊᓂᖏᑦ ᐊᒥᓱᓪᓚᕆᐅᓕᕐᒪᑕ. 

ᑕᒪᒃᑯᐊᓗ ᓄᓇᓐ, cost of land ᐊᒻᒪ equity 

leases, upfront. ᓯᕗᓂᓪᓗᐊᖓᓂ 

ᐊᑭᓕᖅᑕᐅᖃᑦᑕᕆᖃᖅᖢᑎ. 

 

ᑖᒃᑯᐊᖃᐃ ᒥᓂᔅᑕ ᐅᓂᒃᑳᕈᓐᓇᖅᐸ ᑕᕝᕙᓂ 

mortgage-ᖃᖅᑐᒥ ᐃᖃᓗᓐᓂ ᑲᖏᖅᖠᓂᕐᒥ, 

Cambridge Bay, ᖃᓄᖅ ᐊᑭᑐᑎᒋᓕᕐᒪᖔᑦ 

equity leases, ᐃᓚᖏᑦ ᑖᒃᑯᐊ ᐊᑭᖏᓐᓄᑦ 

ᐃᓚᓕᐅᑎᓂᐊᑐᐃᓐᓇᕐᒪᑕ ᑕᐃᒃᑯᐊ 

ᐊᑭᑐᔪᕐᔪᐊᖑᓕᖅᖢᑎ material-ᓄᓪᓗ. ᑖᒃᑯᓇ 

ᓄᓇᐅᑉ land cost ᒥᔅᓵᓄᑦ ᑐᓴᕈᒪᒐᓗᐊᖅᑐᖓ 

ᐅᓂᒃᑳᖅᐸᑕ, ᐅᓂᑳᕋᔭᖅᑲᑦ ᒥᓂᔅᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ.  ᒥᓂᔅᑕ 

ᓯᐊᓪ.  



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᐱᖁᑎᖃᓂᕐᒧᑦ $20 to $75 

ᑕᐅᓴᓐᓅᕈᓐᓇᖅᑐᑦ. ᖁᔭᓐᓇᒦᒃ ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐃᔅᓯᕙᐅᑖᖅ. Average cost-

ᖑᒐᔭᖅᑐᒃᓴᐅᔪᖅ ᑕᒫᓐ 50, 60 ᓄᓇᓕᓐᓂ 

ᐊᔾᔨᒌᖏᓐᓂᖏᓐᓂ ᓇᓗᓇᖏᑦᑐᔅᓴᐅᒻᒪᑕ. 

ᑕᕝᕗᖓᖃᐃ breakdown-ᒍᓐᓇᖅᐸᖏ ᑖᒃᑯᐊ 

market-ᖃᒐᓚᑦᑑᒐᓗᐊᑦ ᐊᔪᓕᐅᖅᑲᓪᓚᕆᓕᕐᒪᑕᓕ 

mortgage-ᑖᕐᓂᖅ. ᑕᐃᒃᑯᐊ ᖃᐅᔨᒪᔭᕗᑦ ᐃᒪᓐᓇ 

ᑐᑭᖃᖅᑐᒥᒃ ᐅᖃᕋᓱᒃᑐᖓ, ᓇᒻᒥᓂᖅᑖᓂᕐᒧᑦ ᐃᒡᓗ 

Program ᐃᖏᕐᕋᑦᑎᐊᕈᓐᓃᖅᑐᐋᓘᖅᑰᖅᑐᖅ 

ᐊᑐᖅᑕᐅᑦᑎᐊᒃᑲᓐᓂᕈᓐᓇᖏᓚᖃᐃ 

ᖃᓄᐃᓕᒋᐊᒃᑲᓂᕐᓗᒍᑭᐊᖅ. ᒥᓂᔅᑕᖃᐃ 

ᑐᓴᕐᕕᒋᔪᓐᓇᖅᐸᕗᑦ ᖃᓄᖅ ᐋᖅᑭᒋᐊᕋᔭᕐᒪᖔᒍ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ ᑖᒃᑯᐊ ᕿᒥᕐᕈᔭᖅᐳᑦ 

ᐊᑯᓂᐅᔪᒃᑯᑦ ᐃᒡᓗᑖᖅᑐᔅᓴᐅᒐᔭᖅᑐᑦ. 

ᐊᑲᐅᓐᖏᓕᐅᕈᑎᒋᔭᐅᔪᑦ ᑕᒪᒃᑯᐊ 

ᐱᕚᓪᓕᖅᑎᑕᐅᔪᓐᓇᖁᓪᓗᖏᑦ 

ᐱᓕᕆᖃᑎᖃᖅᖢᑕᓗ ᓴᓇᔪᓕᕆᔨᒃᑯᓐᓂᒃ ᑮᓇᐅᔭᑦ 

ᑖᒃᑯᐊ ᒥᒃᖠᒋᐊᖅᑕᐅᔪᓐᓇᖁᓪᓗᒋᑦ. ᖃᓄᑐᐃᓐᓇᖅ 

ᕿᓂᖅᑐᒍᑦ ᖃᐅᔨᒪᒐᑦᑕ ᑕᒪᓐᓇ 

ᐃᖢᐃᓪᓕᐅᕈᑎᒋᔭᐅᓪᓚᕆᒻᒪᑦ ᓇᒻᒥᓂᖅᑖᕐᓂᕐᒧᑦ 

ᐊᑭᑐᓗᐊᕐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒫᒃ 

ᐅᖃᐅᓯᖃᖅᑐᖓ ᑕᐃᒪᓐᓇ ᓲᕐᓗ ᑖᒃᑯᐊ ᐃᒡᓗᐃᑦ 

ᐊᑭᖏᑦ ᐊᑭᑦᑐᖅᑐᒻᒪᕆᐋᓘᓚᐅᕐᒪᑕ 

ᑕᐃᒪᓐᓇᒥᐊᕌᓗᒃ. ᑖᓐᓇ ᒥᓂᔅᑕᖃᐃ 

ᖃᐅᔨᑎᑦᑎᒍᓐᓇᖅᐸ ᑲᑎᒪᔨᑦᑎᓐᓄᑦ ᕿᒥᕐᕈᓂᐅᕐᒪᑦ 

ᑕᐃᒪᓐᓇ ᐊᑭᑭᓪᓕᒋᐊᖅᑎᑕᐅᕙᓪᓕᐊᖁᓪᓗᒋᑦ 

ᑕᒪᒃᑯᐊ ᐃᒡᓗᓕᐅᕐᓂᕐᒧᑦ ᑕᒪᒃᑯᐊᓗ ᓲᕐᓗ 

ᐃᖃᓗᓐᓂ ᓲᕐᓗ ᐃᖃᓗᓐᓂᓕ ᑕᒫᓂ 

ᐃᒡᓗᓕᐅᖃᑦᑕᕐᒪᑕ ᑐᑭᓯᒋᐊᕈᑎᒃᓴᓂᒃ.  

 

ᑕᐃᒪᓐᓇᐃᓕᐅᕆᐊᖃᖅᑰᕋᕕᑦ ᑕᐃᒪᓐᓇ 

ᖃᐅᔨᓴᑐᐃᓐᓇᖏᓪᓗᑎᑦ ᐊᓯᖏᓐᓂ ᑖᒃᑯᐊ 

ᑮᓇᐅᔭᑦ ᐊᑐᖅᑕᐅᑦᑎᐊᓂᖅᓴᐅᒐᔭᖅᑐᔅᓴᐅᒻᒪᑕ 

ᖃᐅᔨᒐᓱᐊᕐᓗᑎᑦ ᖃᓄᖅ ᓂᐅᕕᖃᑦᑕᕐᒪᖔᑕ 

ᐃᒡᓗᔅᓴᓂᒃ ᑕᐃᒪᓐᓇ ᓲᕐᓗ 

ᐊᑭᑦᑐᐸᓪᓕᐊᑐᐃᓐᓇᓕᕐᒪᑦ. ᑕᐃᒪᓐᓇᐃᓕᐅᕈᓐᓇᖅᐹ 

ᒥᓂᔅᑕ ᐅᓂᒃᑳᕐᓗᓂᓗ ᖃᓄᐃᓕᐅᕐᓂᐊᕐᒪᖔᕐᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ ᖃᐅᔨᓴᖃᑕᐅᔪᒍᑦ ᑲᓇᑕᒥ 

ᐃᓪᓗᓕᕆᔨᒃᑯᓐᓂ ᑕᒪᒃᑯᐊ ᐃᒡᓗᐃᑦ 

ᓂᐅᕕᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᓄᓇᓕᓐᓂ 

ᑕᒪᒃᑯᐊ, ᐃᖃᓗᓐᓂ ᐱᓗᐊᖅᑐᒥ, ᑕᐃᒪᓐᓇ 

ᐃᒡᓗᒃᓴᖃᓐᖏᑎᓪᓗᒋᑦ ᐱᔾᔪᑎᒋᓪᓗᒋᑦ 

ᐊᒻᒪᓗᑦᑕᐅᖅ ᐱᓕᕆᖃᑎᒋᔭᕗᑦ 

ᐋᖅᑭᒐᓱᒍᑎᔅᓴᖏᓐᓂᓗ ᕿᓂᖅᑐᒍᑦ. ᓄᓇᕗᒻᒥᐅᓂᑦ 

ᐃᒡᓗᑖᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖃᐅᑕᒫᑦ ᓄᑖᓂᒃ ᐃᓕᖃᑦᑕᕋᑦᑕ. 

ᖃᓄᕐᓕᑭᐊᖅ ᑕᕝᕙ ᒥᓂᔅᑕ? ᒫᓐᓇ ᓄᑖᓂᒃ 

ᐊᐅᓚᑦᑎᔾᔪᑎᖃᓕᕋᑦᓯ?  

 

ᐅᖃᐅᓯᖃᖅᑲᐅᔪᖅ ᑖᓐᓇ ᒪᓕᒐᓕᐅᖅᑎ 

ᖁᑦᑎᑦᑐᒥᐅᓂᒃ ᑕᐃᒃᑯᐊ ᓈᓴᐃᔨᕐᔪᐊᒃᑯᑦ 

ᐊᑐᓕᖁᓚᐅᖅᑕᖏᑦ ᐅᑭᐅᓂᒃ ᐊᒥᓱᓂᑦ 

ᓈᓴᖅᑕᐅᖃᑦᑕᖅᓯᒪᓕᖅᑎᓪᓗᒋᑦ. ᑖᓐᓇ ᐋᕐᓇᖅ 

ᐅᓂᒃᑳᓕᐅᓚᐅᕐᒪᑦ ᑲᒪᒋᔭᐅᔾᔪᑎᔅᓴᖏᓐᓂ 

ᐱᒃᑯᒥᓇᖅᑐᓂᒃ. ᒥᓂᔅᑕᖃᐃ ᐅᓂᒃᑳᕈᓐᓇᖅᐳᖅ 

ᑖᓐᓇ ᐊᐅᓚᑦᑎᔾᔪᑕᐅᓂᐊᓚᐅᖅᑐᖅ 

ᖃᐅᔨᓴᖅᑎᑯᓐᓄᑦ ᓇᓗᓇᐃᔮᑕᐅᓚᐅᖅᑐᖅ ᐊᒻᒪᓗ 

ᐊᑭᓖᔾᔪᑕᐅᒍᓐᓇᓂᐊᖅᑐᓂᒃ ᐋᖅᑭᓱᐃᓪᓗᓂ. 

ᓈᓴᐃᔨᕐᔪᐊᑯᓪᓗ ᑖᒃᑯᐊ ᐊᑐᓕᖁᓚᐅᖅᑕᖏᑦ 

ᐊᕐᕌᓂ.  

 

ᑲᔪᓯᑕᐅᔾᔪᑕᐅᓂᐊᖅᓱᑎᑦ 

ᐸᕐᓇᐃᔾᔪᑕᐅᓂᐊᖅᓱᑎᓪᓗ ᐃᒡᓗᓕᕆᔨᕐᐊᑯᓐᓄᑦ 

ᐊᑐᓕᖅᑎᑕᐅᓚᐅᖅᑐᑦ ᐊᒻᒪᓗ ᐊᐅᓚᑦᑎᔨᒃᑯᓐᓄᑦ 

ᐋᖅᑭᓱᖅᑕᐅᓚᐅᖅᑐᑦ. ᒐᕙᒪᑎᑕᐅᔾᔪᑎᖓᓂ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᓕᕆᔾᔪᑎᔅᓴᖏᓪᓗ 

ᐸᕐᓇᐃᔾᔪᑕᐅᓪᓗᑎᑦ. ᒫᓐᓇᓕ ᐸᕐᓇᐃᔾᔪᑕᐅᓯᒪᔪᓄᑦ 

ᐱᐅᔪᓄᑦ ᐋᖅᑭᓯᔪᑕᐅᓯᒪᓂᐊᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. I don’t 

know if I heard a question. Did I? Okay. 

ᒥᔅᑕ ᒥᓂᔅᑕ.  

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐱᓕᕆᐊᕆᔭᐅᓂᐊᖅᑐᑦ 

ᐃᓚᓕᐅᑎᓚᐅᖅᑐᑦ ᑭᓯᐊᓂᓕ ᐃᓱᒪᓕᕝᕕᖃᖅᑐᓂᒃ 

ᑲᒪᒋᔭᐅᓂᐊᖅᑐᑦ ᐃᓱᓕᕝᕕᖃᖅᑎᑦᑎᓚᐅᕐᒥᒻᒪᑕ 

ᐊᓯᒐᓚᖏᓐᓂᒃ. ᐋᖅᑭᑦᓱᐃᔾᔪᑕᐅᓚᐅᓐᖏᒻᒪᑕ 

ᑮᓇᐅᔭᑭᒃᓴᓗᐊᓚᐅᕋᑦᑕ ᑖᒃᑯᓄᖓᓗ 

ᓄᓇᓕᖕᓅᓚᐅᓐᖏᒻᒪᓪᓘᓐᓃᑦ. ᑖᓐᓇ ᑎᑎᕋᖅᓯᒪᔪᖅ 

ᓄᓇᓕᖕᓅᕈᓐᓇᓚᐅᓐᖏᓐᓂᕐᒥᓂᒃ 

ᖃᓄᐃᓕᐅᕐᓂᐊᕆᐊᒃᓴᒥᓂᒃ ᑕᐃᑯᖓ 

ᐅᐸᓚᐅᓐᖏᓐᓇᒥ ᐃᓱᓕᕝᕕᖃᓚᐅᕐᒪᑦ ᑖᓐᓇ 

ᓈᓴᐃᔨᕐᔪᐊᒃᑯᑦ ᓈᓴᐃᔾᔪᑎᒋᓚᐅᖅᑕᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᒃᑯᐊᒡᓕ 

ᐋᖅᑭᑦᓱᐃᔾᔪᑕᐅᓚᐅᖅᑐᑦ ᐱᐅᔪᒥᒃ 

ᐋᖅᑭᑦᓱᐃᔾᔪᑎᖃᕆᐊᖃᕐᓂᐊᓚᐅᕐᒪᑕ ᑖᒃᑯᐊ 

ᓈᓴᖅᑕᐅᓚᐅᖅᑐᑦ ᒪᓕᒐᑎᒍᑦ ᐊᑐᐊᖅᓯᔾᔪᑎᑦ 

Gallorate and Tarcy-ᑯᑦ ᑕᐃᒃᑯᐊ 

ᐋᖅᑭᑦᓱᐃᑦᑎᐊᓚᐅᖅᑐᑦ ᑮᓇᐅᔭᓕᕆᔾᔪᑎᒃᓴᖏᓐᓂᒃ. 

ᐊᕐᕌᒎᑕᒫᖅᓯᐅᑏᑦ ᑮᓇᐅᔭᓕᕆᔾᔪᑎᕕᓂᖏᓐᓂᒃ 

ᖃᐅᔨᓴᖅᑕᐅᒃᑲᓐᓂᓚᐅᖅᑎᓪᓗᒋᑦ, ᓱᖕᒪᓪᓕ 

ᖃᐅᔨᓴᖅᑕᐅᑲᓐᓂᕆᐊᖃᓕᓚᐅᕆᕙᑦ? 

 

ᒐᕙᒪᑎᑐᖃᒃᑯᓐᓂᒃ ᐅᖃᓚᐅᓐᖏᑎᓪᓗᒋᑦ 

ᒐᕙᒪᑎᑐᖃᒃᑯᑦ ᐅᖃᓚᐅᓐᖏᑎᓪᓗᒋᑦ 

ᓈᓴᐅᖅᑕᐅᒃᑲᓐᓂᕆᐊᖃᐃᓪᓗᑎᒃ ᑖᓐᓇᓕᑭᐊᖅ 

ᐳᐃᒍᖔᖅᑐᐃᓐᓇᕐᓗᒍ ᐃᖅᑲᓇᐃᔮᒃᓯ 

ᑲᒪᒋᖔᑐᐃᓐᓇᓚᐅᖅᓯᐅᒃ ᐃᒡᓗᓕᕆᔨᐅᓗᓯ, 

ᐃᒡᓗᓕᐅᖅᑎᐅᓗᓯᓗ ᑕᒪᒃᑯᓂᖓ 

ᑲᒪᒋᖔᕆᐊᖃᕋᓗᐊᖅᑐᓯ ᐊᐅᓚᑦᑎᔾᔪᑎᓯ ᑖᒃᑯᐊ 

ᐅᔾᔨᖅᓱᖅᑕᐅᑐᐃᓐᓇᖔᓕᕐᒪᑕ ᒫᓐᓇ 

ᖃᑦᓯᕌᕋᔭᕐᒪᖔᑕ ᐊᐅᓚᑦᓯᔾᔪᑎᒃᓴᓯ 

ᐋᖅᑭᑦᑎᐊᖅᓯᒪᓕᖅᐸᑕ, ᐋᖅᑭᑦᓯᐊᖅᓯᒪᖔᓕᕐᓗᑎᒃ 

ᐊᒻᒪᓗ ᓇᓗᓇᓐᖏᑎᐊᖅᑐᒥᒃ 

ᑮᓇᐅᔭᓕᐅᔾᔪᑎᒃᓴᖏᓐᓂᒃ 

ᐸᕐᓇᐃᔾᔪᑎᓕᐅᖃᑦᑕᖅᑐᑎᒃ ᑭᓯᐊᓂᓕ ᑖᒃᑯᐊ 

ᓂᕈᐊᖅᑕᐅᓯᒪᔪᓄᑦ ᐊᑭᕋᖅᑑᑕᐅᖔᑐᐃᓐᓇᖏᓪᓗᓯ. 

ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᖅᑲᐅᒪᔪᖓ ᑖᓐᓇ 

ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕᒋᔭᖅ $10 ᒥᓕᔭᓐ 

ᐳᐃᒍᖅᑕᐅᖁᓪᓗᒍ ᐅᕙᒍᑦ ᐃᒡᓗᓕᕆᔨᕐᔪᐊᓪᓗ 

ᐳᐃᒍᔾᔮᖏᑦᑐᑦ $110 ᒥᓕᔭᓐ ᓇᒦᓐᓂᐊᕐᒪᖔᖅ 

ᕿᒥᕐᕈᑦᑎᐊᕐᓂᐊᖅᑕᕗᑦ 

ᖃᓄᐃᑦᑐᖃᓪᓚᕆᓚᐅᕋᓗᐊᕐᒪᖔᑦ. 

ᐱᕝᕕᑭᑦᓴᓗᐊᓚᐅᕋᑦᑕ ᐊᑐᐊᒐᕆᔭᐅᔪᑦ 

ᕿᒥᕐᕈᔭᐅᑐᐃᓐᓇᓚᐅᕐᒪᑕ ᑖᒃᑯᑎᐊᑯᓗᑐᐃᓐᓇᐃᑦ 

ᑕᒪᕐᒥᓕᒫᖅ ᕿᒥᕐᕈᔭᐅᒋᐊᓕᖕᓂ 

ᕿᒥᕐᕈᓚᐅᓐᖏᒻᒪᑕ, ᓈᖕᒪᒋᓚᐅᓐᖏᓇᒃᑯᑦ ᑖᒃᑯᐊ 

ᐅᓂᒃᑳᓕᐊᕆᔭᖏᑦ, ᐅᖃᐅᓯᕆᒍᓐᓇᖏᑦᑕᑎᑦ 

ᐃᓱᓕᕝᕕᖃᖅᑐᑎᒃ ᑮᓇᐅᔭᑭᑦᓴᓗᐊᕐᔪᑎᓂᒃ 

ᖃᐅᔨᓴᓚᐅᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑕ ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ 

ᐅᖃᖅᑲᐅᖕᒪᑦ ᓈᓴᖅᑕᐅᓚᐅᕆᐊᒃᓴᒥᓂᒃ 

ᐋᑐᕚᒥᐅᓄᑦ ᑐᒃᓯᕋᖅᑕᐅᒐᒥᒃ, 

ᓈᖕᒪᒋᓐᖏᓂᕋᖅᓱᓂᐅᒃ ᑖᓐᓇ 

ᓇᐃᓴᐃᔾᔪᑕᐅᓚᐅᖅᑐᖅ ᐊᑐᓕᖁᔭᐅᓚᐅᖅᑐᖅ 

ᑖᒃᑯᐊ ᓈᓴᐃᔨᕐᔪᐊᒃᑯᖕᓄᑦ. ᑭᒃᑯᓪᓕ ᑕᐃᒪ 

ᑐᒃᓯᕋᓚᐅᖅᐸᑦ ᓇᐃᓴᖅᑕᐅᖁᔨᓪᓗᑎᒃ 

ᑮᓇᐅᔭᓕᕆᔾᔪᑎᕕᓂᖏᓐᓂᒃ, ᖃᖓᐅᑎᓪᓗᒍᓕ 

ᐊᐅᓚᑦᑎᔨᒃᑯᑦ ᓇᐃᓴᖅᑕᐅᑎᑦᑎᓂᐊᖅᐱᓯ 

ᓇᓕᐊᖕᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᓄᓇᕗᒻᒥᐅᑦ ᖃᐅᔨᒪᔪᒪᖕᒪᑕ $110 

ᒥᓕᔭᓐ ᓇᒧᓐᖓᓚᐅᕐᒪᖔᑦ ᐊᒻᒪᓗ ᓄᓇᕗᑦ 

Housing Trust-ᑯᑦ ᑮᓇᐅᔭᖏᑦ ᑕᒪᕐᒥᒃ 

ᕿᒥᕐᕈᔭᐅᓚᐅᖅᑎᓪᓗᒋᑦ ᓯᕗᓂᖓᓂᒃ ᑭᖑᓂᖓᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐃᒃᓯᕙᐅᑖᖅ, 

ᑭᒃᑯᓄᓪᓗ ᓇᐃᓴᖅᑕᐅᖁᔭᐅᓚᐅᕋᑦᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᓯᕙᐅᑖᖅ. ᓇᖕᒥᓂᖅ ᐅᕙᖓ ᐊᐅᓚᑦᑎᔨᒃᑯᑦ 

ᑲᑎᒪᔨᖏᓐᓄᑦ, ᑲᑎᒪᔨᖏᓐᓄᑦ $110 ᒥᓕᔭᓐ 

ᓇᒦᒋᐊᒃᓴᖏᓐᓂᒃ ᐅᓂᒃᑳᖁᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᑰᓕ.  

 

ᑰᓕ (ᑐᓵᔨᒃᑯᑦ): (ᖁᔭᓐᓇᒦᒃ. ᐃᒃᓯᕙᐅᑖᖅ 

ᐃᓕᓐᓂᐊᖃᑦᑕᖅᓯᒪᒐᒪᑦᑕᐅᖅ ᑕᐃᓐᓇᑐᑦ 

ᐱᖃᓐᓇᕆᔭᕋᑐᑦ Royal Cross ᐃᓐᓇ, 

ᓇᓗᓇᐃᖅᓯᒋᐊᖃᓚᐅᕋᕕᑦ ᑲᑎᒪᕕᖕᒥ ᑕᕝᕙᓂ 

ᐅᖃᓚᐅᕋᕕᑦ ᐃᑉᐸᒃᓵᓂᑦᓯᐊᖅ) ᐋᑐᕚᒥ 

ᑐᒃᓯᕋᕐᓂᕋᖅᓯᕋᑦᓱᒍ ᐋᑐᕚᒥᐅᑦ, ᑖᑦᓱᒥᖓ 

ᑕᒻᒪᖅᓱᑎᒃ ᐅᖃᓪᓚᓚᐅᕋᕕᑦ, ᑕᒻᒪᖅᑎᑦᑎᓪᓗᑎᒃ. 

ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᑦᓱᒥᖓ ᐅᖃᓚᐅᕆᐊᒃᓴᖅ 

ᐃᖅᑲᐅᒪᓐᖏᑦᑐᖓ ᒐᕙᒪᑎᑐᖃᒃᑯᓐᓄᑦ 

ᖃᐅᔨᓴᖅᑕᐅᒍᒪᓪᓗᖓ, ᒐᕙᒪᑎᑐᖃᒃᑯᑦ 

ᖁᕕᐊᓱᓚᐅᓐᖏᒻᒪᑕ ᑭᖑᓪᓕᖅᐹᒥ 

ᓇᐃᓴᖅᑕᐅᔾᔪᑕᐅᓚᐅᖅᑐᐃᑦ ᖁᕕᐊᓱᓚᐅᓐᖏᒻᒪᑕ 

ᑕᐃᒫᒃ ᐅᖃᓚᐅᓐᖏᑦᑐᖓ. ᒐᕙᒪᑎᑐᖃᒃᑯᓐᓄᑦ 

ᑐᒃᓯᕋᐅᑕᐅᓂᕋᓚᐅᓐᖏᑦᑐᖓ ᑭᓯᐊᓂ 

ᑐᑭᓯᐅᒪᓚᐅᕐᒪᑕ $110 ᒥᓕᐊᓐ 

ᖃᓄᐃᑕᐅᓚᐅᕐᒪᖔᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᕐᓇᖅ ᕗᕋᐃᓱ ᓈᓴᐃᑎᓪᓗᒍ ᓈᓴᐃᔾᔪᑎᖓᓂ 

ᖃᓄᐃᑦᑐᓂᒃ ᐃᓂᖅᓱᓚᐅᕐᒪᑕ ᐃᓪᓗᓕᕆᔨᕐᔪᐊᑦ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᕿᒥᕐᕈᓚᐅᖅᑐᖅ 

ᑮᓇᐅᔭᓕᕆᔾᔪᑎᕕᓂᖏᓐᓂᑦ, ᑮᓇᐅᔭᖅ 

ᐊᑐᖅᑕᐅᓚᐅᕐᓂᕋᖅᑐᓂᐅᒃ ᑭᓯᐊᓂᓕ ᓇᒥ ᐱᒻᒪᖔᑦ 

ᖃᐅᔨᓚᐅᓐᖏᒻᒪᑦ. ᑭᒃᑯᑦ ᑐᑭᑖᕈᑕᐅᓚᐅᕐᒪᖔᑕ 

ᑭᒃᑯᑐᐃᓐᓇᕐᐃᑦ $600,000 ᓇᒦᓚᐅᕐᒪᖔᑦ 

ᑮᓇᐅᔭᓕᕆᔾᔪᑏᑦ $275-300 ᑖᒃᑯᐊ 

ᐃᓱᒫᓗᒋᔭᐅᓚᐅᓐᖏᒻᒪᑕ. ᑭᓯᐊᓂᓕ ᑖᓐᓇ 

ᑮᓇᐅᔭᖅ ᐊᑐᖅᑕᐅᓚᐅᕐᒪᑦ, ᒪᓕᒐᕐᓂᑦ 

ᓱᕋᐃᓐᖏᑲᓗᐊᖅᑐᑎᒃ ᐅᖃᓚᐅᓐᖏᑦᑐᖅ ᑭᓯᐊᓂ 

ᐊᑐᖅᑕᐅᓚᐅᕐᓂᖓᓂ ᐅᖃᓚᐅᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓈᓴᖅᑕᐅᓚᐅᔾᔪᑎᒋᔭᖓ ᒥᓂᔅᑕᐅᑉ 

ᐃᓪᓗᓕᕆᔨᕐᔪᐊᑦ ᐃᑉᐸᔅᓵᓂ ᐊᐱᖅᓱᖅᑎᓪᓗᒍ 

ᑕᕝᕙᓕ ᐃᓪᓗᑦᑎᓐᓂᑦ ᐋᑐᕚᒧᑦ 

ᑐᒃᓯᕋᖅᑕᐅᓂᕋᓚᐅᖅᑐᑎᒃ ᑮᓇᐅᔭᓕᕆᔾᔪᑏᓪᓗ 

ᖃᐅᔨᓴᖅᑕᐅᒋᐊᖃᕐᓂᕋᖅᑕᐅᓪᓗᒍ 

ᐊᐱᖅᓱᖅᑕᐅᑎᓪᓗᑎᑦ ᐅᖃᓚᐅᕋᕕᑦ 

ᓈᓴᖅᑕᐅᒃᑲᓐᓂᕋᐃᓪᓗᑎᑦ. ᑭᒃᑯᓪᓕ ᑕᐃᒪ 

ᐅᖃᓪᓚᖃᑎᒋᓚᐅᕋᕕᒋᑦ ᐋᑐᕚᒥᐅᑦ, ᑭᒃᑯᓐᓄᑦ 

ᐅᖃᓪᓚᓚᐅᕋᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᖓᓂᑦ ᐅᖃᐅᓯᖃᕌᖓᑕ 

ᐃᓪᓗᓕᕆᔨᕐᔪᐊᒃᑯᓐᓂᑦ ᐃᓪᓗᓕᕆᔾᔪᑎᓂᒃ, 

ᑮᓇᐅᔭᓕᕆᔾᔪᑏᑦ ᓈᒻᒪᖏᓐᓂᕋᖅᑕᐅᓪᓗᑎᒃ 

ᐅᖃᐅᓯᐅᓚᐅᕐᒪᑕ. ᑖᓐᓇ ᑕᐃᒪᓐᓇᓂᑦ 

ᐅᖃᐅᓯᕆᖃᑦᑕᕋᑦᑎᒍᑦ ᒐᕙᒪᑐᖃᒃᑯᓐᓂᑦ 

ᐅᖃᓪᓚᖃᑎᖃᕌᖓᑦᑕ ᑕᒪᓐᓇ 

ᐅᖃᐅᓯᐅᖏᓐᓇᐅᔭᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 

ᒥᓂᔅᑕ ᓴᖅᑭᑦᑎᒍᓐᓇᖅᐹ ᐊᑐᐊᒐᕆᔭᐅᔪᓂᒃ 

ᓈᓴᐃᔨᕐᔪᐊᒃᑯᓐᓄᑦ ᑲᑎᒪᔨᕋᓛᒧᑦ ᑐᓂᓯᒍᓐᓇᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐱᑕᖃᓕᖅᐸᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓈᓴᐃᔨᕐᔪᐊᒃᑯᑦ ᐊᓪᓚᕝᕕᖓᓐᓄᑦ 

ᐱᔭᐅᖁᔭᐅᓚᐅᖅᑐᖅ ᐅᖃᐅᓯᕆᖅᑲᐅᒐᑦᑎᒋᑦ, 

ᐅᖃᐅᓯᕆᖅᑲᐅᒐᑦᑎᒍ. ᑕᐃᒪᓕ ᐃᓕᓴᐃᔾᔪᑏᑦ 

ᑲᒪᔨᖏᓐᓄᑦ ᐊᒻᒪᓗ ᑖᒃᑯᓄᖓ ᓄᓇᓕᓐᓂ 

ᐊᑐᖅᑐᐊᖅᑐᓂᒃ ᑲᒪᔩᑦ ᒫᓐᓇᒧᑦ ᑎᑭᑦᑐᒍᑦ ᖃᑦᑏᑦ 

ᐃᓕᓴᖅᑎᑕᐅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᖓᓂᑦ ᑲᔪᓰᓐᓇᕐᒪᑦ ᑖᒃᑯᐊ 

ᐊᕐᕌᒍᑕᒫᑦ ᐃᓕᑕᖅᑎᑕᐅᖃᑦᑕᕐᒪᑕ ᑕᐃᒪᓐᖓᓂᑦ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᖅᑎᑕᐅᖏᓐᓇᐅᔭᓲᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᑦᑕᐅᖅ ᑖᒃᑯᐊ ᐊᑐᖅᑐᐊᖃᑦᑕᖅᑐᓂᑦ 

ᑐᓂᖅᑯᑎᐅᖃᑦᑕᖅᑐᑦ ᐱᑕᖃᓕᖅᐹᑦ ᓄᓇᓕᓐᓂ 

ᐃᓪᓗᓕᕆᔨᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᕐᒥᒃ ᐱᐊᓂᔅᓯᒪᓕᖅᑑᒐᓗᐊᑦ ᓱᓕ 

ᑐᓂᐅᖅᑲᖅᑕᐅᓯᒪᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᕝᕙ ᐱᐊᓂᑦᑕᐅᓯᒪᒋᐊᖃᓚᐅᖅᑐᑦ 2009-

ᒥ. ᐅᓂᒃᑲᐅᑎᒍᓐᓇᖅᐱᑎᒎ ᓱᒻᒪᑦ ᑭᓱᒧᑦ 

ᑲᓱᔅᓯᒪᔾᔪᑎᖃᓚᐅᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓯᕗᓪᓕᐅᑎᑕᐅᓚᐅᓐᖏᒻᒪᑦ 

ᐊᑯᓂᐅᑐᐃᓐᓇᓚᐅᖅᑐᑦ ᑖᒃᑯᐊ ᐊᓯᖓᓂ 

ᐱᒋᐊᖃᓚᐅᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᒐᓚᖏᓐᓂᒃ ᑲᒪᒋᐊᖃᓚᐅᕋᑦᓯ. ᒫᓐᓇᒧᑦ 

ᐅᓂᒃᑲᐅᓯᕆᓪᓗᒋᓐ ᐊᐅᓚᑦᑎᔾᔪᑏᓐ ᑖᒃᑯᐊᓕ ᒫᓐᓇ 

ᐃᓕᓴᐃᔾᔪᑕᐅᖃᑦᑕᖅᑐᓐ ᖃᓄᐃᓕᖓᓕᕐᒪᖔᑕ 

ᐅᓂᒃᑲᐅᑎᒍᓐᓇᖅᐱᑎᒎᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑎᑎᕋᐃᓐ 

ᐊᒥᓱᓐᖑᖅᑎᑕᐅᓕᖅᑐᓐ 

ᑐᓂᐅᖅᑲᑦᑕᐅᓂᐊᖅᑐᑎᓪᓗ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓪᓚᖃᑎᒋᓚᐅᖅᑕᓯ ᑕᐃᒃᑯᐊ  ᑮᓇᐅᔭᓂᒃ 

ᑐᒃᓯᕋᕋᓱᐊᖅᑐᓯ ᕿᓂᖅᑐᓯᓗ ᑕᐃᒃᑯᐊᓕ 

ᑮᓇᐅᔭᐃᓐ ᐱᔭᐅᓚᐅᖅᑐᓐ NTI-ᑯᑦ 

ᐱᓕᕆᖃᑎᒋᓪᓗᒋᓐ ᑖᒃᑯᐊ ᓱᓕ 

ᐱᓕᕆᖃᑎᒌᓐᓇᖅᐱᓯᐅᒃ ᑕᑎᒋᓪᓗᒋᓐ 

ᐱᓕᕆᐊᖅᓴᖃᐅᑉᐱᓯ ᓱᓖ. ITK-ᑯᓐ, ᐊᒻᒪᓗ 

ᓄᓇᖃᖅᑳᖅᑐᐃᓐ ᓴᐃᒻᒪᖅᓴᐃᔨᖏᓐ 

ᐅᓂᒃᑳᓕᐅᓚᐅᕐᒪᑕ ᐃᓪᓗᓕᕆᔾᔪᑎᖏᓐ ᐃᓄᐃᓐ 

ᓄᓇᓕᖏᓐᓂ ᐅᖃᐅᓯᖃᓚᐅᕐᒪᑕ. 

ᐱᓕᕆᖃᑎᒋᕕᓯᐅᒃ ᓱᓕ ᑖᒃᑯᐊ ᑎᒥᖁᑎᒋᔭᐅᔪᓐ 

ᑮᓇᐅᔭᓂᒃ ᑐᒃᓯᕋᕋᓱᐊᖅᑐᓯ ᒐᕙᒪᑎᑐᖃᒃᑯᓐᓄᓐ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᖃᑎᒋᓚᐅᖏᑕᕗᑦ ᑖᒃᑯᓂᖓ 

ᑮᓇᐅᔭᓂᒃ ᑐᒃᓯᕋᕋᔅᓯ $800-ᓚᓂᒃ, $200 ᒥᓕᐊᓐ 

ᐱᒐᓱᐊᖅᑐᑎᒃ. ᐱᓕᕆᖃᑎᒋᓕᕐᒥᔭᕗᓐ 

ᐊᔪᖅᓴᖅᑐᓄᓐ ᐊᔪᖅᓴᕈᓐᓃᔾᔭᐃᒃᑯᑎᔅᓴᓂ 

ᑕᒪᒃᑯᓄᖓ ᐊᔪᖅᓴᕈᓐᓃᕈᑎᔅᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅ ᐊᐱᖅᑯᑎᒋᓂᐊᖅᑲᐅᔭᕋ. ᑖᓐᓇ 

ᐱᓕᕆᕕᐅᔪᖅ ᐊᖏᕐᕋᖃᖏᑦᑐᓂᒃ ᐱᓕᕆᐊᕐᓕᒃ. 

ᒥᔅᑕ ᐱᐅᕆᐅ ᑕᑯᓚᐅᕋᒃᑯ ᑲᑎᒪᔪᖃᑦᑎᓪᓗᒍ 

ᖃᓄᐃᓕᐅᖅᑲᓕ ᐱᓕᕆᕕᓯ or ᐃᓪᓗᓕᕆᔨᕐᔪᐊᒃᑯᑦ 

ᑕᒪᓐᓇ ᐱᓕᕆᐊᖃᑦᑎᓪᓗᒋᑦ ᑕᒪᓐᓇ 

ᒥᑭᓪᓕᕚᓪᓕᖅᑕᐅᒐᓱᐊᖅᑎᓪᓗᒍ ᐊᔪᖅᓴᖃᑦᑕᕐᓂᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᒥᔅᑕ 

ᐱᐅᕆᐅ ᑭᐅᓂᐊᖅᑯᖅ. 

 

ᐃᒃᓯᕙᐅᑕᖅ: ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᓚᐅᒻᒪᑕ ᐱᒻᒪᕆᐅᔪᒥᒃ 

ᑖᓐᓇ ᒥᑭᓪᓕᒋᐊᖅᑕᐅᕙᓪᓕᐊᒐᓱᐊᖅᑎᓪᓗᒍ 

ᐊᔪᖅᓴᖃᑦᑕᕐᓂᖅ  ᕿᒥᕐᕈᓂᖃᑦᑎᓪᓗᒋᓪᓗ. ᑖᒃᑯᐊ 

ᐃᓪᓗᒋᔭᕈᓐᓇᖅᑐᑦ ᐃᒪᓐᓇ ᐊᑭᑦᑐᓗᐊᖁᓇᒋᑦ 

ᐃᓄᓐᓄᑦ. ᐊᒻᒪᓗ ᐊᕐᕕᐊᕈᑕᐅᔪᑦ ᑭᓲᒻᒪᖔᑕ. 

 

ᑕᒪᓐᓇ ᐃᓚᒋᒻᒪᒍ ᐱᓕᕆᐊᖑᔪᓕᒫᑦ ᑖᒃᑯᐊᓗ 

ᐊᑕᓕᖅᑎᒐᓱᐊᒃᖢᒋᑦ ᒐᕙᒪᒃᑯᑦ ᐸᕐᓇᐅᑎᒋᔭᖏᓐᓄᑦ 

ᐱᓕᕆᕕᐅᔪᐃᑦ ᐊᒻᒪᓗ ᑎᒥᖁᑎᒋᔭᐅᔪᐃᑦ. ᑖᒃᑯᐊ 

ᐃᓘᓐᓇᑦᑎᐊᑎᑦ ᐃᓚᐅᖁᓪᓗᒋᑦ ᑕᒪᒃᑯᓄᖓ 

ᓄᓇᕗᒻᒥᐅᑦ ᑭᓐᖒᒪᒋᔭᖏᓐᓄᑦ. ᐃᒪᓐᓇ 

ᐃᓪᓗᖃᑦᑎᑦᓯᑐᐃᓐᓇᕐᓂᐅᖏᒻᒪᑦ ᑭᓯᐊᓂ 

ᐊᖏᕐᕋᖃᕈᓐᓃᖅᑕᐃᓕᒪᓂᕐᒧᑦ ᑐᕌᖓᒻᒥᒻᒪᑦ. 

ᐃᑲᔪᖃᑦᑕᒃᖢᒋᑦ ᑕᒪᒃᑯᐊ ᐊᖏᕐᕋᖃᖏᑦᑐᑦ, 

ᐊᖏᕐᕋᖅᑖᕋᓱᐊᖅᑎᓪᓗᒋᑦ.  

 

ᑕᒪᒃᑯᐊ ᕿᒥᕐᕈᔭᕗᑦ ᐃᓱᒪᓕᕆᓂᒃᑯᑦ ᐊᔪᕈᑎᖃᑦᑐᑦ 

ᐃᓅᓯᓕᕆᔭᐅᓂᖏᑦ, ᓂᕿᒃᓴᑭᔅᓴᕐᓃᑦ ᑕᒪᒃᑯᐊ 

ᐃᓚᓕᐅᑎᖃᑦᑕᕐᒪᑕ ᐃᓘᓐᓇᑎᒃ. ᑖᓐᓇ ᐸᕐᓇᐃᓂᖅ 

ᑭᓱᓕᒫᓂᒃ ᕿᒥᕐᕈᔪᖅ ᒐᕙᒪᐅᓪᓗᑕ ᐅᖓᑖᓄᓪᓗ. 

ᑕᒪᒃᑯᐊ ᐅᖃᐅᓯᕆᕙᓪᓕᐊᓪᓗᒋᑦ ᐊᖏᔪᑏᑦ 

ᐱᒻᒪᕆᐅᔪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐋᖅᑭᒋᐊᖅᐸᓪᓕᐊᓂᖏᑦ ᒐᕙᒪᒃᑯᑦ 

ᐅᖃᐅᓯᕆᓯᒪᔭᖏᑦ. ᑕᒪᒃᑯᐊ ᐊᖏᕐᕋᖃᖏᑦᑐᐃᑦ 

ᐊᖏᔪᕈᑦᑎᑕᐅᕙᓪᓕᐊᕙ ᐃᓄᓕᕆᔨᒃᑯᓄᓪᓘᓐᓃᑦ. 

ᐱᓕᕆᕕᑦᑎᓐᓃᒃ ᓅᑕᐅᓂᐊᖅᑲ 

ᐃᓄᓕᕆᔨᒃᑯᓅᕐᓗᓂ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᕿᒥᕐᕈᖕᒪᑕ 

ᐊᓯᐊᒎᕈᑕᐅᒍᓐᓇᖅᑐᓕᒫᓂᒃ ᑭᓯᐊᓂ ᒫᓐᓇ 

ᐃᓱᒪᓕᐅᕈᑎᖃᓐᖏᑦᑐᑦ ᑭᓱᒥᒃ ᒫᓐᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐱᓗᐊᖅᓱᒋᑦ ᑖᓐᓇ ᑎᑎᕋᖅᓯᒪᔪᖅ ITK-

ᑯᓐᓄᑦ ᓴᖅᑭᑎᑕᐅᓚᐅᖅᑐᖅ, ᖃᐅᔨᒪᓚᐅᖅᑭᓯ 

ᑖᑦᓱᒥᖓ ᓴᖅᑭᑦᓯᒻᒪᑕ ᑖᓐᓇ ᑐᓴᕈᒥᓇᒻᒪᕆᒻᒪᑦ 

ᕿᒥᕐᕈᓪᓗᒍ ᓇᓗᓇᐃᔭᐃᒻᒪᑦ ᐊᔾᔨᒌᓐᖏᑦᑐᓂᒃ 

ᐊᑲᐅᓐᖏᓪᓕᐅᕈᑕᐅᖃᑦᑕᖅᑐᓂᒃ 

ᐅᖃᐅᓯᕆᖃᑦᑕᖅᑕᑦᑎᓐᓂᒃ ᑖᒃᑯᐊ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᓯᕗᕌᑦᑎᓐᓃᑎᓪᓗᒍ, 

ᐱᓚᐅᕐᒪᖔᑦᓯᐅᖅ ᖃᐅᔨᒐᓱᐊᖅᑯᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᓚᐅᓚᐅᓐᖏᑦᑐᒍᑦ ᑭᓯᐊᓂ 

ᑐᓴᕈᒥᓇᖅᑐᖅ ᐊᑐᕐᒥᔭᕗᑦᑕᐅᖅ 

ᐸᕐᓇᐃᕙᓪᓕᐊᓂᑦᑎᓄᑦ ᑕᒪᒃᑯᓄᖓ ᐃᓚᖏᓐᓄᑦ 

ᐊᑲᐅᓐᖏᓪᓕᐅᕈᑕᐅᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐊᖏᖅᑕᐅᒐᓱᐊᕐᓂᕋᓚᐅᕐᖓᑦ ᑲᑎᒪᔨᓄᑦ 

ᑖᒃᑯᓂᖓ ᓈᓴᐃᓂᐅᓂᐊᖅᑐᒧᑦ ᑕᐃᒪᓕ 

ᑐᑭᓯᒋᐊᖅᑎᑦᓯᓂᐊᓕᕈᕕᒋᑦ ᑲᑎᒪᔩᑦ 

ᑐᑭᓯᒋᐊᖅᑎᒍᓐᓇᖅᑭᑎᒎᑦ ᑖᒃᑯᐊ 

ᓴᖅᑭᑎᑕᐅᓚᐅᖅᑎᓪᓗᒋᑦ ᖃᓄᐃᓕᐅᖅᓯᒪᓕᖅᑲᑦ 

ᑲᑎᒪᔭᖅᑐᓯᒪᓂᖏᑦ ᓯᕗᓪᓕᐅᑎᓯᒪᔭᖏᓪᓘᓐᓃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᑕᐅᓯᕐᒥᒃ ᑲᑎᒪᓂᖃᓚᐅᖅᑐᒍᑦ 

ᔭᓐᓄᐊᓕᒥ, ᑲᑎᖃᑎᒌᑐᐃᓐᓇᖅᓱᑕ ᑕᐃᓐᓇ 

ᑭᖑᓪᓕᐅᓂᐊᖅᑐᖅ ᒪᐃᒥ ᑭᓯᐊᓂ ᐅᖄᓚᐅᑎᒃᑯᑦ 

ᑲᑎᒪᓂᐊᕐᒥᔪᒍᑦ ᑖᒃᑯᐊ ᐊᑯᕐᖓᓐᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᓇᓂ 

ᑲᑎᒪᓂᐅᔪᒥ ᑎᑎᕋᖅᑕᐅᕙᓪᓕᐊᕚᑦ ᑕᒪᒃᑯᐊ 

ᑲᑎᒪᔾᔪᑕᐅᔪᑦ. ᑕᐃᒫᒃ ᑲᑎᒪᔩᑦ ᐊᓪᓚᑦᑎᖃᕆᓪᓗᓯ 

ᑖᒃᑯᓂᖓ ᑲᑎᒪᔾᔪᑎᕕᓂᕐᓂᒃ ᑎᑎᕋᖃᑦᑕᖅᑐᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑖᒃᑯᐊ 

ᑎᑎᕋᖅᑕᐅᕙᓪᓕᐊᖏᓐᓇᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᑲᑎᒪᔨᐅᖃᑕᐅᔪᑦ ᐊᔾᔨᖏᓐᓂᒃ ᔭᓐᓄᐊᓕᒥ 

ᑲᑎᒪᓕᕈᑦᑕ ᑲᑎᒪᔾᔪᑎᕕᓂᕐᓂᒃ ᐱᔪᓐᓇᖅᑲᑦ? 

ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᑖᒃᑯᐊ ᑲᑎᒪᔾᔪᑎᕕᓃᑦ 

ᐱᐊᓂᒃᑕᐅᓯᒪᓕᖅᑲᑕ ᑐᒃᓯᕋᖅᑕᐅᑉᐸᑕ 

ᓴᖅᑭᓛᖅᑲᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓯᐊᓪ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓱᐊᓅᓕᑦᑕᓯᓐᓇᓕᕋᓗᐊᖅᑐᖓ. ᑕᐃᒪᑦᑕᐅᖅ 

ᐃᓚᒋᔭᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓯᕗᓪᓕᖅᐹᒥ ᑐᓴᕆᐅᕋᑦᑕ 

ᐃᓕᓐᓂᐊᖅᑎᑦᓯᔨᐅᓪᓗᖓ ᑕᐃᒪ ᓴᓂᐊᓂᒃ 

ᐃᒡᓗᒋᔭᐅᒋᐊᓖᑦ ᐃᓄᖕᓄᑦ ᓄᓇᓕᒃᑎᓐᓃᓛᒃ 

ᑕᒪᓐᓇ ᑕᐸᐃᕐᓇᕐᖓᑦ ᓲᕐᓗ 100-ᓂᒃ ᐅᖓᑖᓂᒃ 

ᐃᓛᒃ 100-ᓂᒃ ᐃᒡᓗᑖᖅᑎᑦᑎᓯᒪᒐᑦᑕ. 

 

ᑕᒪᒃᑯᐊᓕ ᐊᕝᕕᐊᕈᑕᐅᔪᑦ ᑕᒪᔾᔭᐅᒐᓗᐊᖅᑎᓪᓗᒋᑦ 

ᑕᒪᓐᓇ ᐊᑐᖅᑕᐅᑦᓯᐊᓚᐅᕐᖓᑦ 

ᐃᓕᑉᐸᓪᓕᐊᔾᔪᑎᒋᓪᓗᒍᓗ ᒐᕙᒪᑐᖃᒃᑯᑦ 

ᑕᑯᒍᑎᒋᓂᐊᖅᑕᖓ, ᐃᒪᓐᓇ ᐃᑲᔪᖅᑕᐅᒋᐊᖃᕋᑦᑕ 

ᑮᓇᐅᔭᖃᖅᑎᑕᐅᓗᑕ ᑕᒪᒃᑯᐊ 

ᐃᒡᓗᓕᐅᒃᑲᓐᓂᖁᓪᓗᑕ ᐊᒥᓲᓂᖅᓴᓂᒃ, ᐃᒪᓐᓇ 

ᐃᓄᒋᐊᓗᐊᖅᑐᐊᓗᓐᓃᖃᑦᑕᓕᕐᒪᑕ ᐊᒻᒪᓗ 

ᐃᒃᑮᓇᖅᑐᒦᑦᓱᑎᒃ ᐃᒪᓐᓇ ᓇᖕᒥᓂᖃᕐᓗᓂ 

ᖁᕕᐊᓇᕐᓂᖅᓴᐅᖕᒪᑦ ᑖᒃᑯᐊ ᐅᖃᐅᓰᑦ 

ᐅᖃᐅᓯᐅᖅᑲᐅᔪᑦ. ᑖᒃᑯᐊ ᐊᒃᓱᕈᖅᓯᒪᓂᖏᓐᓄᑦ 

ᑕᕝᕙᓂ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ 

ᐊᒃᓱᕈᖅᓯᒪᒻᒪᑕ. ᑖᒃᑯᐊᓕ 

ᐃᓕᓐᓂᐊᑎᑦᑎᕙᓪᓕᐊᓂᕐᒧᑦ 70 ᐳᓴᖏᑦ 

ᐃᖅᑲᓇᐃᔭᖅᑎᐅᒻᒪᑕ ᐃᓄᐃᑦ. ᑕᒪᓐᓇ 

ᐱᐅᒋᔭᐅᒐᔭᖅᑰᕐᒪᑦ ᑲᑎᒪᔨᓄᑦ.  

 

ᑕᐃᒃᑯᓄᖓᓕ Nunavut Housing Trust -ᑯᓐᓄᑦ 

ᑕᒪᓐᓇ ᐃᓕᓐᓂᐊᑎᑦᓯᓂᖅ 

ᐃᓚᒋᒻᒪᕆᓚᐅᕋᓗᐊᕐᖓᒍ. ᑕᐃᒪ ᖃᐅᔨᒪᔪᖓ 

ᑐᑭᓯᒋᐊᕈᒪᔾᔪᑕᐅᖃᑦᑕᖅᑐᖅ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑎᑎᓐᓇᕋᓱᐊᕐᓂᐊᖅᑐᑦ 

ᓇᓗᓇᓐᖏᑦᑐᖅ ᑕᒪᒃᑯᓂᖓ ᐊᒻᒪᓗ 

ᐃᖅᑲᓇᐃᔭᕐᓇᐅᔪᐃᑦ ᐊᕐᕌᒍᐃᑦ 

ᐃᓚᖓᓂᓇᐅᖃᑦᑕᕋᓗᐊᖅᑎᓪᓗᒋᑦ, ᖃᑦᑎᐅᕙᑦ 

ᑕᒪᒃᑯᐊ ᐃᓕᓐᓂᐊᓯᓐᓈᖅᓱᑎᑦ 

ᐃᖅᑲᓇᐃᔮᕆᓂᐊᖅᑕᒥᓂᒃ ᐃᓕᓐᓂᐊᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒪᓂᒪᓕᑎᑕᐃᓐᓇᖅᑕᕗᑦ 

ᑳᓐᑐᕌᑎᓂᖅ ᑐᑭᓯᒋᐊᕈᑎᔅᓴᓂᒃ ᐱᓯᒪᓐᖏᓇᑦᑕ 

ᒫᓐᓇᐅᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᐊᑎᖁᑎᖃᕈᓐᓃᕋᒪ. ᐅᓇᑐᐊᖅ, 

ᐃᒃᓯᕙᐅᑕᐅᒐᓗᐊᕐᓗᖓ ᐊᐱᕆᔪᓐᓇᕐᒥᒐᒪ. 

ᐆᒥᖓᑐᐊᖅ ᐊᐱᖅᑯᑎᔅᓴᖃᖅᑐᖓ. 

ᖃᐅᔨᒪᑦᑎᐊᖅᖢᖓ ᐃᒡᓗᓕᕆᔨᕐᔪᐊᒃᑯᑦ 

ᐃᒡᓗᖃᕐᓂᓕᒫᒥᒃ ᐃᒡᓗᖃᖅᑎᑦᑎᓕᒫᒥᓐᓂᒃ 

ᑕᑯᓇᓐᓂᐊᕐᓂᕋᖅᓯᒪᒻᒪᑕ ᐃᖅᑲᓇᐃᔭᖅᑏᑦ 

ᐃᒡᓗᒋᕙᑦᑕᖏᑦ ᐊᒻᒪᓗ ᐃᓄᑐᐃᓐᓇᖅᑎᒍᑦ 

ᐃᒡᓗᒋᕙᑦᑕᕗᑦ ᐊᒻᒪᓗ ᓇᒻᒥᓂᖅᑖᖃᑦᑕᕐᓂᐅᑉ 

ᒪᓕᒐᖏᑦ. ᑕᒪᒃᑯᓂᖓᓕᒫᖅ ᑕᑯᓇᓐᓂᐊᖅᓯᒪᒐᔅᓯ 

ᑕᒪᓐᓇᓗ ᓂᕆᐅᒋᑦᑎᐊᖅᑐᒍ.  

 

ᐅᓇ ᖃᓄᖅᑑᕈᑕᐅᓯᒪᒻᒪᖔᑦ ᐅᕝᕙᓘᓐᓃᑦ 

ᖃᓄᖅᑐᖅ ᐃᑲᔪᖅᑕᐅᖃᓯᐅᔾᔭᐅᔪᓐᓇᕐᒪᖔᑕ 

ᐅᖃᐅᓯᕆᔪᒪᓪᓗᒍ 

ᐃᓱᒪᒃᓴᖅᓯᐅᕈᑎᔅᓴᐅᖃᑕᐅᓂᐊᕐᒥᒻᒪᑦᑕᐅᖅ 

ᐱᓗᐊᖅᑐᒥ ᓄᓇᓕᓐᓂ ᒥᑭᑦᑐᓃᓐᖔᖅᓯᒪᔪᑦ. 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᐃᑦᑐᖅᑕᖃᐅᕐᒪᑦ, ᓄᓇᓕᓐᓂ ᐃᓄᑦᑕᖃᐅᕐᒪᑦ 

ᐃᒡᓗᓕᕆᔨᕐᔪᐊᒃᑯᑎᒍᑦ ᐃᒡᓗᓕᕆᔨᕐᔪᐊᒃᑯᑦ 

ᒪᓕᒐᖏᑦ ᒪᓕᒃᖢᒋᑦ ᐃᒡᓗᑖᕈᓐᓇᖏᑦᑐᑦ 

ᐃᓄᑐᐃᓐᓇᐃᑦ ᐃᒡᓗᑖᕋᓲᒥᓂᒃ. ᒪᓕᒐᖏᑎᒍᑦ 

ᐃᒡᓗᑖᕈᓐᓇᖏᑦᑐᑦ ᐅᕝᕙᓘᓐᓃᑦ ᓄᓇᓖᑦ 

ᐃᒡᓗᓕᕆᔨᖏᑕ ᑲᑎᒪᔨᖏᑦᑕ ᒪᓕᒐᖏᓐᓂ 

ᐊᑐᐊᖅᓯᕐᓗᑎᑦ ᐃᒡᓗᑖᕈᓐᓇᖏᑦᑐᑦ? ᓲᖃᐃᒻᒪᑦ 

ᒪᓕᒐᖃᐅᕐᒪᑕ Social Housing ᑭᒃᑯᑦ 

ᐃᒡᓗᑖᕈᓐᓇᕐᒪᖔᑕ ᒪᓕᒐᖅᑕᖃᕐᒪᑦ. 

 

ᐱᑕᖃᐅᕐᒪᑦ ᐃᒡᓗᑖᓚᐅᖅᓯᒪᔾᔮᖏᑦᑎᐊᖅᑐᓂᒃ 

ᑖᒃᑯᑎᒎᓇᖅ ᓄᓇᓕᐅᖃᑕᐅᔪᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᒃᑯᓄᓪᓗ 

ᐃᖅᑲᓇᐃᔭᖅᑎᐅᖏᓐᓇᒥ ᐃᒡᓗᑖᓚᐅᖅᓯᒪᔾᔮᓇᓂ 

ᒐᕙᒪᒃᑯᑦ ᐃᒡᓗᖁᑎᖏᓐᓂᒃ, ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᖏᓐᓇᒥ. ᑕᐃᒪᐃᒃᑲᓗᐊᖅᑎᓪᓗᒍ 

ᐊᖏᖅᑕᐅᖏᑦᑐᕐᓇᖅᖢᓂᓗ ᐃᒡᓗᒥ 

ᓇᒻᒥᓂᖅᑖᕋᓲᑎᒥᒃ ᑮᓇᐅᔭᓂᑦ 

ᐊᑐᖅᑐᐊᕋᓱᒃᑲᓗᐊᕈᓂ.  

 

ᑕᐃᒪᐃᑦᑑᑎᓪᓗᒍ ᑕᒫᓂᓗ ᓄᓇᓕᓐᓂ 

ᐃᓄᑭᓐᓂᖅᓴᐅᔪᓂᒃ ᐃᒡᓗᖅ ᐊᑐᖅᑐᐊᒐᒃᓴᖅ 

ᐱᑕᖃᓐᖏᑦᑎᐊᒻᒪᕆᒍᓐᓇᕐᒪᑦ. 

ᐅᖃᑦᑐᖃᐱᓪᓚᖅᑲᐅᒻᒪᑦ ᒥᔅᑕ ᓂᖏᐅᖓᓐ 

ᑕᒪᒃᑯᐊᓘᓐᓃᑦ ᓂᐅᕐᕈᑎᒋᔭᕆᐊᖏᓐᓂᒃ 

ᓇᒻᒥᓂᕆᔭᐅᔪᕕᓃᑦ ᐊᔪᕐᓇᓪᓚᑦᑖᖃᑦᑕᕐᒪᑕ 

ᐃᓚᖏᓂᓪᓘᓐᓃᑦ ᐱᑕᖃᓐᖏᓚᑦᑖᐸᓗᒻᒪᑦ.  

 

ᐅᓇ ᐊᐱᖅᑯᑎᒋᔪᒪᕙᕋ, ᑖᓐᓇᓕ ᑖᒃᑯᑎᒎᓇᓕᒫᖅ 

ᐊᖏᖅᑕᐅᔪᓐᓇᖏᑦᑐᖅ ᖃᓄᐃᓐᓂᐊᓕᖅᐸ? 

ᑕᑯᓇᓕᕈᒃᓯᐅᖅ ᐱᖃᓯᐅᔾᔭᐅᓂᐊᕋᓗᐊᖅᐹ 

ᑕᒫᓂᖅᑭᑐᐃᓐᓇᖁᓇᒍ ᐃᓅᓯᓕᒫᒥᓂᒃ? ᖁᔭᓐᓇᒦᒃ, 

ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᖃᐅᔨᓴᖅᑐᖃᖅᑎᓪᓗᒍ 

ᑖᒃᑯᓂᖓ 3500-ᓂᒃ ᐃᓪᓗᖃᕆᐊᖃᕐᒪᑕ ᐅᓪᓗᒥᒧᑦ 

ᐊᓐᖑᑎᖁᓪᓗᒍ. ᑖᒃᑯᐊ ᕿᒥᕐᕈᔭᕗᑦ 

ᐊᓯᐊᒎᕈᑕᐅᒍᓐᓇᖅᑐᓕᒫᑦ ᐊᒻᒪᓗ ᑕᑯᒍᒪᓪᓗᑕ 

ᐃᒡᓗᓕᕆᔨᒃᑯᑦ ᐃᒡᓗᓕᖁᑎᖏᓐᓂ ᐊᑐᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑕᕝᕗᖓ 

ᕿᒪᓐᓂᐊᕋᒃᑯ. ᒫᓐᓇ ᑲᔪᓯᓗᑕ, ᐅᕝᓃᒃᑲᑦᑕ 

ᖃᓪᓗᓈᑎᑑᖓᔪᓂ L-3, ᐃᓄᑦᑎᑐᑦ ᕆ-3. ᑖᒃᑯᐊ 

ᖃᓪᓗᓈᑎᑐᑦ department summary. Nunavut 

Housing Corporation. Total Operations and 

Maintenance $157,382,000 ᒥᔅᑕ ᑰᓕ 

ᐃᓵᖓᕖᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᑖ ᑖᓐᓇ 

Nunavut Housing Corporation 

ᐱᔭᕇᕐᓂᕋᖅᖢᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑐᓯᔾᔪᑎᔅᓴᓐᓂ 

ᐅᖃᐅᓯᒃᓴᖃᖅᑮᑦ? ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᕕᐊᓇᖅ 

ᐊᐱᖅᓱᕈᓘᔭᖅᑲᐅᒻᒪᑕ ᐊᒻᒪᓗ 

ᑭᐅᔭᐅᑦᑎᐊᑐᒃᓴᐅᖅᑲᐅᒐᓗᐊᖅᑯᓯ 

ᐱᓕᕆᖃᑎᒌᑦᑎᐊᖏᓐᓇᕈᒪᒐᓗᐊᖅᑐᒍᑦ. 

ᒐᕙᒪᑐᖃᒃᑯᑦ ᐃᒪᓐᓇ ᐊᔭᐅᖅᑐᕐᓗᒋ ᑖᒃᑯᐊ 

ᐃᓪᓗᖃᕈᑕᐅᒃᑲᓐᓂᕈᓐᓇᖅᑐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐊᓪ. ᐃᖅᓱᒃᑏ ᐅᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᓚᐅᒃᑭᑦ ᐊᕐᕙᐃᖅᑎᑲᐃᓐᓇᓚᐅᒃᑭᑦ. 

ᒫᓐᓇ ᑲᔪᓯᓗᑕ. ᐊᐱᕆᔪᒪᔭᕋ ᐱᖁᔭᓕᕆᔨᒃᑯᑦ 

ᒥᓂᔅᑕᖓᓐ ᐱᒋᐊᕈᑎᒥᓂᒃ ᐅᓂᒃᑳᖁᓪᓗᒍ. ᒥᔅᑕ 

ᓯᐅᑦᓴᒃ. 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᒪᓕᒐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᖑᔪᓂ 

ᑖᒃᑯᐊ ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 2012-

2013 ᐊᕐᕌᒎᓂᐊᖅᑐᒥ ᑲᑎᓪᓗᒋᑦ $92,085,000 

ᐊᑐᖅᑕᐅᓂᐊᕐᒪᑕ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᒪᓕᒐᓕᕆᔨᒃᑯᓐᓄᑦ ᐊᕐᕌᒎᓂᐊᖅᑐᒥ. 

 

ᑖᒃᑯᐊ ᑮᓇᐅᔭᑦ ᐱᔾᔪᑎᖃᕐᒪᑕ $1,493,000 

ᑖᒃᑯᓂᖓ ᐊᕐᕌᒎᓚᐅᖅᑐᒥ, ᑖᒃᑯᐊ 

ᐅᓄᖅᓯᒋᐊᖅᑕᐅᒍᑎᒋᔭᖏᑦ ᐱᔾᔪᑎᖃᕐᒪᑕ ᑕᕝᕙᓂ 

ᐃᖅᑲᓇᐃᔭᖅᑎᖃᖁᓪᓗᒋᑦ ᑕᕝᕙᓂ ᐃᖅᑲᖅᑐᐃᕕᒻᒥ 

ᑕᓪᓕᒪᓪᓗ ᑖᒃᑯᐊ ᐊᓄᓪᓚᔅᓰᕕᓕᕆᔨᒃᑯᓐᓂ. ᑖᒃᑯᐊ 

ᐃᖅᑲᓇᐃᔭᖅᑎᐅᑲᓐᓂᖅᑐᑦ, ᒪᕐᕉᒃ ᑖᒃᑯᐊ 

ᐃᖅᑲᖅᑐᐃᔨᐅᓂᐊᖅᓱᑎ ᓄᓇᕗᒻᒥ ᐊᒻᒪᓗᑦᑕᐅᖅ 

ᐊᒥᓱᓐᖑᖅᐸᓪᓕᐊᓗᑎ ᐊᓄᓪᓚᔅᓰᕕᒻᒥ 

ᑲᖏᖅᖠᓂᕐᒥ ᐱᓕᕆᕕᐅᓂᐊᖅᑐᒥ., 

 

ᐊᕐᕌᓂ ᑖᒃᑯᐊ ᐊᑐᕈᒫᓂᐊᖅᑐᑦ ᐸᓖᓯᒃᑯᓐᓄ $ 

27.31-ᒥᓕᐊᓐᖑᓚᐅᖅᓯᒪᒻᒪᑕ ᑭᓯᐊᓂ ᑖᒃᑯᐊ $2.8 

ᒥᓕᐊᓐᖑᓕᓚᐅᖅᖢᑎ ᑖᒃᑯᐊ ᐊᐅᓚᒍᑎᔅᓴᖏᓐᓄᑦ 

ᖄᖏᐅᑎᔭᐅᔪᑦ. ᑕᐃᒪᓐᓇ ᑮᓇᐅᔭᓕᕆᔨᒃᑯᓐᓂ 

ᐱᒃᑲᓐᓂᕈᒪᓇᑕ 2012-2013 ᑖᒃᑯᐊ 

ᐊᑐᕈᒫᕐᓂᐊᖅᑐᓂ ᑖᒃᑯᐊᓴᐃᓐᓇᐅᓚᐅᕐᒪᑕ 

ᐸᓖᓯᒃᑯᓐᓄᑦ ᑐᓂᔭᐅᓚᐅᖅᑐᑦ 2011-2012 

$29.606-ᒥᓕᐊᓐᓐ. 

 

ᐃᖅᑲᖅᑐᐃᔨᓕᕆᔨᑉᐳᑦ ᐋᖅᑭᑦᓱᐃᓂᐊᖅᐳᑦ 

ᑖᒃᑯᓂᖓ ᐃᖅᑲᓇᐃᔭᖅᑎᒃᓴᓂ ᓄᑖᓂᓪᓗ 

ᐃᖅᑲᖅᑐᐃᔨᔅᓴᓂ ᐊᒻᒪᓗᑦᑕᐅᖅ 

ᐊᓄᓪᓚᔅᓰᕕᓕᕆᔨᒃᑯᕗ ᐱᕙᓪᓕᐊᑎᑦᑎᓯᓂᐊᖅᑐᑎ 

ᐋᖅᑭᑦᓱᐃᒍᑎᒃᓴᓂ ᓂᓐᓂᐅᓗᐊᕐᓂᖏᓐᓄ ᑕᐃᑲᓂ 

ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ. 

 

ᐃᖅᑲᓇᐃᔭᕐᕕᒃ ᐅᑉᐱᕈᓱᑉᐳᑦ ᑕᐃᒪᓐᓇ 

ᑲᔪᓯᑦᑎᐊᕈᓐᓇᖁᓪᓗᑕ ᑕᒪᒃᑯᓂᖓ 

ᐱᓕᕆᐊᕆᓂᐊᖅᑕᑎᓐᓂ ᒪᓕᒐᓕᕆᓂᕐᒧᑦ ᐊᒻᒪᓗ 

ᐅᓗᕆᐊᓇᖅᑕᐃᓕᒪᓂᕐᒧᑦ ᓄᓇᕗᒻᒥᐅᓄᑦ. 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᒍᑎᒃᑲ ᐱᐊᓂᒃᕈᑦ 

ᐊᒻᒪᓗ ᑭᐅᖃᑦᑕᕈᓐᓇᓂᐊᖅᐳᖓ ᑲᑎᒪᔨᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᐱᓕᕆᔨᓐᓂ ᓴᖅᑭᑎᑦᑎᒍᒪᕖᑦ ᑕᐅᓄᖓ? 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑦᓴᒃ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐱᓕᕆᔨᖏᑦ 

ᑕᐅᓄᓐᖓᖅᑎᑕᐅᔪᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ ᐃᖅᓱᖅᑏ. ᒥᔅᑐ ᒥᓂᔅᑑ, 

ᑎᑎᕋᖅᓯᒪᓂᐊᕐᒪᑦ ᓇᓗᓇᐃᖅᓯᒪᓂᐊᕐᒪᓪᓗ 

ᑲᑎᒪᔾᔪᑎᕕᓂᖅᑎᒍᑦ ᑖᒃᑯᐊ ᑕᕝᕙᓃᖃᑎᒋᔭᑎᑦ 

ᐊᐱᖅᓱᖅᑕᐅᕕᒻᒥ ᑭᒃᑰᒻᒪᖔᑕ ᐅᖃᐅᑎᓚᐅᖅᑎᒍᑦ? 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓴᔨᑎᒍᑦ): 

ᖁᔭᓐᓇᒦᕌᓗᒃ ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ 

ᒥᓂᔅᑕᒧᑦ ᑐᓪᓕᐅᓚᐅᑲᒃᑐᖅ ᓄᐊᒪᓐ ᑖᓅ. 

ᓴᐅᒥᓐᓃᑦᑐᖅ ᑎᒥᐅᔪᒧᑦ ᐱᔨᑦᑎᕋᐅᑎᓄᑦ 

ᐊᖓᔪᖅᑳᖅ ᑯᐃᔅᑏᓐ ᐱᐊᓐᔅ ᐊᒻᒪᓗ, ᐃᒃᓯᕙᐅᑖᖅ, 

ᐅᕙᓂ ᐳᓛᕐᕕᒻᒦᑦᑐᖅ ᑎᕗᐃ, ᐊᐅᓚᑦᑎᔨ 

ᐊᓄᓪᓚᒃᓯᕈᑎᓄᑦ ᐊᒻᒪᓗ ᐅᕿ ᐅᐃᓕᐊᒻᔅ, 

ᒥᓂᔅᑕᐅᑦ ᑐᓪᓕᐊᑕ ᐃᑲᔪᖅᑎᖓ ᒪᓕᒐᓕᕆᔨᒃᑯᓐᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᓯᐅᑦᓴᒃ. 

ᐃᒃᓯᕙᐅᑕᖓᑦ ᑲᑎᒪᔨᕋᓛᓄᑦ ᑖᒃᑯᓄᖓ… 

(ᑐᓵᔨᑎᒍᑦ) ᑲᑎᒪᔨᕋᓛᓄᑦ ᐃᓅᓯᓕᕆᓂᕐᒧᑦ 

ᖃᓄᐃᓐᖏᓯᐊᕐᓂᕐᒧᑦ ᐃᒃᓯᕙᐅᑕᖓ 

ᒪᑐᐃᕈᑎᖃᕈᒪᕚ? ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᒃᓯᕙᐅᑖᖅ. ᐄ, 

ᐅᖃᐅᓯᒃᓴᖃᖅᑐᖓ. 

 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒃᐳᖓ 

ᒪᑐᐃᖅᓯᔾᔪᑎᖃᕆᐊᒃᓴᖅ ᑭᒡᒐᖅᑐᕐᓗᒋᑦ ᐃᓅᓯᕐᒥ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑲᑎᒪᔨᕋᓛᑦ ᐱᓪᓗᒋᑦ 

ᕿᒥᕐᕈᑎᓪᓗᒋᑦ 2012-2013 ᑮᓇᐅᔭᖅᑑᑎᒃᓴᑦ ᐊᒻᒪ 

2012-2015 ᐱᓕᕆᐊᒃᓴᓄᑦ ᐸᕐᓇᐅᑏᑦ ᑖᒃᓄᖓ 

ᒪᓕᒐᓕᕆᔨᒃᑯᓐᓄᑦ. 

 

ᒥᓂᔅᑕ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ ᑲᑎᒪᔩᑦ 

ᓴᖅᑭᑎᑦᓯᔪᓐᓇᓚᐅᕐᒪᑕ ᖃᑦᓯᑲᓪᓚᖕᓂᑦ 

ᐅᖃᐅᓯᒃᓴᓂᒃ ᐊᒻᒪ ᐃᓱᒫᓘᑎᓂᒃ. 

 

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦᑖᑦᓱᒪ ᐱᓕᕆᕕᐅᑉ 

ᑲᑐᔾᔨᖃᑎᒌᖕᓂᖓᓄᑦ ᐋᖅᑭᒃᓯᒪᔾᔪᑕᐅᔪᖅ 

ᐊᓯᔾᔨᓚᐅᖅᓯᒪᓐᖏᒻᒪᑦ ᑕᐃᒪᓐᖓᓂᒃ 2011-2012.  

ᑐᒃᓯᖃᐅᑎᖏᑦ 2012-2013 ᐊᐅᓚᔾᔪᑎᓄᑦ, 

ᒪᑭᒪᐅᑎᓄᓪᓗ ᑮᓇᐅᔭᖅᑑᑎᒃᓴᑦ ᐅᓄᕐᓂᖃᖅᑐᑦ 

$92.085-ᒥᓕᔭᓐ ᐅᓄᖅᓯᒋᐊᖅᑐᖅ ᑕᒪᓂ 4.2% 

ᑕᐃᒪᓐᖓᓂᒃ ᓴᖅᑭᑎᑕᐅᓚᐅᕐᒪᑦ ᐱᓕᕆᕕᐅᑉ 

2011-2012 ᑮᓇᐅᔭᖅᑑᑎᒃᓴᖏᑦ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᑖᒃᑯᐊ 

ᑲᑎᓪᓗᒋᑦ ᐅᓄᕐᓂᖏᑦᑕ ᐃᓂᐅᔪᑦ ᑕᒡᕙᓂ 

ᐱᓕᕆᕕᐅᔪᒥ ᐅᓄᖅᓯᒋᐊᖅᓯᒪᓂᖏᓐᓂᒃ 267.0 

ᐃᖅᑲᓇᐃᔭᖅᑎᓂᒃ 2010-2011 ᑕᒡᕗᖓ 330.0 

ᐃᓂᐅᔪᑦ 2012-2013.  ᑲᑎᒪᔩᑦ ᐃᓕᑕᖅᓯᓯᒪᔪᑦ 

ᑕᒪᑐᒥᖓ ᐅᓄᖅᓯᒋᐊᕈᑕᐅᔪᖅ 

ᐱᔾᔪᑎᖃᓗᐊᕐᓂᖓᓂᒃ ᒪᑐᐃᖅᑕᐅᓚᐅᕐᓂᖓᓄᑦ 

ᓄᑖᖅ ᐃᑲᔪᖅᑕᐅᕕᒃ ᑲᖏᖅᖠᓂᕐᒥ ᐊᒻᒪ 

ᐅᓄᖅᓯᒋᐊᕐᓂᖏᑦ ᐃᖅᑲᓇᐃᔭᖅᑏᑦ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᖅᑐᐃᕕᓕᕆᔨᓂ ᐊᒻᒪ ᓄᓇᓕᖕᓂ 

ᐃᖅᑲᖅᑐᐃᕕᓕᕆᓂᖅ. 

 

ᒥᔅᑕ ᐃᒃᓯᕙᐅᑖᖅ, ᐃᓱᒪᖏᓪᓗᒍ ᐱᓕᕆᕕᐊᑕ 

ᒪᓕᒐᓕᕆᔨᒃᑯᑦ ᐱᓕᕆᐊᒃᓴᖏᑦ, ᐱᒻᒪᕆᐅᕗᖅ 

ᑖᓐᓇ ᐱᓕᕆᕕᐅᔪᖅ ᐋᖅᑭᒃᓯᓗᓂ ᐆᒃᑐᕋᐅᑎᒃᓴᓂᒃ 

ᒐᕙᒪᒃᑯᓐᓄᑦ ᐱᔾᔪᑎᒋᓗᒋᑦ ᒪᓕᒋᐊᖃᕐᓂᖏᑦ 

ᒪᓕᒋᐊᓖᑦ ᓴᖅᑭᑎᑦᓯᓂᐊᕐᓗᓂ ᐊᕐᕌᒍᑕᒫᑦ 

ᐅᓂᒃᑳᖑᒋᐊᖃᖅᑐᓂᒃ, ᐱᓗᐊᖅᑐᒥᒃ ᐅᓂᒃᑳᑦ 

ᑐᓴᖅᑕᐅᔪᒪᔪᑦ ᑕᖅᑲᒃᑯᓄᖓ ᐃᓄᖕᓄᑦ. 

 

ᑕᒪᒃᑯᐊ ᐃᓚᖃᖅᑐᑦ ᐊᒃᕌᒍᑕᒫᑦ 

ᐅᓂᒃᑳᖑᒋᐊᖃᖅᑐᓂᒃ ᐊᑖᒍᑦ ᐃᓚᒌᑦ 

ᐱᓂᕐᓗᖃᑎᒌᓚᐅᓐᖏᓐᓂᖏᓐᓂ ᐃᑲᔪᕆᐊᓂᕐᒧᑦ 

ᐱᖁᔭᖅ, ᑖᒃᑯᐊ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᐃᖁᔭᑦ ᐊᒻᒪ ᐃᒥᐊᓗᓕᕆᓂᕐᒧᑦ ᐱᖁᔭᑦ. 

ᖃᑦᓯᑲᓪᓚᖕᓂ, ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᐊᑖᒍᑦ ᑕᒪᒃᑯᐊ ᐱᖁᔭᐃᑦ ᐊᕐᕌᒍᓂᒃ 

ᐅᖓᑕᐅᔾᔨᓯᒪᓕᕐᒪᑕ.  ᑖᒃᑯᐊ ᑲᑎᒪᔨᕋᓛᑦ 

ᕿᓚᓈᕈᑎᖃᖅᐳᑦ ᑕᑯᓂᐊᕆᐊᒃᓴᖅ ᑕᒪᒃᑯᓂᖓ 

ᐊᕐᕋᒍᑕᒫᑦ ᐅᓂᒃᑳᖅᓯᒪᒋᐊᖃᖅᑐᑦ 

ᓴᖅᑭᑎᑕᐅᖁᓪᓗᒋᑦ ᑭᖑᕙᓗᐊᓐᖏᓪᓗᑎᒃ.  

 

ᐊᕐᕌᒍᐊᓂ 2010, ᑖᒃᑯᐊ ᒪᓕᒐᓕᐅᖅᑏᑦ 

ᐊᖏᕈᑎᖃᖅᑐᑦ ᐃᓚᒋᐊᕈᑎᓂᒃ (ᐊᐅᓚᔾᔪᑎᓄᑦ, 

ᒪᑭᒪᔾᔪᑎᓄᓪᓗ) ᐱᖁᔭᖅ 2010-2011, No. 3. 

ᑖᓐᓇ ᐃᓗᓕᓕᒃ $2.5.−ᒥᓕᔭᓐ ᐃᓚᒋᐊᕈᑕᐅᔪᑦ 

ᑮᓇᐅᔭᖅᑑᑎᒃᓴᓄᑦ ᐅᖃᐅᓯᕆᔭᐅᖁᓪᓗᒋᑦ 

ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᑲᑎᒪᔨᖏᑦ “ᓂᕆᐅᒃᑐᑦ 

ᐊᕐᕌᒎᑉ−ᓄᓐᖑᐊᓂ ᐊᒥᒐᖅᓯᓂᐊᕆᐊᒃᓴᖅ.”  ᑖᒃᑯᐊ 

ᐱᓕᕆᕕᐅᑉ ᐱᓕᕆᐊᒃᓴᖏᓐᓄᑦ ᐸᕐᓇᐅᑏᑦ 

ᐅᖃᖅᓯᒪᖕᒪᑕ ᑖᓐᓇ ᐅᓄᕐᓂᖓ ᐊᕐᖄᒍᑕᒫᑦ 

ᑮᓇᐅᔭᖅᑑᑎᒃᓴᑦ ᑐᓂᔭᐅᕙᒃᑐᑦ ᒪᓕᒐᕐᓂᒃ 

ᑐᑭᓯᓂᐊᕐᕕᒃᑯᑦ ᑲᑎᒪᔨᖏᓐᓄᑦ 

ᐅᓄᖅᓯᒋᐊᖅᓯᒪᖕᒪᑦ ᑕᒡᕙᓐᖓᑦ $5.807 ᒥᓕᔭᓐ 

ᑕᒡᕙᓂ 2010-2011 ᑎᑭᑦᑐᒍ $8.307 ᒥᓕᔭᓐ 

ᑕᒡᕙᓂ 2012-2013. 

 

ᑲᑎᒪᔨᕋᓛᑦ ᖁᕕᐊᓲᑎᖃᖅᐳᑦ ᒥᓂᔅᑕᐅᑉ 

ᐱᓕᕆᐊᕆᒐᓱᐊᖅᑕᖏᓐᓂᒃ ᐊᒻᒪ ᐅᒃᐅᖅᑕᖅᑐᒥ 

ᐊᕕᒃᑐᖅᓯᒪᓂᐅᖃᑎᕗᑦ ᐊᔭᐅᖅᑐᐃᑎᓪᓗᖏᑦ 

ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑑᑎᒃᓴᑦ 

ᐅᓄᖅᓯᒋᐊᖅᑕᐅᖁᓪᓗᖏᑦ ᐊᑭᒋᔭᐅᕙᒃᑐᑦ 

ᐱᕋᔭᖕᓂᕐᒧᑦ ᐊᒻᒪ ᐃᓅᖃᑎᒌᑦ 

ᐊᖏᖃᑎᒌᒍᓐᓃᖅᑎᓪᓗᒋᑦ ᐃᑲᔪᖅᑕᐅᕖᑦ ᐊᒻᒪ 

ᐅᔾᔨᕈᓱᒃᑐᓂ ᐃᓗᓕᖏᑦ ᑖᒃᑯᐊ ᐊᒃᑑᕝᕙ 15, 

2010 ᐊᒻᒪ   ᔮᓐᓄᐊᕆ 26, 2012, 

ᑐᓴᒐᒃᓴᕈᑎᑕᐅᓚᐅᖅᑐᑦ ᒐᕙᒪᑐᖃᒃᑯᓐᓄᑦ, ᑲᓇᑕᐅᑉ 

ᐅᑭᐅᖅᑕᖅᑑᓪᓗ ᐊᕕᒃᑐᖅᓯᒪᓂᖏᑦᑕ 

ᒥᓂᔅᑕᖏᓐᓄᑦ ᒪᓕᒐᓕᕆᔨᒃᑯᑦ ᑕᒪᓐᓇ 

ᐃᓱᒫᓘᑕᐅᔪᖅ ᐱᔾᔪᑎᒋᓪᓗᒍ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕐᒥᔪᑦ ᑖᒃᑯᐊ 

ᐱᓕᕆᕕᐅᔫᑉ ᐱᓕᕆᐊᒃᓴᖏᓐᓄᑦ ᐸᕐᓇᐅᑏᑦ 

ᐅᖃᖅᓯᒪᖕᒪᑕ ᒪᕐᕉᒃ ᓯᕗᓪᓕᐅᑎᓯᒪᔭᖏᑦ 

ᐊᕐᕌᒍᐊᓄᑦ 2012-2013 ᖃᐅᔨᓴᐃᓂᐊᖅᑐᑦ 

“ᖃᐅᔨᓴᐃᓗᑎᒃ ᐃᖕᒥᒃᑰᖅᑐᒥ ᑲᑐᔾᔨᖃᑎᒌᖃᕐᓂᖅ 

ᒪᓕᒐᕐᓂᒃ ᑐᑭᓯᒋᐊᕐᕖᑦ ᑲᑎᒪᔨᖏᓐᓄᑦ” ᐊᒻᒪ 

ᕿᒥᕐᕈᑦᓯᐊᕐᓗᑎᒃ  ᐋᖅᑭᒃᓯᒪᔾᔪᑎᖏᓐᓂᒃ ᐊᒻᒪ 

ᐊᐅᓚᔾᔪᑎᖏᑦ ᕿᒥᕐᕈᔭᐅᓗᑎᒃ ᐊᒻᒪ 

ᑮᓇᐅᔭᖃᖅᑎᑕᐅᓂᕐᒃᒧᑦ ᐊᖏᕈᑏᑦ. 

 

ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᓚᐅᕆᕗᑦ ᑖᒃᑯᐊ 

ᐱᓕᕆᕕᐅᔪᑦ ᓯᕗᓪᓕᐅᑎᓯᒪᔭᖏᑦ ᐊᕐᕌᒍᐊᓄᑦ 

2012-2013 ᐱᐊᓂᒋᐊᖃᖅᓯᒪᔪᑦ ᕿᒥᕐᕈᓂᖏᓐᓂᒃ 

ᐃᓄᐃᑦ ᐱᔪᓐᓇᐅᑎᖏᓐᓂᒃ ᐱᔾᔪᑎᖃᖅᑐᖃᖅᐸᑦ 

ᐊᑐᕆᐊᓖᑦ ᐊᒻᒪ ᒪᓕᒋᐊᓖᑦ ᑕᒪᒃᑯᐊ ᐃᓄᐃᑦ 

ᓄᓇᕗᒥ ᐊᑐᕈᓐᓇᖁᓪᓗᖏᑦ ᐱᔨᑦᓯᕋᕐᓂᖏᓐᓄᑦ 

ᐊᖏᖃᑎᒌᓐᖏᑦᑐᓂᒃ ᐋᖅᑭᒃᓱᐃᔩᑦ.” 

 

ᒥᔅᑕ ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ 

ᐅᖃᐅᓯᖃᖃᑦᑕᖅᓯᒪᖕᒪᑕ ᐃᓱᒫᓘᑕᐅᔪᓂᒃ ᐊᒻᒪ 

ᖁᕕᐊᓲᑎᖃᓐᖏᓐᓂᕐᒥᓂᒃ ᑕᒪᒃᑯᐊ ᑭᖑᓪᓕᖅᐹᒥ 

ᐅᓂᒃᑳᓕᐊᑦ ᑕᒪᒃᑯᓄᖓ ᕐᑭᒥᕐᕈᓂᕐᒧᑦ 

ᓴᖅᑭᑎᑕᐅᖃᑦᑕᖏᓐᓂᖏᓐᓂᒃ ᒪᓕᒐᓕᐅᕐᕕᖕᒧᑦ 

ᑭᖑᕙᓐᖏᓪᓗᑎᒃ.  ᑖᒃᑯᐊ  ᑲᑎᒪᔨᕋᓛᑦ 

ᑎᓕᐅᕆᕗᑦ ᒥᓂᔅᑕᒥᒃ ᑕᒪᒃᑯᐊ 

ᓴᖅᑭᑎᑕᐅᑦᓯᐊᖃᑦᑕᖁᓪᓗᒋᑦ ᒪᓕᒐᓕᐅᕐᕕᖕᒥ 

ᑭᖑᕙᓐᖏᓪᓗᑎᒃ, ᑕᒪᒃᑯᐊ ᒪᓕᒐᓕᐅᖅᑎᓕᒫᑦ 

ᐃᓱᒪᒃᓴᖅᓯᐅᕈᑎᖃᕈᓐᓇᑦᓯᐊᖁᓪᓗᒋᑦ ᐊᒻᒪ 

ᐊᑐᓕᖁᔭᓕᐅᕈᓐᓇᖁᓪᓗᒋᑦ. 

 

ᒥᔅᑕ ᐃᒃᓯᕙᐅᑖᖅ, ᑖᒃᑯᐊ ᑕᒪᑉᑕᓂ ᐱᓕᕆᐊᒃᓴᐃᑦ 

ᐸᕐᓇᐅᑕᐅᓯᒪᔪᑦ  ᐅᖃᖅᓯᒪᖕᒪᑕ “ᑕᒪᒥᖓ 

ᐱᓕᕆᐊᖃᖅᑎᓪᓗᒋᑦ, ᑖᒃᑯᐊ ᓄᓇᕗᑦ ᒐᕙᒪᖏᑦ 

ᐋᖅᑭᒃᓱᐃᓂᐊᕐᓗᑎᒃ ᐱᕋᔭᒃᑕᐃᓕᑎᑦᓯᓂᕐᒧᑦ 

ᐸᕐᓇᐅᑏᑦ ᒪᓕᒡᓗᒋᑦ ᐃᓄᐃᑦ ᐃᓅᖃᑎᒌᖕᓂᕐᒧᑦ 

ᐅᒃᐱᕆᔭᖏᑦ ᐊᒻᒪ ᐃᓚᐅᑎᓪᓗᒋᑦ ᓄᓇᕗᒥᐅᑦ 

ᐅᓄᕈᓐᓃᖅᐹᓪᓕᖁᓪᓗᒋᑦ ᐃᑲᔪᖃᑦᑕᕆᐊᖃᕐᓂᖅ 

ᐃᖅᑲᖅᑐᐃᕕᒃᑎᒍᑦ.”  ᑭᓯᐊᓂ ᖃᓄᑎᒋ 

ᓯᕗᒻᒧᐊᒍᑎᖃᖅᓯᒪᓕᕐᒪᖔᑕ 

ᓴᖅᑭᑕᐅᒋᐊᖃᕐᓂᖏᓐᓄᑦ ᑕᒪᒃᑯᐊ ᒐᕙᒪᒃᑯᓐᓄᑦ  

ᐱᕙᓪᓕᐊᑎᑕᐅᓂᖓ ᐸᕐᓇᐅᑏᑦ 

ᓇᓗᓇᐃᖅᓯᒪᓐᖏᒻᒪᑦ. 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᑦᓯ 9, 2011, ᑖᒃᑯᐊ 2010-2011 ᐱᖃᑎᒌᒃᑐᓄᑦ 

ᑐᑭᒧᐊᒍᑎᒃᓴᑦ ᐅᖃᐅᓯᐅᓂᖏᑦ ᑖᒃᑯᓄᖓ ᓄᓇᕗᑦ 

ᒐᕙᒪᖏᓐᓄᑦ ᐊᒻᒪ ᐸᓖᓯᒃᑯᓐᓂ ᑕᒡᕙᓂ “V” 

ᓴᖅᑭᑎᑕᐅᓗᑎᒃ ᒪᓕᒐᓕᐅᕐᕕᖕᒥ.  ᑖᒃᑯᐊ 

ᑎᑎᕋᖅᓯᒪᔪᑦ ᐃᓚᖃᖅᑐᑦ ᖃᑦᓯᑲᓪᓚᖕᓂᑦ 

ᓯᕗᓪᓕᐅᔾᔭᐅᓯᒪᔪᓂᒃ ᐱᓕᕆᐊᒃᓴᓄᑦ 

ᑐᓴᐅᒪᖃᑦᑕᐅᑎᓕᕆᓂᕐᒧᑦ, ᓄᓇᓖᑦ 

ᐊᑦᑕᕐᓇᖅᑐᒦᑦᑐᑦ ᐊᒻᒪ ᐱᕋᔭᖕᓂᐅᔪᑦ 

ᒥᑭᓪᓕᕚᓪᓕᑎᑕᐅᖓᓱᐊᕐᓂᖏᓐᓄᑦ ᐊᒻᒪ 

ᓴᖅᑭᑎᑦᓯᑦᑕᐃᓕᓂᕐᒧᑦ. 

 

ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᒋᕗᑦ ᒥᓂᔅᑕᒥᒃ, 

ᓴᖅᑭᑎᑦᓯᒃᑲᓐᓂᖃᑦᑕᖁᓪᓗᒋᑦ ᒪᓕᒐᓕᐅᕐᕕᖕᒧᑦ 

ᐊᕐᕌᒍᑕᒫᑦ ᑲᑐᔾᔭᐅᓪᓗᓂ ᑐᑭᒧᐊᒍᑎᒃᓴᓄᑦ 

ᑎᑎᕋᖅᑕᐅᓯᒪᔪᑦ   ᐊᑯᕐᖓᓐᓂ ᓄᓇᕗᑦ 

ᒐᕙᒪᒃᑯᖏᑕ ᐊᒻᒪ ᐸᓖᓯᒃᑯᑦ ‘V’ ᐱᓕᕆᕝᕕᖓᓐᓄᑦ. 

ᑲᑎᒪᔨᐅᖃᑕᐅᔪᑦ ᐅᔾᔨᕈᓱᓚᐅᖅᑐᑦ ᑲᓇᑕᒥ 

ᑲᑎᒪᕐᔪᐊᕈᑎᖃᖅᑎᓪᓗᒋᑦ ᐅᑭᐅᖅᑕᖅᑐᕐᒧᑦ ᐊᒻᒪ 

ᐅᖓᓯᒃᑐᒥ ᓄᓇᖃᖅᑐᑦ ᐸᓖᓯᖃᖅᑎᑕᐅᓂᖓᑦ 

ᐋᖅᑭᒡᑕᐅᓯᒪᖕᒪᑦ ᐊᕐᕌᒍᒋᔭᑦᑎᓐᓂ ᑕᒪᑐᒪᓂ 

ᑲᑎᒪᓂᐊᕐᓗᑎᒃ ᔪᑳᓐᒥ.  ᑲᑎᒪᔨᐅᖃᑕᐅᔪᑦ 

ᓂᕆᐅᑦᑎᐊᖅᐳᑦ ᕿᒥᕐᕈᓇᖕᓂᐊᕐᓂᕐᒥᖕᓂᒃ 

ᓴᖅᑭᑦᑐᓂᑦ ᑕᕝᕙᓐᖓᑦ ᐱᓕᕆᔭᐅᔪᒥᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓇᓗᓇᐃᖅᓯᓯᒪᓕᕐᒪᑕ 

ᑲᔪᓯᔪᒥᒃ ᐱᔾᔪᑕᐅᔪᒥᒃ ᑐᓴᐅᒪᖃᑦᑕᐅᑎᓐᖏᓗᐊᕐᒪᑕ 

ᐸᓖᓯᒃᑯᑦ ᐊᒻᒪ ᑕᖅᑲᒃᑯᐊ ᐱᔨᑦᓯᖅᐸᒃᑕᖏᑦ.  

ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ ᓈᓴᐅᑎᖓ 3 

ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᖅ ᐃᓂᖃᖅᑎᑦᑎᖕᒪᑦ ᑎᒥᐅᔪᑦ 

ᑐᓴᐅᒪᑎᑦᑎᖃᑦᑕᖁᓪᓗᒋᑦ  ᑕᖅᑲᒃᑯᓂᖓ ᐃᓄᐃᑦ 

ᐅᖃᐅᓯᖏᓐᓂᒃ ᐊᑐᕐᓗᑎᒃ ᐱᔨᑦᓯᓕᕌᖓᑕ 

“ᑐᐊᕕᕐᓇᖅᑐᖃᖅᑎᓪᓗᒍ, 

ᐃᓅᓕᐊᖃᕋᓱᐊᖅᑎᓪᓗᒋᑦ ᐅᕝᕙᓗ ᑕᐃᒪᓐᓇ 

ᑐᐊᕕᕐᓇᖅᑐᓂᒃ ᐱᔨᑦᓯᕈᑎᖃᖅᑎᓪᓗᒋᑦ.”  

ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᐃᖅᑲᓇᐃᔭᖃᑎᖃᖁᓪᓗᒍ ᖃᓂᒋᓗᒋᑦ ᐸᓖᓯᒃᑯᓐᓂᒃ 

ᑕᒪᓐᓇ ᑲᒪᒋᔭᐅᓂᐊᕐᒪᑦ ᐱᔾᔪᑎᐅᔪᖅ ᐊᒻᒪ 

ᐃᑲᔪᖅᑐᐃᔪᑦ ᐊᐅᓚᔾᔭᒃᑕᐅᒋᐊᖅᓯᒪᔪᓂᒃ 

ᐃᖅᑲᓇᐃᔭᖅᑎᖃᖁᓪᓗᒋᑦ 

ᐸᓖᓯᓪᓚᕆᐅᖏᒃᑲᓗᐊᕐᓗᑎᒃ ᐸᓖᓯᐅᓗᑎᒃ ᐃᓄᐃᑦ 

ᐊᑐᑕᐅᓗᑎᒃ ᓄᓇᓕᑦ ᐃᓗᐊᓂ. 

 

ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᐱᓕᕆᐊᒥᒃ 

ᓴᓐᖓᒃᑎᒋᐊᖁᓪᓗᒍ ᐃᖅᑲᓇᐃᔭᖃᑎᒌᖕᓂᕆᔭᐅᔪᑦ 

ᒐᕙᒪᒃᑯᓐᓄᑦ ᐊᒻᒪ ᐸᓖᓯᒃᑯᓐᓄᑦ ᐱᓪᓗᒋᑦ 

ᑐᓴᒐᒃᓴᓂᒃ ᑐᓂᓯᖃᑦᑕᕆᐊᖃᕐᒪᑕ 

ᐱᓕᕆᔾᔪᑕᐅᓂᐊᕐᒪᑕ ᐅᓇᑖᖃᖅᑎᓪᓗᒋᑦ 

ᓂᐅᕐᕈᑎᖃᖃᑦᑕᕐᓂᕐᒥᒃ ᐃᒥᐊᓗᖕᒥᒃ 

ᑭᓇᒃᑯᑐᐃᓐᓇᐃᑦ.  ᑲᑎᒪᔨᕋᓛᑦ ᑎᓕᐅᕆᕗᑦ 

ᒥᓂᔅᑕᒥᒃ ᕿᒥᕐᕈᖁᓪᓗᒍ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑦ ᓴᖅᑭᑦᑎᓂᕐᒥᒃ 

ᑭᓇᒃᑯᑐᐃᓐᓇᐃᑦ ᐃᖅᑲᖅᑐᐃᕕᒃᑎᒍᑦ 

ᐊᖅᓵᖅᑕᐅᔪᓐᓇᖁᓪᓗᒋᑦ ᑭᐅᖁᓪᓗᒋᑦ ᑕᒪᑐᒧᖓ 

ᐱᔾᔪᑎᐅᔪᒧᑦ ᐱᑖᕈᑎᒋᔭᐅᔪᑦ ᐱᕋᔭᒡᖢᑎᒃ 

ᑮᓇᐅᔭᓕᐊᖏᑎᒍᑦ. 

 

ᐃᒃᓯᕙᐅᑖᖅ, ᐱᓕᕆᕝᕕᒃ ᓴᖅᑭᑦᑎᔪᒪᕗᖅ 

ᐱᓕᕆᐊᒃᓴᖏᓐᓂ ᐸᕐᓇᐅᑎᖏᑦᖅ ᐅᖃᖅᓯᒪᖕᒪᑕ 

ᓯᕗᓪᓕᐅᔾᔭᐅᓯᒪᔪᑉ ᐃᓚᖓᑦ ᐊᕐᕌᒍᐊᓂ 2012-

2013 “ᐱᖁᓪᓗᒋᑦ ᑮᓇᐅᔭᓂᒃ ᐊᒻᒪ 

ᐊᑐᓕᖅᑎᑦᓯᓗᑎᒃ ᐆᒃᑐᕋᐅᑕᐅᔪᒥᒃ ᐱᓕᕆᐊᒥᒃ 

ᖃᓄᐃᖏᑦᑎᐊᕐᓗᑎᒃ ᐱᓕᕆᖃᑎᖃᖁᓪᓗᒋᑦ 

ᐃᖅᑲᖅᑐᐃᕕᖓᓐᓂ ᓄᓇᕗᑦ.”  ᑲᑎᒪᔨᐅᖃᑕᐅᔪᑦ 

ᓂᕆᐅᑦᑎᐊᖅᐳᑦ ᑲᔪᓯᔪᒃᑯᑦ 

ᑐᓴᐅᒪᑎᑕᐅᓂᐊᕐᓂᖏᓐᓂᒃ ᑕᒪᑐᒧᖓ, 

ᐱᖃᓯᐅᔾᔭᐅᓯᒪᓗᓂ ᓇᓗᓇᐃᖅᑕᐅᒋᐊᖁᓪᓗᒋᑦ 

ᐱᔾᔪᑕᐅᔪᑦ ᐊᒃᑐᐃᓂᖃᖅᑐᑦ ᐃᓱᒪᓕᐅᕐᓂᕐᒧᑦ ᐊᒻᒪ 

ᒪᓕᒃᑕᐅᑎᑦᑎᓂᕐᒧᑦ ᐱᖁᔭᕐᓂᒃ. 

 

ᑲᔪᓯᔪᒃᑯᑦ ᐃᓱᒫᓗᒍᑕᐅᔪᑦ ᑲᑎᒪᔨᓂᑦ 

ᓴᖅᑭᑕᐅᖃᑦᑕᖅᓯᒪᓕᕐᒪᑦ ᐱᕋᔭᒃᑕᐃᓕᒪᑎᑦᑎᓂᕐᒧᑦ 

ᐱᔨᑦᓯᕈᑎᐅᔪᑦ ᓄᓇᕗᑦ ᐃᓗᐊᓂ.  ᑲᑎᒪᔨᕋᓛᑦ 

ᐅᔾᔨᕈᓱᒃᐳᑦ ᐱᓕᕆᕝᕕᐅᑉ ᐱᓕᕆᐊᒃᓴᖏᓐᓄᑦ 

ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᐃᒪᓐᓇ “ᓄᓇᓕᖕᓂ 

ᐊᓄᓪᓚᒃᓰᕕᓕᕆᔨᑦ ᐃᖅᑲᓇᐃᔭᖅᓯᒪᓕᕐᒪᑕ 

ᓴᖅᑭᑦᑎᔪᒪᓪᓗᑎᒃ ᐃᒻᒥᒃᑰᖅᑐᓂᒃ 

ᐱᕋᔭᒃᑕᐃᓕᒪᑎᑦᓯᔨᓄᑦ ᐱᔨᑦᓯᖅᑎᐅᓂᐊᖅᑐᓂᒃ 

ᓄᓇᕗᒥ.  ᐱᕋᔭᒃᑕᐃᓕᒪᑎᑦᓯᔨᑦ ᐱᔨᑦᓯᖅᑎᖏᑦ 

ᑲᒪᒋᔭᐅᕙᓚᐅᕐᒪᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᑦ ᐱᓕᕆᕝᕕᖓᓐᓄᑦ ᑖᒃᑯᐊᓗ 

ᑲᒪᒋᔭᐅᓕᖅᐳᑦ ᓄᓇᓕᖕᓂ ᐊᓄᓪᓚᒃᓰᕕᖕᒥ 

ᑲᒪᔨᐅᔪᓄᑦ ᐃᓚᖏᓐᓂ ᓄᓇᓕᖕᓂ.”  ᑲᑎᒪᔨᕋᓛᑦ 

ᓂᕆᐅᑦᑎᐊᖅᐳᑦ ᑕᒪᑐᒧᖓ 

ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᒃ ᐱᔾᔪᑕᐅᔪᒧᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᒪᕐᕉᖕᓂᒃ ᐱᓕᕆᕝᕕᒃ 

ᓯᕗᓪᓕᐅᔾᔨᓯᒪᓂᖓᓐᓂᒃ 2012-2013 ᐊᕐᕌᒍᐊᓄᑦ 

ᐃᒪᐃᑦᑐᒪᓪᓗᑎᒃ “ᑲᔪᓯᓗᓂ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖓᑦ, ᐃᑲᔪᖅᓯᓂᖅ 

ᐊᒻᒪ ᐃᓕᓐᓂᐊᖅᑎᑦᑎᓂᖅ ᐃᖅᑲᓇᐃᔭᖅᑎᓂᒃ 

ᓄᑖᓂᒃ ᐊᓄᓪᓚᒃᓰᕕᒃᓴᒧᑦ ᐊᑐᖅᑕᐅᓂᐊᖅᑎᓪᓗᒋᑦ 

ᑲᖏᕐᖠᓂᕐᒥ ᐊᒻᒪ ᑲᔪᓯᑎᑕᐅᓗᑎᒃ 

ᐊᐅᓚᑕᐅᓂᖓᓄᑦ ᑎᒍᔭᐅᒪᕕᒃ” ᐊᒻᒪ 

ᐃᒪᐃᓕᐅᕐᓗᑎᒃ “ᓴᓇᓗᑎᒃ ᐸᕐᓇᐅᑎᓂᒃ 

ᐊᑯᓐᓂᖅᓱᖅᑐᒃᑯᑦ ᓯᕕᑐᔪᒧᑦ ᑎᑭᓪᓗᒍ 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒋᐊᕈᑎᒃᓴᓂᒃ ᐃᓂᒃᓴᖃᕐᓂᖅᓴᐅᖁᓪᓗᒋᑦ 

ᑎᒍᔭᐅᒪᔪᑦ ᓄᓇᕗᒥ, ᐱᖃᓯᐅᑎᓗᒍ 

ᐅᑎᖅᑎᑦᑎᓂᕐᒥᒃ ᓄᓇᕗᒥᐅᑦ ᑎᒍᔭᐅᒪᔪᑦ ᓄᓇᕗᑦ 

ᓯᓚᑖᓂ.” 

 

ᐊᕐᕌᓂ, ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ 

ᐃᓱᒫᓗᒍᑎᓂᒃ ᐱᓕᕆᕝᕕᐅᑉ ᑐᒃᓯᕋᐅᑎᖓᓐᓄᑦ 

ᐊᕐᕌᒍᐊᓄᑦ 2011-2014 ᐱᓕᕆᐊᒃᓴᖏᑕ 

ᐸᕐᓇᐅᑎᖏᑦ ᐅᖃᖅᓯᒪᖕᒪᑕ “ᖄᒃᑲᓐᓂᐊᒍᑦ 

ᑮᓇᐅᔭᓂᒃ ᓇᓗᓇᐃᖅᓯᓯᒪᖏᒻᒪᑕ ᐊᓄᓪᓚᒃᓰᕕᖕᓄᑦ  

ᐅᕝᕙᓗ ᓄᓇᓕᖕᓂ ᐃᖅᑲᖅᑐᐃᔨᕋᓛᓄᑦ 

ᑐᓐᖓᓱᒃᑎᑦᑎᔾᔪᑕᐅᓂᐊᖅᑐᑦ ᑎᒍᔭᐅᓯᒪᔪᑦ 

ᓄᓇᓕᖕᓄᑦ  ᐃᓚᓕᐅᑎᔭᐅᑦᑎᐊᕐᓂᐊᕐᒪᑕ 

ᐊᖏᕐᕋᕌᖓᑕ.” 

 

ᑲᑎᒪᔨᕋᓛᑦ ᖃᐅᔨᒪᕗᑦ ᐃᓱᒫᓗᒍᑎᓂᒃ 

ᓇᓗᓇᐃᖅᓯᓚᐅᖅᓯᒪᖕᒪᑕ ᐊᒃᑐᐃᓂᐊᕐᓂᖏᓐᓄᑦ 

ᓄᑖᖅ ᑲᓇᑕᐅᑉ ᒐᕙᒪᒃᑯᖏᑕ 

ᐱᕋᔭᒃᑕᐃᓕᒪᑎᑦᓯᓂᕐᒧᑦ ᐱᖁᔭᒃᓴᖓ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᓐᓂ ᐊᒻᒪ ᐅᑭᐅᖅᑕᖅᑐᕐᒥᐅᑦ 

ᑎᒍᔭᐅᒪᕕᖏᓐᓂ ᑕᑕᓗᐊᕐᓂᐊᖅᑐᒋᒃᓯᓪᓗᑎᒃ. 

 

ᔫᓂ 2009-ᖑᑎᓪᓗᒍ, ᐱᓕᕆᕝᕕᖓᑦ 

ᒪᓕᒐᓕᕆᔨᒃᑯᑦ ᓴᖅᑭᑦᑎᓚᐅᖅᓯᒪᔪᑦ ᑳᓐᑐᕌᓂᒃ 

ᐱᔪᒪᓇᓱᒍᑎᓂᒃ ᕿᒥᕐᕈᓇᖕᓂᐊᕐᒪᑕ 

ᐊᑐᓕᖅᑎᑕᐅᓂᒃᓴᖓᓄᑦ ᐃᓚᒌᑦ 

ᐱᓂᕐᓗᖃᑎᒌᓚᐅᖏᓐᓂᖏᓐᓂ ᐃᑲᔪᕈᑎᑦ 

ᐱᖁᔭᕐᔪᐊᖓᓐᓂᒃ.  ᐅᓂᒃᑳᓕᐊᒥᒃ ᓴᓇᓚᐅᖅᑐᑦ 

Genisis Group-ᑯᑦ.  ᑖᒃᑯᓇᓂᓗ ᐅᓂᒃᑳᓕᐊᓂ 

ᐅᓄᑲᓪᓚᒃᑐᓂᒃ ᐊᑐᓕᖁᔭᓕᐅᖅᓯᒪᓪᓗᑎᒃ.  

ᐱᓕᕆᕝᕕᐅᑉ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᓯᕗᓪᓕᐅᔾᔭᓯᒪᔪᑉ ᐃᓚᖓ ᐊᕐᕌᒍᐊᓄᑦ 

2012-2013  “ᓴᓇᖁᓪᓗᒋᑦ ᐊᑐᐊᒐᓂᒃ ᐊᒻᒪ 

ᒪᓕᒐᕆᓂᐊᖅᑕᖏᓐᓂᒃ 

ᐊᑐᓕᖅᑎᑦᑎᔾᔪᑕᐅᓂᐊᖅᑐᖅ ᐃᓚᒌᑦ 

ᐱᓂᕐᓗᖃᑎᒌᓚᐅᖏᓐᓂᖏᓐᓂ ᐃᑲᔪᕈᑎᑦ 

ᐱᖁᔭᕐᔪᐊᖓᓄᑦ ᐱᖅᑯᓯᐅᒐᔭᖅᑐᓂᒃ, 

ᐱᖃᓯᐅᑎᓪᓗᒋᑦ ᐊᑐᓕᖅᑎᑕᐅᓂᖏᑦ ᑎᓕᓯᔾᔪᑎᑦ 

ᐊᑐᐃᓐᓇᐅᔪᑦ ᐱᖁᔭᕐᔪᐊᑉ ᐃᓗᐊᒍᑦ.” 

 

ᑲᑎᒪᔨᕋᓛᖅ ᐅᔾᔨᕈᓱᒃᑭᕗᑦ ᐱᓕᕆᕝᕕᐅᑉ 

ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ 

ᓇᓗᓇᐃᖅᓯᓯᒪᖕᒪᑕ ᒪᕐᕉᖕᓂᒃ 

ᓯᕗᓪᓕᐅᔾᔭᐅᓯᒪᔫᖕᓂᒃ ᐊᕐᕌᒍᐊᓄᑦ 2012-2013 

“ᕿᒥᕐᕈᖁᓪᓗᒋᑦ ᐃᖅᑲᓇᐃᔮᕆᔭᖏᓐᓂᒃ ᓄᓇᓕᖕᓂ 

ᐃᖅᑲᖅᑐᐃᔨᕋᓛᑦ ᑲᑎᒪᔨᖏᑦ ᑎᒍᓯᓂᖅᓴᐅᖁᓪᓗᒋᑦ 

ᐃᖅᑲᖅᑐᖅᑕᐅᔭᕆᐊᖃᖅᑐᓂᒃ 

ᐃᖅᑲᖅᑐᐃᕕᒃᑰᓐᖏᖔᓕᕐᓗᑎᒃ.” 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᓂᕐᒧᑦ 

ᐅᖃᐅᓯᒃᓴᒃᑲ.  ᐊᑐᓂ ᒪᓕᒐᓕᐅᖅᑎᑦ ᑲᑎᒪᔨᖏᑦ 

ᐃᓱᒫᓗᒍᑎᖃᕐᓂᐊᖅᑐᖅᓴᐅᕗᑦ ᓇᖕᒥᓂᖅ 

ᐅᖃᐅᓯᕆᔭᐅᓗᑎᒃ ᑲᑎᒪᔾᔪᑎᒋᓕᖅᑎᓪᓗᑎᒍ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓪᓗᑯᑖᕌᓘᓕᕐᒪᑦ ᐱᒋᐊᖅᑎᑦᑎᕗᖓ 

ᓄᖅᑲᕈᒪᓪᓗᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᒻᒪᑦ 

ᓄᖅᑲᖁᓪᓗᑕ ᐊᒻᒪ ᐊᐃᕙᐅᑕᐅᔪᓐᓇᕋᓂ. 

ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᑦ. ᑲᔪᓯᕗᖅ. 

ᓇᖏᖅᓯᓂᐊᓕᖅᐳᖓ ᓄᖅᑲᕈᒪᓂᐊᕋᒪ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᑎᓐᓂᒃ. 20. 

ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖏᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ (ᑐᓵᔨᑎᒍᑦ): ᐅᖃᖅᑏ ᑲᑎᒪᔨᕋᓛᑦ 

ᐃᓱᒪᒃᓴᖅᓯᐅᖅᑲᐅᖕᒪᑕ ᒪᓕᒐᒃᓴᖅ 24-ᒥᒃ ᐊᒻᒪ 

ᑲᔪᓯᓂᖃᖅᑲᐅᓪᓗᑕ. ᐊᒻᒪᓗ ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐱᖅᑕᐅᕚ? ᖁᔭᓐᓇᒦᒃ, 

ᒥᔅᑕ ᓂᓐᖓᖅ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᖏᓐᖏᑦᑐᑦ. ᑲᔪᓯᕗᖅ. 

 

ᑲᑎᒪᔾᔪᑎᒃᓴᓂᑦ. 21. ᐱᖓᔪᐊᓐᓂ ᐅᖃᓕᒫᕐᓂᖅ 

ᒪᓕᒐᒃᓴᓂᒃ. 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒍᒪᓪᓗᓯ ᖃᐅᑉᐸᑦ ᒪᕐᕉᓐᓂᒃ 

ᑲᑎᒪᓂᖃᓛᕐᒪᑦ, 9:00-ᒧᐊᖅᐸᑦ ᑲᑎᒪᔨᕋᓛᑦ 

ᒐᕙᒪᒃᑯᓐᓂ ᕿᒥᕐᕈᓇᖅᑎᒃᑯᑦ ᓇᓄᒃ ᑲᑎᒪᕕᒻᒥ, 

ᑭᖑᓂᐊᒍᓪᓗ ᑕᐃᑲᓂᔅᓴᐃᓐᓇᖅ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒧᑦ 10:30-ᒧᐊᖅᐸᑦ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 7-ᒥ: 

 



ᐊᐃᑉᐱᖅ, ᒫᑦᓯ 6, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2179 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 21 

 ᒪᓕᒐᒃᓴᖅ 24 

 ᒪᓕᒐᒃᓴᖅ 25 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 28 

 ᒪᓕᒐᒃᓴᖅ 29 

 ᒪᓕᒐᒃᓴᖅ 34 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐱᖓᔪᐊᓐᖑᕋᓱᓐᓂᖓᓂ, ᒫᑦᓯ 7 1:29 ᐊᒻᒪ 60 

ᓯᑲᓐᔅ ᐅᓐᓄᓴᒃᑯᑦ.  

 

ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 21:30-ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒫᑦᓯ 6, 2012 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 011 - 3(3): ᐊᕙᑎᒥᒃ ᓴᐳᔾᔨᓂᕐᒧᑦ ᒪᓕᒐᕐᒥᒃ 

ᐊᑐᖅᑕᐅᓕᖅᑎᑦᑎᓂᖅ 

 

ᐊᐱᕆᓚᐅᖅᑐᖅ: ᕌᓐ ᐃᐊᓕᐊᑦ, ᒪᓕᒐᓕᐅᖅᑎ (ᖁᑦᑎᒃᑐᖅ) 

 

ᐊᐱᕆᔭᐅᔪᖅ: ᐊᖓᔪᖅᑳᖅ ᑮᑦ ᐲᑕᓴᓐ, ᒥᓂᔅᑕ ᑮᓇᐅᔭᓕᕆᓂᕐᒧᑦ 

 

ᐅᓪᓗᖓ: ᕕᕝᕗᐊᕆ 23, 2012 

 

ᐊᐱᖅᑯᑎᒃ: 

 

1. ᓇᓗᓇᐃᖅᓯᒪᓗᒋᑦ ᑎᑎᕋᖅᓯᒪᔪᑦ ᐊᔾᔨᒌᓐᖏᓐᓂᖏᑦ ᕿᒥᕐᕈᔭᐅᒍᓐᓇᕐᓗᑎᒃ ᑐᓂᔭᐅᓚᐅᖅᑐᓂᑦ 

ᑮᓇᐅᔭᓕᕆᔨᒃᑯᓐᓂᑦ ᑭᐅᔾᔪᑎᖓᓂᒃ ᑎᑎᖅᑲᑎᒍᑦ ᐊᐱᖅᑯᑦ 15-2(2), ᓄᓇᕗᑦ ᒐᕙᒪᒃᑯᖓᑦ ᖃᔅᓯᓂᑦ 

ᐊᑭᓕᐅᑎᖃᓚᐅᖅᐸᑦ ᐃᑲᕐᕋᑐᐃᓐᓇᐃᑦ ᖄᒃᑲᓐᓂᐊᒎᖓᔪᖅᓯᐅᑎᓂᑦ ᐃᖅᑲᓇᐃᔭᑲᐃᓐᓇᖅᑐᓄᑦ, 

ᓇᓗᓇᐃᖅᓯᒪᔪᓄᐊᖓᔪᓄᑦ ᐊᒻᒪ ᑖᕗᓐᖓᓕᒫᖓᔪᓄᑦ ᐃᖅᑲᓇᐃᔭᖅᑎᓄᑦ ᐊᕐᕌᒍᓄᑦ 2009-2010, 2010-

11 ᐊᒻᒪᓗ 2011-12 ᑮᓇᐅᔭᐃᑦ ᐊᕐᕌᒍᖏᓐᓂ ᐊᑐᓂ ᐱᓕᕆᕕᖏᓐᓂ ᐊᒻᒪ ᑎᒥᖁᑎᖏᓐᓂ? 

 

ᑭᐅᔾᔪᑎᒃ: 

 

ᐅᐃᒍᓯᒪᕗᖅ ᒐᕙᒪᒃᑯᑦ ᑭᐅᔾᔪᑎᖓᑦ ᐋᖅᑭᒃᓯᒪᓂᖃᖅᑐᒥ ᑐᒃᓴᕋᐅᑕᐅᓚᐅᖅᑐᑎᒍᑦ. ᓇᓗᓇᐃᕆᐊᖃᖅᐸᕋ 

ᓇᓗᓇᐃᖅᓯᒪᔪᓄᐊᖓᔪᐃᑦ ᐃᖅᑲᓇᐃᔭᖅᑏᑦ ᐃᓚᖃᓯᐅᔾᔭᐅᓯᒪᒻᒪᑕ ᑖᕗᓐᖓᓕᒫᖓᔪᓄᑦ ᐃᖅᑲᓇᐃᔭᖅᑎᓄᑦ 

ᐅᓂᒃᑳᓕᐊᖑᔪᓂᑦ. 

 


